
МУҚАДДИМА 

 

Муҳиммияти мавзуи таҳқиқот. Сармояи худӣ (СХ) асоси бунёдии 

устувории молиявӣ, ҷолибияти сармоягузорӣ ва рушди дарозмуддати он ба 

ҳисоб меравад. Сармояи худӣ арзиши софи ширкатро барои соҳибони он 

инъикос намуда, ҳамчун нишондиҳандаи муҳимтарин барои доираи васеи 

ҷонибҳои манфиатдор: сармоягузорон, қарздеҳон, менеҷментон, мақомоти 

танзимкунанда хизмат мекунад. Дар шароити рушди босуръати иқтисодиёт, 

мураккаб гардидани бизнес – моделҳо, пуршиддатии талаботи танзимотӣ (ё 

танзимкунанда) ва афзоиши интизориҳои истифодабарандагони иттилооти 

молиявӣ, муаммои такмилдиҳии методикаи ташкили баҳисобгирии муҳосибӣ 

ва аудити СХ аҳаммияти махсусро ба худ касб мекунад. 

Чуноне ки дар Паёми Асосгузори сулҳу ваҳдати миллӣ – Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон (аз 21 

декабри соли 2021) зикр гардидааст: «Вазорати молия вазифадор аст, ки ... 

ҷиҳати гузариш ба стандартҳои байналмилалии ҳисоботи молиявӣ, ба таври 

пурра татбиқ намудани барномаҳои муосири баҳисобгирии амалиёти 

молиявӣ ва васеъ ҷорӣ кардани рақамикунонӣ дар соҳа, чораҳои судманд 

андешад» [8]. Вобаста ба ин, ҷараёни ислоҳоти низоми миллии баҳисобгирии 

муҳосибӣ мувофиқи талаботи стандартҳои байналмилалии ҳисоботи молиявӣ 

(СБҲМ) андешидани тадбирҳои мушаххасро тақозо мекунад. 

Ташкили баҳисобгирии муҳосибӣ ва инъикоси СХ дар ҳисоботи 

молиявӣ яке аз масъалаҳои хеле мушкили илми иқтисодӣ мебошад, зеро аз 

пешбурди дурусти он ва алоқамандии иттилоотии марбута бо таъминоти 

истифодабарандагони берунӣ ва дохилии ҳисоботи молиявӣ вобастагӣ дорад. 

Ин, дар навбати худ, имкониятҳои молиявии корхонаро дар ояндаи кӯтоҳ ва 

дарозмуддат муайян мекунад. 

Мафҳуми «сармояи худӣ» васеъ ва гуногунмазмун мебошад ва аз ин рӯ, 

дар адабиёти ватанӣ ва хориҷӣ шарҳу тафсири моҳият, банизомдарорӣ ва 

интихоби нишондиҳандаҳои тавсифкунандаи он гуногун ва ба таври кофӣ 

асоснок карда нашудаанд. Дар таҳқиқотҳои олимонӣ ватанӣ ба омӯзиши 

масъалаҳои назариявӣ ва амалияи мукаммалгардонии методикаи 

баҳисобгирӣ ва аудити СХ дар шароити корбурди СБҲМ диққати кофӣ ҷалб 

нагардида, масоили ҳайат ва сохтор, баҳодиҳии таҷрибаи хориҷӣ ва ватании 

ташаккули иттилоот дар бораи СХ, ташкили баҳисобгирӣ ва аудити СХ 

пурра ва ҳаматарафа таҳқиқ карда нашудааст. 

Дар айни замон, масъалаи калидӣ оид ба эътироф, арзёбӣ ва инъикоси 

унсурҳои СХ дар ҳисоботи молиявӣ ҳалношуда боқӣ мемонад. Усулҳои 

баҳисобгирии он, аз ҷумла системаи ҳуҷҷатгузории амалиёт, инъикоси 

суратҳисобҳои баҳисобгирӣ, пешбурди таҳлил ва гузаронидани аудит ба 

таври кофӣ таҳия нашудааст. Илова бар ин, дар айни замон санадҳои 

меъёрию ҳуқуқии муфассали коркардшуда ва илмӣ мавҷуд нестанд, ки 

баҳисобгирӣ ва аудити СХ-и субъектҳои хоҷагидорро танзим кунанд. 

Такмили методологияи ташкили баҳисобгирӣ ва аудити СХ барои баланд 

бардоштани сифати иттилооти молиявӣ, эҷоди эътимоди корбарон, таъмини 

мутобиқат ба талаботи танзим ва дар ниҳоят, нигоҳ доштани суботи молиявӣ 

ва рушди устувори ташкилотҳо зарур аст. Тадқиқоти мазкур ба таҳияи 

равишҳо ва ҳалли мушаххаси амалӣ барои ноил шудан ба ин ҳадафҳо равона 

шудааст. 

Ҳамаи ин аҳаммияти мавзуи интихобшударо барои таҳқиқоти 

диссертатсионӣ тасдиқ мекунад. 

Дараҷаи таҳқиқи мавзуи илмӣ. Ҷанбаҳои назариявӣ, масъалаҳои 

методологӣ ва ташкили баҳисобгирӣ, таҳлил ва аудити сармояро як қатор 

олимони хориҷиву ватанӣ мавриди таҳқиқу омӯзиш қарор додаанд, аз ҷумла 

М.Н. Анипкин [5], А.С. Бакаев [10], Н.А. Блатов [15], И.Н. Богатая [19,20], 

В.Г. Гетман [27], Л.T. Гиляровская [28], Е.М. Евстафева [34], Д.А. 

Ендовитский [36], В.В. Ковалев [47], М.И. Кутер [57], Е.А. Киштимова [58], 

В.Ф. Палий [88,89], В.С. Плотников [95,96], М.Л. Пятов [108,109,110], А.Г. 

Салтанова [114], Т.Р. Саяхов [116], И.И. Сахартсева [115], Я.В. Соколов 

[125,126,127,128], О.В. Соловева [129], Л.В. Сотникова [130,131], Н.Н. 

Хахонова [155], А.Н. Хорин [156], А.Д. Шеремет [165], Л.З. Шнейдман [172] 

ва дигарон. 

Дар Ҷумҳурии Тоҷикистон вобаста ба масъалаи рушди назария, 

методология ва ташкили баҳисобгирии муҳосибӣ, таҳлил ва аудити СХ 

таҳқиқотҳои мукаммал анҷом напазируфтааст. Олимони ватанӣ ба баррасии 

бархе аз масоили мазкур рӯ овардаанд, ба монанди М.У. Бобоев [17,18], И.А. 

Бобиев [16], Д.Н. Дадоматов [31,120,121,122], М.В. Калемуллоев [44], Б.Ҳ. 

Каримов [45,46], А.А. Мирзоалиев [72,73,74], С.Ф. Низомов [78,79,80], С.И. 

Содиқов [113], Р.С. Тоҳирова [151], Д.У. Уроқов [153,154], Қ.Х. Хушвахтзода 

[156], А.К. Қурбонов [56], З.Р. Шарифов [164], М. Шобеков [173] ва дигарон. 

Гарчанде ки таҳқиқоти гузаронидашуда дар рушди методологияи 

баҳисобгирӣ ва аудити СХ саҳми назаррас гузоштааст, як қатор масъалаҳои 

асосӣ ҳалношуда боқӣ мемонанд. Дар самти илм баҳсҳо дар бораи моҳияти 

сармоя ҳамчун категорияи иқтисодӣ, меъёрҳои эътирофи он, усулҳои арзёбӣ 

ва қоидаҳои инъикос дар ҳисоботи молиявӣ идома доранд. Дар ин ҳолат бояд 

қайд кард, ки бисёр ҷанбаҳои назариявӣ ва амалии баҳисобгирӣ ва аудити СХ 

то имрӯз ба як пойгоҳи ягонаи методологӣ муттаҳид карда нашудаанд. 

Ҳамзамон методикаи гузаронидани санҷиши аудитории СХ таҳқиқоти 

иловагиро талаб мекунад. Ҳалли илмӣ ва амалии муаммоҳои мазкур, 

ногузирии мукамалгардонии таъминоти ташкилӣ-методии баҳисобгирӣ ва 

аудити СХ дар шароити корбурди СБҲМ аз мубрамии мавзуи таҳқиқшаванда 

дарак медиҳад, ки интихоби мавзуъ, мақсад, вазифаҳо, сохтор ва мундариҷаи 

таҳқиқотро муайян намуд. 

Робитаи таҳқиқот бо барномаҳо ва ё мавзуъҳои илмӣ. Таҳқиқоти 

диссертатсионӣ  ба ислоҳот дар соҳаи баҳисобгирии муҳосибӣ, аудит ва 

назорат мувофиқат менамояд ва барои татбиқи амалии барномаҳои зерин 

равона гардидааст: «Стратегияи миллии рушди Ҷумҳурии Тоҷикистон барои 

давраи то соли 2030», Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» (аз 25 марти соли 2011, №702), Қонуни 

Ҷумҳурии Тоҷикистон «Дар бораи фаъолияти аудиторӣ» ( аз 22 июли соли 

2013, №7, мод. 521), Қарори Ҳукумати Ҷумҳурии Тоҷикистон «Дар бораи 

ҷораҳои иловагӣ оид ба амалигардонии СБҲМ дар Ҷумҳурии Тоҷикистон» 

(аз 3 майи соли 2010, № 231). Инчунин, таҳқиқоти мазкур тибқи нақшаи 

корҳои илмӣ-таҳқиқотии кафедраи баҳисобгирии бухгалтерии Донишгоҳи 

давлатии ҳуқуқ, бизнес ва сиёсати Тоҷикистон дар мавзуи «Самаранокии 

СБҲМ дар шароитҳои саноатикунонии субъектони иқтисодии минтақа» иҷро 

гардидааст. 

ТАВСИФИ УМУМИИ ТАҲҚИҚОТ 

Мақсад ва вазифаҳои тадқиқоти диссертатсионӣ. Ҳадафи асосии 

таҳқиқоти мазкур таҳлили системавии ҷанбаҳои назариявӣ ва методии 

ташкили баҳисобгирӣ ва аудити СХ, инчунин таҳияи пешниҳодҳои амалӣ 

оид ба оптимизатсияи расмиёти дахлдор тибқи талаботи стандартҳои 

байналмилалии ҳисоботи молиявӣ мебошад. 

Барои татбиқи ҳадафи зикршуда дар рисола ҳалли масъалаҳои зерин 

пешбинӣ карда мешавад: 

1. Таҳлили назариявӣ-методологии моҳияти иқтисодии СХ ва 

таҳаввули асосҳои консептуалии он. 

2. Тадқиқи заминаи муосири меъёрию ҳуқуқӣ, ки баҳисобгирии 

амалиётҳоро бо СХ танзим мекунад. 

3. Таҳлили муқоисавии таҷрибаи байналмилалии баҳисобгирии СХ ва 

имкониятҳои мутобиқсозии он дар таҷрибаи иқтисодиёти миллӣ. 

4. Ташхиси равандҳои мавҷуда ба ташкили баҳисобгирии СХ ва таҳияи 

самтҳои навсозии онҳо. 

5. Ташаккули таъминоти методии ифшои сармоя дар ҳисоботи молиявӣ 

тибқи СБҲМ. 

6. Батанзимдарории пойгоҳи иттилоотии аудити СХ ва таҳияи 

механизмҳои такмили он. 

7. Таҳия ва таҳқиқи илмии тавсияҳои амалӣ оид ба такмили санҷиши 

аудитории ҷузъҳои СХ. 

Объекти таҳқиқот. Объекти таҳқиқот таҷрибаи амалкунандаи 

баҳисобгирӣ ва аудити СХ дар корхонаҳои саноатӣ мебошад.  

Мавзуи (предмет) таҳқиқоти диссертатсионӣ асосҳои назариявӣ-

методӣ ва ташкили баҳисобгирӣ ва аудити СХ ба ҳисоб меравад. 

Фарзияи тадқиқот бар он асос ёфтааст, ки таҳияи методологияи 

мукаммали баҳисобгирӣ ва аудити СХ тибқи стандартҳои байналмилалии 

ҳисоботи молиявӣ имкон медиҳад, ки самаранокии равандҳои 

баҳисобгирӣ ва санҷиши аудити СХ баланд бардошта шавад ва равандҳои 

идоракунии ҳаракати СХ-и корхона бо назардошти кам кардани хатари 

таҳрифи иттилоот оптимизатсия карда шаванд. 

Асосҳои назариявии тадқиқотро асарҳои бунёдӣ ва амалии 

олимони барҷастаи ватанӣ ва хориҷӣ дар соҳаи молияи корпоративӣ, 

баҳисобгирӣ, таҳлили иқтисодӣ, аудит ва назорати идоракунӣ ташкил 

додаанд. Ҳангоми таҳқиқот мо ба асарҳои илмии марбути самт, аз ҷумла 

монография ва мақолаҳои маҷаллаҳои тақризшаванда диққати махсус 

зоҳир намуда, кӯшидем, ки масоили мазкур ҳалли илмии худро ёбад. 

Асосҳои методологии тадқиқот ба муносибати диалектикӣ асос 

ёфтааст, ки имкон медиҳад, равандҳо ва падидаҳои иқтисодӣ дар 

динамика, робита ва вобастагии байниҳамдигарӣ  баррасӣ карда шаванд. 

Дар раванди таҳқиқот маҷмуи усулҳои махсуси илмӣ аз ҷумла: усулҳои 

умумиилмӣ: таҳлили системавӣ, абстраксияи илмӣ, усулҳои мантиқӣ 

(таҳлил, синтез, индуксия, дедуксия), тасниф, ҷамъбаст ва мушаххаскунӣ; 

усулҳои махсус: усули тавозун, таҳлили муқоисавӣ, муносибати таърихӣ, 

моделсозии иқтисодӣ-математикӣ, гурӯҳбандӣ, таҳлили омилҳо, 

таҳқиқоти сатҳи монографӣ ва дигар воситаҳои таҳлили молиявию 

иқтисодӣ истифода шудааст. 

Сарчашмаи маълумот. Сарчашмаи таҳқиқотро санадҳои меъёрӣ-

ҳуқуқии асосҳои методологии баҳисобгирӣ, таҳлил ва аудит дар Ҷумҳурии 

Тоҷикистон танзим намуда, инчунин стандартҳои байналмилалии ҳисоботи 

молиявӣ, стандартҳои байналмилалии аудит, маълумоти Агентии омории 

назди Ҳукумати Ҷумҳурии Тоҷикистон, маълумотҳои ҳисоботи молиявӣ ва 

муҳосибии корхонаҳо, маводҳои чопӣ ва электронӣ, маводҳои корфронсҳои 

илмӣ ташкил медиҳанд. 

Пойгоҳи таҳқиқот. Диссертатсия дар кафедраи баҳисобгирии 

бухгалтерии Донишгоҳи давлатии ҳуқуқ, сиёсат ва бизнеси Тоҷикистон дар 

тӯли солҳои 2020-2025 ба анҷом расонида шудааст. 

Навгонии илмии таҳқиқот. Навоварии илмии тадқиқот аз 

асосноккунии комплексӣ ва рушди асосҳои назариявӣ-методологии 

ташкили баҳисобгирӣ ва аудити СХ-и субъектҳои хоҷагидор дар шароити 

истифодаи СБҲМ ва таҳияи тавсияҳои амалӣ оид ба такмили 

методологияи ташкили баҳисобгирӣ ва аудити СХ, тибқи талаботи СБҲМ 

иборат аст. Натиҷаҳои муҳимми таҳқиқоти муаллиф, ки барои ҳимоя 

пешниҳод карда мешаванд, инҳоянд: 

 - таҳлили комплексии равишҳои илмӣ ба тафсири моҳияти СХ дар 

асарҳои муҳаққиқони рус ва олимони байналмилалӣ анҷом дода шуда, ки 

дар асоси он: консепсияи мукаммали инъикоси СХ дар баҳисобгирии 

муҳосибӣ ташаккул ёфтааст; таърифи мафҳуми макур пешниҳод шудааст: 

СХ фарқи байни маҷмуи дороиҳо ва уҳдадориҳои корхонаро, ки ба 

соҳибони он тааллуқ доранд ва дар оянда ба иқтисодиёт фоида меоранд, 

ифода мекунад. 

- заминаҳои меъёрӣ-ҳуқуқии танзими баҳисобгирии СХ дар санади 

меъёрӣ-ҳуқуқӣ амиқ муқаррар гардида, тартиби баҳисобгирии ташаккул, 

ҳаракат, тағйирёби тартиби инъикос ва эътироф намудани ҷузъиёти СХ дар 

ҳисоботи молиявӣ ва ба талаботи стандартҳои байналмилалӣ мувофиқат 

намудани онҳо, тавсияҳои амалӣ пешниҳод карда шудаанд; 

- дар асоси омӯзиши таҷрибаи хориҷии баҳисобгирии СХ, самтҳои 

ташаккули ҷузъҳои СХ, аз ҷумла тартиби бозхариди саҳмияҳои худӣ, 

пардохти андозҳои мавқуфгузошташуда, азнавбаҳодиҳии дороиҳои 

ғайригардон, грантҳои сармоягузорӣ ва имтиёзҳои махсуси андозӣ, самтҳои 

истифодабарии он дар амалия тавсия дода шудааст; 

- ҳолати имрӯзаи ташкили баҳисобгирии СХ таҳлил гардида, модели 

таъминоти ташкилӣ-методии баҳисобгирии СХ коркард шудааст. Инчунин, 

пешниҳод гардидааст, ки ба ҳисоби 33010 «Саҳмияҳои оддӣ» ва 33020 

«Саҳмияҳои имтиёзнок», ҳисоби тартиби сеюми таҳлилӣ, барои ҳисобгирии 

саҳмияҳои эълоншуда, вале паҳннашуда, ҳисоби контрпассивии тартиби 

дуюм 33091 «Саҳмияҳои эълоншудаи паҳннашуда» кушода шаванд; усули 

ташкил ва пешбурди баҳисобгирӣ дар ин ҳисобҳо асоснок пешниҳод 

гардидааст; 

- Таҷрибаи  ошкор кардани маълумот ва таҳлили интиқодии он дар 

бораи сармояи худӣ гузаронида шуд, ки дар ҷараёни он: 

 тарафҳои қавӣ ва заифи пешниҳоди маълумот, бо назардошти 

муайян кардани ҷанбаҳои мушкили ифшои иттилоот муайян карда шуданд; 

 тавсияҳои методӣ оид ба такмили ҳисобот дар асоси низомнокии 

рӯйхати шарҳҳои ҳатмӣ ба моддаҳои СХ, таҳия карда шуданд 

 маҷмуи чораҳо оид ба мутобиқсозии ҳисобот ба талаботи СБҲМ 

пешниҳод карда шудааст, ки шакли такмилёфтаи пешниҳоди маълумотро дар 

заминаи шарҳи васеи таҳлили он дар бар мегирад 

- сарчашмаи иттилоотии аудити СХ аз рӯйи унсурҳои асосии он ба 

низом дароварда шуда, роҳҳои мукаммалгардонии таъминоти иттилоотии 

ҷараёни аудити СХ дар асоси санадҳои меъёрию ҳуқуқӣ, сабткунакҳои 

баҳисобгирии таркибӣ ва таҳлилӣ, ҳисоботи молиявӣ, иттилооти 

ғайриҳисобгирӣ асоснок ва коркард шудааст; 

- роҳҳои такмилдиҳии асосҳои ташкилии методикаи аудити СХ бо 

муайян кардани давраҳои асосии санҷиши аудитории СХ, схемаи объектии 

аудити СХ дар боҳамалоқамандӣ коркард гардида, расмиёти мушаххаси 

аудиторӣ ҳангоми гузаронидани аудити СХ пешниҳод шудааст.  

Нуктаҳои ба ҳимоя пешниҳодшаванда.  

1. Асосҳои назариявӣ-методологӣ: 

- низомбандии асосҳои назариявии консепсияи СХ бо тафсири моҳияти 

иқтисодии он; 

- таҳияи консепсияи мукаммали инъикоси СХ дар низоми 

баҳисобгирии муҳосибӣ; 

2. Ҷанбаи меъёрӣ-ҳуқуқӣ: 

- таҳлили комплексии заминаи меъёрии танзими баҳисобгирии СХ; 

- муайян кардани камбудиҳо ва ихтилофҳо дар танзими муосир; 

3. Таҷрибаи байналмилалӣ ва мутобиқсозии он: 

- пешниҳодҳои илман асоснокшуда оид ба татбиқи таҷрибаҳои 

пешқадами хориҷӣ ҷиҳати баҳисобгирии СХ; 

- методологияи мутобиқсозии таҷрибаи байналмилалӣ ба анъанаҳои 

миллии баҳисобгирӣ; 

4. Такмили усулҳои баҳисобгирӣ: 

- равандҳои инноватсионӣ ба ташкили баҳисобгирии СХ; 

- модели оптимизатсияшудаи раванди баҳисобгирӣ; 

5. Ошкорсозии иттилоот дар ҳисобот: 

  - усули такмилёфтаи шарҳи маълумот дар бораи СХ; 

  - алгоритми мутобиқ кардани ҳисобот ба талаботи СБҲМ; 

6. Методологияи аудиторӣ: 

 - модели низомноки манбаъҳои аудити СХ; 

 - равандҳои инноватсионӣ ҷиҳати таъмини иттилоотии расмиёти 

аудиторӣ; 

7. Тавсияҳои амалӣ: 

  - маҷмуи чораҳои асоснокшуда оид ба навсозии методикаи аудит; 

 - воситаҳои амалии санҷиши унсурҳои СХ. 

Аҳаммияти назариявӣ ва амалии таҳқиқот. Дар дисссертатсия 

тавсияҳои назариявӣ ва амалӣ коркард ва пешниҳод карда шудаанд, ки ба 

такмили методикаи баҳисобгирӣ ва санҷиши аудитории сармояи худии 

корхонаҳо мусоидат мекунад. Натиҷаҳои назариявӣ метавонанд дар низоми 

таҳсилоти олии касбӣ ва таҳқиқотҳои минбаъдаи илмӣ, тавсияҳои амалии 

коркардашуда ҳангоми такмилдиҳии заминаҳои меъёрии баҳисобгирии СХ аз 

тарафи Вазорати молияи Ҷумҳурии Тоҷикистон, дар раванди кори 

ташкилотҳои аудиторӣ, аутсорсингӣ, корхонаҳои соҳаҳои гуногун истифода 

карда шаванд. 

Дараҷаи эътимоднокии натиҷаҳои таҳқиқот. Боэътимодии 

натиҷаҳои таҳқиқот дар рафти навиштани диссертатсия, саҳеҳии 

маълумотҳо, ҳаҷми кофии маводи таҳқиқотӣ, омӯзиши ҳамаҷонибаи ташкили 

баҳисобгирӣ ва аудити СХ ва коркарди тавсияву пешниҳодҳо оид ба 

истифодаи амалии натиҷаҳои таҳқиқот ва маводҳои нашршуда дар 

конфронсҳои ҷумҳуриявӣ ва байналмилалӣ тасдиқ карда мешавад. Хулосаҳо 

ва тавсияҳо бо таҳлили илмии натиҷаҳои таҳқиқоти назариявӣ ва таҷрибавӣ 

(эксперименталӣ) оварда шудаанд. 

Мутобиқати диссертатсия ба шиносномаи ихтисоси илмӣ. 

Диссертатсияи мазкур мувофиқ ба шиносномаи ихтисоси КОА 08.00.08 – 

Баҳисобгирии муҳосибӣ, аудит, махсусан, бандҳои 1.1. Парадигмаҳои 

ибтидоӣ, консепсияҳои асосӣ, принсипҳои бунёдӣ постулатҳо ва қоидаҳои 

баҳисобгирии муҳосибӣ; 1.3. Асосҳои методологӣ ва вазифагузориҳои 

максадноки баҳисобгирии муҳосибӣ; 1.7. Баҳисобгирии муҳосибӣ (молиявӣ, 

идоракунӣ, андозӣ, корпоративӣ ва ғайра) дар корхонаҳои шаклҳои 

ташкилию ҳуқуқияшон гуногун, ҳамаи соҳаҳо ва сатҳҳо; 3.2. Асосҳои 

назариявӣ ва методологӣ, вазифагузориҳои мақсадноки аудит, назорат ва 

бозрасӣ; 3.9. Рушди методологияи комплексии методҳои аудит, назорат ва 

бозрасӣ мувофиқат дошта бо назардошти чунин хусусиятҳо иҷро гардидааст. 

Саҳми шахсии довталаби дарёфти дараҷаи илмӣ дар таҳқиқот. 

Саҳми муаллиф аз коркарди тавсияҳои назариявӣ ва пешниҳодҳои амалӣ оид 

ба такмилдиҳии методикаи баҳисобгирӣ ва аудити СХ иборат мебошад. Дар 

заминаи ҷамъбасти назариявӣ, таҳлил ва пешниҳоди тавсияҳои методии 

баҳисобгирӣ ва аудити СХ коркард шудааст, модели таъминоти ташкилӣ-

методии баҳисобгирии СХ, усули ташкил ва пешбурди баҳисобгирии СХ дар 

ҳисобҳои таҳлилии тартиби дуюм ва сеюм асоснок таҳия гардида, самтҳои 

мукаммалгардонии методикаи тавзеҳоти иттилоот оид ба ҷузъиёти СХ дар 

ҳисоботи молиявӣ мувофиқи СБҲМ пешниҳод карда шудааст. Натиҷаҳои 

ҷудогонаи таҳқиқоти дисертатсиониро ҳангоми таҳияи муқаррароти 

назариявӣ ва методӣ оид ба мукаммалгардонии заминаҳои меъёрӣ-ҳуқуқии 

баҳисобгирии муҳосибӣ ва аудити СХ дар корхонаҳои гуногуни иқтисодиёти 

миллӣ метавон истифода намуд. 

Тасвиб ва амалисозии натиҷаҳои диссертатсия. Натиҷаҳо ва 

нуктаҳои муҳимми таҳқиқоти диссертатсионӣ дар шакли маъруза дар 

конфронсҳои илмию амалии байналмилалӣ, ҷумҳуриявӣ, байнидонишгоҳӣ 

пешниҳод карда шудаанд. 

Бархе аз муқаррароти амалии таҳқиқоти диссертатсионӣ дар амалияи 

ҶСК «Қолинҳои Гулистон» (маълумотномаи №61 аз 10.12.2023), ҶДММ 

«Нассоҷи Хуҷанд» (маълумотномаи №74 аз 25.11.2023), ҶДММ «Суғдаудит» 

(маълумотномаи №7 аз 05.12.2023) истифода бурда шудааст. Инчунин, дар 

ҷараёни таълим ҳангоми омӯзиши фанҳои назарияи баҳисобгирии муҳосибӣ, 

баҳисобгирии молиявӣ, баҳисобгирии муҳосибӣ дар ташкилотҳои тиҷоратӣ 

ва ҳисоботи молиявӣ дар Донишгоҳи давлатии ҳуқуқ, бизнес ва сиёсати 

Тоҷикистон (маълумотномаи № 986/1 аз 18.12.2023) мавриди истифода қарор 

дода шудааст. 

Интишорот аз рӯйи мавзуи диссертатсия. Вобаста ба натиҷаҳои 

асосии таҳқиқоти диссертатсионӣ беш аз 16 мақолаи илмӣ бо ҳаҷми 11,2 ҷ.ч. 

(аз ҷумла 7,8 ҷузъи чопӣ аз муаллиф), аз онҳо 7 мақола дар маҷаллаҳои 

тақризшавандаи Ҷумҳурии Тоҷикистон чоп шудаанд. 

Сохтор ва ҳаҷми диссертатсия. Диссертатсия аз муқаддима, се боб, 

хулоса ва тавсияҳо, рӯйхати адабиёт, ки аз 183 номгӯй иборат мебошад, дар 

маҷмуъ, дар ҳаҷми 185 саҳифаи чопӣ навишта шудааст. Кори диссертатсионӣ 

аз 15 расм, 20 ҷадвал ва феҳрасти замимаҳо иборат мебошад. 

БОБИ 1. АСОСҲОИ НАЗАРИЯВИИ ТАШКИЛИ 

БАҲИСОБГИРИИ САРМОЯИ ХУДӢ 

1.1. Мафҳуми «сармояи худӣ» ҳамчун категорияи иқтисодӣ ва 

объекти баҳисобгирӣ ва аудит 

 

Мафҳуми «сармоя» дар илми баҳисобгирӣ (ибтидои асри XIX – дар 

мактаби илмии итолиёвӣ) то кунун аз тарафи олимон ва муҳаққиқони 

ватаниву хориҷӣ гуногун маънидод карда шудааст. Аз ин лиҳоз инъикоси 

фарқият байни ҳисобҳои активӣ ва пассивӣ (қарздории кредиторӣ) дар 

баҳисобгирии итолиявӣ (Фабио Беста (1845-1923)) ва баҳисобгирии немисӣ 

(П. Герстнер) пешбинӣ шуда, сармоя аз рӯйи мазмун ва моҳият аз мавзуи 

баҳисобгирии Шуравӣ то назарияи муосир «сабзиш» кард (В.В. Ковалёв, 

В.Ф. Палий, В.И. Петрова, А.Ю. Петров, Я.В. Соколов). Қайд кардан 

бамаврид аст, ки дар давраи ибтидоии ташаккулёбии илми муҳосибӣ ва таво  

зуншиносӣ масъалаи моҳияти сармоя ба таваҷҷуҳи аҳли илм гузошта шуда 

буд. Масалан, олими шветсариягӣ И.Ф. Шерр (1846-1924) андеша дорад, ки 

ҳисоби сармоя метавонад бақияи дебетӣ дошта бошад. К.Ю. Cиганков бошад, 

дар таҳқиқоташ фарз мекунад, ки аз қадим «муҳосибот, дар ҳақиқат, барои 

ҳисоб намудани сармоя ташкил мешуд.... Вале, сармоя ва ҳам ҷудокунии 

алоҳидаи он метавонад қиммати манфӣ дошта бошад» [158, с. 20], ҳамзамон 

инъикоси сармояро таҳқиқ намуда, қайд мекунад, ки «таърихан тавозун 

шакли техникии тавозуни сармоя буд» [158, c. 23]. Барои он ки хосияти 

ҳақиқии сармояро таҳқиқ кунем, зарур аст, ки гуногунии шарҳи онро ҳамчун 

объекти баҳисобгирии муҳосибӣ ва ҳисобот баррасӣ намоем. 

Дар илми иқтисодӣ назарияҳои зиёде таълиф шудаанд, ки дар онҳо 

масъалаи сармоя баррасӣ шудааст: 

- назарияи классикии молия, маҷмуи донишҳои маъмурӣ ва 

хоҷагидориро оид ба пешбурди хоҷагии давлатӣ дар бар мегиранд. Предмети 

он, молияи давлатӣ ба шумор рафта, дар натиҷа то молияи оммавии 

иттифоқҳо васеъ гардид. Дар умум мақсади назарияи мазкур ба тартиб 

даровардан ва васеъ намудани усулҳои идоракунии молияи давлатӣ ба шумор 

рафта, дар доираи он воситаҳои давлатӣ дар шакли пул, масолеҳҳо ва хизмат 

фаҳмида мешуд. Физократҳо, олимони немис И. Юсти ва И. Зонненфелс дар 

корҳои худ ба таври назариявӣ ҳалли масъаларо оид ба гирифтани даромад 

барои эҳтиёҷоти давлат асоснок карданд. Дар баробари ин, қоидаро 

пешниҳод карданд, ки «хароҷот бояд бо даромадҳо ва тамоми моликият 

мувофиқ бошад, инчунин барои подшоҳ ва тобеони он манфиат биёранд» [47, 

с. 487]. Нуқтаи назари мазкур ба тафсири ягонаи истилоҳи «молия» ва ба 

бавуҷудоии таркиби илмии самти молия замина гузоштааст, ки дар доираи он 

ба категорияи «сармоя» то кунун диққати махсус дода мешавад; 

- назарияи неоклассикии молия ҳамчун низоми донишҳо оид ба 

ташкили идоракунии молияи сегона тавсия карда шудааст: захира, муносибат 

ва бозор. Муносибати бевосита ба сармоя дар назарияҳое, ки дар асоси 

равияи неоклассикӣ инкишоф ёфтаанд, дарҷ карда шудаанд: назарияи 

манфиатнок, назарияи нархгузории арбитражӣ, назарияи портфелӣ ва ғайра. 

Самтҳои гуногуни назария оид ба сармоя имконият медиҳанд, ки муносибати 

категорияи сармоя ба субъекти хоҷагидорӣ муайян карда шавад. Дар ин 

замина, мумкин аст, се самтро ҷудо намуд, ки сармояро тавсиф мекунанд: 

1. Дарк намудани сармоя ба сифати маҷмуи моликияти корхона, ки 

сарчашми даромади ояндаи корхона ба шумор меравад. Хусусияти мазкур 

дар сарчашмаҳои иқтисодӣ, «ғояи ҷисмонии сармоя ҳамчун асоси нуқтаи 

назари иқтисодӣ» шинохта шудааст; 

2. Дарк намудани сармоя чун ҳиссаи саҳми муассисон, ки ба ҳаҷми 

умумии дороиҳои корхона гузошта шудааст («ғояи дарки молиявии сармоя аз 

нуқтаи назари ҳисобгирии муҳосибӣ»); 

3. Дарк намудани сармоя ҳамчун тамоми манъбаҳои сармоягузории 

дарозмуддати корхона «консепсияи дигаргункардашудаи молиявии сармоя 

ҳамчун ҷавҳари равиши муҳосибӣ-таҳлилӣ». 

Ба шартӣ будани нуқтаҳои назари зикршуда ва мафҳуми 

истифодашудаи консепсияҳо В.В. Ковалёв ишора намудааст [47, с. 187]. Бо 

ғояҳои дар боло овардашуда, дар умум мувофиқ будан мумкин аст, аммо 

хислати сармояро чун унсури калидии ҳисоботи молиявӣ ба инобат 

нагирифтан ҷоиз нест. Чунки дар чаҳорчубаи ҳар се нуқтаи назари 

иброзшуда, ҳаҷм ва динамикаи тағйирёбии сармоя танҳо дар асоси 

маълумоти тавозун муайян намуда мешавад: 

- дар ҳолати якум, сармоя бо маҷмуи дороиҳое, ки дар моддаҳои тарафи 

активи тавозун нишон дода шудаанд, баробар аст (ба шарте ки вазни қиёсии 

чунин моддаҳо дар бақияи тавозун ночиз бошад); 

- дар ҳолати дуюм, ҳаҷми сармоя бо маҷмуи бақияи қисми пассиви 

тавозун ба истиснои уҳдадориҳо, баробар аст; 

- дар ҳолати сеюм, ҳаҷми сармоя бо бақияи қисми пассиви тавозун, ба 

истиснои моддаҳо «Уҳдадориҳои кӯтоҳмуддат», мусовӣ аст. 

Бояд тазаккур дод, ки дар доираи назарияҳои баррасишуда, сармоя ба 

корхона чӣ алоқамандӣ дорад, омилҳои ба ташкили баҳисобгирии муҳосибӣ 

ва аудити сармоя таъсир расонанда, ҷанбаҳои иқтисодӣ, молиявӣ ва 

иҷтимоии сармояро ҳамчун категорияи иқтисодӣ бояд ифода намоянд. Илова 

бар ин, инъикос ва тавзеҳоти иттилоотро дар ҳисоботи молиявӣ оид ба 

сармояи худӣ ва унсурҳои алоҳидаи онро таъмин карда тавонад. 

Муқаррароти консепсияҳои мазкурро Э. Хендриксен ва М. Ван Бред ба 

низом дароварда, панҷ консепсияи сармояро пешниҳод кардаанд: «Назарияи 

моликият, назарияи воҳиди хоҷагидорӣ, назарияи сармояи бақиявӣ, назарияи 

корхона ва назарияи фондҳо». Ба ақидаи онҳо, ҳар яке аз равишҳои 

пешниҳодкарда ба тавсифи махсуси ҳолати иқтисодии корхона, сохтори 

сармояи он ва фоида оварда мерасонад» [157, с. 477]. Қайд кардан зарур аст, 

дар доираи консепсияҳои мазкур намудҳои гуногуни сармоя дар ҳисобгирӣ 

вуҷуд дорад. 

М.Н. Анипкин ва А.Ю. Петров чунин меҳисобанд, ки: «вобаста аз он ки 

чӣ гуна консепсияи сармоя қабул карда мешавад, дар оянда дарки комилан 

мувофиқ будан ва тавзеҳоти механизми фаъолияти сармоя вобастагӣ дорад» 

[5, с. 11]. Қайд кардан зарур аст, интихоби консепсияи сармоя сараввал аз он 

вобаста аст, ки корхона кадом мақсад гузоштааст ва дувум, дороиҳо ва 

уҳдадориҳои корхона чӣ гуна дар ҳисобгирӣ баҳо дода мешаванд. Дар 

таҳқиқоти анҷомдодаи олимони мазкур моҳияти асосии консепсияи сармоя 

бо вариантҳои гуногуни мувозинати унсурҳо, ки модели ҳисоботи молиявиро 

ташкил медиҳанд ва бо баробарии асосии тавозуни муҳосибӣ чен карда 

мешаванд. Масалан:  

Сармоя (бақиявӣ) = Дороиҳо - Уҳдадориҳо (кафолатӣ, ҳимояшуда, 

муқарраршуда) [5, с. 14]; 

Дороӣ - Уҳдадорӣ = Сармояи худӣ [5, с. 20]; 

ё ки 

Дороӣ = Сармояи қарзӣ + Сармояи худӣ [5, с. 120] ва ғайра. 

Бо андешаи муаллифон то андозае розӣ шудан мумкин аст, зеро 

муодила боҳамалоқамандии байни объектҳои баҳисобгириро инъикос 

менамояд. Вале, дар ин ҳолат бояд ҳамаи объектҳои баҳисобгирӣ то сатҳи 

ҳисобҳои алоҳидаи таркибӣ мушаххас гардонида шаванд. Дар баробари ин, 

имконияти инъикоси объектҳои мазкури баҳисобгирӣ дар ҳисоботи молиявӣ 

мавҷуд бошад. 

Дар боло мо хосияти сармояро нисбат ба субъектҳои хоҷагидорӣ 

пешкаш намуда, оид ба консепсияи сармояи ҷисмонӣ (моддӣ) ва молиявӣ 

ишора намудем.  

Бояд тазаккур дод, ки стандартҳои байналмилалии ҳисоботи молиявӣ 

дар асоси консепсияи сармоя принсипҳои ташаккули ҳисоботи молиявиро 

барои ҳамаи субъектҳои хоҷагидорӣ муайян мекунанд. Чунин консепсияҳо 

дуто мебошад: консепсияи сармоя ва консепсияи нигоҳдории сармоя (расми 

1.1.1). 

Мувофиқи консепсияи молиявӣ сармоя ҳамчун маҷмуи иқтидорҳои 

истеҳсолии ба корхона тааллуқдошта фаҳмида мешавад. Дар ин маврид 

мақсади дилхоҳ корхонаи тиҷоратӣ истеҳсол ва тавлиди неъматҳои моддӣ 

(маънавӣ) ба ҳисоб рафта, аз иҷрои ин мақсадҳо гирифтани фоидаи 

максималӣ мебошад. Аз ин ҷост, ки истилоҳи сармоя чун иқтидоре маънидод 

карда мешавад, ки ба кулли неруи истеҳсолии корхона барои истеҳсоли 

муайяни молу маҳсулот сафарбар карда шудааст. 

Ақидае низ мавҷуд аст, ки мувофиқи он консепсияи ҷисмонии сармоя 

бо мафҳуми “фоида” маҳдуд мегардад, чунки категорияи фоида ҳамчун 

натиҷаи истифодаи сармоя фаҳмида мешавад.  

 

 

 

 

 

 

 

 

 

 

Расми 1.1.1. - Консепсияи сармоя 
Сарчашма: таҳияи муаллиф дар асоси [50]. 

 

Маъмулан, консепсияи молиявии сармоя мафҳумҳои муҳимми 

захираҳои молиявиро дар бар мегирад, ки соҳибони (моликони) он ба 

дороиҳои корхона самоягузорӣ намудаанд. Захираҳо агар дар шакли пулӣ дар 

вақти сармоягузорӣ пешниҳод шуда бошанд, онҳо қобилияти муайяни 

харидорӣ доранд, зеро моликон барои нигоҳ доштани ин захираҳо 

манфиатдор мебошанд. Бинобар ин, консепсияи мазкур шарҳи фоидаро 

маҳдуд мекунад: фоидаи давраи ҳисоботӣ метавонад дар ҳаҷме эътироф 

карда шавад, ки он ба афзоиши қобилияти ҳақиқии харидории сармояи 

самоягузоришудаи корхона баробар бошад. 

Мавриди тазаккур аст, ки консепсияи молиявии сармоя ба 

муттаҳидсозии иқтидори истеҳсолии субъекти иқтисодӣ равона гардидааст. 

Консепсияи мазкур имкон медиҳад, ки корхона ҳамчун «маҷмуи моликияти 

алоҳида» ё «ширкаткунандаи мустақил» эътироф карда шавад. Дар доираи 

Консепсияи сармоя 

Сармояи молиявӣ Сармояи ҷисмонӣ (моддӣ) 

Сармояи ҳамчун муродифи 

дороиҳои соф ё сармояи худӣ 
Сармояи ҳамчун иқтидори 

истеҳсолии корхона 

Консепсияи нигоҳдории сармоя 

Нигоҳдории сармояи молиявӣ Нигоҳдории сармояи ҷисмонӣ 
(моддӣ) 

консепсияи ҷисмонии (моддӣ) сармоя бошад ба тағйирёбии қобилияти 

бадастории воситаҳо дар ҳайати дороиҳои корхона ҷой дода шуда, диққат 

дода мешавад.  

Бояд иброз дошт, ки нуктаи назари муҳосибӣ доир ба сармоя метавонад 

танҳо дар чаҳорчӯбаи консепсияи молиявӣ рушд кунад ва ин тафовути 

асосии нуқтаи назари муҳосибӣ мебошад, ки мафҳуми «сармоя»-ро бо 

«арзиши корхона» ҳаммаъно тавсиф мекунад.  

Хотиррасон мекунем, ки аз рӯйи баъзе унсурҳо консепсияи нигоҳдории 

сармояи молиявӣ аз консепсияи нигоҳдории сармояи ҷисмонӣ тафовути 

ҷиддӣ дорад. Тавсифи муқоисавии консепсияи нигоҳдории сармоя дар 

ҷадвали 1.1.1 оварда шудааст. 

Ҷадвали 1.1.1. – Тавсифи муқоисавии консепсияҳои нигоҳдории сармояи 

молиявӣ ва сармояи ҷисмонӣ (моддӣ) 

Унсурҳои 

муқоисашаванда 

Консепсияҳо 

Нигоҳдории сармояи молиявӣ 
Нигоҳдории сармояи 

ҷисмонӣ (моддӣ) 

Лаҳзаи 

эътирофкунии 

фоидаи 

гирифташуда 

Арзиши молиявии (ё пулии) 

дороиҳои соф дар интиҳои давраи 

ҳисоботӣ аз арзиши молиявии (ё 

пулии) дороиҳои соф дар ибтидои 

давра, пас аз нигоҳдориҳои ҳатмӣ 

ва пардохтҳои моликон дар давраи 

ҳисоботӣ зиёд бошад, фоида 

гирифта мешавад 

Иқтидори ҷисмонии корхона 

дар интиҳои давраи ҳисоботӣ 

аз иқтидори ҷисмонӣ дар 

ибтидои давра пас аз 

нигоҳдории ҳамаи 

тақсимкуниҳо ва пардохтҳои 

моликон дар давраи ҳисоботӣ 

зиёд бошад, фоида гирифта 

мешавад 

Заминаи баҳодиҳӣ 

Ба пояи мушаххаси баҳодиҳӣ 

зарурат надорад. Мувофиқи ин 

консепсия сармоя метавонад бо 

воҳиди пулии номиналӣ ё воҳиди 

доимии қобилияти харидорӣ баҳо 

дода шавад. Интихоби он аз 

намуди сармояи молиявӣ вобастагӣ 

дорад, ки корхона мехоҳад нигоҳ 

дорад 

Арзиши барқароркуниро ба 

сифати пояи баҳодиҳӣ 

пешбинӣ мекунад 

Инъикоси 

натиҷаҳои 

тағйирёбии нархи 

дороиҳо ва 

уҳдадориҳо 

Афзоиши нархи дороиҳо ҳамчун 

даромад аз моликият (соҳибмулкӣ) 

баррасӣ мешавад 

Афзоиши нарх ҳамчун 

тағйирёбӣ дар ченаки 

маҳсулнокии ҷисмонии 

корхона баррасӣ мешавад 

Сарчашма: таҳияи муаллиф дар асоси [50]. 

Таҳлили маълумотҳои дар ҷадвал овардашуда нишон медиҳанд, ки 

маҳаки асосии консепсияи молиявии сармояро маблағи сармоягузоришуда ё 

қобилияти харидорӣ ифода мекунад. Иқтидори амалиётӣ (истеҳсолӣ) бошад, 

асоси консепсияи сармояи ҷисмониро (моддӣ) ташкил медиҳад. Дар доираи 

консепсияи молиявии сармоя, мафҳуми сармоя, дороиҳои соф ё сармояи 

худии корхонаро ифода мекунад. Консепсияи ҷисмонии (моддӣ) сармоя 

бошад, мафҳуми сармоя, иқтидори истеҳсолии корхонаро мефаҳмонад. 

Дар шароити кунунӣ сармояи худӣ аҳаммияти муҳим дорад. Дарки 

моҳияти категорияи сармояи худӣ бо рушди илми баҳисобгирӣ ташаккул 

ёфтааст. Диққати асосӣ ба ин унсури баҳисобгирӣ ҳангоми татбиқи амалии 

навишти дутарафа равона шуда буд. Муҳаққиқони масоили таърихи 

баҳисобгирӣ қайд мекунанд, ки аз давраҳои қадим воситаи инъикоскунандаи 

манфиати моликон ҳисоби Сармоя баромад менамояд, бинобар ин, ҳисоби 

мазкур ҳамчун базис ба рушди усули баҳисобгирии диграфизм1-и мусоидат 

намудааст.  

Дар пажуҳиши худ Э.С. Хендриксон ва М.Ф. Ван Бред қайд мекунанд, 

ки «мафҳуми моликият (сармоя – Р.М.) дар баҳисобгирии муҳосибӣ дар 

алоқа бо зарурати тавзеҳоти мантиқии навишти дутарафа ба вуҷуд омадааст» 

[157, с. 479]. Масалан, Палий В.Ф. қайд мекунад, ки «сармоя арзиши 

дороиҳоро ифода мекунад, ки онҳо гаронии уҳдадориҳоро надоранд» [88, с. 

31]. Ба ақидаи Литнева Н.А.: «зери мафҳуми сармояи худӣ дороиҳои соф, ки 

ҳангоми сармоягузорӣ ва фаъолияти ташкилот ба вуҷуд омада, баъди 

пардохти уҳдадориҳо дар ихтиёри он боқӣ мемонад, фаҳмида мешавад» [66, 

с.13]. Хендриксон Э.С. ва Ван Бред М.Ф. тасдиқ мекунанд, ки: «Сармояи 

худӣ – ин фарқияти байни дороиҳои ширкат ва қарздории он дар назди 

кредиторон мебошад. Муаллифон қайд мекунанд, ки одатан ин категория 

дороиҳои соф ном дорад» [157, с. 479]. Энтони Р. ва Рис Ҷ. дар китоби худ 

                                              
1 Диграфизм – низоми пешбурди ҳисобҳои баҳисобгирии муҳосибиро ифода мекунад, ки 

инъикоси ҳамагуна амалиёти хоҷагиро дар ду ҳисоб – чун қоида дар дебети як ҳисоб ва 

кредити ҳисоби дигар пешбинӣ менамояд.  

баён мекунанд, ки: «Сармоя дороиҳои соф мебошад, зеро маблағи сармояи 

худии корхона баробар аст, бо дороиҳо бо тарҳи уҳдадориҳо” [176, с. 34]. 

Кутер М.И. дар он ақида аст, ки: «зери сармояи худӣ бояд бақияи воситаҳои 

хоҷагии корхона пас аз нигоҳдорӣ аз онҳо бо уҳдадориҳои қарзӣ фаҳмида 

шавад. Дигар хел карда гӯем, ин ҷо сухан дар бораи арзиши софи моликият ё 

нетто-дороиҳо меравад» [57, с. 68]. Ҳамин тавр, мазмуни асосии таърифҳои 

болозикр онро ифода мекунад, ки сармояи худӣ ҳамчун тафовути дороиҳои 

корхона ва уҳдадориҳои қарзии он муайян карда мешавад. Тафовути 

бадастомада саҳми моликонро дар дороиҳои корхона ё ҳиссаи ҳуқуқии 

онҳоро ба ин дороиҳо тасдиқ менамояд.  

А.Н. Хорин сармояи худиро ҳамчун «бо усули баҳисобгирӣ 

эътирофнамоии маблағи уҳдадориҳои ташкилот дар назди шарикон, 

муассисон, моликон дар алоқа бо пешниҳоди арзишҳо аз ҷониби ӯ, ҳам дар 

давраи ташкилёбии корхона ва ҳам дар натиҷаи азнавсармоякунонии фоидаи 

гирифташуда дар тамоми давраҳои фаъолияти он аз лаҳзаи таъсисёбиаш» 

[156, с. 84] шарҳ додааст. Муаллиф дар ин ҷо ба мазмуни уҳдадориҳои 

корхона дар назди моликони он ишора мекунад. 

Дар байни олимон ва муҳаққиқон нуқтаи назари дигар низ мавҷуд аст. 

Масалан, Энтони Р., Рис Ҷ. тасдиқ мекунанд, ки «сармояе, ки аз моликон ба 

сифати ҳиссаи мустақим ва ғайримустақим дар намуди фоидаи 

тақсимнашуда гирифта шудааст, сармояи худӣ номида мешавад» [176, с. 34]. 

Ба фикри Уроқов Д.У.: «сармояи оинномавӣ – сарчашмаи асосии ташкил 

намудани амволи худии корхона ба ҳисоб меравад. Он маҷмуи гузоришоти 

амволии муассисон дар шакли пулӣ (арзиши воситаҳои асосӣ, дороиҳои 

ғайримоддӣ, воситаҳои пулӣ ва гардон) буда, дар ҳолати ташкилшавии 

корхона, барои таъмини фаъолияти он ба андозае, ки дар ҳуҷҷатҳои муассисӣ 

нишон дода шудааст, ифода меёбад» [154, с. 42]. Каримов Б.Ҳ. чунин 

меҳисобад, ки: «Сармояи худӣ – ҳиссаи боқимондаи дороиҳои корхона пас аз 

тарҳ кардани ҳамаи уҳдадориҳои он мебошад. Муаллифон қайд мекунанд, ки 

он ҳамчун фарқи байни дороиҳо ва ӯҳдадориҳои корхона муайян карда 

мешавад» [46, с. 34]. Таърифи мазкур дар доираи равиши анъанавии 

баҳисобгирии молиявӣ пешниҳод шудааст.  

Дмитриева И.М. қайд мекунад, ки: «Сармояи худӣ ҳамчун маҷмуи 

моликият, ҳуқуқ ва воситаҳои пулӣ, ки ба корхона барои амалинамоии 

фаъолияти оинномавӣ, рӯйпӯшкунии зарар, сохтани намудҳои нави моликият 

заруранд, номида шавад» [31, с. 139]. Дар таърифи мазкур муаллиф равиши 

ҳуқуқӣ ва иқтисодии сармояи худиро омехта нишон додааст. Ҳуқуқ на ҳама 

вақт ба сифати сармоя баромад карда метавонад, зеро сармояи худӣ ҳуқуқ ба 

чиро ифода мекунад? Идоракунии воситаҳо ё молиякияти ба уҳдаи корхона 

гузошташуда? Дар таъриф муҳтавои сармояи худӣ ба таври коста пешниҳод 

шудааст. Ивашкевич В.Б. ва Куликова Л.И. бар он ақидаанд, ки: «Сармоя 

маблағгузории моликон ва фоидае, ки дар тамоми вақти фаъолияти корхона 

андӯхта шудаанд, ифода мекунад. Муаллифон қайд мекунанд, ки ҳангоми 

муайян кардани ҳолати молиявии корхона андозаи сармоя ҳамчун фарқияти 

байни дороиҳо ва уҳдадориҳо ҳисоб карда мешавад» [40, с. 97]. Саяхов Т.Р. 

тасдиқ мекунад, ки: «...аз як тараф, сармояи худӣ фарқияти байни дороиҳо ва 

уҳдадориҳои корхонаро ифода мекунад. Аз тарафи дигар, сармоя сарчашмаи 

асосии ташаккули некуаҳволии моликон мебошад» [116, с. 22-23]. Нуқтаи 

назари дигарро Ковалев В.В. дастгирӣ намуда, чунин менависад: «Сармояи 

худӣ қисми дороиҳои корхона буда, пас аз қонеъгардонии талаботи шахсони 

сеюм ба соҳибмулкон мерасад» [47, с. 358]. Дар ин фикррониҳо мо мебинем, 

ки муаллифон сармояи худиро аз се нуқтаи назар баррасӣ мекунанд. Якум, 

ҳамчун воситаи аз ҷониби моликон ба корхона гузошташуда, ки қобилияти 

бадастории фоидаро доранд, дуввум, ин уҳдадории корхона дар назди 

моликон, ки дар намуди дороиҳо ифода ёфта, пас аз нигоҳ доштани 

қарздории кредиторӣ боқӣ мондаанд. Сеюм, сармоя бо гузашти вақт тағйир 

меёбад. Вале аксари олимон дар ин вақт ба муайян намудани сармояи худӣ 

ҳамчун ҳиссаи моликон дар дороиҳои корхона тамоюл доранд. Чунин нуқтаи 

назарро мо ҷонибдорӣ мекунем. Қайд карданием, ки чунин тарзи диди 

сармояи худӣ бо муқаррароти тавзеҳоти дар СБҲМ овардашуда комилан 

мувофиқат мекунад. Чуноне, ки дар стандартҳои байналмилалии ҳисоботи 

молиявӣ шарҳ дода шудааст «сармоя ҳамчун дороиҳои соф ё ҳамчун ҳиссаи 

боқимонда дар дороиҳои корхона пас аз нигоҳдории уҳдадориҳо мебошад» 

[82]. 

Ҳамин тавр, таҳқиқоти гузаронидашуда имконият медиҳад, ки 

мафҳуми саҳеҳи сармояи худиро дар низоми баҳисобгирии муҳосибӣ 

пешниҳод намоем. СХ ҳамчун фарқияти байни маҷмуи дороиҳо ва 

уҳдадориҳои корхонаро ифода намуда, ба моликияти корхона мансуб буда, 

дар оянда барои он манфиати иқтисодӣ меорад. Таърифи пешниҳод шудаи 

сармояи худӣ ҳамчун (а) сармояи гузошташуда ва андӯхташуда (сармояи 

оинномавӣ, захиравӣ, иловагӣ ва фоида тақсимнашуда), (б) моликияти худии 

корхона, (в) кафолати уҳдадориҳои корхона ва (г) дар оянда ба корхона 

гирифтани фоидаро таъмин менамояд, баромад мекунад. Баррасии шарҳи 

илмии мафҳуми «сармояи худӣ» нишон медиҳанд, ки он объекти калидии 

баҳисобгирии муҳосибӣ ва нишондиҳандаи муҳимми ҳисоботи молиявӣ ба 

ҳисоб меравад.  

Аз ин рӯ, аҳаммиятнокии нишондиҳандаи мазкурро ба назар гирифта, 

дар сатҳи қонунгузорӣ ва танзими меъёрӣ-ҳуқуқии баҳисобгирии муҳосибӣ 

принсипҳои заминавии инъикоси маблағи молу мулк, ки ҳуқуқи моликият ба 

муассисон тааллуқ дорад, муқаррар карда шудаанд. 

Иқтисодчиёни хориҷӣ ва ватанӣ оид ба сармоя ҳамчун объекти асосии 

баҳисобгирӣ ақидаи ягона доранд. Зеро маҳз дар асоси сармояи худӣ 

маълумоти пурра ва зарурӣ оид ба андозаи фаъолият, фоиданокӣ ва 

имкониятҳои рушди ояндаи корхона гирифта мешавад. Хусусияти хоси ин 

объекти баҳисобгирӣ маҳз қобилияти бадастории фоидаро дар ҷараёни 

фаъолияти хоҷагидории корхона ифода мекунад. 

Нишондиҳандаҳои ҳисоботи молиявӣ, пеш аз ҳама: (а) соҳибмулконро 

бо маълумоти зарурӣ ҷиҳати қабули қарорҳои идоракунии саривақтӣ ва 

самаранок; (б) бо маълумоти эътимоднок саҳомон, қарздиҳандагон ва 

сармоягузоронро доир ба самаранок идоракунии корхона; (в) саҳмдорони 

сармояро бо маълумот оид ба динамика ва дурнамои ҳуқуқи иқтисодии онҳо 

(г) ҷомеаро бо маълумот оид ба фаъолияти бемайлони корхона ва пардохтҳои 

гуногуни ҳатмӣ, ва монанди инҳоро таъмин менамояд. Вале, 

нишондиҳандаҳои дар ҳисоботи молиявии маъмулӣ пешниҳодшаванда, танҳо 

муҳити иқтисодии корхонаро дар бар гирифта, иттилоотро дар бораи муҳити 

иҷтимоӣ, экологӣ, сармояи зеҳнӣ, рушди босубот ва ғайра фаро намегирад.  

Қайд кардан бамаврид аст, ки дар дилхоҳ мамлакат аз модели 

баҳисобгирии муҳосибии истифодашаванда сохтор, таркиб ва соҳаи 

истифодабарии сармояи худӣ вобастагӣ дорад. Сохтори сармояи худӣ 

вобаста аз моделҳои гуногуни баҳисобгирӣ ҳам дар корхонаҳои хориҷии дур 

ва ҳам хориҷии наздик ба таври васеъ дар асарҳои олимон [34, с. 3-45; 58, с. 

58-63; 127; 128, с. 30-65] омӯхта шудааст. Бинобар ин, мо ба таҳлили модели 

баҳисобгирии муҳосибии дар мамлакатҳои гуногун истифодашаванда истода 

намегузарем. Ҳаминро қайд мекунем, ки дар ин моделҳо (низомҳо) диққати 

махсус ба масъалаи кушодадиҳии иттилоот оид ба сармояи худии корхона 

дар ҳисоботи молиявӣ дода шудааст. Чӣ хеле ки дар боло қайд кардем, маҳз 

ҳамин нишондиҳандаи ҳисоботи молиявӣ оид ба миқёси фаъолияти корхона, 

муваффақияти рушди он ва дар муқоиса бо дигар нишондиҳандаҳо оид ба 

ҳолати молиявии корхона, ба таври пардохтпазирӣ маълумот пешниҳод 

менамояд. 

Масъалаи баҳисобгирии сармоя дар стандартҳои байналмилалии 

баҳисобгирии муҳосибӣ (СББМ) ва стандартҳои байналмилалии 

ҳисоботи молиявӣ (СБҲМ) фаро гирифта шудаанд: СББМ 1 

«Пешниҳоди ҳисоботи молиявӣ» [133], СББМ 16 «Воситаҳои асосӣ» 

[135], СББМ 8 «Сиёсати баҳисобгирӣ, тағйирот дар арзёбии муҳосибӣ 

ва хатогиҳо» [143], СББМ 21 «Таъсири тағйироти қурби асъори 

хориҷӣ» [131], СББМ 32 «Воситаҳои молиявӣ: пешниҳод» [138], СББМ 

33 «Фоида ба саҳмия» [139], СББМ 37 «Уҳдадориҳои арзёбишаванда, 

уҳдадориҳои шартӣ ва дороиҳои шартӣ» [141], СББМ 38 «Дороиҳои 

ғайримоддӣ» [142], СБҲМ 2 «Пардохт дар асоси саҳм» [145], СББМ 39 

«Воситаҳои молиявӣ: эътироф ва арзёбӣ» [146]. Дар СБҲМ мафҳуми 

сармоя ҳамчун ҳиссаи боқимондаи дороиҳои ширкат пас аз нигоҳ 

доштани ҳамаи уҳдадориҳо муайян карда шудааст. Мувофиқи 

принсиҳои СБҲМ сармояи худӣ унсурҳои зеринро фаро мегирад (расми 

2). 

Сармояи гузошташуда дар вақти таъсис додани ҷамъияти саҳҳомӣ 

бо роҳи гузориши воситаҳо аз тарафи муассисон ва саҳмдорон вобаста 

ба миқдори саҳмияи эълоншуда ташкил карда мешавад. Моликон 

мувофиқи ҳуҷҷатҳои таъсисии аз ҷониби маҷлиси саҳмдорон 

қабулгардида, гузоришҳои худро дар шакли дороиҳо ё воситаҳои пулӣ 

анҷом диҳанд. Муассисон уҳдадоранд, ки дар доираи муҳлати 

муқаррарнамудаи қонунгузории амалкунанда сармояи эълоншударо 

пардохт намоянд.  

 

 

 

 

 

Расми 1.1.2. – Сохтори сармояи худӣ мувофиқи стандартҳои 

байналмилалии ҳисоботи молиявӣ 

Сарчашма: таҳияи муаллиф. 

 

Воситаҳои аз ҳисоби фоидаи тақсимнашуда ва захираҳои 

ташкилнамудаи корхона ҷамъшуда, сармояи андӯхташудаи корхонаро 

ифода мекунанд. Он ҳамчун изофӣ нисбат ба сармояи гузошташудаи 

ибтидоии моликон фаҳмида мешавад. Сармояи андӯхташуда аз ҳисоби 

фоидаи дар ихтиёри корхона боқимонда, пас аз пардохти андоз аз 

фоида ва пардохтҳои ҳатмӣ ташаккул меёбад.  

Евстафева Е.М. таҷрибаи байналмилалӣ ва миллии таҳияи 

ҳисоботи молиявиро таҳқиқ намуда қайд мекунад, ки «гурӯҳи алоҳидаи 

Сармояи худӣ 

Захираҳо Фоидаи 
тақсимношуда 

Воситаҳои аз тарафи 

саҳмдорон 
гузошташуда 

сармояи худиро захираҳо ташкил медиҳанд. Захираҳо одатан аз рӯйи 

чаҳор аломат гурӯҳбандӣ мешавад: 

- сармояи захиравӣ, бо назардошти фонди азнавбаҳодиҳии 

дороиҳо ва захираи даромадҳои давраи оянда (кумакҳои гуногун ва 

дороиҳои бебозгашт қабулшуда); 

- захираҳои меъёрӣ (қонунгузорӣ муқаррар кардааст) ва захираҳои 

бемеъёр (оид ба ташкили он худи корхона қарор қабул мекунад); 

- захираҳои тақсимшаванда ва тақсимнашаванда: тақсимшаванда 

метавонад байни саҳҳомон тақсим шавад (баъзан, онҳо танҳо барои ин 

мақсадҳо ташкил карда мешаванд), тақсимнашаванда то барҳам додани 

корхона тақсим намешаванд; 

- захираҳои мақсаднок ва умумӣ, мақсаднок танҳо ба мақсади 

гузошташуда истифода карда мешавад, умумӣ бошад, мақсади муайян 

надорад» [33, с. 64]. 

Дар таркиби сармояи худӣ ду унсури асосиро ҷудо намудан 

мумкин аст: сармояи маблағгузоришуда, яъне сармояе, ки моликон ба 

корхона гузоштаанд ва сармояи андӯхташуда – сармояе, ки дар корхона 

илова бар оне ки аз тарафи моликон пешпардохтшуда буд, ташаккул 

дода шудааст (расми 1.1.3). 

Натиҷаи омӯзиши таҷрибаи мамолики гуногун нишон медиҳад, ки 

дар сатҳи байналмилалӣ ду мамлакате вонамехуранд, ки низоми 

баҳисобгирӣ комилан бо ҳам мувофиқ дошта бошанд. Бинобар ин, 

таҳқиқи таҷрибаи ҷаҳонии ташкил, пешбурд ва инъикоси хусусияти 

баҳисобгирии сармояи худӣ аз манфиат холӣ нест ва ба ақидаи мо 

омӯзиши масъалаи мазкур барои рушди баҳисобгирии сармоя замина 

фароҳам меорад. Сохтори сармояи худӣ бевосита аз талаботи 

қонунгузорӣ ва санадҳои меъёрии амалкунанда, шакли ҳуқуқӣ ва 

ташкилии корхона, хусусияти танзими давлатии иқтисодиёт ва омилҳои 

дигар вобастагӣ дорад. 

Расми 1.1.3. – Таркиби СХ корхона 

Сарчашма: таҳияи муаллиф. 

 

Дар назди баҳисобгирии муҳосибӣ муаммоҳои дар ҳисобгирӣ инъикос 

намудани сармояи худӣ масъалаи муҳим ва рӯзмарра мебошад. Таҳқиқоти 

қаблан гузаронидашудаи [33, с. 59-62] нақшаи ҳисобҳои 14 мамлакат нишон 

медиҳад, ки дар онҳо гурӯҳи алоҳидаи ҳисобҳо барои инъикоси сармояи худӣ 

пешбинӣ шудааст.  

Бинобар ин, дар ин зинаи таҳқиқот мо онро таҳлил ва баррасӣ 

наменамоем. Зеро ҳадафи мо муайян намудани сохтори сармояи худӣ 

мебошад. Дар Ҷумҳурии Тоҷикистон сохтори сармояи худӣ аз панҷ унсур 

иборат буда, тавсифи он дар санадҳои меъёрии танзимкунандаи баҳисобгирӣ 

ва пешниҳоди ҳисоботи молиявӣ оварда шудааст: сармояи эълоншуда 

(оинномавӣ), сармояи иловагӣ, фоидаи тақсимнашуда, сармояи захиравӣ, 

ҳиссаи ақаллият. Дар навбати худ, онҳоро ба ду гурӯҳ тақсим намудан 

мумкин аст: сармояи гузошташуда ва сармояи андӯхташуда (расми 1.1.4). 

Расми 1.1.4. – Сохтори сармояи худӣ дар корхонаҳо 

                 Сарчашма: таҳияи муаллиф. 

 

Консепсияи таҳия ва пешниҳоди ҳисоботи молиявӣ сармояи худиро 

ҳамчун унсури асосии ҳисоботи молиявӣ эътироф менамояд, ки «ҳисса дар 

дороиҳои субъект, ки баъди тарҳ намудани ҳамаи уҳдадориҳои он боқӣ 

мемонад, ба ҳисоб меравад» [76, с. 77–78]. Дар Нақшаи ҳисобҳо [76] барои 

пешбурди баҳисобгирии сармояи худӣ ҳисобҳои таркибии зерин пешбинӣ 

шудаанд: 33000 «Сармояи эълоншуда (оинномавӣ)»; 33100 «Сармояи 

иловагӣ»; 33200 «Фоидаи тақсимнашуда»; 33300 «Сармояи захиравӣ»; 33400 

«Ҳиссаи ақаллият» [76]. Вале методикаи пешбурди ин ҳисобҳои 

пешбинишуда фарогири таҷрибаи истифодабарии СБҲМ дар кишварҳое, ки 

онро татбиқ кардаанд ва муқаррароти консепсияи пешниҳоди ҳисоботи 

молиявӣ пурра мувофиқат намекунад. Мо ба ин масъалаҳо дар бобҳои 

минбаъдаи таҳқиқот таваҷҷуҳ хоҳем кард. 

Ҳамин тавр, дар ҷараёни таҳқиқот, мо мавқеи олимонро вобаста ба 

моҳияти мафҳуми «сармоя» ба низом дароварда, онро дар доираи низоми 

баҳисобгирӣ гурӯҳбандӣ намудем. Ёдовар мешавем, ки матраҳ намудани 

Сармояи худӣ 

Сармояи гузошташуда 

Сармояи андухташуда  

Сармояи эълоншуда 

(оинномавӣ) 

Сармояи иловагӣ 

Фоидаи тақсимнашуда 

Сармояи захиравӣ 

Ҳиссаи ақаллият 

масъалаҳои дидашуда паҳлуҳои мухталифи баҳисобгирии сармояи худиро 

ҳаллу фасл намекунад ва самти минбаъдаи таҳқиқотро барои омӯзиши 

асосҳои таъминоти ҳуқуқию меъёрии ташкили баҳисобгирии сармояи худӣ 

заминаи мусоид мегузорад. 

 

1.2. Танзими меъёрӣ-ҳуқуқии баҳисобгирӣ ва аудити сармояи худӣ 

Муносибатҳои молу мулкӣ пояи фаъолияти иқтисодии корхонаро дар 

шароити номуайянӣ ва рақобати бозор ташкил мекунанд. Ин муносибатҳо 

дар низоми баҳисобгирии муҳосибӣ бо категорияи «сармояи саҳомӣ» ифода 

мешавад. Мафҳуми сармоя ҳамчун як қисми сармояи пешпардохтшуда 

фаҳмида мешавад, ки аз сарчашмаҳои гуногун ташаккул ёфта, моликияти 

корхона маҳсуб меёбад. Он ҳамчун фарқияти байни дороиҳо ва уҳдадориҳои 

он (капитали қарзӣ) ба таври миқдорӣ муайян карда мешавад. 

Ҳар як корхона, ки дар натиҷаи тақсимкунӣ аз як корхонаи калон 

ташкил карда мешавад, ба таври инфироди фаъолияти молиявию 

хоҷагидории худро ба роҳ мемонад. Бинобар ин, ӯ бояд бешубҳа соҳиби 

ҳаҷми муайяни сармояи худӣ мебошад ва он таъминкунандаи фаъолияти 

муттасили он ба ҳисоб меравад. Ҳангоми таъсис додани корхона мавҷудияти 

сармоя шарти муҳим ба шумор рафта, дар рушди тиҷорати он нақши 

калидиро мебозад. Соҳибкорӣ як фаъолияти махсуси иқтисодӣ аст, ки на 

ҳама аз уҳдаи он баромада метавонанд, зеро он на танҳо дониши иқтисодӣ, 

қатъият, кордонӣ ва омодагиро ба таваккал талаб мекунад, балки қобилияти 

эҷодкорӣ ва тафаккури ғайримуқаррариро низ зарур мешуморад. 

Иқтидори назаррасе, ки ба тиҷорат хос аст, ба мо имкон медиҳад, ки 

онро ҳамчун омили истеҳсолот дар баробари захираҳои моддӣ, инсонӣ ва 

молиявӣ баррасӣ кунем. 

Сохтор ва динамикаи сармояи худӣ нишондиҳандаи калидии ҳисоботи 

молиявӣ ба шумор рафта, дар заминаи он вазъи молиявӣ ва устувории 

молиявии корхона баҳо дода мешавад. Дар шароити бозор, вақте ки 

фаъолияти хоҷагии корхона (фирма, ширкат) ва тараққиёти (онҳо) аз рӯйи 

принсипҳои худмаблағгузорӣ ва аз сабаби набудани захираҳои молиявии худ 

аз ҳисоби маблағҳои қарзӣ ба амал бароварда мешавад, баҳодиҳии таҳлилии 

мухторияти молиявии субъект аз манбаъҳои берунии маблағгузорӣ муҳим 

аст. 

Дар баробари ин, манбаи асосие, ки дар он иттилооти барои 

истифодабарандагони берунӣ ва дохилӣ зарурӣ ҷамъоварӣ ва ба тартиб 

дароварда мешавад, низоми баҳисобгирии муҳосибӣ мебошад. Дар низоми 

баҳисобгирии муҳосибӣ ҷараёни таъсиси ҷамъият ва моликияти он, хуқуқҳои 

саҳмдорон, андозаи сармояи оинномавӣ, ҷараёни тағйирёбии сармоя, 

пардохтани суди саҳмия, тақсимкунии натиҷаҳои ба даст овардаи ҷамъяити 

саҳомӣ, яъне маълумот дар бораи раванди ташаккул, ҳаракат ва истифодаи 

сармояи саҳомӣ инъикос карда мешавад.  

Маҷмуи васеи шаклҳои ташкилию ҳуқуқии корхонаҳо, ки дар он 

муносибатҳои моликӣ ҷой дорад, дар танзими масъалаҳои моликият мавҷуд 

буда, хусусиятҳои танзими ҳуқуқии баҳисобгирии сармояи худиро ба миён 

мегузорад. Чунин равиш ба методологияи инъикоси ташаккулёбии 

муносибатҳои моликият дар ҳисобдорӣ ва сармояи худӣ таъсир мерасонад. 

Сармояи худӣ дар қатори дигар объектҳои баҳисобгирӣ ҷойгоҳи 

намоёнро ишғол мекунад. Сармояи худӣ дар ибтидои фаъолияти корхона 

ташаккул ёфта, дар давраи фаъолияти он зиёд мешавад. Афзоиши сармояи 

худӣ вазифаи муҳимтарини фаъолияти соҳибкорӣ буда, он фаъолияти 

мустақилона, ташаббусӣ, мунтазам, бо таваккали худӣ бо мақсади ноил 

шудан ба натиҷаҳои иқтисодию иҷтимоӣ ва гирифтани фоида мебошад. 

Танзими ҳуқуқии баҳисобгирии сармояи саҳомии корхона (фирма, 

ширкат) тавассути санадҳои меъёрии ҳуқуқӣ ҳам умумӣ ва ҳам махсус амалӣ 

карда мешавад. Солҳои охир дар Тоҷикистон барои танзими низоми 

баҳисобгирии муҳосибӣ, аз ҷумла сармояи саҳомӣ заминаи хеле мукаммали 

қонунгузорӣ ба вуҷуд оварда шудааст. Он ба кормандони муҳосибот барои 

саривақт ва дуруст инъикос намудани ташаккул ва тағйирёбии унсурҳои 

сармояи саҳомии худии корхона кӯмак мекунад. 

Дар шароити муосир олимони ватанӣ, ба мисли А.А. Мирзоалиев, С.И. 

Содиқов, Қ.Х. Хушвахтзода, М. Шобеков ва дигарон, корҳои таҳқиқоти 

худро ба масъалаи ташаккули моҳият ва ҷузъҳои сармояи саҳомӣ бо мақсади 

пешбурди баҳисобгирии он бахшидаанд. Натиҷаи саранҷомдодаи 

таҳқиқотҳои назариявӣ ва коркардҳои амалии олимони ватанӣ доир ба 

мукаммалгардонии методикаи баҳисобгирии сармояи худӣ мустақиман ба 

инкишофи пояҳои назарияи баҳисобгирии ватанӣ таъсири амиқ гузошт. Вале, 

ҷанбаҳои амалии баҳисобгирии сармоя ва унсурҳои алоҳидаи он, аз ҷумла, 

инъикоси онҳо дар сабткунакҳои баҳисобгирӣ, усулҳои баҳодиҳӣ, 

баҳисобгирии таҳлилӣ, инъикоси унсурҳои алоҳидаи сармояи худӣ дар 

ҳисоботи молиявӣ ва тавзеҳот ҳаллу фасл нагардида боқӣ мондаанд, ки 

гузаронидани таҳқиқоти иловагиро талаб мекунад. Сармояи худӣ дар бунёд 

ва рушди корхона (фирма, ширкат) нақши асосӣ дошта, заминаи асосии 

иқтисодии тамоми раванди фаъолияти хоҷагидории он мебошад. 

Мафҳуми «сармояи худӣ» дар қонунгузорӣ ва дар Низомнома дар 

бораи пешбурди баҳисобгирии муҳосибӣ ва ҳисоботи молиявӣ дар Ҷумҳурии 

Тоҷикистон [105] оварда шудааст. Ҳамин тариқ, зери мафҳуми «сармояи 

худӣ» дар Ҷумҳурии Тоҷикистон қисми дороиҳои боқимондаи корхона баъди 

тарҳи уҳдадориҳо фаҳмида мешавад. Ин мафҳум тартиби ҳисоб кардани 

сармояи худиро инъикос менамояд, аммо манбаъҳои ташаккул ва самтҳои 

истифодаи сармояи худро ошкор намекунад. Дар стандартҳои 

байналмилалии ҳисоботи молиявӣ истилоҳи «сармояи саҳомӣ» вуҷуд 

надорад, яъне истифода намешавад, дар таҷрибаи хориҷӣ муодили он 

мафҳуми «дороиҳои соф» (net assets) [70] мебошад. Замнаҳои танзими 

меъёрию ҳуқуқии баҳисобгирӣ ва аудити сармояи худӣ дар расми 1.2.1 

оварда шудааст. 

Расми 1.2.1. - Танзими меъёрию ҳуқуқии баҳисобгирӣ ва аудити 

сармояи худӣ 
Сарчашма: таҳияи муаллиф. 

Танзими меъёрию ҳуқуқии баҳисобгирӣ ва аудити сармояи худӣ 

Сатҳи миллӣ 

Қонуни Ҷумҳурии Тоҷикистон «Дар 

бораи баҳисобгирии муҳосибӣ ва 

ҳисоботи молиявӣ», Қонуни 

Ҷумҳурии Тоҷикистон «Дар бораи 

фаъолияти аудиторӣ», Қонуни 

Ҷумҳурии Тоҷикистон «Дар бораи 

ҷамъиятҳои саҳомӣ» [61], Қонунҳои 

Ҷумҳурии Тоҷикистон «Дар бораи 

ҷамъияти дорои масъулияти маҳдуд» 

[60] ва ғайра. 

СББМ 1 «Пешниҳоди ҳисоботи 

молиявӣ» [133], СББМ 16 «Воситаҳои 

асосӣ» [135], СББМ 8 «Сиёсати 

баҳисобгирӣ, тағйирот дар арзёбии 

муҳосибӣ ва хатогиҳо» [143], СББМ 21 

«Таъсири тағйироти уқрби асъори 

хориҷӣ» [131], СББМ 32 «Воситаҳои 

молиявӣ: пешниҳод» [138], СББМ 33 

«Фоида ба саҳмия» [139], СББМ 37 

«Уҳдадориҳои арзёбишаванда, 

уҳдадориҳои шартӣ ва дороиҳои 

шартӣ» [141], СББМ 38 «Дороиҳои 

ғайримоддӣ» [142], СБҲМ 2 «Пардохт 

дар асоси саҳм» [145], СББМ 39 

«Воситаҳои молиявӣ: эътироф ва 

арзёбӣ», СБА 320 «Муҳиммият ҳангоми 

банақшагирӣ ва гузаронидани аудит» 

[70] ва ғайра. 

Кодекси мадании ҶТ, Кодекси 

андози ҶТ 

Сатҳи байналмиллалӣ 

Дастурамал оид ба тартиби таҳия 

намудани шаклҳои ҳисоботи 

молиявие, ки мутобиқи Стандартҳои 

миллӣ ва байналмилалии ҳисоботи 

молиявӣ тартиб дода шудаанд [30], 

Нақшаи ҳисобҳои баҳисобгирии 

муҳосибии фаъолияти молиявӣ–

хоҷагии субъектҳои хоҷагидорӣ ва 

Нишондоди методӣ оиди татбиқи 

нақшаи ҳисобҳои баҳисобгирии 

муҳосибии фаъолияти молиявӣ–

хоҷагии субъектҳои хоҷагидорӣ [76] 

Низомнома дар бораи пешбурди 

баҳисобгирии муҳосибӣ ва ҳисоботи 

молиявӣ дар Ҷумҳурии Тоҷикистон 

[105], Низомнома дар бораи 

барӯйхатгирии дороиҳо ва 

уҳдадориҳои молиявӣ  [107] ва ғайра. 

НБМ 1/99 «Сиёсати баҳисобгирии 

корхонаҳо» [102], НБМ 2/99 

«Баҳисобгирии амвол ва уҳдадориҳои 

корхона, ки арзишашон бо асъори 

хориҷӣ ифода шудааст» [100], НБМ 

5/2001 «Ҳисоботи муҳосибии 

корхона» [97], НБМ 6/2001 

«Даромадҳои корхонаҳо» [98], НБМ 

7/2001 «Хароҷоти корхонаҳо» [99], 

НБМ 4/2002 «Баҳисобгирии воситаҳои 

асосӣ» [101], «Низомномаи 

баҳисобгирии сармоягузориҳои 

дарозмуҳлат» [103] ва ғайра. 

Сатҳи ҷамъияти саҳомӣ (корхона) 

Оиннома, қарордоди таъсискунӣ, қарори маҷлиси умумии саҳмдорон, сиёсати 

ҳисобдорӣ, нақшаи ҳисобҳои корӣ, шакли ҳуҷҷатҳои аввалаи дохилӣ 

Маълумоти дар расми 1.2.1 овардашуда гувоҳи он аст, ки давлат ба 

сифати мақомоти ваколатдори танзимкунанда баъзе паҳлуҳои баҳисобгирии 

сармояи худиро ба танзим дароварда, ба муҳосиботи корхона имконияти 

вариантҳои гуногуни интихоби усули дар ҳисобгирӣ инъкос намудани онро 

фароҳам овардааст. Ин ба корхонаҳо имконият медиҳад, ки бо назардошти 

хусусияти фаъолияти молиявию хоҷагидорӣ, пеш аз ҳама, шакли ташкилию 

ҳуқуқӣ варианти оптималии пешбурди баҳисобгирии сармояи худиро 

интихоб ва амалӣ намоянд. Бояд ёдовар шуд, ки дар низоми танзими меъёрии 

баҳисобгирӣ, аз ҷумла сармояи худӣ ҳам НБМ ва ҳам СББМ истифода 

мешаванд, ки нофаҳмиро барои истифодабарандагони манфиатдор дар 

доираи маълумоти дар ҳисоботи молиявӣ пешниҳодшуда, ба миён меорад. 

Дар баробари ин, дар сомонаи Вазорати адлияи ҶТ НБМ ҳамчун амалкунанда 

нишон дода шудааст. 

Тибқи моддаи 3 Қонуни Ҷумҳурии Тоҷикистон «Дар бораи ҷамъиятҳои 

саҳомӣ» [61] «сармояи оинномавӣ сармояи хаддулақали ҷамъиятро дар 

лаҳзаи таъсисёбии он ташкил намуда, андозаи онро қонун муқаррар 

менамояд» [61], аммо дар санади меъёрии зикршуда мафҳуми сармояи худӣ 

муқаррар карда нашудааст.  

Ҷузъи асосии сармояи худии корхона сармояи оинномавии он аст. 

Сармояи аввала – ин фонди оинномавии ба корхона ҷудокардашуда ё ба 

корхона ҷалбшуда мебошад, тибқи муқаррароти дар қонунгузорӣ 

пешбинишуда дар шакли воситаҳои пулӣ ё маблағгузориҳо ба моликият, 

сарват ва дороиҳо, қоғазҳои қимматноки ба корхона мутааллиқбуда ташаккул 

дода мешавад. Аз ҳисоби фонди оинномавӣ корхона воситаҳои (фондҳои) 

асосӣ ва гардони худро бунёд менамояд. 

Шаклҳои маъмулии ҷамъиятҳои саҳомӣ - шакли кушода ва пӯшида 

мебошад ва дар таҳрири охирини Қонуни Ҷумҳурии Тоҷикистон «Дар бораи 

ҷамъиятҳои саҳомӣ» [61] мақомоти қонунгузор онҳоро ҳамчун оммавӣ ва 

шахсӣ шарҳ додааст. Номгузории мазкурро қонун бо шакли ташкилии 

ҷойгиркунии саҳмияҳо нисбат дода, фурӯши озоди қоғазҳои қимматнок ба 

воситаи фурӯшанда ба ташаккули ҷамъияти саҳомии оммавӣ ва ҷойгиркунии 

саҳмияҳо дар байни саҳомони оянда ба миқдори на зиёда аз 100 аъзо ба 

ташаккули ҷамъияти саҳомии шахсӣ бурда мерасонад [61]. 

Маҳдудияти шаклии ҷамъиятҳои саҳомӣ ба кушода ва пӯшида маънои 

муайян дошта, маъмулан, бо объекти фаъолияти хоҷагӣ алоқаманд аст. Агар 

объект ҷолибияти судманд дошта, саҳомони оянда сармояи кофиро барои 

амалигардонии фаъолият дошта бошанд, он гоҳ миқдори иштирокчиёнро 

маҳдуд менамоянд.  

Агар объект фарогири хавф буда, камбудии сармоя ҳис шавад, он замон 

ҷамъияти саҳомии кушода ташкил карда мешавад. Маҳз нишонаи ташкилӣ-

ҳуқуқӣ – корхонаи саҳомӣ ё ғайрисаҳомӣ таъсири ҳалкунандаро ба 

ташаккули намудҳои алоҳидаи сармояи худӣ мерасонад. Ин, пеш аз ҳама, ба 

ташкил ва тартиби пешбарии баҳисобгирии ташаккул ва ҳаракати ҷузъиёти 

сармояи худӣ тааллуқ дорад. 

Ҳуқуқи соҳибкорон оид ба ташаккули сармояи худӣ дар Қонунҳои 

Ҷумҳурии Тоҷикистон «Дар бораи ҷамъияти дорои масъулияти маҳдуд» [60], 

«Дар бораи ҷамъиятҳои саҳомӣ» [61] ва Кодекси мадании Ҷумҳурии 

Тоҷикистон [49] дарҷ гардидааст. Бояд қайд кард, ки дар амалияи хориҷӣ 

мафҳумҳои фонди оинномавӣ, фондҳои асосӣ ва гардон умуман истифода 

нагардида, мутобиқи СБҲМ чунин объектҳои баҳисобгирӣ ба назар 

намерасанд. Дар амалияи хориҷӣ ва СБҲМ мафҳуми сармояи оинномавӣ 

ҳамчун объекти баҳисобгирӣ баромад мекунанд. 

Мутобиқи боби якуми моддаи 1 Қонуни Ҷумҳурии Тоҷикистон «Дар 

бораи ҷамъияти дорои масъулияти маҳдуд» «ҳолати ҳуқуқии ҷамъияти дорои 

масъулияти маҳдуд, ҳуқуқу уҳдадориҳои иштирокчиёни он, тартиби ташкил 

кардан, азнавташкилдиҳӣ ва барҳам додани ҷамъият» [60] муайян карда 

шудааст.  

Дар Қонуни Ҷумҳурии Тоҷикистон «Дар бораи ҷамъияти дорои 

масъулияти маҳдуд» [60] дар байни тағйироти муҳим метавон тағйирёбии 

сармояи эълоншудаи ҷамъиятҳо бо масъулияти маҳдуд ва бо ҳуқуқи 

(уҳдадории) иловагӣ ва бузургии сармояи мазкурро зикр намуд.  

Якум, ҳангоми «азнавташкил намудани ҷамъияти дорои масъулияти 

маҳдуд иштирокчиёни он уҳдадоранд, ки сармояи эълоншударо дар муддати 

як сол, пас аз бақайдгирӣ дар мақомоти ваколатдори танзимкунандаи давлатӣ 

ба истиснои ҳолатҳои дар оиннома пешбинӣ шудани тартиботи дигар, бунёд 

намоянд» [60], инчунин ин муқаррарот дар банди 1 моддаи 27 Қонуни 

Ҷумҳурии Тоҷикистон «Дар бораи ҷамъиятҳои саҳомӣ» [61] пешбинӣ 

шудааст.  

Инчунин, дар Қонуни Ҷумҳурии Тоҷикистон «Дар бораи ҷамъиятҳои 

саҳомӣ» [61] муқаррар карда шудааст, ки ҳамаи қарорҳои маҷлиси умумӣ 

танҳо дар сурати мавҷудияти ширкати иштирокчиёни ҷамъият, ки  дар умум, 

зиёда аз 50% овозҳоро доранд қабул мегардад. Аммо ҳолатҳое пешбинӣ 

гардидаанд, ки қарорҳо ҳангоми мавҷудияти ҳамаи иштирокчиён, ¾ ҳиссаи 

ҳамаи иштирокчиён ё бо аксарияти овозҳои иштирокчиён қабул карда 

мешаванд.  

Қарори маҷлиси умумии иштирокчиёни ҷамъияти масъулияташ маҳдуд 

оид ба афзоиши андозаи сармояи эълоншуда дар муддати то як сол бояд иҷро 

гардад. Дар баробари ин, ҳангоми дар ҳуҷҷатҳои таъсискунӣ дохил намудани 

тағйироту иловаҳо ҷиҳати тағйирдиҳии ҳаҷми сармояи оинномавӣ 

роҳабарияти корхона бояд ба сохторҳои ваколатдори танзимкунандаи 

давлатӣ оид ба ин ташаббус муроҷиат намояд. 

Дуюм, Қонуни Ҷумҳурии Тоҷикистон «Дар бораи ҷамъияти дорои 

масъулияти маҳдуд» [60] тартиби аз ҳисоби саҳми иловагӣ афзоиш додани 

сармояи оинномавии ҷамъияти дорои масъулияти маҳдуд ё иловагӣ муайян 

карда шудааст. Яъне, мувофиқи банди 1 моддаи 21 Қонуни Ҷумҳурии 

Тоҷикистон «Дар бораи ҷамъияти дорои масъулияти маҳдуд» [60] зиёд 

кардани сармояи оинномавӣ « ... аз ҳисоби саҳми иловагии гузоштаи 

иштирокчиёни ҷамъият бояд арзиши умумии саҳми иловагӣ муайян карда 

шуда, инчунин таносуби барои ҳамаи иштирокчиёни ҷамъият ягонаи байни 

арзиши саҳми иловагии иштирокчии ҷамъият ва маблағе, ки ба андозаи он 

арзиши номиналии ҳиссаи  меафзояд, муқаррар карда шавад» [60]. Дар 

навбати худ, мувофиқи сарсатри 2 банди 1 моддаи 21 муҳлати гузоштани 

саҳми иловагӣ аз ҷониби иштирокчиёни ҷамъият ду моҳро дар бар мегирад, 

ба истиснои ҳолатҳое, ки агар барои пардохти қарз оинномаи ҷамъият ва 

қарори маҷлиси умумии иштирокчиён дигар муҳлатро муқаррар нанамояд. 

Ҳамчунин бояд гуфт, ки дар муқоиса бо Қонуни Ҷумҳурии Тоҷикистон 

«Дар бораи ҷамъиятҳои саҳомӣ» [61] Қонуни Ҷумҳурии Тоҷикистон «Дар 

бораи ҷамъияти дорои масъулияти маҳдуд» [60] дар муҳлати муайяншуда 

«нагузоштани саҳм ба сармояи оинномавӣ аз ҷониби иштирокчии ҷамъият 

чунин расмиётро аз ҷониби мақомоти иҷроияи ҷамъият пешбинӣ мекунад: 

- оид ба даъвати маҷлиси умумии иштирокчиёни ҷамъият, ки масъалаи 

хориҷ намудани иштирокчиро вобаста ба гузоштани саҳм қарздорро ҳал 

менамояд; 

- дар бораи кам кардани сармояи оинномавии ҷамъият ба андозаи 

қисми пардохтнашудаи ҳиссаи иштирокчии ҷамъият; 

- дар бораи аз нав тақсим намудани ҳиссаи пардохтнашуда ё як қисми 

он байни иштирокчиёни дигари ҷамъият бетағйир додани андозаи сармояи 

оинномавии ҷамъият ва пардохти чунин қарз аз ҷониби иштирокчиёни 

дахлдор ҳангоми барҳам додани ҷамъият» [60]. 

Дар Қонун қайд шудааст, ки агар иштирокчии ҷамъият қарздор бошад, 

дар вақти овоздиҳӣ ҷиҳати қабули қарорҳои дахлдор овози ӯ ба инобат 

гирифта намешавад. 

Сеюм, Қонуни Ҷумҳурии Тоҷикистон «Дар бораи ҷамъияти дорои 

масъулияти маҳдуд» [60] тартиби зиёд ва кам кардани сармояи оинномавиро 

ба таври муфассал танзим менамояд. Дар қонуни мазкур оварда шудааст, 

корхона ҳуқуқ дорад, ки афзоиши сармояи оинномавиро танҳо аз ҳисоби 

саҳмҳои иловагӣ гузошташуда анҷом диҳад. Ҳамзамон, зиёд намудани 

андозаи сармояи оинномавӣ аз ҳисоби фоидаи тақсимнашуда чун саҳми 

иловагии ҷамъият манъ карда шудааст. Яъне «ҳангоми афзоиши сармояи 

оинномавии ҷамъият аз ҳисоби саҳми иловагии гузоштаи иштирокчиёни 

ҷамъият, бояд арзиши умумии саҳми иловагӣ муайян карда шуда, инчунин 

таносуби барои ҳамаи иштирокчиёни ҷамъият ягонаи байни арзиши саҳми 

иловагии иштирокчии ҷамъият ва маблағе, ки ба андозаи он арзиши 

номиналии ҳиссаи ӯ меафзояд, муқаррар карда шавад. Ин таносуб, дар асоси 

арзиши номиналии ҳиссаи иштирокчии ҷамъият ба маблағи баробар ё 

камтари арзиши саҳми иловагии ӯ афзуданаш мумкин аст...» [60]. 

Бояд тазакккур дод, ки сармояи оинномавии ҷамъияти дорои 

масъулияти маҳдуд аз ҳисоби саҳми иловагӣ мувофиқи банди 2 моддаи 21 

Қонуни Ҷумҳурии Тоҷикистон «Дар бораи ҷамъияти дорои масъулияти 

маҳдуд» [60] метавонад аз ҷониби иштирокчиёни ҷамъият, инчунин 

гузоштани саҳм аз ҷониби шахсони сеюм зиёд карда шавад. Яъне, мувофиқи 

моддаи мазкур сармояи оинномавии ҷамъият «дар асоси аризаи иштирокчии 

ҷамъият (аризаи иштирокчиёни ҷамъият) дар бораи гузоштани саҳми иловагӣ 

ва (ё), агар онро оинномаи ҷамъият манъ накунад, аризаи шахси сеюм 

(аризаи шахсони сеюм) дар бораи ба ҷамъият қабул намудани ӯ ва гузоштани 

саҳм» [60] дар асоси қарори маҷлиси умумии иштирокчиёни ҷамъият зиёд 

карда шавад. 

Дар мавриди зарурат иштирокчиёни ҷамъияти дорои масъулияти 

маҳдуд метавонанд барои гузоштани саҳми иловагӣ шартнома банданд. 

Моҳияти ин шартнома аз он иборат аст, ки он барои тарафҳо то лаҳзаи 

гузоштани саҳми ҳақиқӣ ва бо мақсади минбаъд таъмин намудани иҷрои он 

кафолати муайян ба ҳисоб меравад. 

Пас аз он, мувофиқи сархати 3 банди 1 моддаи 21 Қонуни Ҷумҳурии 

Тоҷикистон «Дар бораи ҷамъияти дорои масъулияти маҳдуд» ҷамъият на 

дертар аз як моҳ аз рӯзи ба охир расидани гузориши саҳми иловагӣ, маҷлиси 

умумии иштирокчиён гузаронида, бояд дар бораи тасдиқи ҷамъбастии саҳми 

иловагии гузоштаи иштирокчиёни ҷамъият қарор қабул намояд [60]. 

Ҳамин тавр, таҳлили муқаррароти Қонуни Ҷумҳурии Тоҷикистон «Дар 

бораи ҷамъияти дорои масъулияти маҳдуд» [60] нишон медиҳад, ки он барои 

пешгирӣ намудани ихтилофот байни иштирокчиёни ҷамъияти дорои 

масъулияти маҳдуд ва ҳифзи манфиатҳои онҳо равона гардидааст. Дар 

ҳолати зиёд намудани сармояи оинномавии ҷамъият бе ҷалби ҳиссаҳои 

иловагӣ (аз ҳисоби амволи ҷамъият моддаи 20, банди 3) «арзиши номиналии 

ҳиссаи иштирокчиёни ҷамъият бидуни тағйири ҳаҷми ҳиссаи онҳо 

мутаносибан меафзояд. Аммо дар сурати кам шудани андозаи сармояи 

оинномавӣ, таносуби андозаи арзиши номиналии ҳиссаи ҳамаи 

иштирокчиёни ҷамъияти дорои масъулияти маҳдуд дар сармояи оинномавӣ 

кам карда мешавад» [60]. 

Чорум, пас аз баргузории маҷлиси умумии иштирокчиёни ҷамъият 

вобаста ба қарори қабулшуда дар бораи кам кардани андозаи сармояи 

оинномавии ҶДММ вазифадор аст, мувофики банди 4 моддаи 22 Қонуни ҶТ 

«Дар бораи ҷамъияти дорои масъулияти маҳдуд» «дар давоми cӣ рӯз ... оид 

ба камшавӣ ва ҳаҷми нави он ҳамаи кредиторони маълуми ҷамъиятро хаттӣ 

огоҳ намуда, дар нашрияе, ки дар бораи қайди давлатии шахсони ҳуқуқӣ 

маълумот чоп мешавад, доир ба қарори қабулшуда хабар чоп кунад» [60]. 

Дар ҳолати муҳлати муайяншуда кредиторон ба ҷамъият бо талаботи хаттӣ 

муроҷиат накунанд, ин маънои онро дорад, ки кредиторон аз ҷамъият барои 

иҷрои уҳдадориҳояшон ягон хел амалро талаб намекунанд. 

Панҷум, Қонуни Ҷумҳурии Тоҷикистон «Дар бораи ҷамъияти дорои 

масъулияти маҳдуд» [60] ҳуқуқи ҷамъиятро барои харидани ҳисса дар 

сармояи оинномавии пешбинӣ намуда, ҳолатҳои ба амал омадани чунин 

амалиётро нишон додааст. 

Бинобар ин, ҳангоми тақсими фоидаи ҷамъият ва тақсими молу мулк 

ҳангоми барҳам хӯрдан, ҳангоми муайян намудани натиҷаҳои овоздиҳӣ дар 

маҷлиси умумии иштирокчиёни ҷамъият саҳмияҳои ба онҳо тааллуқдошта ба 

ҳисоб гирифта намешаванд.  

Ҳамин тариқ, бо таҳлили тағйирот ба қонунгузорӣ, ки ба Қонуни 

Ҷумҳурии Тоҷикистон «Дар бораи ҷамъияти дорои масъулияти маҳдуд» [60] 

ворид карда шудааст, чунин хулоса баровард, ки тартиби нави ташаккули 

сармояи оинномавии ҶДММ, бешубҳа, марҳилаи дигари рушди 

бомуваффақияти қонунгузорӣ дар Тоҷикистон мегардад.  

Муносибатҳои ҳуқуқие, ки бо истифода аз мафҳуми «сармояи 

оинномавӣ» ба миён меоянд, инчунин тибқи муқаррароти Кодекси мадании 

Ҷумҳурии Тоҷикистон [49] танзим карда мешаванд. 

Мутобиқи банди 1 моддаи 69 Кодекси мадании Ҷумҳурии Тоҷикистон 

аз [49] «Ширкату ҷамъиятҳои хоҷагӣ ташкилотҳои тиҷоратие мебошанд, ки 

сармояи оинномавиашон (шариконаашон) ба ҳиссаҳо (саҳмҳо)-и муассисон 

(иштирокдорон) тақсим шудааст. Молу мулки аз ҳисоби саҳмҳои муассисон 

(иштирокдорон) бавуҷудомада, инчунин аз ҷониби ширкату ҷамъияти хоҷагӣ 

дар ҷараёни фаъолият истеҳсол ё бадастовардашуда моликияти онҳост» [49]. 

Дар банди 4 моддаи мазкур оварда шудаааст, ки: «Ҷамъиятҳои хоҷагӣ 

метавонанд дар шакли ҷамъиятҳои саҳомӣ, ҷамъиятҳои дорои масъулияти 

маҳдуд ё иловагӣ таъсис дода шаванд» [49]. Ҳамзамон дар банди 12 моддаи 

мазкур қайд карда шуааст, ки: «Ширкатҳои хоҷагӣ, инчунин ҷамъиятҳои 

дорои масъулияти маҳдуд ва иловагӣ барои баровардани саҳмия ҳуқуқ 

надоранд» [49]. 

Методологияи баҳисобгирӣ ва баҳодиҳии саҳмияҳои дар шакли моддӣ 

ва ғайримоддӣ ба сармояи оинномавӣ гузошташуда дар низомномаҳои 

баҳисобгирии муҳосибӣ – НБМ 4/2002 «Баҳисобгирии воситаҳои асосӣ» 

[101], НБМ 6/2002 «Баҳисобгирии сармоягузориҳои дарозмуддат» [130] ва 

ғайра пешбинӣ шудааст. 

Дар моддаҳои 17 ва 18 Қонун «Дар бораи ҷамъиятҳои саҳомӣ» [61] 

тартиби ташаккули сармояи худии ҷамъияти саҳомӣ чунин муқаррар карда 

шудааст: «Сармояи оинномавии ҷамъияти саҳомӣ аз арзиши номиналии 

саҳмияҳои паҳнкардае, ки саҳмдорон ба даст овардаанд, мураттаб мегардад. 

Сармояи оинномавии ҷамъияти саҳомӣ андозаи минималии молу мулки 

ҷамъияти саҳомиро, ки манфиати кредиторонро кафолат медиҳад, муайян 

мекунад. Сармояи ҳадди ақали оинномавии ҷамъияти саҳомии кушода бояд 

на камтар аз панҷ ҳазор сомонӣ ва ҷамъияти саҳомии пӯшида бояд на камтар 

аз як ҳазор сомониро ташкил диҳад. Сармояи оинномавии ҷамъияти саҳомӣ 



40 

метавонад бо роҳи зиёд кардани арзиши номиналии саҳмияҳо ё баровардани 

саҳмияҳои иловагӣ зиёд карда шавад. Саҳмияҳои иловагиро ҷамъияти саҳомӣ  

метавонад танҳо дар доираи миқдори саҳмияҳои эълоншуда, ки оинномаи 

ҷамъияти саҳомӣ муқаррар намудааст, паҳн кунад. Сармояи оинномавии 

ҷамъияти саҳомӣ бо роҳи паҳн намудани саҳмияҳои иловагӣ метавонад аз 

ҳисоби молу мулки ҷамъияти саҳомӣ зиёд карда шавад. Сармояи оинномавии 

ҷамъияти саҳомӣ бо роҳи зиёд намудани арзиши номиналии саҳмияҳо танҳо 

аз ҳисоби молу мулки ҷамъияти саҳомӣ зиёд карда мешавад» [61]. 

Корхона ҳуқуқ дорад вобаста ба натиҷаҳои муомилоти гуногуни 

тиҷоратӣ дар ҷараёни фаъолияти молиявӣ-хоҷагидорӣ сармояи худро ҷамъ 

кунад. Ба ақидаи Мирзоалиев А.А.: «Корхона метавонад тавассути 

баҳодиҳии иловагии дороиҳои ғайримуқаррарӣ ва воситаҳои молиявӣ сармоя 

ташаккул диҳад» [72, с. 44]. 

Мувофиқи санадҳои меъёрии танзимкунандаи баҳисобгирии муҳосибӣ 

корхона метавонад сармояи иловагии худро ташаккул диҳад. Корхона 

объекти воситаҳои асосиро дар ҳолати фарқ намудани арзиши боқимондаи 

тавозунӣ аз арзиши одилонаи он аз нав баҳо медиҳад, ки дар Низомномаи 

баҳисобгирии муҳосибӣ 4/2002 «Баҳисобгирии воситаҳои асосӣ» [101] 

пешбинӣ шудааст. Дар ин сурат, муҳосиботи корхона гуруҳи объектҳои 

воситаҳои асосӣ, ки бояд баҳо дода шаванд, муайян намуда, дар ҳамон санаи 

ҳисоботӣ онро аз нав баҳо дода, тағйирёбии арзиши воситаҳои асосиро дар 

тавозун инъикос менамояд. Бо чунин тартиб дороиҳои ғайримоддӣ, ки барои 

онҳо бозори фаъол мавҷуд аст, корхона метавонад онҳоро аз нав баҳогузорӣ 

намуда, мувофиқи Низомномаи баҳисобгирии муҳосибӣ 8/2002 «Дороиҳои 

ғайримоддӣ» [104] арзиши одилонаи онҳоро муайян намояд. Агар барои 

объектҳои мушаххаси дороиҳои ғайримоддӣ бозори фаъол мавҷуд набошад, 

онҳо аз нав баҳогузорӣ карда намешаванд. 

Баҳодиҳии пули нақд мувофиқи СББМ 32 «Воситаҳои молиявӣ: 

пешниҳод» бо ба инобат гирифтани коэффитсиенти самаранокии ҳеҷиронӣ 

ба роҳ монда мешавад. 



41 

Баҳисобгирии андозҳо аз рӯйи амалиёти бо сармояи саҳомӣ тибқи 

муқаррароти дар Кодекси андози Ҷумҳурии Тоҷикистон (3 ноябри соли 2021, 

№  549) [48] пешбинишуда ба роҳ монда мешавад. 

Масъалаи таҳияи сиёсати баҳисобгирии корхона бо Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ» [59], 

Низомнома дар бораи пешбурди баҳисобгирии муҳосибӣ ва ҳисоботи 

молиявӣ дар Ҷумҳурии Тоҷикистон [105], Низомномаи баҳисобгирии 

муҳосибӣ (НБМ) 1/99 «Сиёсати баҳисобгирии корхона» [102], инчунин 

стандартҳои байналмилалии ҳисоботи молиявӣ, аз ҷумла СББМ 8 «Сиёсати 

баҳисобгирӣ, тағйирот дар арзёбии муҳосибӣ ва хатогиҳо» [143] ба танзим 

дароварда мешавад.  

Дар нақшаи ҳисобҳои баҳисобгирии муҳосибии фаъолияти молиявӣ- 

хоҷагии субъектҳои хоҷагидорӣ методологияи баҳисобгирии дороиҳо, 

уҳдадориҳо, сармоя ва амалиёти хоҷагии субъектҳои хоҷагӣ тавсиф карда 

шудааст, ки дар он номгӯи ҳисобҳо ва тартиби бақайдгирӣ ва таснифоти 

воқеии фаъолияти молиявию хоҷагидорӣ мухтасар пешниҳод карда шудааст. 

Дар ҳисобҳои баҳисобгирии муҳосибӣ баҳисобгирии маълумоти ҳуҷҷатҳои 

ибтидоӣ, пешбурди сабткунакҳои баҳисобгирӣ, аз ҷумла марбут ба сармоя 

истифода мешаванд, фаро мегирад. 

Дар Нақшаи ҳисобҳои баҳисобгирии муҳосибӣ дороиҳо, сармоя, 

уҳдадориҳо ва амалиёти хоҷагии корхонаҳо ва ташкилотҳо [76] барои 

ҷамъбасти маълумот зерҳисоби ҳисобҳои 33000 «Сармояи худӣ» пешбинӣ 

шудаанд, ки ҳаракати сармояи худӣ, ҷузъҳои сармояи худӣ ва дигар 

намудҳои сармояро, ки дар  зерҳисоби ҳисобҳои мазкури нақшаи 

пешбинишуда ба ҳисоб мегиранд, инъикос мекунанд. Дар асоси маълумоти 

ин ҳисобҳо Ҳисобот оид ба тағйирёбии сармоя таҳия карда мешавад. Барои 

баҳисобгирии ҳар як намуди сармояи саҳомӣ ҳисоби алоҳида пешбинӣ 

шудааст. Аз номи ҳисоб аллакай маълум мешавад, ки дар он чӣ гуна 

маълумот ҷамъ шудааст [72, с. 44]. 

Амалиёти хоҷагӣ оид ба ташаккул ва зиёд ё кам кардани сармояи 

саҳомии субъектҳои хоҷагидорӣ мутобиқи Дастурамал оид ба татбиқи 

Нақшаи ҳисобҳо амалӣ карда мешавад [30] ва инъикос меёбад. 

Ҷузъҳои ҷудонашавандаи баҳисобгирии муҳосибӣ гардиши зиёди 

ҳуҷҷатҳои аввала, мунтазам иҷро кардани амалҳои арифметикӣ, тафтиши 

дурустии ҳисобҳо ва амалиётҳо, муқоисаи маълумот бо иттилооти соҳаҳои 

дигари баҳисобгирӣ ва ғайра мебошанд. 

Маълумот аз руйи ҳар як амалиёт ва ҳодисаҳои хоҷагидорӣ маҳз дар 

давраи баҳисобгирии ҷорӣ ҷамъоварӣ ва ба низом дароварда шуда, дар 

ҳуҷҷатҳои аввала барасмият дароварда мешавад, ки баланд бардоштани 

самаранокии назорати муҳосибӣ ва идоракунии фаъолияти ҷамъиятро таъмин 

менамояд. 

Ҳуҷҷатҳои аввала оид ба баҳисобгирии сармояи саҳомӣ бояд тибқи 

шакли ягонаи ҳуҷҷатҳои ибтидоии баҳисобгирӣ, ҳуҷҷатҳои аввалаи аз тарафи 

корхона коркардашуда ва Низомнома дар бораи пешбурди баҳисобгирии 

муҳосибӣ ва ҳисоботи молиявӣ дар Ҷумҳурии Тоҷикистон [105] таҳия карда 

шаванд. 

Дар Низомнома дар бораи пешбурди баҳисобгирии муҳосибӣ ва 

ҳисоботи молиявӣ дар Ҷумҳурии Тоҷикистон [105] қайд карда шудааст, ки 

маълумот дар сабткунакҳои баҳисобгирии муҳосибӣ (ба истиснои 

сабткунакҳои баҳисобгирии ғайритавозунӣ) бо усули навишти дутарафа 

ҷамъбаст карда шуда, барасмият дароварда мешавад. 

Дар журнали (журнали) №7 амалиёт дар бораи тағйир додани таркиби 

сармояи худии корхона, ҳисобкуниҳо, бадасторӣ ва харҷи таъминоти 

мақсаднок, тасҳеҳот ба арзиши амвол ва арзишҳои ройгон гирифташуда (аз 

рӯйи кредити ҳисобҳои 33010 «Сармояи оинномавӣ (эълоншуда), 33100 

«Сармояи иловагӣ», 33200 «Фоидаи тақсимнашуда», 33300 «Сармояи 

захиравӣ») [76] инъикос меёбанд. Варақаи тавзеҳотӣ оид ба маълумоти 

таҳлилӣ №7.1 аз рӯйи ҳисоби 33100 «Сармояи иловагӣ», варақаи тавзеҳотӣ 

оид ба маълумоти таҳлилӣ № 7.2 аз рӯйи ҳисоби 33200 «Фоидаи 

тақсимнашуда» ва варақаи тавазеҳоти оид ба маълумоти аналитикии №7.3 аз 

рӯйи ҳисоби 33300 «Сармояи захиравӣ» ҷамъоварии маълумоти таҳлилиро 

оид ба ҳар як ҷузъи сармояи саҳомӣ дар аввали соли ҷорӣ таъмин менамоянд. 

Сабтҳои ниҳоии журналҳо (журнал) пас аз имзои онҳо аз ҷониби 

сармуҳосиб ё шахси ба баҳисобгирии муҳосибӣ масъул ба Китоби асосӣ аз 

рӯйи ҳар як ҳисоби алоҳида гузаронида мешаванд. Маблағи ҷамъи журнал аз 

рӯйи ҳисобкунии уфуқӣ (Маҷмуи сатрҳо) ба маблағи ҷамъи ҳамин журнал аз 

рӯйи ҳисобкунии амудӣ (Маҷмуи сутунҳо) баробар аст. Реестрҳои 

баҳисобгирии муҳосибӣ (журналҳо, маълумотҳо, ҷадвалҳои маълумотҳои 

таҳлилӣ, варақаи тавзеҳотӣ) барои ҳамаи амалиёти тиҷоратӣ бо сомонӣ ва 

дирам пур карда шуда, реестрҳо, ба ҷуз аз ин, барои амалиёт бо асъори 

хориҷӣ – бо ҳисобкунакҳои мувофиқи асъори хориҷӣ алоҳида пеш бурда 

мешаванд. Маълумоти таҳлилӣ, чун қоида, пас аз тартиб додани журнал пур 

карда мешавад [105]. 

Дар Қонуни Ҷумҳурии Тоҷикистон «Дар бораи баҳисобгирии муҳосибӣ 

ва ҳисоботи молиявӣ» [59] муқаррар шудааст, ки тамоми корхонаву 

ташкилотҳои дар ҳудуди ҷумҳурӣ ҷойгиршуда, новобаста аз шакли ҳуқуқӣ ва 

моликияташон уҳдадоранд, ҳатман пеш аз тартибдиҳии ҳисоботи солона 

барӯйхатгирии ҳатмии амвол ва уҳдадориҳояшонро гузаронанд. 

Барӯйхатгирӣ дар корхона бо мақсади таъмини эътимоднокии 

маълумоти баҳисобгирии муҳосибӣ ва ҳисоботи молиявии субъекти 

хоҷагидорӣ тибқи Низомнома дар бораи барӯйхатгирии дороиҳо ва пассивҳо 

(фармони Вазорати молияи Ҷумҳурии Тоҷикистон аз 22 майи соли 1997, 

№45) [107] гузаронида мешавад. Ҳангоми барӯйхатгирии дороиҳо, сармояи 

саҳомӣ ва уҳдадориҳои корхона мавҷудият, ҳолат, мутобиқат ба меъёрҳои 

эътироф ва баҳодиҳӣ тафтиш ва ҳуҷҷатгузорӣ карда мешаванд [107]. 

Баҳисобгирии ҷорӣ дорои маълумоти пароканда дар бораи 

фаъолияти молиявию иқтисодии корхона мебошад. Барои ба даст 

овардани маълумот дар бораи натиҷаҳои фаъолияти корхона, 

маълумотҳои баҳисобгирии ҷорӣ бояд дар низоми муайян аз рӯйи 

нишондиҳандаҳои мушаххас дар сабткунакҳои таркибӣ ҷамъбаст карда 

шаванд. Ин тавассути тартиб додани ҳисобот, ки марҳилаи ниҳоии 

баҳисобгирии молиявӣ мебошад, ба даст оварда мешавад. 

Сохтори ҳолати молиявӣ ва натиҷаҳои ниҳоии фаъолияти корхона 

дар ҳисоботи молиявӣ инъикос мегарданд. Пеш аз ҳама, ҳадаф ва 

вазифаи ҳисоботи молиявӣ пешниҳод намудани маълумоти эътимоднок 

дар бораи сармояи саҳомии корхона мебошад, ки барои моликон 

(саҳмдорон) ва доираи васеи истифодабарандагон ҳангоми баҳодиҳӣ ва 

қабули қарорҳои идоракунӣ оид ба афзоиш ва истифодаи самараноки 

сармоя муфид аст.  

Маълумот оид ба сармояи худӣ дар қисмати алоҳидаи ҳисобот оид 

ба ҳолати молиявӣ (шакли №1) мутобиқи талаботи СБҲМ оид ба 

ошкорсозии пурраи ахборот вобаста ба ҷузъиёти он оварда шуда, таркиб 

ва тағйирот дар сармояи корхона барои соли ҳисоботӣ дар ҳисоботи 

алоҳида – ҳисобот оид ба тағйирёбии сармояи худӣ (шакли №4) инъикос 

мегарданд.  

Мақсад, таркиб ва принсипҳои таҳияи ҳисоботи молиявӣ ва 

талабот оид ба эътироф ва тавзеҳоти ҷузъиёти он дар «Дастурамал оид 

ба тартиби таҳия намудани шаклҳои ҳисоботи молиявие, ки мутобиқи 

Стандартҳои миллӣ ва байналмилалии ҳисоботи молиявӣ тартиб дода 

шудаанд» [30] муайян карда шудааст.  

Мувофиқи дастурамали мазкур тартиб додани ҳисоботи молиявӣ 

«ҳадафи ягона – пешниҳоди иттилооти пурра, ҳаққонӣ ва беғаразро 

барои қабули қарорҳо ба истифодабарандагон оид ба ҳолати молиявӣ, 

натиҷаҳои фаъолият ва ҳаракати воситаҳои пулии корхона дар назар 

дорад» [76, с. 45]. Дар ин муносибат нақши Ҳисобот оид ба тағйирёбии 

сармояи худӣ – тавзеҳоти иттилоот оид ба тағйирот дар таркиби сармояи 

худии корхона дар давоми давраи ҳисоботӣ мебошад. 

Дар «Дастурамал оид ба тартиби таҳия намудани шаклҳои 

ҳисоботи молиявие, ки мутобиқи Стандартҳои миллӣ ва байналмилалии 

ҳисоботи молиявӣ тартиб дода шудаанд» [30] масъалаҳои тавзеҳи 

иттилоот оид ба моддаҳои ҳисобот оид ба ҳолати молиявӣ, ҳисобот оид 

ба маҷмуи даромадҳо, ҳисобот оид ба ҳаракати воситаҳои пулӣ ва 

ҳисобот оид ба тағйирёбии сармояи худӣ дида мешаванд. Онро бояд 

корхонаҳо, ташкилотҳо ва дигар шахсони ҳуқуқӣ ба таври ҳатмӣ 

истифода баранд (ба истиснои бонкҳо ва муассисаҳои буҷавӣ ва 

корхонаҳое, ки мутобиқи қонун стандартҳои байналмилалии ҳисоботи 

молиявиро истифода менамоянд). Тавзеҳот ба моддаҳои алоҳидаи 

ҳисоботи молиявӣ истифодабарандагонро ба иттилооти зарурӣ барои 

қабули қарор таъмин менамояд, дар баробари ин, корхона дар шарҳ 

додани моддаҳои ҳисоботи молиявӣ мустақил мебошад. 

Дар вақти тартиб додани ҳисоботи молиявӣ корхонаҳо метавонанд 

моддаҳое, ки бояд шарҳ дода шаванд муқаррар намуда, дар тавзеҳоти 

ҳисоботи молиявӣ пешниҳод намоянд. Вобаста ба ин, агар моддаи 

мазкур дар давраи ҳисоботии пешина дорои иттилоот бошад, он гоҳ 

нишон додани чунин модда дар ҳисобот ҳатмист.  

Дар натиҷаи омӯзиши санадҳои асосии меъёрӣ-ҳуқуқии «ҳам 

тавсифи умумӣ ва ҳам хусусияти соҳавидошта вобаста ба мавзуи 

таҳқиқот муназзам гардонида шуда, тавсияҳо оид ба якранг намудани 

онҳо пешниҳод карда шудааст. Риояи онҳо ба муҳосибони дар амалия 

коркунанда ҷиҳати ташкили баҳисобгирии саривақтӣ ва дурустии 

ташаккул ва тағйирёбии сармояи эълоншуда, иловагӣ, бадастомада ва 

захиравӣ, инчунин муқаррар намудани ҷузъиёти онҳо кӯмак мерасонад» 

[121, с. 276]. 

Таҳқиқоти анҷомдода нишон медиҳад, ки дар танзими меъёрию 

ҳуқуқии баҳисобгирии сармоя ва ҷузъиётҳои алоҳидаи он як қатор 

мушкилотҳо мавҷуд мебошанд, аз ҷумла: 

- методикаи пешбурди баҳисобгирии ҳаракати сармояи саҳҳомӣ, 

ҷузъиёти сармояи иловагӣ, захиравӣ дар санадҳои меъёрӣ мушаххас ва 

дақиқ оварда нашудааст; 

- тартиби дар ҳисобгирӣ инъикос намудани истифодаи фоидаи 

тақсимнашуда муқаррар карда нашудааст; 

- муқаррароти қонунгузонӣ ва санадҳои меъёрии танзими 

баҳисобгирии сармояи худӣ бо принсипҳои СБҲМ мувофиқат 

намекунанд; 

- коэффитсиенти самаранокии ҳеҷиронӣ ҳангоми таҳияи ҳисоботи 

молиявӣ ва баҳодиҳии унсурҳои он ба инобат гирифта намешавад; 

 - дар санадҳои меъёрӣ-ҳуқуқии амалкунанда ба муносибати 

моликон ва ҷамъияти саҳомӣ диққат дода шуда, масъалаҳои мушаххаси 

эътироф намудани ҷузъиёти сармояи худӣ дар ҳисоботи молиявӣ 

баррасӣ нашудаанд ва ғ. 

Новобаста аз ин, омӯзиши он тағйироту иловаҳое, ки дар солҳои 

охир ба санадҳои меъёрию ҳуқуқии танзимкунандаи баҳисобгирӣ 

воридкардашуда собит месозад, он бечуну чаро барои рушди 

баҳисобгирии муҳосибии миллӣ, аз ҷумла баҳисобгирии сармояи худӣ 

заминаи мусоид фароҳам меорад. Дар баробари ин, ҷорӣ намудани 

СБҲМ ва риояи талаботҳои онҳо инъикоси муносиби сармояи худиро 

дар ҳисобгирӣ ва ҳисобот бо мақсади таъмини саҳеҳӣ, эътимоднокӣ ва 

муфидии иттилооти ҳисоботи молиявӣ барои истифодабарандагон, 

инчунин ҳамоҳангсозии низомномаҳои мавҷудаи миллиро оид ба 

баҳисобгирии муҳосибӣ бо принсипҳои СБҲМ талаб менамояд. 

Ҳамзамон, вобаста ба ҷорӣ намудани меъёрҳои заминавии СБҲМ дар 

низоми баҳисобгирии миллӣ, омӯзиши таҷрибаи байналмилалиро дар 

ташкил ва методикаи пешбурди баҳисобгирии муҳосибӣ, аз ҷумла 

сармояи худиро тақозо мекунад. 

 

1.3. Таҳқиқоти таҷрибаи байналмилалии баҳисобгирии сармояи 

худӣ 

Таҳқиқи асарҳои муҳаққиқони хориҷӣ дар бораи идоракунии 

молияи корхонаҳо, инчунин инъикоси ин маълумот дар сабткунакҳои 

ҳисобдорӣ аз он шаҳодат медиҳад, ки методикаи рушдкардаи 

баҳисобгирии сармояи худӣ агарчанде, ки мукаммал бошад ҳам, роҳҳои 

истифодаи амалии он, ки ба самаранокии низоми баҳисобгирии сармояи 

худӣ дар шароити рақамикунонии иқтисодиёт мусоидат менамоянд, 

мавриди омӯзиш ва истифодаи амалӣ қарор наёфтаанд. Бар замми ин, 

маълумоти дар низоми баҳисобгирии сармояи худӣ ҷамъоварӣ шуда, 

инъикоси онҳо дар ҳисоботи молиявии тибқи СБҲМ таҳияшуда пурра 

таҳқиқ нагардидааст. 

Дар асоси СБҲМ тайёр намудани иттиллоот оид ба сармояи худӣ 

барои қабули қарорҳои саривақтии муҳими идоракунӣ ба 

истифодабарандагони дохилӣ ва берунии ҳисоботи молиявӣ шароит 

фароҳам меорад. Зеро маълумоти ҳисоботи молиявӣ дар миқёси ҷаҳон 

ҳамчун маҷмуи нишондиҳандаҳои саҳеҳ ва эътимоднок буда, талаботҳои 

иттилоотии истифодабарндагони мухталифи манфиати молявии 

мустақим ва ғайримустақим доштаро қонеъ карда тавонад. Вале, 

коршиносон ва сармоягузорони хориҷӣ бар он ақидаанд, ки ҳисоботи 

молиявӣ маълумоти номукаммал ва носаҳеҳро фаро гирифта, иттилоооти 

таҳрифшударо пешниҳод мекунанд, яъне низоми баҳисобгирии 

муҳосибии дар кишвари мо амалкунанда, талаботи иттилоооти 

сармоягузоронро ба маълумоти эътимоднок таъмин карда наметавонад. 

Дар ин замина, коркарди методика ва тартиби муосири баҳисобгирии 

муҳосибиро бо мақсади пешниҳоди маълумоти таъҷилӣ, муфид ва 

эътимоднокро ба доираи васеи истифодабарандагони манфиатдор пеш 

гузоштааст. 

Бояд қайд намуд, ки таҳқиқоти масъалаи мазкур дар айни замон 

мубрам ва саривақтӣ буда, ҳамоҳангсозии натиҷаҳои таҳқиқотҳои илмӣ 

ва таҷрибаи амалии корхонаҳои ватаниро вобаста ба корбурди СБҲМ аз 

тарафи ниҳоди ваколатдор тақозо мекунад. 

Паҳлуҳои мухталифи баҳисобгирии сармояи худӣ ва пешниҳоди 

ҳисоботи молиявӣ аз тарафи олимони хориҷӣ таҳқиқ карда шудаанд. 

Ҳамзамон натиҷаҳои бадастомадаи олимон мамлакатҳои хориҷӣ дар 

амлияи корхонаҳо мавриди истифода қарор гирифтаанд. Дар адабиёти 

мавҷудаи хориҷӣ масъалаи мазкур дар корҳои илмии як қатор олимони 

хориҷӣ мавриди баррасӣ қарор гирифтааст, аз ҷумла, Д. Александер, Й. 

Бетге, М.Ф. Ван Бред, К. Друри, Д. Колдуэлл, Р.К. Мертон, Б. Нидлз, Ҷ. 

Рис, Э.С. Хендриксен, Ҷ.Р. Хикс, И.Ф. Шерр, Р.Н. Энтони ва дигарон. 

Масъалаи мазкур дар корҳои олимони рус низ баррасӣ шудааст, ба 

монанди И.Н. Богатая, Е.М. Евстафева, А.П. Михалкевич, В.Д. 

Новодворский, В.Ф. Палий, Д.А. Панков, М.Л. Пятов, Н.Н. Селезнёва, 

Я.В. Соколов, О.В. Соловёва, Н.В. Ткачук ва дигарон. Олимони ватанӣ 

низ ба монанди Бобоев М.У., Каримов Б.Ҳ., Мирзоалиев А.А., Расулов 

Д.Т., Рахимов С.Х., Уроқов Д.У., Шобеков М.Ш., Хушвахтзода Қ.Х. ва 

дигарон ба омузиши масъалаи мазкур диққат додаанд. 

Коркардҳои олимони болозикрро нодида нагирифта, қайд мекунем, 

ки таҳқиқотҳои анҷомдодаи олимони тоҷик истифодабарии таҷрибаи 

пешқадами хориҷӣ, сохтори сармояи худӣ, инъикоси унсурҳои сармояи 

худӣ дар ҳисобҳои муҳосибӣ ва ҳисоботи молиявӣ, амалӣ намудани 

муқаррароти СБҲМ нокифоя боқӣ мондааст. 

Ба сохтори сармояи худии корхона ва унсурҳои он шакли 

моликият, шакли ташкилию ҳуқуқӣ, хусусияти ташкили баҳисобгирӣ 

таъсири амиқ мегузорад. Бар замми ин, сохтори унсурҳои сармояи худӣ 

аз модели баҳисобгирии муҳосибии дар кишвар истифодашаванда низ 

вобастагӣ дорад. Дар таҷрибаи хориҷӣ сармояи худии (арзиши дороиҳои 

соф) ҷамъият ин фарқи байни арзиши умумии дороиҳо ва арзиши 

уҳдадориҳои ҷамъият дар назди шахсони дигар мебошад. 

Ба ҳамагон маълум аст, ки дар миқёси ҷаҳон моделҳои гуногуни 

баҳисобгирии муҳосибӣ амал мекунад. Моделҳо ва низомҳои 

баҳисобгирӣ барои расидан ба мақсадҳои муайян таҳия карда мешаванд 

ва бо таърих, урфу одат, маданияти мамлакат алоқаи зич доранд. 

Моделҳои асосии баҳисобгирӣ дар ҷадвали 1.3.1 оварда шудааст. 

Ҷадвали 1.3.1. – Моделҳои асосии баҳисобгирӣ 

Моделҳои 

баҳисобгирии 

муҳосибӣ 

Хусусиятҳои 

фарқкунан- 

Да 

Мамлакатҳои 

истифодакунанда 

Мақсади ташаккули 

ҳисобот оид ба тағйирёбии 

сармоя 

Англо-

саксонӣ 

Ба манфиати 

сармоягузоро

н, 

қарздиҳандаг

он ва 

саҳмдорон 

равона 

шудааст 

ИМА, Британияи 

Кабир, Австралия, 

Ҳоландия, Багама, 

Барбадос, Бенин, 

Бермуд, Ботсвана, 

Венесуэла, Гана, 

Гонконг, Доминикан, 

Замбия, Зимбабве, 

Исроил, Ҳиндустон, 

Индонезия, Ирландия, 

Канада, Кения, Кипр, 

Колумбия, Либерия, 

Мексика, Нигерия, 

Зеландияи Нав, Панама, 

Пуэрто-Рико, Сингапур, 

Танзания, Уганда, 

Фидҷа, Филиппин, 

РҶА, Ямайка ва 

дигарон 

Мақсади ҳисобот –  

пешниҳоди пуррагии 

тавзеҳоти иттилоот оид ба 

сармояи худӣ ва кифоягии 

маълумот барои ҳисобкунии 

нишондиҳандаҳои ҳолати 

сармоя, динамика ва 

самаранокии тағйирёбии он 

бармеояд, бештар ба талаботи 

ҳимояи манфиатҳои 

сармоягузорони 

институтсионалӣ ҷавобгӯ 

мебошад 

Континенталӣ 

Сатҳи 

баланди 

дахолати 

давлат ба 

сиёсати 

баҳисобгирии 

корхона 

Австрия, Белгия, Дания, 

Италия, Олмон, 

Швейтсария, Франсия, 

Россия, Лаҳистон, 

Алжир, Ангола, 

Марокко, Сенегал ва 

дигарон 

Мақсади ҳисобот –  дастгирии 

консепсияи устуворӣ ва 

нигоҳдории сармояро ифода 

мекунад, ки бештар ба ҳимояи 

манфиатҳои кредиторони 

асосӣ равона шудааст. 

Расидан ба мақсад тавассути 

татбиқи қонунгузории 

принсипҳои беғаразӣ ва 

эҳтиёткорӣ таъмин карда 

мешавад, ки иҷроиши онҳо 

таркиби сармояи худиро 

муайян мекунад ва шароит 

барои андӯхти фоидаи 

тақсимнашуда фароҳам 

меорад 

Америкаи 

Лотинӣ 

Ба талаботи 

мақомоти 

давлатӣ 

барои 

пешбурди 

сиёсати 

фискалӣ 

равона 

шудааст 

Аргентина, Боливия, 

Бразилия, Чилӣ, 

Уругвай ва дигарон 

Ҳисоботи молиявӣ ба 

мақомоти андоз ва давлат 

нигаронида шудааст 

Давоми ҷадвали 1.3.1. 

Исломӣ 

Омилҳои 

динӣ 

бартарӣ 

доранд, 

манъи 

даромади 

ҳаннотӣ 

(ҷаллобӣ) ва 

як қатор 

намуди 

фаъолият 

Баҳрайн, Судон, 

Йордания, Индонезия, 

Қатар, Арабистони 

Саудӣ, Оман, Покистон, 

Сурия, Туркия, Эрон, 

Бангладеш ва дигарон 

Мақсади ҳисобот – таъминоти 

талаботи иттилооти давлат 

буда, ҷамъоварӣ ва тақсимоти 

закот ва дигар андозҳои ҳатмӣ 

ҳуқуқи мустаснои давлати 

исломӣ мебошад. Он барои 

эҳтиёҷоти андозбандии 

давлатӣ ва танзими 

макроиқтисодӣ равона шуда, 

ба қонунгузории шариатӣ такя 

менамояд, ҳисоботи молиявӣ 

ба ташаккули иттилоот дар 

доираи талаботҳои шариат 

нигаронидашуда, ба таъмини 

адолати иҷтимоӣ ва рушди 

самараноки муносибатҳои 

ҷамъиятӣ равона шудааст 

Байналмилалӣ 

Ба манфиати 

ширкатҳои 

фаромиллӣ 

ва 

иштирокчиё

ни хориҷии 

бозори 

байналмила

лии асъор 

равона 

шудааст 

Мамлакатҳое, ки 

ҳисоботи молиявӣ тибқи 

СБҲМ омода карда 

мешавад, аз он ҷумла 

кишварҳои Аврупои 

Шарқӣ ва пасошуравӣ 

Мақсади ҳисобот – тавзеҳоти 

иттилоот оид ба ҳаракати 

сармояи худӣ, динамикаи он, 

тағйирёбии андозаи фоидаи 

тақсимнашуда (зарари 

рӯйпӯшношуда) ва ҳиссаи 

саҳмияҳои худии 

бозхаридашуда аз саҳмдорон 

мебошад. Расидан ба мақсад 

тавассути татбиқи принсипи 

фаъолияти муттаасил таъмин 

карда мешавад, ки бештар ба 

ҳимояи манфиатҳои доираи 

васеи сармоягузорон, 

қарздиҳандагон ва дигар 

кредиторони потенсиалӣ 

нигаронида шудааст 

Сарчашма: таълифи муаллиф. 

 

Натиҷаи омузиши раванди инкишофи баҳисобгирӣ дар 

кишварҳои мухталиф аз он шаҳодат медиҳад, ки аксари масъалаҳои 

баҳисобгирӣ дар онҳо коркард карда шудааанд. Дар байни моделҳои 

дар боло овардашуда дар миқёси ҷаҳон аз ҳама паҳншуда модели 

англо-саксонӣ ва континенталӣ мебошад. Сабаби паҳн гаштани 

модели англо-саксонӣ ва аврупоӣ, пеш аз ҳама, дар рушди 

иқтисодиёти ин давлатҳо мебошад, аз дигар тараф, дар кишварҳое, ки 

мустамликаи ин давлатҳо буданд, модели мазкур мавқеи устувор 

дорад. Дар мамлакатҳои ғарб таҷрибаи пурғановати ташкили 

баҳисобгирӣ андӯхта шудааст. Муҳити баҳисобгирии муҳосибӣ 

табиати онро дорад, ки вобаста аз низоми идоракунии иқтисодӣ 

ташкили ҳисобгирӣ ва ҳисобот аз талаботи қонунгузориҳои кишвар, 

низоми андозбандӣ, санадҳои меъёрӣ, дастурамалҳои соҳавӣ 

сарчашма мегирад ва он инъикосгари расму русумҳои миллӣ ва 

анъанаҳои хоси пешбурди баҳисобгирӣ мебошад. 

Маҳз ин хусисияти баҳисобгирӣ ба масъалаҳои инъикоси 

сохтори сармояи худӣ дар ҳисоботи молиявӣ ва тавзеҳи маълумот оид 

ба  ташкили он таъсиргузор мебошад. Нишондиҳандаи ҳисоботи 

молиявӣ оид ба сармояи худӣ тавсифкунандаи ҳаҷми фаъолият, 

ноилгардӣ ба рушди он ва дар муқоиса бо нишондиҳандаҳои дигар 

корхонаҳо оид ба ҳолати молиявӣ маълумот медиҳад. Аз ин лиҳоз 

таркиби сохтории сармояи худӣ аз шакли ташкилии корхона, 

мансубияти соҳавии он, бозори фаъолият, қонунгузории амалкунанда 

ва сатҳи татбиқи он, инчунин, аз як қатор омилҳои дигар вобастагӣ 

дорад. Бинобар ин, хусусияти баҳисобгирии сармояи худиро дар 

амалияи байналмилалӣ дида мебароем. Дар ҷадвали 1.3.2 миқдори 

моддаҳои таркибии сармояи худии корхонаҳо ва инъикоси он дар 

ҳисоботи молиявии мамлакатҳои хориҷӣ ва Ҷумҳурии Тоҷикистон 

оварда шудааст. Дар замимаи 1 сохтори сармояи худии корхонаҳо ва 

инъикоси он дар ҳисоботи молиявии мамлакатҳои хориҷӣ ва 

Ҷумҳурии Тоҷикистон оварда шудааст. 

Ҷадвали 1.3.2. – Миқдори моддаҳо дар сохтори сармояи худии 

корхонаҳо ва инъикоси он дар ҳисоботи молиявӣ  

 

Моделҳои 
баҳисобгирии 

муҳосибӣ 
Мамлакат 

Шумораи моддаҳо 

Сохтори СХ 
Инъикоси сармоя дар 

ҳисоботи молиявӣ 

Англо-саксонӣ 
Америка 6 5 

Британияи Кабир 5 9 

Континенталӣ 

Олмон 6 9 

Фаронса 7 8 

Полша 6 8 

Россия 6 8 

Белоруссия 6 6 

Украина 6 10 

Америкаи Лотинӣ 
Дар аксари 
мамлакатҳо 

Ба модели англо-саксонӣ назик мебошад 

Исломӣ Эрон 8 8 

Интернатсионалӣ 
(Байналмилалӣ) 

Қазоқистон 8 7 

Тоҷикистон 14 5 

Қирғизистон 11 8 

Узбекистон 25 7 

Сарчашма: таълифи муаллиф дар асоси [2; 1, с. 28-44; 5, с. 30-65; 6; 7]. 
 

Маълумоти ҷадвали 1.3.2 дар бораи фарқиятҳои гуногун дар 

баҳисобгирии мамлакатҳо ва шакли пешниҳоди иттилоот оид ба сармояи 

худӣ шаҳодат медиҳад. Бояд иқрор шуд, ки дар ҳамаи низомҳои баҳисобгирӣ 

дар ҳисоботи молиявӣ чунин унсурҳо, ба монанди сармояи худӣ, фоидаи 

тақсимнашуда, сармояи захиравӣ ва сармояи иловагӣ ҷой доранд.  

Маълумоти ҷадвали 1.3.2 нишон медиҳад, ки новобаста аз модели 

амалкунандаи баҳисобгирӣ миёни унсурҳои таркибии сармояи худӣ ва 

моддаҳои ҳисоботи молиявӣ тафовутҳо ҷой доранд. Омили асосӣ, пеш аз 

ҳама, коркарди стандартҳои миллии баҳисобгирӣ дар заминаи СБҲМ, дуюм, 

техникаи пешбурди баҳисобгирӣ, яъне нақшаи ҳисобҳо, сеюм, таъминоти 

барномавии баҳисобгирии муҳосибӣ, чорум, сатҳи омодагии касбӣ ва 

анъанаҳои устуворгаштаи пешбурди баҳисобгирӣ, ва ниҳоят панҷум, таҳияи 

ҳисоботи молиявӣ мувофиқи талаботи СБҲМ ва ғ. Ин омилҳое мебошанд, ки 

дар доираи як модели баҳисобгирии муҳосибӣ шумораи моддаҳои таркибии 

сармояи худӣ ва моддаҳои ҳисоботи молиявӣ фарқ мекунанд. 

Дар таҷрибаи баҳисобгирии хориҷӣ ба тавзеҳоти захираҳои аз ҳисоби 

фоида ташаккулёбанда диққати махсус дода мешавад. Захираҳо бо мақсади 

гуногун мувофиқи талаботи қонунгузорӣ ё оинномаи корхона ташкил карда 

мешаванд.  

Ҳамзамон вобаста ба талаботи менеҷменти корхонаҳо моддаҳои 

алоҳидаи ҳисоботи молиявӣ, аз ҷумла сохтори сармояи худии корхона дар 

шакли ҷадвал, диаграмма ва ғ. бо маълумотномаи таҳлилӣ васеъ тавзеҳ дода 

мешавад. Маълумот оиди тағйирёбии сармояи худӣ ва унсурҳои алоҳидаи он 

мушаххас дар ҳисобот оид ба тағйирёбии сармояи худӣ пешниҳод карда 

мешавад. 

Таҷрибаи ҳисобгирии кишварҳои рушдкарда вобаста ба ташкил ва 

пешбурди баҳисобгирии сармояи худиро дар мисоли мамолики Ғарб ва ИМА 

дида мебароем. Дар кишварҳои пешрафта шакли аз ҳама паҳнгаштаи 

ташкили корхона – ҷамъиятҳои саҳомӣ ба ҳисоб меравад. Бинобар ин, ба 

таҷрибаи ташкил, ташаккулёбии сармоя ва ҳаракати он дар чунин шакли 

корхонаҳо таваҷҷуҳ хоҳем кард.  

Дар ИМА сармояи худии ҷамъият аз ду унсур иборат мебошад: 

сармояи гузошташуда ва сармояи аз нав маблағгузоришуда. Усули маъмулии 

сармоягузорӣ ҳангоми таъсиси ҷамъиятҳои саҳомӣ ин маблағи 

бадастовардашуда аз интишор ва паҳнкунии саҳмияҳо мебошад. Дар ин 

маврид ҳаҷми оинномавии ҷамъиятҳои саҳомиро арзиши номиналии 

саҳмияҳои оддӣ ва имтиёзноки паҳнкардашаванда миёни саҳмдорон ташкил 

медиҳанд. 

Дар раванди фаъолияти бемайлони худ ҷамъиятҳои саҳҳомӣ имкон 

доранд, ба таври зерин сармояшонро зиёд намоянд: барориш ва интишори 

саҳмияҳои иловагӣ, даромад аз фарқияти арзиши фурӯш ва номиналии 

саҳмияҳо, равонасозии ҳиссаи фоидаи тақсимнашуда барои зиёдкунии 

сармояи худӣ. 

Таркиби сармояи андӯхташуда дар ҷамъиятҳои саҳҳомӣ иборат аз ду 

қисм мебошад, ки онҳо даромадҳо, хароҷот ва аз азнавбаҳодиҳии дороиҳои 

дарозмуддати ҷамъият бавуҷудомада мебошанд, ки мутаносибан ба таркиби 

сармояи худӣ ҳамроҳ карда шуда, ба зиёдшавӣ ё камшавии сармояи худӣ 

оварда мерасонад; ҳамчун даромадҳо ва хароҷоти натиҷаи фаъолияти 

ҷамъияти саҳомӣ дар ҳисобот оид ба даромади маҷмуӣ инъикос карда 

мешавад. 

Дар ИМА ҷамъияти саҳомӣ ҳуқуқ доранд фоидаи ба даст овардаашонро 

барои расидан ба мақсадҳои зерин истифода баранд: 

- барои ҳисоббаробаркунӣ бо саҳмдорон аз рӯйи ҳақуссаҳм; 

- ташкили захираҳои мақсаднок; 

- гузоштани ҳиссаи фоида ҳамчун фонди озоди дар ихтиёраш 

боқимонда. 

Аз ҷониби корхонаҳои ИМА ташаккули захираҳо мувофиқи 

қонунгузорӣ пешбинӣ шудааст. Ҳамзамон захираҳо метавонанд бо розигии 

иштирокчиёни (саҳмдорони) ҷамъияти саҳомӣ ташкил карда шаванд. Одатан, 

захираҳо аз ҳисоби фоидаи соф ё тақсимнашуда барои аз нав барқарор 

намудани амволи истеҳлокшуда ва хароҷоти давраи оянда ташкил карда 

мешаванд. 

Дар ҷамъияти саҳомии ИМА захираҳои зерин мавҷуд мебошанд: 

«Захираҳои аз ҳисоби фоидаи тавозунӣ (захираҳои баҳододашуда, ки 

қонунгузорӣ муқаррар кардааст) ташкил карда шуда, аз талафоти 

имконпазир, ки онҳоро дар давраи ҳисоботӣ ба ҳисоб гирифтан мумкин аст. 

Ба онҳо дохил мешаванд, азнавбарқароркунии моликияти истеҳлокшаванда 

ва захира барои хароҷоти оянда; захираҳои аз ҳисоби фоидаи соф 

ташкилшаванда (сармояи «эҳтиётӣ», барои саҳм ба дороиҳои нави ширкат 

истифода карда мешаванд). Вобаста аз зарурати корхона дигар захираҳо аз 

ҳисоби фоидаи соф ё тақсимнашуда ташаккул дода мешаванд» [75, с. 30-35]. 

Дар тавозуни ширкатҳои саҳомии ИМА ба тавзеҳоти иттилоот оид ба 

таркиби сармояи саҳомӣ, сармояи иловагӣ ва фоидаи тақсимнашуда диққат 

дода мешавад. Оид ба сармояи захиравӣ дар ҳисоботи молиявӣ маълумоти 

дақиқ бо тафсилоти мушаххас пешниҳод карда мешавад. Амалиётҳо оид ба 

ташаккул ва баҳисобгирии сармояи худӣ дар Принсипҳои умумиқабулшудаи 

баҳисобгирии муҳосибӣ (GAAP US) оварда шудаанд ва қарзи гирифташуда, 

ки бояд баргардонида шавад, баррасӣ мешавад. 

Сармояи худӣ аз сармояи саҳомӣ, иловагӣ, фоидаи тақсимнашуда ва 

захираҳо иборат мебошад. Дар ҳисоботи молиявии ширкатҳои Британияи 

Кабир диққати махсус ба тавзеҳоти иттилоот оид ба фоидаи тақсимнашуда ва 

захираҳои аз ҳисоби фоида ташкилкардашуда дода мешавад. 

Корхонаҳо аз ҳисоби фоида барои рӯйпӯш намудани уҳдадориҳо ва 

хароҷоти ғайричашмдошт захира ташкил мекунанд. Ҳар як намуди захираи 

ташкилкардашуда дар алоҳидагӣ ба ҳисоб гирифта мешаванд. Барои 

мақсадҳои мушаххас дар ҷамъиятҳои саҳомии Англия захираҳо ташаккул 

дода мешаванд, ба монанди бозхариди саҳмияҳои худӣ, таҷдиди сохтории 

ташкилии ҷамъияти саҳомӣ, пардохти андозҳои мавқуфгузошташуда, 

азнавбаҳодиҳии дороиҳои дарозмуддат ва ғайра. Ҳамзамон диққати махсус 

ба тартиби ташаккули захираҳо бо мақсади таҷдиди сохтории ташкилии 

ҷамъияти саҳомӣ ва пардохти андозҳои мавқуфгузошташуда равона гардида, 

онҳо дар тавозуни муҳосибӣ дар моддаҳои алоҳида инъикос карда мешаванд. 

Соколов Я.В. ва дигарон масъалаи танзими баҳисобгириро дар мамлакатҳои 

хориҷӣ таҳқиқ намуда, қайд мекунад, ки: «Масъалаи баҳисобгирии сармояи 

худӣ дар стандартҳо ва Қонун дар бораи ширкатҳои Британияи Кабир 

муқаррар карда шудааст» [128, c. 341-353]. 

Дар кишварҳои Амрикои Лотинӣ вобаста аз талаботи мақомоти давлатӣ 

барои пешбурди сиёсати фискалӣ равона шудааст. Дар ин мамлакатҳо 

низоми баҳисобгирӣ зери таъсири моделҳои англо-саксонӣ ва континенталии 

баҳисобгирӣ қарор дошта, ҳоло СБҲМ ба таври васеъ вобаста ба талаботи 

ташкилотҳои байналмилалӣ ҳангоми баҳисобгирӣ ва дар ҳисоботи молиявӣ 

истифода мешавад. Дар алоқа аз сатҳи рушди иқтисодии кишварҳои 

Амрикои Лотинӣ ва амаликунии сиёсати фиксалӣ аз ҷониби онҳо 

ҳамонҳангсозии низомҳои гуногуни ҳисобгирии дар боло номбаршуда бо 

СБҲМ ҷараён дорад. Ин бо танзими фарогири давлатии иқтисодиёт ва 

низоми молиявию андозбандӣ алоқамандӣ дорад. Яъне модели баҳисобгирии 

ба ин кишварҳо хос таҳия шуда истодааст. 

Бояд қайд намуд, ки дар корхонаҳои Фаронса ҳам стандартҳои миллӣ 

ва ҳам СБҲМ дар як вақт истифода мешаванд. Дар ин ҷо муқаррароти 

принсипиалии баҳисобгирии сармояи худӣ ва кушодадиҳии маълумот 

ҳисоботи молиявӣ оиди сармояи худӣ мувофиқи талаботи Кодекси тиҷоратӣ, 

Қонун дар бораи баҳисобгирӣ ва Нақшаи ҳисобҳои муҳосибӣ ба роҳ монда 

мешавад. Хотиррасон менамем, ки дар қарни 18 дар Фаронса барои танзим ва 

пешбурди баҳисобгирӣ ва аудит Кодекси тиҷоратӣ қабул шуда буд. 

Сохтори сармояи худии ҷамъиятҳои саҳомӣ дар Фаронсаро унсурҳои 

зерин ташкил медиҳанд: даромад аз барориш ва паҳнкунии саҳмияҳо, фоидаи 

тақсимнашуда, захираҳои махсуси мақсадноки аз ҷониби ҷамъияти саҳомӣ 

ташкилдодашуда, эҳдоияҳо, маблағгузории мақсаднок ва имтиёзҳои махсуси 

андозӣ. 

Мавқеи махсусро зимни таҳияи тавозуни муҳосибӣ дар Фаронса 

захираҳои махсуси мақсадноки аз ҳисобоби фоидаи ҷамъияти саҳомӣ 

ташкилдодашуда ишғол мекунанд. Захираҳо «мувофиқи қонунгузорӣ ба 

ҳатмӣ ва захираҳое, ки корхона бо ташаббуси худ ташкил мекунад, ҷудо 

мешаванд.  

Корхонаҳо захираҳои зерин ташкил мекунанд: 

- истеҳлокӣ, камшавии баҳодиҳии дороиҳоро инъикос мекунад (захира 

барои қарзҳои шубҳанок); 

- андозӣ, имтиёзҳои махсуси андозиро ифода мекунанд; 

- захираҳои муваққатӣ, захираҳоро барои воқеаҳои шартии фаъолияти 

хоҷагидорӣ (мисол, маблағи кафолат, ҷараёнҳои судии давомёфта ва ғ.) ва 

захираҳои барои хароҷот (мисол, уҳдадориҳои нафақавӣ)» [114, c. 98-103]. 

Дар нақшаи ҳисобҳои Фаронса барои инъикоси сармояи худӣ синфи 

алоҳида ҷудо карда шудааст. Широбоков В.Г. таҷрибаи ташкили 

баҳисобгирии Фаронсаро таҳқиқ намуда, қайд кардааст, ки ҷамъиятҳои 

сармояи худӣ «ҳангоми махкам кардани давраи ҳисоботӣ (яъне, то тақсим 

намудани натиҷаҳои давраи ҳисоботӣ) бо маблағи алгебравӣ мувофиқат 

мекунад: гузоришҳо (сармоя, подошҳо, ки бо сармоя алоқаманданд), фарқият 

пас аз азнавбаҳодиҳӣ, захираҳо, ҳисоби натиҷаҳои давраи гузашта (кредитӣ ё 

дебетӣ), натиҷаи давраи ҳисоботӣ (фоида ё зарар), субсидияҳо ва захираҳои 

танзимшаванда» [167, c. 62]. Ҳамзамон нақшаи ҳисобҳои Фаронса пешбинӣ 

мекунад, ки пас аз тақсими фоидаи давраи ҳисоботӣ имконият фароҳам 

меояд, ки дар тавозун «вазъияти соф» муайян гардад, яъне андозаи сармояи 

худии ҷамъияти саҳомӣ муайян карда шавад. Дар ин сурат субсидияҳо ва 

захираҳои танзимшаванда ба инобат гирифта намешаванд. 

Сармоя дар Фаронса дар муқоиса бо дигар кишварҳои Аврупо баъзе 

хусусиятҳои хосро доро мебошад: 

- грантҳои сармоягузорӣ (грантҳои сармоягузории ҳукуматӣ дар 

таркиби сармоя, инчунин дар ҳисобот оид ба фоида ва зарар янҷоя бо 

истеҳлоки сармоя, ки аз он грант дода шудааст, инъикос карда мешаванд); 

- тахфифҳои махсуси андозӣ (ба тахфифҳои махсуси андозӣ иҷозат 

барои истеҳлоки тезонидашуда, имтиёзҳои андозӣ барои амалиётҳои 

содиротӣ ва ғ. дохил мешаванд). 

Аз таҳқиқоти гузаронидашудаи таҷрибаи Фаронса дида мешавад, ки 

ташкили баҳисобгирӣ ва пешниҳоди ҳисобот аз ҷониби мақомоти 

ҳокимиятии давлатӣ ва ва институтҳои ҷамъиятии касбӣ танзим мегардад. 

Ҳамзамон, ҳамаи корхонаҳо дар Фаронса баҳисобгирии муҳосибии худро дар 

асоси нақшаи умумии ҳисобҳо ба роҳ монда, шакли ҳисобдориро 

мустақилона интихоб мекунанд, инчунин дар ҳар як соҳа мақомоти 

ваколатдор нақшаи ҳисобҳоро вобаста аз хусусияти соҳа пешниҳод менмояд, 

ки хусусияти тавсиявӣ дорад. Ҳамзамон вобаста аз сохтори нақшаи ҳисобҳои 

шакли стандартӣ ва ягонакардашудаи ҳуҷҷатҳои аввала ба кор бурда 

мешаванд. Хусусиятҳои номбаркардашуда хоси модели баҳисобгирии 

континенталӣ мебошад. 

Дар Олмон сармояи худӣ унсури сармояи оинномавӣ буда, корхона 

метавонад ҳамчунин захираҳои гуногунро ташаккул диҳад (сармояи 

захиравӣ; захираҳои тибқи қонунгузорӣ ташкил шудааст; захираи иштироки 

ҳиссавӣ бо қарори муассисон; захираҳои дар оиннома пешбинишуда; дигар 

захираҳо).  

Дар Ҷумҳурии Лаҳистон сармоя ҳамчун фонди худӣ маънидод карда 

шуда, аз қисматҳои таркибии оинномавӣ, обунашудаи (пардохтношуда) 

иловагӣ, захираҳои ташкилкардашуда ва дар натиҷаи азнавбаҳодиҳии 

дороиҳо ба миён омада, дигар захираҳо, фоидаи тақсимнашуда иборат 

мебошад. 

Сармояи иловагӣ аз маблағи барзиёди нархи ҳақиқии саҳмия нисбат ба 

номиналӣ, захираҳои мувофиқи қонунгузорӣ ташаккулдодашуда, санадҳои 

нотариалии ширкат (шартномаи ҳамҷоя оид ба таъсиси ширкат ва оиннома), 

дигар қарордодҳо ё масъулияти иловагӣ зиёд кардани сармоя (мисол, 

сармояи иловагӣ, муваққатан ба истифодабарии саҳомон гузошташуда) 

иборат мебошад.  

Дар Ҷумҳурии Лаҳистон сармояи худӣ ва ҷалбгардида ба панҷ гурӯҳ 

тақсим карда мешавад: сармоя, захираҳо, уҳдадориҳои дарозмуддат, 

уҳдадориҳои кӯтоҳмуддат ва фондҳои таъиноти махсус, хароҷоти ҷамъшуда 

(андӯхтшуда) ва даромади давраҳои оянда. 

Дар миқёси Аврупо ҳисобгирии сармояи худӣ аз методикаи 

баҳисобгирии дигар кишварҳои рушдкарда андаке тафриқа дорад. Инҷо 

асосан шакли ташкилӣ-ҳуқуқии ҷамъиятҳои саҳомӣ ва рафоқат маъмул 

мебошад. Чунин шакли ташкилию ҳуқуқӣ ҳиссаи аъзоҳақии саҳмдорон дар 

сохтори сармояи худӣ бартарӣ дошта, сармояи пешпардохтшуда бошад, 

ҳиссаи камро дар сохтори сармояи худӣ ташкил мекунад. Бинобар ин, дар 

ҳисоботи молиявӣ сармояи худӣ ҳамчун сармояи худӣ ва иловагӣ инъикос 

карда мешавад. Чунин хусусият дар аксари кишварҳои моделашон 

континенталӣ хос мебошад, ба монанди Англия, Фаронса, Чехия ва ғ. 

Ҳамин тавр, новобаста аз танзими давлатӣ ва касбии инъкоси сармояи 

худӣ дар ҳисоботи молиявӣ, барои кишварҳои рушдёфта методологияи 

баҳисобгирии муҳосибӣ дар доираи нақшаи ҳисобҳои миллӣ боқӣ мондааст. 

Дар мамлакатҳои исломӣ, аз ҷумла Эрон сармояи худӣ аз сармояи 

пардохтшуда, сармояи иловагӣ, сармояи захиравӣ, дигар захираҳои ҳатмӣ, 

баҳодиҳии иловагӣ, фарқияти қурбии мубодилаи асъор ва ҳиссаи хазина 

иборат мебошад. Чӣ хеле ки мебинем, дар Эрон танҳо ду модда иловагӣ аст, 

фарқияти қурбии мубодилаи асъор ва ҳиссаи хазина. Моддаи якум, бо 

таҳрими давлатҳои Аврупо ва ИМА вобаста буда, сиёсати монетарии 

Ҷумҳурии исломии Эронро ифода мекунад. Моддаи дуюм бошад, бо 

андозҳои ҳатмии давлатии бо меъёрҳои шариат танзимшаванда алоқаманд 

мебошанд. Чунин хусусият ба модели баҳисобгирии исломӣ хос мебошад. 

Ҳамзамон, пешбурди баҳисобгирии муҳосибӣ дар мамлакатҳои исломӣ 

мувофиқи талаботи қонунгузории исломӣ ба роҳ монда мешавад. Дар дигар 

мамлакатҳои исломӣ баҳисобгирии сармояи худӣ ба ҶИЭ монанд буда, каме 

бо таъсири моделҳои баҳисобгирии англо-саксонӣ ва континенталӣ фарқият 

дорад. Зеро дар ин мамлакатҳо маҳз ислом заминаи қонунгузорӣ буда, рушди 

иҷтимоӣ ва иқтисодии ҷомеаро муқаррар менамояд. Дар баробари ин, давлат 

дар танзими баҳисобгирӣ таъсиргузор аст. Дар мамлакатҳои исломӣ самти 

истифодабарии СБҲМ ҳангоми баҳисобгирӣ ва таҳияи ҳисоботи молиявӣ, аз 

ҷумла сармояи худӣ инкишоф ёфта истодааст. 

Танзими баҳисобгирии муҳосибӣ мувофиқи қоидаҳо ва принсипҳои 

СБҲМ модели интернатсионалиро ифода мекунад. Стандартикунонии 

маълумоти ҳисобгирӣ мувофқи талаботҳои СБҲМ дар ҳисоботи молиявӣ 

имконият медиҳад, ки иттилоот дар бораи сармояи худӣ ташаккул ва 

пешниҳод карда шавад. Модели интернатсионалӣ дар ҷумҳуриҳои собиқ 

шуравӣ ба таври васеъ татбиқ шуда истодааст. 

Дар кишварҳое, ки дар корхонаҳо баҳисобгирӣ дар пояи принсипҳои 

СБҲМ ба роҳ монда шудааст, КШСББМ ба онҳо тавсияҳо методии заруриро 

ҷиҳати дар ҳисоботи молиявӣ бояд кадом нишондиҳандаҳо оиди сармояи 

корхона инъикос карда шавад, пешниҳод менамояд. Ҳамзамон оид ба 

таъсири интихоби яке аз ду консепсияи сармоя барои дар ҳисоботи молиявӣ 

инъикос намудани иттилоот тавсияҳои заруриро пешниҳод менамояд. 

Иҷроиши тавсияҳои СБҲМ нисбат ба тавзеҳоти иттилоот оид ба сармояи 

корхона ба истифодабарандагон иттилооти мубрам ва эътимоднокро 

пешниҳод менамояд, ки ҷалби бештари сармоягузорӣ ва баромадани 

корхонаро ба бозори байналмилалии сармоя таъмин месозад. 

Дар таҷрибаи баҳисобгирии Русия маҷмуи сармояи худӣ аз унсурҳои 

зерин иборат аст: сармояи оинномавӣ, сармояи захиравӣ, сармояи иловагӣ, 

фоидаи тақсимнашуда (зарари рӯйпӯшношуда), ҳиссаи саҳмияҳои худии аз 

саҳомон харидашуда; молиякунонии мақсаднок. Қисми сеюми пассиви 

тавозун дар Русия истиқлолияти молиявӣ ва мустақилияти иқтисодии 

корхонаро тавсиф мекунад. Қисми сеюми пассиви тавозун бо номи «Сармоя 

ва захираҳо» моддаҳои зеринро дар бар мегирад: сармояи оинномавӣ, 

сармояи иловагӣ, сармояи захиравӣ, фоидаи тақсимнашуда (зарари 

рӯйпӯшношуда). Дар моддаи «Сармояи оинномавӣ» миқдори воситаҳои 

гузоштаи муассисон ё саҳҳом ҳангоми ташкили корхона инъикос карда 

мешавад. Дар корхонаҳои Русия назорат аз болои андозаи сармояи 

оинномавӣ ҳар сол гузаронида мешавад. Расмиёти назоратии мазкур бо 

ҳисобкунии дороиҳои софи корхона алоқаманд мебошад. Арзиши дороиҳои 

соф ҳамчун фарқияти бузурги дороиҳои баҳисобгирифташавандаи корхона 

ва уҳдадориҳои баҳисобгирифташавандаи корхона муайян карда мешавад. 

Дар баробари ин, дороиҳо ва уҳдадориҳои дар ҳисобҳои пасибалансӣ 

инъикосгардида ҳангоми муайян кардани арзиши дороиҳои соф ба инобат 

гирифта намешаванд. 

Дар моддаи «Сармояи иловагӣ» фарқияти маблағи арзиши номиналии 

саҳмияҳо ва нархи хариди онҳо, ҳангоми ташкилкунии сармояи оинномавӣ, 

гузориши молу мулк аз тарафи муассисони корхона ба сармояи корхона, 

азнавбаҳодиҳии воситаҳои асосӣ ва дигар дороиҳо инъикос карда мешавад. 

Дар моддаи «Сармояи захиравӣ» як қисми фоидаи корхона, пас аз 

пардохти андоз аз фоида ва суд инъикос карда мешавад. Ташкили сармояи 

захиравӣ дар мамлакатҳои  Ғарб хеле маъмул аст. Онҳо барои ҳимояи 

тиҷорат аз муфлисшавии молиявӣ ташкил карда мешаванд. Дар Русия 

мувофиқи қонунгузорӣ барои ҷамъиятҳои саҳомӣ ташкили сармояи захиравӣ 

ҳатмӣ мебошад. Моддаи фоидаи тақсимнашуда (зарари рӯйпӯшношуда) аз 

ҳисоби фоидаи софи дар давраи ҳисоботӣ корхона ба даст овардааст, яъне аз 

ҳисоби фоида пас аз пардохти андоз аз фоида ва суди саҳмдорон дар интиҳои 

давраи ҳисоботӣ ташаккул меёбад. 

Дар Ҷумҳурии Тоҷикистон мувофиқи Дастурамал [30] сармояи худии 

ҷамъиятҳои саҳомӣ аз «сармояи эълоншуда (оинномавӣ), Саҳмияҳои оддӣ, 

саҳмияҳои имтиёзнок, сармояи барилова пардохтшуда, саҳмияҳои худии 

бозхаридшуда, сармояи иловагӣ, грантҳо ва маблағгузории мақсаднок, 

тасҳеҳот аз рӯйи азнавбаҳодиҳии воситаҳои асосӣ, тасҳеҳот аз рӯйи 

азнавбаҳодиҳии дороиҳои дигар, фарқиятҳои қурбӣ аз рӯйи амалиёт бо 

асъори хориҷӣ, амволи арзишноки бебозгашт қабулшуда, дигар сармояи 

иловагӣ, фоидаи тақсимнашуда ва сармояи захиравӣ» [30] иборат мебошад. 

Дар Ҷумҳурии Қазоқистон сармояи худӣ сармоя ва захираҳоро дар бар 

гирифта, чунин моддаҳоро дорад: сармояи оинномавӣ, сармояи 

пардохтношуда, ҳиссаи воситаҳои худии бозхаридшуда, даромади 

эмиссионӣ, сармояи илова пардохтшуда, захираҳо. Дар дигар кишварҳо, ба 

монанди Қирғизистон, Ӯзбекистон сармояи худӣ чунин унсурҳоро доро 

мебошад.  

Аз ин рӯ, ба хулоса омадан мумкин аст, ки дар мамлакатҳои хориҷи дур 

ва наздик ба ташаккул ва пешбурди баҳисобгирии сармояи худӣ омилҳои 

гуногун таъсир мерасонанд. Аз як тараф, ин таъсири институтҳои 

байналмилалӣ ва талаботи ниҳодҳои байналмилалии молиявӣ мебошад. Аз 

тарафи дигар, шакли ташкилӣ-ҳуқуқии ҷамъиятҳо, низоми 

истифодашавандаи баҳисобгирӣ, нақши давлат дар танзими баҳисобгирии 

муҳосибӣ, омилҳои динӣ, омода кардани мутахасисон ва салоҳияти касбӣ, 

анъанаҳои устуворгардида дар ташкил ва пешбурди баҳисобгирӣ, талабот ба 

тавзеҳот ва пешниҳоди иттилоот оид ба сармоя дар ҳисоботи молиявӣ, 

корбурди СБҲМ ва ғ. Ҳамин тавр, таҳқиқи низоми баҳисобгирии мамлакатҳо 

нишон медиҳад, ки «ба ташаккули баҳисобгирии сармояи худӣ ҳолатҳои 

зерин таъсир мерасонанд, ба монанди модели баҳисобгирӣ, шакли ташкилӣ – 

ҳуқуқии корхона, дахолати давлат ба танзими баҳисобгирӣ, омилҳои динӣ, 

талабот ба тавзеҳот ва пешниҳоди иттилоот оид ба сармоя дар баҳисобгирӣ 

ва ғ». [122, с. 128]. Дар баробари ин, натиҷаҳои таҳқиқот собит месозад, ки 

барои ҳар як мамлакат новобаста аз раванди ислоҳоти баҳисобгирии 

муҳосибӣ, тағйиротҳои таркибӣ дар баҳисобгирӣ ва пешниҳоди ҳисоботи 

молиявӣ, бо назардошти хусусиятҳои пешбурди баҳисобгирӣ, методологияи 

он миллӣ боқӣ мондааст. 

БОБИ 2. ТАКМИЛДИҲИИ МЕТОДИКАИ ТАШКИЛИ 

БАҲИСОБГИРИИ МУҲОСИБИИ САРМОЯИ ХУДӢ 

2.1. Баҳодиҳии ҳолати муосири ташкил ва методикаи пешбурди 

баҳисобгирии сармояи худӣ 

Низоми баҳисобгирии муҳосибии ташаккулёфта омили калидии 

баҳодиҳии муваффақонаи муттасилии фаъолияти корхона ба ҳисоб меравад. 

Бо мақсади баҳодиҳии муттасилии фаъолияти корхона ба 

истифодабарандагон сари вақт гирифтан ва сониян самаранок истифода 

кардани иттилоот, ки дар баҳисобгирӣ аз рӯйи объектҳои ҳисобгирӣ 

ташаккул ёфтааст, зарур аст. Яке аз объектҳои муҳимми баҳисобгирӣ 

сармояи худӣ ба шумор меравад. Вале қайд кардан зарур аст, ки низоми 

амалкунандаи баҳисобгирӣ барои самаранок идоракунии сармояи 

оинномавии корхона иттилооти зурурӣ ва муфидро пешниҳод карда 

наметавонад. Инчунин, масъалаҳои инъикоси унсурҳои алоҳидаи сармояи 

худӣ дар низоми ҳисобҳои муҳосибӣ, пешниҳоди мушаххасашон дар 

ҳисоботи молиявӣ то ҳол коркард нашудааст. Вобаста ба ин, зарурати 

мукаммалгардонии асосҳои назариявӣ ва амалии баҳисобгирии сармояи худӣ 

ба миён меояд. 

Дар Тоҷикистон масъалаи баҳисобгирии сармояи худӣ дар асарҳои 

олимон Бобоев М.У., Мирзоалиев А.А., Каримов Б.Ҳ., Раҳимов С.Х., 

Хушвахзода Қ.Х. ва дигарон баррасӣ гардидааст. Аммо масъалаи мазкур дар 

доираи китоби дарсӣ дида шуда, масъалагузорӣ карда нашудааст. Дар рушди 

баҳисобгирии сармояи худӣ олимони рус саҳми муҳим гузоштаанд, ба 

монанди О.В. Алексеева, И.Н. Богатая, П.С. Безруких, М.А. Вахрушина, Е.М. 

Евстафева, Н.П. Кондраков, Я.В. Соколов, В.И. Ткач, В.Ф. Палий, А.Д. 

Шеремет ва дигарон. 

Пажӯҳишу тадқиқотҳои методии олимони Русия бештар ба 

бартарафсозии норасоиҳои ҷойдоштаи тартиби пешбурди баҳисобгирии 

сармояи худӣ ва инъикоси он дар ҳисоботи молиявӣ бахшида шудаанд. 

Чуноне, ки: 

- набудани заминаҳои ҳуқуқию меъёрии мушаххаскунандаи мафҳумҳои 

«сармоя» ва «сармояи худӣ»; 

- таҳия нашудани стандартҳо (низомномаҳо) ва тавсияҳои амалии 

методӣ вобаста ба тартибу услуби баҳисобгирии сармояи худӣ ва унсурҳои 

алоҳидаи он; 

- дар амалия ва ҳам дар назария набудани ғояи ягонаи методӣ ҷиҳати 

эътироф, баҳодиҳӣ ва инъикоси сармояи худӣ дар ҳисобгирӣ ва ҳисоботи 

молиявӣ; 

- мавҷуд набудани коркардҳои методии эътироф ва баҳодиҳии сармояи 

худӣ ва унсурҳои алоҳидаи он; 

- муқоисанашавандагии маълумоти ҳисоботи молиявии як корхона бо 

дигар бо сабаби истифодакунии усулҳои фарқкунандаи инъикос ва 

баҳодиҳии сармояи худӣ дар ҳисобгирӣ ва ҳисобот, инчунин тавзеҳоти 

моддаҳои ҳисоботи молиявӣ; 

- дар ҳисоботи молиявӣ иттилоот дар бораи молу мулки чун моликияти 

хусусии корхона бо баҳодиҳии таърихӣ оварда мешавад. 

Бояд қайд намуд, ки норасоиҳои болозикри баҳисобгирии сармояи 

худӣ барои таҷрибаи Ҷумҳурии Тоҷикистон низ хос мебошанд. Ин ҳолат ба 

ташаккули маълумоти мубрам ва эътимоднок оид ба сармояи худии 

корхонаҳои ватанӣ дар ҳисобгирӣ ва ҳисоботи молиявӣ таъсири манфӣ 

мерасонад. Ҳамчунин ин ҳолат истифодабарандагонро дар самаранок 

истифодабарии маълумоти баҳисобгирӣ ва ҳисоботи молиявиро ҷиҳати 

коркард ва қабули қарорҳои саривақтии идоракунӣ маҳдуд месозад. Аз ин ҷо 

зарурати гузаронидани таҳқиқоти мустақилонаи васеъ ва дар натиҷаи он 

пешниҳоди намудани тавсияҳои амалии мукаммалгардонии методикаи 

баҳисобгирии сармояи худӣ бар меояд. 

Асоси низоми баҳисобгириро ҳуҷҷатҳои аввала ташкил медиҳанд, ки 

ҳамаи намудҳои баҳисобгириро бо иттилоот таъмин менамояд. Барандагони 

иттилооти ибтидоӣ ҳуҷҷатҳои ибтидоии ягонакардашуда ё мустақилона аз 

тарафи корхона таҳияшуда баромад мекунанд. Дар асоси ҳуҷҷатҳои аввала  

баҳисобгирии ҷузъӣ, таркибӣ ва ҷамъбастии сармояи худии корхона ба роҳ 

монда мешавад. Ҳуҷҷатҳои аввалаи асосӣ оид ба баҳисобгирии сармояи худӣ 

дар расми 2.1.1. оварда шудааст. 

 

 

 

 

 

 

 

Расми 2.1.1. - Ҳуҷҷатҳои аввалаи асосӣ оид ба баҳисобгирии СХ 

(сармояи худӣ) 
Сарчашма: таҳияи муаллиф. 
 

Барои баҳисобгирии СХ дар «Нақшаи ҳисобҳои баҳисобгирии 

муҳосибии фаъолияти молиявӣ-хоҷагии субъектҳои хоҷагидорӣ ва 

«Нишондоди методӣ оид ба татбиқи нақшаи ҳисобҳои баҳисобгирии 

муҳосибии фаъолияти молиявӣ-хоҷагии субъектҳои хоҷагидорӣ» [76] 

ҳисобҳои мушаххас пешбинӣ шудаанд (расми 2.1.2). 

Барои ҷамъбасти иттилоот оид ба ҳолат ва ҳаракати сармояи худии 

корхона дар баҳисобгирии муҳосибӣ ҳисоби 33000 «Сармояи эълоншуда 

(оинномавӣ)» пешбинӣ шудааст. Дар баҳисобгириии муҳосибӣ андозаи 

сармояи худӣ, ки ба ҳисоб гирифта мешаванду дар ҳисобот оид ба ҳолати 

молиявӣ инъикос карда мешаванд, ҳатман бояд бо маълумоти ҳуҷҷатҳои 

таъсисӣ мувофиқат намояд. Бояд фарқият байни маблағи дар оинннома 

эълоншуда ва маблағи дар баҳисобгирии муҳосибӣ дарҷгардида ҷой надошта 

бошад. Андозаи сармояи худӣ дар баҳисобгирии муҳосибӣ зери таъсири 

амалиётҳои ҷорӣ дар ягон ҳолат тағйир намеёбад. Тасҳеҳи андозаи сармояи 

худӣ танҳо дар ҳолатҳо ва тартиби дар қонунгузорӣ ё ҳуҷҷатҳои таъсисӣ 

пешбинишуда иҷозат дода мешавад. Бо мақсади тасҳеҳи баҳисобгирии 

сармояи худӣ он бояд мушаххас гардонида шавад. Дар навбати аввал, 

Ҳуҷҷатҳои аввала 

Ордери даромади 

хазинавӣ 

Супоришномаи 

пардохтӣ 

Санади қабулу 
супоридан (таҳвил) Ордери баромади 

хазинавӣ 
Маълумотномаи 

бонкӣ 

номгӯйи зерҳисобҳо бо мақсади дар низоми ягон инъикос намудани сармояи 

эълоншуда ва андӯхташуда мушаххас карда шавад. 

 

Расми 2.1.2. - Ҳисобҳо барои баҳисобгирии муҳосибии сармояи 

худии корхона 
Сарчашма: таҳияи муаллиф. 
 

Одатан, сармояи худӣ аз тарафи муассисон сари вақт ва пурра пардохт 

нашуда, дар давраи маҳдуднамудаи қонунгузорӣ пардохт карда мешавад. 

Вобаста ба ин, сармояи худӣ метавонад ба қисмҳои пардохтшуда ва 

пардохтнашуда тақсим шавад. Сармояи худии пардохтшуда маблағи ҳақиқии 

аз муассисон ба ҳисоби саҳмашон ба корхона воридшударо ифода мекунад. 

Сармояи худии пардохтнашуда қарздории муассисонро дар назди корхона 

оид ба саҳми онҳо дар сармояи оинномавиро дар бар мегирад. 

Дар доираи баҳодиҳии мавқеъи ҳар як қисмати сохтории сармояи худӣ, 

саҳми он дар ташкили натиҷаҳои молиявии фаъолияти корхона муайян карда 

мешавад. Дар асоси натиҷаҳои таҳлили гузаронидашуда имкон ба вуҷуд 

меояд, ки муттасилии фаъолияти корхона баҳо дода шуда, ҳимояи 

манфиатҳои қарздиҳандагон, саҳҳомон, манбаъҳои руйпушкунии зарар 

ҳангоми мавҷуд будан, тақсимоти фоидаи ба дастовардашуда миёни 

саҳмдорон таъмин карда шаванд. Сохтори сармояи худии ҶСК «Зуҳал» дар 

ҷадвали 2.1.1 оварда шудааст. 

САРМОЯИ 
ХУДИИ 

КОРХОНА 

 

33100 «Сармояи 
иловагї» 

33000 «Сармояи 

эълоншуда 

(оинномавӣ)» 

33200 «Фоидаи 

тақсимнашуда» 

33300 «Сармояи 
захиравї» 

Ҷадвали 2.1.1. – Сохтори сармояи худии ҶСК «Зуҳал» 

Нишондиҳандаҳо 
2021 2022 2023 

ҳазор 

сомонӣ 
% 

ҳазор 

сомонӣ 
% 

ҳазор 

сомонӣ 
% 

Сармояи худӣ 521077 100,0 577471 100,0 754519 100,0 

1. Сармояи оинномавӣ, аз ҷумла 40920 7,9 40920 7,1 40920 5,4 

Саҳмияҳои оддӣ – – – – – – 

Саҳмияҳои имтиёзнок – – – – – – 

Сармояи барилова пардохтшуда – – – – – – 

Саҳмияҳои худии бозхаридшуда – – – – – – 

2. Сармояи иловагӣ, аз ҷумла 78995 15,2 78973 13,7 78927 10,5 

Грантҳо ва маблағгузории 

мақсаднок 
– – – – – – 

Тасҳеҳот аз рӯйи азнавбаҳодиҳии 

воситаҳои асосӣ 
67995 13,0 67973 11,8 67927 9,0 

Тасҳеҳот аз рӯйи азнавбаҳодиҳии 

дороиҳои дигар 
11000 2,1 11000 1,9 11000 1,5 

Фарқиятҳои қурбӣ аз рӯйи амалиёт 

бо ҷузъҳои хориҷӣ  
– – – – – – 

Амволи арзишноки бебозгашт 

қабулшуда 
– – – – – – 

3. Сармояи захиравӣ 8184 1,6 8184 1,4 8184 1,1 

4. Фоидаи тақсимнашуда 392978 75,4 449394 77,8 626488 83,0 

Фоидаи тақсимнашудаи давраи 

ҳисоботӣ 
– – – – – – 

Фоидаи тақсимнашудаи солҳои 

гузашта 
– – – – – – 

Сарчашма: таҳияи муаллиф. 

 

Чӣ хеле, ки маълумоти дар ҷадвали 2.1.1 оварда нишон медиҳад, 

сармояи оинномавии ҶСК «Зуҳал» дар соли 2023 - 754519 ҳазор сомониро 

ташкил медиҳад. Ҳиссаи сармояи оинномавии ҶСК «Зуҳал» дар давраи 

таҳлилшаванда бетағйир боқӣ мондааст, ки муътадилии фаъолияти 

корхонаро ифода мекунад.  

Дар амалияи байналмилалӣ вобаста ба масъалаи баҳисобгирии сармояи 

худӣ равишҳои гуногун коркард шудааст. Ба ақидаи олимони хориҷӣ Х. 

Андерсон, Д. Колдуэлл, Б. Нидлз, Э.С. Хендриксен, Р. Энтони, Ҷ. Рис ва 

дигарон дар таҳқиқотҳои худ пешниҳод кардаанд, ки дар баҳисобгирии 

муҳосибӣ аз нигоҳи ҳуқуқӣ сармояи худиро танҳо дар ҳаҷми пардохтшудааш 

инъикос кардан дуруст аст. Мувофиқи санадҳои меъёрию ҳуқуқии 

танзимкунандаи ташаккулёбии сармояи худӣ, он дар шакли эълоншуда ё 

пардохтшуда ҳамчун объекти баҳисобгирии муҳосибӣ баррасӣ мегардад. 

Чунин равиш дар корҳои олимони хориҷӣ наздик, ба монанди И.А. 

Бабаликова, В.Ф. Палий, М.Л. Пятов, К.А. Рижкова, А.А. Соколов, Я.В. 

Соколов, А.Н. Хорин ва инчунин олимони ватанӣ Мирзоалиев А.А., Расулов 

Д.Т., Хушвахтзода Қ.Х. ва дигарон ба назар мерасад. Вобаста ба ҳалли 

масъалаи мазкур равишҳои гуногунро баррасӣ намуда, пешниҳод намудаанд, 

ки ҳар ду равиш оид ба инъикоси сармояи худӣ дар ҳисобгирӣ ҷой дошта 

метавонад. Равиши якум вобаста аз эмиссияи ибтидоӣ ё иловагӣ ва, дуюм, аз 

мутобиқ будани уҳдадориҳои шартномаҳои байни саҳомон оиди обуна ба 

саҳмияҳо. 

Таъминоти ташкилӣ-методии баҳисобгирии сармояи худӣ аз заминаи 

меъёрию ҳуқуқии баҳисобгирии сармояи худӣ оғоз гардида, методикаи 

ташкили баҳисобгирии таҳлилӣ ва таркибии сармояи худиро дар бар 

мегирад. Амалиёти хоҷагидорӣ дар баҳисобгирии муҳосибӣ бо истифодаи 

усули ҳуҷҷатикунонии пурра ва бетанаффус инъикос карда мешаванд. 

Ведомостҳои таҳлилӣ ва таркибии баҳисобгирии сармояи худӣ шаклҳои 

гуногуни баҳисобгириро аз рӯйи ҳисобҳо дар бар гирифта, дар ниҳоят, 

ҳисобот оид ба тағйирёбии сармояи худӣ ташаккул меёбад (расми 2.1.3). 

Дар модели таҳиягардидаи ташкилӣ-методии баҳисобгирии сармояи 

худӣ фановариҳои рақамӣ дар баробари заминаҳои меъёрию ҳуқуқии 

ташкили баҳисобгирии сармояи худӣ мақоми хосаро касб менамояд. Вобаста 

аз талаботҳои СБҲМ дар модели мазкур пешбурди баҳисобгирии муҳосибии 

сармояи худӣ ва пешниҳоди ҳисоботи молиявӣ ташаккул ёфта, дар 

барномаҳои автоматикунонидашудаи коркарди иттилооти муҳосибӣ бо 

истифода аз фановариҳои рақамӣ роҳандозӣ карда мешавад. 

Бояд қайд намуд, ки модели пешниҳодшуда ҳамаи паҳлуҳои таъминоти 

ташкилӣ-методии баҳисобгирии сармояи худиро дар доираи методикаи 

амалкунандаи баҳисобгирӣ бо мутобиқ намудани он ба талаботҳои санадҳои 

меъёрию ҳуқуқии амалкунанда ва СБҲМ фаро мегирад. 

Расми 2.1.3. - Модели ташкилӣ-методии баҳисобгирии сармояи худӣ  

Сарчашма: таҳияи муаллиф. 

 

 

ТАЪМИНОТИ ТАШКИЛЇ-МЕТОДИИ БАЊИСОБГИРИИ САРМОЯИ ХУДӢ 

Ҳуқуқӣ: 

 Кодекси мадании ҶТ; 

 Қонунҳои ҶТ “Дар 

бораи ҷамъиятҳои 

саҳомӣ”; “Дар бораи 

баҳисобгирии муҳосибӣ 

ва ҳисоботи молиявӣ”; 

Кодекси андози ҶТ; 
Оиннома ва ғ. 

Меъёрӣ: 
 Низомнома дар бораи 

баҳисобгирии муҳосибӣ ва 

ҳисобот дар ҶТ; 
 СБҲМ 1, СББМ 8, СББМ 12, 

СБҲМ 21, СББМ 32, СББМ 33, 

СББМ 37, СББМ 38, СББМ 39; 
 НБМ 1/99, НБМ 2/99, НБМ 
3/2002, НБМ 4/2002, НБМ 6/2002, 

НБМ 5/2001, НБМ 7/99 ва ғ. 

Методӣ: 
 Нақшаи ҳисобҳои баҳисобгирии 
муҳосибии фаъолияти молиявӣ-
хоҷагии субъектҳои хоҷагидорӣ; 
 Нишондоди методӣ оид ба 
татбиқи нақшаи ҳисобҳои 
баҳисобгирии муҳосибии 
фаъолияти молиявӣ–хоҷагии 
субъектҳои хоҷагидорӣ; 
 Низомнома дар бораи 
барӯйхатгирии дороиҳо ва 
уҳдадориҳоҳо ва ғ. 

БАҲИСОБГИРИИ ТАҲЛИЛӢ ВА ТАРКИБИИ САРМОЯИ ХУДӢ 

 

Сабткунакҳои  

баҳисобгирии  

таҳлилӣ 

Сабткунакҳои 

баҳисобгирии 

таркибӣ 

 дафтар-ордерҳои 1, 2, 6, 7, 8, 10, 10/1, 11, 12, 13, 16, 18; 

 ведомостҳои 1, 2, 2/1, 7, 8, 7, 12, 13, 15, 16, 17, 18/1 
 Китоби асосї (ш. № ж-18). 

ТАШАККУЛИ ИТТИЛООТ ОИД БА САРМОЯИ ХУДӢ 
 

Њисобот оид ба ҳолати молиявї Њисобот оид ба тағйирёбии сармояи худӣ 

ЗАМИНАИ МЕЪЁРИЮ ҲУҚУҚИИ БАҲИСОБГИРИИ САРМОЯИ ХУДӢ 

Ташкилӣ: 

сиёсати баҳисобгирӣ; 

нақшаи ҳисобҳои корӣ; 

реҷаи гирдгардиши 

ҳуҷҷатҳо; 
дастурамали вазифавии 

кормандони муҳосибот; 

кодекси одоб ва ғ. 

Фановариҳои рақамӣ Талаботҳои СБҲМ 

Тавзеҳоти иттилоот 

Таҷрибаи амалии корхонаҳои таҳқиқкардашуда нишон медиҳад, ки дар 

аксари корхонаҳои ватанӣ баҳисобгирии сармояи худӣ ба таври мукаммал ва 

мутобиқи СБҲМ ба роҳ монда нашудааст. Ҳамзамон дар ин корхонаҳо қоида, 

тартиб, принсипҳо ва услуби ташкили баҳисобгирии сармояи худӣ мушаххас 

гардонида нашудаанд. Бинобар ин, барои амали намудани ташкили 

самараноки баҳисобгирии сармояи худӣ тибқи муқаррароти СБҲМ зарурати 

коркардабароии методикаи замонавии ба СБҲМ асосёфта пеш меояд. Дар 

расми 2.1.4 амсилаи мукаммалгардонидашудаи баҳисобгирии сармояи худӣ 

мутобиқи СБҲМ оварда шудааст, ки барои истифодабарии амалӣ қобили 

қабул мебошад. 

Бояд қайд намуд, ки амсилаи баҳисобгирии сармояи худӣ мутобиқи 

СБҲМ пешниҳодшуда чор сатҳи ташкили баҳисобгирии сармояи худӣ дар 

назар дошта мешавад, ки омилҳои зерин заминаи таҳия он мебошанд. 

Дар зинаи якум, заминаҳои институтсионалии тартиби ташкил ва 

пешбурди баҳисобгирии сармояи худӣ (қонунгузорӣ, СББМ, стандартҳои 

ҷорӣ, низомнома ва дастурамалҳо, нишондодҳои методӣ ва ғ.) мавриди 

омӯзиш қарор гирифта, моҳият ва вазифаҳои унсурҳои алоҳидаи сармояи 

худӣ мушаххас карда мешавад.  

Пас аз ин, дуюм, вобаста аз шакли ташкилӣ-ҳуқуқӣ, мансубияти соҳавӣ 

ва хусусияти фаъолияти корхона тартиби баҳисобгирии сармояи худӣ муайян 

карда мешавад. Инчунин, сиёсати ҳисобгирӣ оиди баҳисобгирии сармояи 

худӣ бо назардошти ҷанбаҳои ташкилӣ, техникӣ ва методӣ, коркардабароии 

нақшаи ҳисобҳои кории корхона оиди баҳисобгирии сармояи худӣ, шаклҳои 

намунавии баҳамалоқамандии ҳисобҳо, сабткунакҳои истифодашаванда, 

тартиби эътироф ва баҳодиҳии сармояи худӣ мувофиқи принсипҳои СБҲМ 

таҳия карда мешаванд. 

Дар зинаи сеюм, методикаи ташкили баҳисобгирии сармояи худии 

корхона дар алоқамандӣ аз фановариҳои рақамӣ вобаста ба хусусияти 

соҳавии он муайян карда мешавад. Ҳамзамон, тартиби назорати муҳосибии 

баҳисобгирии сармояи худӣ аз рӯйи амалиёт бо унсурҳои алоҳидаи сармояи 

худӣ муқаррар карда мешавад. 

 

Расми 2.1.4. - Амсилаи баҳисобгирии СХ  мутобиқи СБҲМ 

Сарчашма: таҳияи муаллиф. 

 

Дар зинаи чорум, вобаста аз моддаҳо ва нишондиҳандаҳои 

интихобшуда ҳисоботи молиявӣ таҳия ва пешниҳод мегардад. 

Заминаҳои институтсионалии баҳисобгирии сармояи худӣ 
(қонунҳо, стандартҳо, низомномаҳо, дастурамалҳо, 

нишондодҳо ва ғ.) 

Моҳияти сармояи худӣ 
тибқи СБҲМ 

Унсурҳои сармояи худӣ  

Хусусияти баҳисобгирии сармояи худӣ вобаста аз шакли 
ташкилию ҳуқуқии субъекти иқтисодӣ 

Сиёсати баҳисобгирӣ оиди баҳисобгирии сармояи худӣ 

Ташкили баҳисобгирии сармояи худӣ 

Таҳияи тартиби эътироф 
ва баҳодиҳии сармояи 

худӣ 

Стандартикунонии 
алоқамандии ҳисобҳо 

Давраҳои ташкили баҳисобгирии сармояи худӣ мутобиқи 
СБҲМ 

Таҳияи низомномаи дохилии баҳисобгирии сармояи худӣ  

1 

2 

3 

Таҳияи нақшаи ҳисобҳои кории корхона оид ба баҳисобгирии 
сармояи худӣ 

 

Интихоби моддаҳо ва нишондиҳандаҳои ҳисоботи молиявӣ 

Ташаккули ҳисоботи молиявӣ 4 



72 

Барои татбиқи амалҳои дар амсила пешниҳодшуда бояд дар раванди 

мутобиқсозии СБҲМ корҳои муайян иҷро карда шаванд, аз ҷумла: 

- таъмини дастрасии бемаҳдуд ба матни тарҷумашудаи СБҲМ, ташкил 

кардани пояи иттилоотӣ-методӣ дар сомонаи мақомоти ваколатдори давлатӣ 

(дастурамалҳо, маводҳои таълимӣ, мақолаҳои илмӣ-амалӣ, маълумот оиди 

татбиқи амалии СБҲМ дар корхонаҳо); 

- дастгирии методологии мутобиқгардонӣ ва ҷорӣ намудани СБҲМ дар 

фаъолияти корхонаҳо бо роҳи ташкили курсҳои омӯзишӣ, маслиҳатҳои амалӣ 

оиди принсипҳои СБҲМ ва пешбурди ҳисобгирӣ, ҳамоҳангсозии 

таҳқиқотҳои илмӣ бо истеҳсолот оиди дар амалия ҷорӣ намудани СБҲМ ва 

ғ.; 

- коркарди заминаҳои методии татбиқи СБҲМ (нишондодҳо, шакли 

ҳуҷҷатҳо, сабткунакҳо, мутобиқгардонии нармафзори муҳосибӣ ва ғ.); 

- мониторинг ва баҳодиҳии раванди ҷорӣ намудани СБҲМ ва ҳалли 

муаммоҳои бамиёномада. 

Муаммои дигари баҳисобгирии сармояи оинномавӣ ташкил ва 

пешбурди ҳисобгирӣ аз рӯйи унсурҳои алоҳидаи он мебошад. Мувофиқи 

амалияи пешбурди баҳисобгирӣ ҳоло баҳисобгирии сармояи оинномавӣ дар 

ҳисоби тавозунии пассивии 33000 «Сармояи эълоншуда (оинномавӣ)» бо 

пешбинӣ намудани ҳисобҳои тартиби дуюм, 33010 «Саҳмияҳои оддӣ», 33020 

«Саҳмияҳои имтиёзнок», 33030 «Сармояи барилова пардохтшуда», 33090 

«Саҳмияҳои худии бозхаридшуда» [76] ба роҳ монда шудааст. Мувофиқи 

методологияи нақшаи ҳисобҳои амалкунанда амалиётҳо вобаста ба ҷараёни 

ташаккул ва зиёдшавии сармояи оинномавӣ дар ҳисобҳои 33010 «Саҳмияҳои 

оддӣ» ва 33020 «Саҳмияҳои имтиёзнок» тибқи қонунгузории Ҷумҳурии 

Тоҷикистон инъикос карда мешаванд. Арзиши моликияти иловатан гузоштаи 

иштирокчиён (муассисон) ва саҳомон ҳамчун пардохти саҳм дар сармояи 

оинномавӣ бо арзиши номиналии саҳмияҳо ё саҳмияҳои харидаи онҳо дар 

ҳисоби 33030 «Сармояи барилова пардохтшуда» [76] инъикос карда мешавад. 

Амалиёт оид ба харидории саҳмияҳо ва саҳмияҳои барои фурӯш 

пешниҳодшавандаи ҷамъияти саҳомӣ дар ҳисоби 33090 «Саҳмияҳои худии 

бозхаридшуда» ба ҳисоб гирифта мешавад.  

Бояд қайд кард, ки ҳисоби 33090 барои ҳисобҳои 33010 «Саҳмияҳои 

оддӣ» ва 33020 «Саҳмияҳои имтиёзнок» [76] ҳисоби контрарӣ ба шумор 

меравад. Мувофиқи Нақшаи ҳисобҳои амалкунанда ташкил ва пешбурди 

баҳисобгирии сармояи худӣ дар заминаи ҳисобҳои алоҳида, ба ақидаи мо, аз 

як тараф, имконият фароҳам меорад, ки унсурҳои сармояи худӣ вобаста аз 

моҳияти иқтисодӣ ва ҳуқуқияшон дар ҳисобҳо инъикос карда шаванд. Аз 

тарафи дигар, бояд дар низоми баҳисобгирӣ иттилооти машаххас оид ба 

сохтори унсурҳои сармояи оинномавӣ инъикос карда шуда, 

истифодабарандагони манфиатдор маълумоти саҳеҳ ва эътимоднокро дар 

бораи тағйирёбии сармояи худӣ ҷиҳати қабули қарорҳои идоракунӣ таъмин 

намояд.  

Ба андешаи мо, барои баланд бардоштани иттилоотнокии баҳисобгирии 

муҳосибӣ ва ҳисобот, ҳамзамон бо мақсади идоракунии сармояи худӣ аз 

ҷониби мақомоти идоракунии ҷамъияти саҳомӣ ба ҳисобҳои 33010 

«Саҳмияҳои оддӣ» ва 33020 «Саҳмияҳои имтиёзнок» ҳисобҳои тартиби 

сеюми таҳлилӣ (бо нишон додани ному насаби иштирокчӣ (саҳмдор) дар 

асоси феҳристи соҳибмулкон) кушодан ба мақсад мувофиқ мебошад. Дар ин 

раванд, ба ҳисобҳои 33010 «Саҳмияҳои оддӣ» ва 33020 «Саҳмияҳои 

имтиёзнок» ҳисобҳои тартиби сеюм аз рӯйи намуди саҳмияҳои 

паҳнкардашудаи барориши муайян ва ҳисоби баҳисобгирии таҳлилӣ аз рӯйи 

соҳибмулкони саҳмияҳои паҳнкардашуда тибқи феҳристи саҳмдорон кушода 

мешавад. 

Ҳамин тавр, чунин тарзи ташкили баҳисобгирии муҳосибӣ аз рӯйи 

ҳисоби 33000 «Сармояи эълоншуда (оинномавӣ)» имконият фароҳам меорад, 

ки инъикоси иттилоотро оид ба иштирокчиён (саҳмдорон) дар низоми 

ҳисобҳо ба роҳ монда, ҳуқуқи онҳоро ба суд ҳангоми тақсим намудани фоида 

таъмин месозад.  

Бояд қайд кард, ки мувофиқи моддаҳои 17, 18 ва 25 боби 3 Қонуни 

Ҷумҳурии Тоҷикистон «Дар бораи ҷамъиятҳои саҳомӣ» [61] ҳангоми 

ташаккули сармояи оинномавӣ «се намуди саҳмия ҷой дорад: а) саҳмияи 

паҳнкардашуда, ки саҳмдорон харидаанд; б) саҳмияҳои эълоншуда - 

мувофиқи оинномаи ҷамъият ҳуқуқ дорад дар доираи миқдори саҳмияҳои 

эълоншуда, иловатан саҳмияҳои иловагӣ паҳн намояд; в) иловатан паҳн 

намудани саҳмияҳои бозхаридашуда» [61]. Бояд тазаккур дод, дар ҳолати 

баробар будани маблағи арзиши номиналии саҳмияҳои паҳнкардашуда бо 

ҳаҷми дар тавозун нишондодашудаи сармояи оинномавӣ баробар будан, он 

дар ин сурат объекти баҳисобгирии муҳосибӣ ба шумор меравад. Маблағи 

саҳмияи паҳнкардашуда аз арзиши номиналии саҳмияҳои паҳнкардае, ки дар 

оинномаи ҷамъияти саҳомӣ дарҷ гардидааст, иборат мебошад. Агар дар 

давоми як сол саҳмияҳои паҳнкардашуда пурра пардохт карда нашаванд, 

онҳо ҳамчун объекти баҳисобгирии муҳосибӣ эътироф карда намешаванд. 

Вале истифодаи мафҳуми «саҳмияи эълоншуда» ҷараёни эмиссияи саҳмияи 

иловагиро сабук мегардонад. Вобаста аз миқдори саҳмияҳои паҳнкардашуда 

мумкин аст андозаи эмиссияи саҳмияҳо муайян карда шавад, вале танҳо 

Маҷлиси умумии саҳмдорон метавонад оиди зиёд намудани андозаи сармояи 

оинномавӣ қарор қабул намояд. 

Ҳамин тавр, миқдор ва арзиши номиналии саҳмияҳои миёни муассисон 

(саҳмдорон) паҳнкарданашуда дар оянда захираи иловагии эмисионии 

ҷамъияти саҳомӣ баромад мекунад. Вобаста ба ин, ҷамъиятҳои саҳомӣ дар 

ҳисоботи молиявии худ ба ғайр аз маблағи саҳмияи паҳнкардашуда бояд 

миқдор, арзиши номиналии саҳмияҳо ва намуди саҳмияҳои эълоншударо 

нишон диҳанд. 

Бинобар ин, бояд андозаи саҳмияҳои эълоншуда, вале паҳннашуда дар 

ҳисоби контрпассивии тартиби дуюм 33091 «Саҳмияҳои эълоншудаи 

паҳннашуда» ба ҳисоби 33090 «Саҳмияҳои худии бозхаридшуда» бо арзиши 

номиналиаш инъикос карда шавад. Ба ҳисоби контрпассивии тартиби дуюми 

33091 «Саҳмияҳои эълоншудаи паҳннашуда» пешниҳод карда мешавад, ки 

ҳисобҳои тартиби сеюм (ҳисоби таҳлилӣ) барои дар баҳисобгирӣ инъикос 

намудани гирифтани як қисми саҳмияҳо аз сармояи оинномавии ҷамъияти 

саҳомӣ тавсия дода мешавад: обунаи пардохтнашуда / ё пардохти нопурраи 

саҳмияҳо аз тарафи муассисон (саҳмдорон), ки ҳуқуқи моликияти саҳмия ба 

ихтиёри ҷамъияти саҳомӣ мегузарад; бозхариди саҳмияҳои худӣ аз ҷониби 

ҷамъияти саҳомӣ, ки сабаби кам кардани сармояи оинномавӣ мегардад. 

Чунин тартиби баҳисобгирии сармояи пардохтнашуда дар нақшаи ҳисобҳои 

Украина [93] ва методологияи баҳисобгирии он пешбинӣ шудааст. 

Агар барои муайян намудани андозаи ҳақиқии сармояи худӣ ҳангоми 

ташкили ҷамъияти саҳомӣ сармояи обуна аз тарафи муассисон пардохт карда 

нашавад, ба ақидаи мо, баҳисобгирии он дар ҳисоби тартиби дуюм 33091 

«Саҳмияҳои эълоншудаи паҳннашуда» ба ҳисоби 33090 «Саҳмияҳои худии 

бозхаридшуда» [76] ташкил карда шавад. Сармояи обунавии аз тарафи 

муассисон пардохткарданашуда дар баҳисобгирӣ дар гурӯҳи сармояи обунаи 

паҳннамуда дар ҳисоби пешниҳоднамудаи 33091 «Саҳмияҳои эълоншудаи 

паҳннашуда» инъикос карда шавад. Дар баробари ин, аз баҳисобгирии он дар 

ҳисоби 10600 «Қарздории муассисон (иштирокчиён) аз рӯйи саҳмҳо ба 

сармояи оинномавӣ» [76], ки барои инъикоси ҳисоббаробаркуниҳои 

ҷамъияти саҳомӣ бо иштирокчиён (муассисон) аз рӯйи саҳмҳо ба сармояи 

оинномавӣ пешбинӣ шудааст, даст кашидан ба мақсад мувофиқ мебошад. 

Зеро ҳисоби 10600 «Қарздории муассисон (иштирокчиён) аз рӯйи саҳмҳо ба 

сармояи оинномавӣ» функсияи танзимкунандаро нисбат ба ҳисоби 33000 

«Сармояи эълоншуда (оинномавӣ)» иҷро намекунад. Дар баробари ин, онро 

бояд ба инобат гирифт, ки ҳисоби мазкур ҳамчун ҳисоби 

«ҳисоббаробаркунӣ» гурӯҳбандӣ шудааст ва наметавонад вазифаи дар 

наздаш гузошташударо иҷро кунад. 

Ҳамин тавр, зерҳисоби контрпассивии тартиби дуюми 33091 

«Саҳмияҳои эълоншудаи паҳннашуда» ба ҳисоби 33090 «Саҳмияҳои худии 

бозхаридшуда» [76] имконият медиҳад, ки дар баҳисобгирӣ ва ҳисобот 

андозаи ҳақиқии сармояи оинномавӣ инъикос карда шавад. 

Баҳисобгирии сармояи худӣ яке аз қисмҳои муҳимми низоми 

баҳисобгирии корхона ба шумор меравад. Махсусан, дар ин қисмат пояи 

иттилоотӣ оид ба андоза ва ҳолати сармояи моликон-саҳмдорон ташаккул 

ёфта, ба истифодабарандагони манфиатҷӯ иттилооти саҳеҳ ва эътимоднок 

ҷиҳати қабули қарорҳои идоракунӣ пешниҳод карда мешавад. Он, инчунин, 

ба ташаккули нишондиҳандаҳои ҳисоботи молиявӣ таъсир мерасонад. 

Боҳамалоқамандии баҳисобгирии сармояи худӣ ва инъикоси он дар ҳисоботи 

молиявӣ дар расми 2.1.5 оварда шудааст. 

 

 

 

 

 

 

 

 

 

 

 

 

 

Расми 2.1.5. – Боҳамалоқамандии баҳисобгирии СХ ва инъикоси он 

дар ҳисоботи молиявӣ 
Сарчашма: таҳияи муаллиф. 
 

Чӣ хеле ки дар расми 2.1.5 дида мешавад сармояи худӣ дар асоси 

маълумоти дар низоми ҳисобҳои баҳисобгирии муҳосибӣ инъикосшуда, пас 

аз ҷамъбаст ва тасҳеҳ шуданашон дар ҳисоботҳои алоҳидаи молиявӣ инъикос 

карда мешаванд. Иттилооти ҷамбастшуда, ки дар ҳисоботи молиявӣ инъикос 

меёбад, аз маълумоти дар ҳисобҳои баҳисобгирии муҳосибӣ сабтшуда 

сарчашма мегирад. Ин собит месозад, ки боҳамалоқамандии баҳисобгирии 

сармояи худӣ ва ҳисоботи молиявӣ тавасути инъикоси маълумоти дар низоми 

баҳисобгирӣ ҷамъовардашуда амалӣ карда мешавад. Бояд қайд намуд, ки 

Сармояи эълоншуда 
(оинномавї) 

Сармояи иловагї 

Фоидаи 
таќсимнашуда 

Сармояи захиравї 

Шакли № 3 

Ҳисобот оид ба маҷмӯи 

даромадҳо  

Шакли № 1 

Ҳисобот оид ба ҳолати 

молиявӣ, қисми III. 

«Сармояи худӣ» 

Шакли № 4 

Ҳисобот оид ба тағйирёбии 

сармояи худӣ 

Шакли № 5 

Ҳисобот оид ба гардиши 

воситаҳои пулӣ, қисми III. 

шакли маъмулии ҳисобот, ки дар он маълумот дар бораи сармояи худии 

корхона инъикос мегардад, инҳо мебошад: Ҳисобот оид ба ҳолати молиявӣ, 

қисми III (Шакли № 1), Ҳисобот оид ба маҷмуи даромадҳо (Шакли № 3), 

Ҳисобот оид ба тағйирёбии сармояи худӣ (Шакли № 4), Ҳисобот оид ба 

гардиши воситаҳои пулӣ, қисми III (Шакли № 5) [30]. 

Аз лиҳози баҳисобгирии муҳосибӣ ва таҳияи ҳисобот тибқи талаботи 

СББМ 1 сармоя ҳамчун фарқияти байни дороиҳо ва уҳдадориҳои корхона 

муайян карда мешавад [66]. Ба ақидаи Лытнева Н.А. «Сармояи оинномавӣ аз 

нуқтаи назари баҳисобгирии муҳосибӣ ҳамчун арзиши баҳододашудаи 

саҳмия (барои ҷамъиятҳои саҳомӣ) ё дигар шакли гузориши муассисони 

ташкилот муайян карда мешавад» [66, c. 15]. Қайд кардан бамаврид аст, ки 

дар СББМ намудҳои мушаххаси сармоя нишон дода нашудааст. Дар СББМ 1 

танҳо мафҳуми «ҳар як унсури сармоя» навишта шудааст ва дар умум 

инъикос намудани сармоя ва уҳдадорӣ дар ҳисобот гуфта шудааст. Чунин 

ҳолат дар амалия ба фаҳмиши гуногуни сармоя оварда мерасонад. Барои 

мисол, тибқи талаботҳои СББМ тағйирёбии сармояи худӣ, ки дар давоми 

давраи ҳисоботӣ, ҳангоми гузаронидани амалиёти марбут бо саҳмдорон рӯй 

додааст, «даромади умумии маҷмуӣ» номида мешавад. 

Даромади умумии маҷмуӣ тамоми унсурҳои «фоида ё зарар», ва «дигар 

даромадҳои маҷмуӣ»-ро дар бар мегирад. Даромад ҳамчун нишондиҳандае, 

ки ба зиёд шудани сармоя оварда мерасонад, шарҳ дода мешавад. Дар чунин 

ҳолат унсури якуми даромади умумии маҷмуӣ «фоида ё зарар» инчунин бояд 

мафҳуми «даромад» дошта бошад, вале чунин ба назар намерасад. Бояд қайд 

намуд, ки ба андозаи сармоя инчунин хароҷот таъсир мерасонад, ки он ба кам 

шудани сармоя оварда мерасонад. Бинобар ин, нофаҳмост, ки чаро дар 

номгӯи моддаи дахлдори унсурҳои сармоя танҳо мафҳуми «даромад» дида 

мешавад, вале мафҳуми «хароҷот» ҷой надорад? 

Таҳлили шакли ҳисоботҳои мазкур имконият медиҳад, ки дар бораи 

сатҳи устувории молиявии корхона, пардохтпазирии он, самаранокии 

истифодабарии дороиҳо, сармоя ва воситаҳои қарзӣ ба таври маҷмуӣ 

маълумот пешниҳод намояд. Дар баробари ин, одатан ҳангоми таҳлили 

молиявии корхона асосан иттилооти се шакли ҳисоботи молиявӣ - ҳисобот 

оид ба ҳолати молиявӣ, ҳисобот оид ба фоида ва зарар ва ҳисобот оид ба 

маҷмуи даромадҳо ба таври васеъ истифода карда мешаванд. Ҳамзамон, ба 

имкониятҳои таҳлилии ҳисобот оид ба ҳаракати сармояи худӣ таваҷҷуҳ карда 

намешавад. Аз ҷумла, қисми III ҳисобот оид ба ҳолати молиявӣ барои баҳо 

додани самаранокии гузориши сармоя, кофӣ будани он барои фаъолияти 

ҷорӣ ва давраи оянда, андоза ва сохтори сармоя, инчунин самаранокии 

истифодабарии он имконият фароҳам меорад. Дар асоси ҳисобот оид ба 

ҳолати молиявӣ истифодабарандаи берунӣ метавонанд оид ба мақсаднокии 

харидории саҳмия ва дороиҳои корхона қарор қабул намоянд, ҳолати 

молиявӣ ва устувории онро баҳо диҳанд. 

Иттилооти ҳисобот оид ба маҷмуи даромадҳо дар ҷараёни таҳлили 

молиявӣ имконият медиҳад, ки қобилияти бо захираҳо таъмин будани 

корхона ва таъмини фаъолияти фоиданоки ояндаи он баҳо дода шавад. 

Ҳисобот оид ба тағйирёбии сармояи худӣ дар бораи сарчашмаи 

ташаккулёбии сармояи худӣ дар давраи ҳисоботӣ маълумот пешниҳод 

мекунад. Ҳамзамон, дар ҳисобот оид ба тағйирёбии сармояи худӣ иттилоот 

дар бораи зиёд шудани андозаи сармояи худӣ дар натиҷаи барориши 

саҳмияҳои иловагӣ, ҳангоми аз нав баҳо додани дороиҳои корхона, аз нав 

ташкил намудани ҷамъияти саҳомӣ (аз ҷумла, муттаҳидкунӣ, якҷоякунӣ, 

тақсимнамоӣ, ҷудошавӣ, шакливазкунӣ), афзоиши арзиши номиналии 

саҳмияҳо инъикос карда мешаванд. Қайд кардан лозим аст, ки мувофиқи 

талаботҳои СБҲМ натиҷаи камшавии сармояи худӣ бояд дар ҳисобот оид ба 

тағйирёбии сармояи худӣ дар моддаи алоҳида инъикос карда шавад. Сохтори 

ҳисоботи оид ба тағйирёбии сармояи худӣ ва заминаи иттилоотии он 

имконият фароҳам меорад, ки ба таври иловагӣ ҳангоми таҳқиқи натиҷаҳои 

фаъолияти молиявию хоҷагидории ҷамъият маълумотҳои Ҳисобот оид ба 

ҳолати молиявӣ ва Ҳисобот оид ба маҷмуи даромадҳо тавсиф карда шуда, 

ҳаракати сармоя, сабаби тағйирёбии сармоя, сохтор ва таркиби моликият, 

сармоя ва фоида дақиқ омӯхта шаванд. 

Тибқи муқаррароти СББМ 1 «Пешниҳоди ҳисоботи молиявӣ» корхона 

уҳдадор аст, ки дар ҳисобот оид ба тағйирёбии сармояи худӣ «иттилооти 

зеринро пешниҳод намояд: 

- ҷамъи маҷмуи даромади давра бо пешниҳоди алоҳидаи маблағи 

чамъбастӣ, ки ба соҳибмулкони корҳонаи асосӣ ва ҳиссаи иштироки 

ғайриназоратӣ тааллуқ дорад; 

- дар бораи ҳар як ҷузъи сармояи хусусӣ – оқибати татбиқ ё ислоҳоти 

ояндабинӣ, ки тибқи СББМ 8 эътироф шудааст;  

- дар бораи ҳар як ҷузъи сармояи хусусӣ – муқоисаи арзиши тавозунӣ 

дар аввали давра ва санаи анҷоми он, бо ифшои алоҳидаи (ба ҳадди ақал) 

тағйироте, ки натиҷаи инҳо маҳсуб меёбад: 

(а) фоида ё зарар;  

(б) дигар маҷмуи даромад;  

(в) амалиёт бо соҳибмулконе, ки ба ин сифат амал менамоянд, бо 

пешниҳоди алоҳидаи амонатҳои соҳибмулкон ва тақсимот ба онҳо, инчунин 

тағйирот дар ҳиссаи моликият дар корхонаҳои фаръӣ, ки ба гум шудани 

назорат сабаб намегардад» [133]. 

Ҳисобот оид ба ҳаракати сармояи худӣ тағйирёбии дороиҳои софи 

корхонаро дар давоми давраи ҳисоботӣ шарҳ медиҳад. Тағйирёбӣ дар 

сармояи худӣ маблағи ҷамъбастии дигар фоида ва зарар, ки дар натиҷаи 

фаъолияти корхона дар давраи ҳисоботӣ, бидуни амалиёт бо саҳомон ба 

монанди сармоя ва ҳаққуссаҳм инъикос менамояд. Ҳар як унсури сармояи 

худӣ дар сутуни алоҳида нишон дода мешавад, ҳиссаи ақалият бошад аз 

сармояи корхонаи модарӣ ҷудо нишон дода мешавад. 

Бояд қайд намуд, ки ҳангоми бароҳмондани баҳисобгирӣ бо истифода 

аз СБҲМ ҷанбаи ҳуқуқии аудит талаб менамояд, ки аудитор муқаррароти 

стандартҳои дахлдори баҳисобгирии сармояи худиро ба инобат гирад, аммо 

дар доираи СБҲМ стандарти алоҳидае, ки муайянкунандаи тартиби ташкил 

ва пешниҳоди маълумот дар бораи сармояи худии корхона бошад, мавҷуд 

нест. Сабаби мавҷуд набудани стандарти алоҳида дар он аст, ки ҳалли 

масъалаҳои ташкил ва эътироф дар ҳисобгирӣ инъикос намудани сармояи 

худӣ аз қонунгузории ҳар як мамлакати алоҳида вобастагӣ дорад.  

Масъалаи ташкили баҳисобгирӣ ва дар ҳисоботи молиявӣ инъикос 

кардани сармояи худӣ ва унсурҳои алоҳидаи он дар бандҳои алоҳидаи 

СББМ-и мухталиф дарҷ гаштаанд. Ҳамзамон сармояи худӣ дар баробари 

дороиҳо ва уҳдадориҳои корхона нишондиҳандаи муҳими тавсифкунандаи 

вазъи молиявии ҷамъияти саҳомӣ мебошад. 

Ҳангоми баҳодиҳии вазъи молиявии ҷамъияти саҳомӣ дар асоси 

маълумоти тавозун бояд дар назар дошт, ки андозаи сармояи худӣ аз 

баҳодиҳии дороиҳо ва уҳдадориҳо вобастагӣ дорад. Бинобар ин, ҳангоми 

қисм-қисм фуруши дороиҳои корхона ё худи корхона ҳамчун маҷмуи 

яклухти моликият арзиши бозории фуруш ба андозаи сармояи худӣ 

мувофиқат намекунад, зеро дар ҳисоботи молиявӣ арзиши тавозунии дороиҳо 

аз арзиши бозорӣ метавонад фарқ кунад. 

Дар СББМ 1 «Пешниҳоди ҳисоботи молиявӣ» ҳаҷми иттилоот оид ба 

сармояи корхона, ки бояд ҳатман дар ҳисобот оид ба вазъи молиявӣ ё дар 

эзоҳот шарҳ дода шаванд, оварда шудааст. Мувофиқи банди 76 стандарти 

мазкур «корхона бояд вобаста ба ҳар як синфи сармояи саҳомӣ, хусусият ва 

самти истифодабарии ҳар як захираи ташаккулдода дар таркиби сармояи 

худӣ тавзеҳот пешниҳод намояд» [133]. 

Корхона дар ҳисобот оид ба вазъи молиявӣ бояд ҳаракати ҳар як 

унсури сармояро дар давраи ҳисоботӣ шарҳ диҳад (бақия дар ибтидои давра, 

зиёдшавӣ ё камшавии моддаҳои алоҳида, бақия дар интиҳои давра). 

Маълумоти мазкур дар ҳисобот оид ба вазъи молиявӣ дар тавзеҳот оварда 

мешавад. 

Дар вақти гузаронидани санҷиши аудитории сармояи худӣ аудитор 

бояд муқаррароти стандартҳои байналмилалии ҳисоботи молиявие, ки 

талаботи алоҳидаро нисбати ташаккул ва тавзеҳоти иттилоот оид ба сармояи 

корхона пешбинӣ мекунад, ба таври васеъ истифода мекунад.  

Ҳамин тавр, масъалаҳои баррасишуда таъминоти иттилоотӣ ва амалии 

баҳисобгирӣ ва гузаронидани санҷиши аудитории сармояи худиро таъмин 

намуда, эътимоднокӣ ва дақиқии маълумотҳои ҳисоботиро вобаста ба 

объекти таҳқиқот таъмин менамоянд. 

 

2.2. Хусусияти ташкили баҳисобгирии муҳосибии унсурҳои сармояи худӣ 

ва роҳҳои такмили он 

 

Тартиби дар баҳисобгирӣ инъикос намудани ташаккули сармояи худии 

корхонаҳои саноатиро дар мисоли ҷамъиятҳои саҳомии кушода дида 

мебароем. Сармояи худӣ яке аз компонентҳои асосии сармояи оинномавии 

ҷамъиятҳои саҳомӣ ба шумор меравад. Бинобар ин, пеш аз ҳама, таҳқиқи 

хусусиятҳои ташкил ва пешбурди баҳисобгирии ташаккул ва тағйирёбии 

сармояи худӣ муҳим арзёбӣ карда мешавад. 

Сармояи оинномавии ҷамъияти саҳомӣ аз арзиши номиналии 

саҳмияҳои паҳнкардашуда иборат мебошад. Мувофиқи Қонуни Ҷумҳурии 

Тоҷикистон «Дар бораи ҷамъиятҳои саҳомӣ» [61] андозаи «сармояи ҳадди 

ақали оинномавии ҷамъияти саҳомии кушода бояд на камтар аз панҷ ҳазор 

сомонӣ»[61] бошад. 

Дар вақти таъсисёбии ҳамагуна корхона сарчашмаи ибтидоии 

ташаккули дороиҳои он сармояи оинномавӣ ба ҳисоб меравад. Бо мақсади 

расидан ба ҳадафҳои оинномавии худ, яъне гирифтани фоида корхонаҳо 

«миқдори зиёди ашёи гуногуншаклро истифода мебаранд» [12, c. 229]. 

Сармояи оинномавӣ андозаи минималии молу мулки ҷамъияти саҳомиро 

(амвол, дороиҳо, сармояи гардон ва пули нақд) ташкил мекунанд, ки аз 

тарафи муассисон ҳангоми таъсиси корхона гузошта шуда, дар шакли пулӣ 

ифода ёфтааст. Он барои таъмини фаъолияти ҷамъияти саҳомӣ дар ҳаҷми 

муайяннамудаи ҳуҷҷатҳои таъсисӣ пешбининамуда гузошта шудааст. Ба 

ақидаи Қ.Х. Хушвахтзода: «Сармояи оинномавӣ – манбаи асосии 

бунёдгардии амволи худии корхона, маҷмуи саҳмҳои муассисон дар амволи 

корхона ҳангоми таъсисёбии вай бо ифодаи пулӣ, манбаи асосии тибқи 

ҳуҷҷатҳои муассис муайянгардида таъминкунанда фаъолияти корхона 

мебошад» [12, c. 61]. Қайд кардан зарур аст, ки ташкили унсурҳои сармояи 

худӣ монанди сармояи захиравӣ, фондҳои махсус ва фоидаи тақсимнашуда 

дар давраҳои минбаъдаи фаъолияти корхона аз натиҷаи фаъолияти молиявӣ-

хоҷагидорӣ ва сиёсати молиявии он оид ба рушди сармояи худӣ вобастагӣ 

дорад. 

Вале заминаи меъёрҳои ҳуқуқии амалкунанда ва мушаххас кардани 

онҳо бо принсипҳо ва қоидаҳои пешбурди ҳисобгирӣ барои ташкили 

баҳисобгирии ташаккул ва тағйирёбии сармояи худӣ тибқи СБҲМ 

қонеъкунанда нест. Бар замми ин, дар низоми танзимкунии баҳисобгирии 

ватанӣ санади алоҳидаи танзимкунандаи баҳисобгирии сармояи оинномавӣ 

ба таври мушаххас коркард карда нашудаанд. Бинобар ин, дар замони муосир 

зарурати коркарди методологияи баҳисобгирии амалиёти ташаккулёбӣ ва 

тағйирёбии унсурҳои сармояи оинномавӣ дар таҷрибаи ватании ҳисобгирӣ 

мақоми хоса пайдо мекунад. 

Дар низоми баҳисобгирии корхонаҳои саноатӣ амалиёт вобаста ба 

ташаккули сармояи оинномавӣ дар асоси саҳмияҳои байни муассисон паҳн 

карда инъикос карда мешавад. Барои баҳисобгирӣ ва назорати 

ҳисоббаробаркуниҳои ҷамъияти саҳомӣ бо саҳмдорон (муассисон) оид ба 

саҳмҳо дар сармояи оинномавӣ дар таркиби ҳисоби 33000 «Сармояи 

эълоншуда (оинномавӣ)» кушодани ҳисобҳои тартиби дуюми 33010 

«Саҳмияҳои оддӣ», 33020 «Саҳмияҳои имтиёзнок», 33030 «Сармояи 

барилова пардохтшуда», 33090 «Саҳмияҳои худии бозхаридшуда» [76] 

қобили қабул ва ба мақсад мувофиқ мебошад. Ин имконият медиҳад, ки ҳаҷм 

ва динамикаи тағйирёбии унсурҳои ҷузъии таркибии сармояи худии 

корхонаҳо ба таври муфассал ва бештар возеҳ инъикос карда шаванд. 

Дар санаи бақайдгирӣ ҳамаи саҳмияҳо бо арзиши номиналӣ дар 

кредити ҳисобҳои 33010 «Саҳмияҳои оддӣ» ва 33020 «Саҳмияҳои 

имтиёзнок» дар мукотибот бо ҳисоби муҳосибӣ 10600 «Қарздории муассисон 

(иштирокчиён) аз рӯйи саҳмҳо ба сармояи оинномавӣ» [76] инъикос карда 

мешаванд. Ҳангоми эълон, пардохт ва бозпас гирифтани саҳмияҳо маълумот 

аз як зерҳисоби «Сармояи оинномавӣ» ба дигараш интиқол дода мешавад. 

Арзиши номиналии саҳмияҳои харидашуда маблағи сармояи оинномавии 

пардохтшуда мебошад, ки дар кредити ҳисобҳои 33010 «Саҳмияҳои оддӣ» ва 

33020 «Саҳмияҳои имтиёзнок» ва дебети ҳисоби 10600 «Қарздории 

муассисон (иштирокчиён) аз рӯйи саҳмҳо ба сармояи оинномавӣ» [76] 

инъикос меёбад. Фарқияти дар натиҷаи арзиши саҳмияҳои ҷойгиршуда 

ҳамчун мукофоти эмиссионӣ дар ҳисоби таркибии 33100 «Сармояи иловагӣ» 

ба назар гирифта мешавад. 

Мувофиқи қонунгузорӣ ҷамъиятҳои саҳомӣ ҳуқуқ доранд, ҳам 

саҳмияҳои оддӣ (муқаррарӣ) ва ҳам имтиёзнок бароранд. Барои 

баҳисобгирии таҳлилии саҳмияҳои паҳнкардашуда ба ҳисобҳои 33010 

«Саҳмияҳои  оддӣ» ва 33020 «Саҳмияҳои имтиёзнок» [76] ҳисобҳои тартиби 

дуюм вобаста ба намуди саҳмияҳо кушодан зарур мебошад. 

Дар давраи фаъолияти ҷамъиятҳои саҳомӣ андозаи сармояи оинномавӣ 

метавонад тағйир ёбад. Мувофиқи талаботи қонунгузорӣ ҷамъияти саҳомӣ 

ҳуқуқ дорад танҳо бо қарори маҷлиси умумӣ андозаи сармояи оинномавӣ 

тағйир диҳад. Зиёд ё кам кардани андозаи сармояи оинномавӣ пас аз ворид 

намудани тағйиру иловаҳо ба оинномаи ҷамъияти саҳомӣ ва бақайдгирии ин 

тағйирот дар мақомоти ваколатдор сурат мегирад. «Андозаи сармояи 

оинномавии ҷамъиятҳои саҳомӣ бо роҳи зиёд намудани сармояи оинномавии 

ҷамъияти саҳомӣ, бо роҳи зиёд кардани арзиши номиналии саҳмияҳои 

бароварда ё паҳн намудани саҳмияҳои иловагӣ зиёд кардан мумкин аст» [61]. 

Дар ҳисобгирӣ пас аз ворид намудани тағйиру иловаҳо ба оинномаи 

ҷамъияти саҳомӣ бояд тасҳеҳот дар сармояи худӣ инъикос карда шавад. 

Сохтори сармояи худӣ мутобиқи СБҲМ дар расми 2.2.1 нишон дода шудааст.  

Мувофиқи моддаи 19 банди якуми Қонуни Ҷумҳурии Тоҷикистон «Дар 

бораи ҷамъиятҳои саҳомӣ» ҷамъияти саҳомӣ «сармояи оинномавӣ дар 

ҷараёни фаъолият бо роҳи кам кардани арзиши номиналии саҳмияҳо ё кам 

кардани миқдори умумии онҳо ё бо роҳи ба даст овардани қисми саҳмияҳо аз 

ҷониби ҷамъияти саҳомӣ метавонад кам карда шавад» [61], амалиёти мазкур 

ба методикаи баҳисобгирии сармояи оинномавӣ дар муҳосиботи ҷамъиятҳои 

саҳомӣ таъсиргузор аст. Бинобар ин, ҳолати мазкур дар ҳисобгирӣ дақиқ ва 

пурра мувофиқи талаботи қонунгузорӣ ва санадҳои меъёрӣ, аз ҷумла, СБҲМ 

ва СББМ инъикос карда шаванд. 

 

Расми 2.2.1. – Сохтори сармояи худӣ мутобиқи СБҲМ 
Сарчашма: таҳияи муаллиф. 

 

Бо мақсади дар баҳисобгирӣ инъикос намудани миқдор ва маблағи 

саҳмияҳои паҳнкардашуда ва аз ҷониби ҷамъияти саҳомӣ бозхаридашуда 

ҳисоби 33090 «Саҳмияҳои худии бозхаридшуда» пешбинӣ шудааст, ки дар он 

бо ҳаҷми хароҷоти воқеии вобаста аз хариди ҳар як намуди саҳмияҳо 

(муомилоти дебетӣ) инъикос карда мешавад. Саҳмияҳои худии 

бозхаридшудаи ҷамъият дар дебети ҳисоби 33090 «Саҳмияҳои худии 

бозхаридшуда» ва кредити ҳисобҳои 33010 «Саҳмияҳои оддӣ» ва 33020 

«Саҳмияҳои имтиёзнок» [76] инъикос карда мешавад. Бояд тазаккур дод, ки 

дар амалияи корхонаҳои таҳқиқкардашуда бозхариди саҳмияҳои барориши 

Сармояи худӣ 

Сармояи эълоншуда 

(оинномавӣ) 
Сармояи иловагӣ Фоидаи 

тақсимнашуда 

Сармояи захиравї 

- саҳмияҳои 

оддӣ; 

- саҳмияҳои 

имтиёзнок; 

- сармояи 

барилова 

пардохтшуда; 

- саҳмияҳои 

худии 

бозхаридшуда. 

- грантҳо ва маблағгузории 

мақсаднок; 

- тасҳеҳот аз рӯйи 

азнавбаҳодиҳии воситаҳои 

асосӣ; 

- тасҳеҳот аз рӯйи 

азнавбаҳодиҳии дороиҳои 

дигар; 

- фарқиятҳои қурбӣ аз рӯйи 

амалиёт бо ҷузъҳои хориҷӣ; 

- амволи арзишноки бебозгашт 

қабулшуда; 

- дигар сармояи иловагӣ. 

- фоидаи тақсимнашудаи 

давраи ҳисоботӣ; 

- фоидаи тақсимнашудаи 

солҳои гузашта. 

- мутобиқи талаботи 

қонунгузорӣ; 

 - бо қарори саҳомон. 

худӣ қариб ки ба назар намерасад, танҳо дар ҶДММ «Нассоҷи Хуҷанд» 

чунин амалиёт як маротиба ба қайд гирифта шудааст, вале амалиёти 

бозхарид ба таври расмӣ баҳодиҳӣ ва барасмият дароварда нашудааст.  

Дар ҷадвали 2.2.2 мукотиботи ҳисобҳо бо истифода аз сатҳи 

пешниҳодшудаи тафсилот барои маълумоти ҳисоби 33000 «Сармояи 

эълоншуда (оинномавӣ)» оварда шудааст. 

Ҷадвали 2.2.2. - Усули инъикоси маълумот оид ба баҳисобгирии 

муҳосибии ҳисоби таркибии 33000 «Сармояи эълоншуда (оинномавӣ)» 

Амалиётҳои хоҷагидорӣ Мукотиботи муҳосибӣ 

Дебет Кредит 

Эълони сармояи оинномавии корхона 10600 33000 

Обуна ба саҳмия 10110, 10210 10600 

Пардохти саҳмияи обунашуда 33000  

Саҳмияҳои худии бозхаридшуда аз саҳмдорон 10110, 10210 10600 

Фурӯши саҳмияҳои аз саҳмдорон бозхаридшуда 10220, 10210 10600 

Зиёдшавии сармояи оинномавӣ аз ҳисоби сармояи иловагӣ 10600 33100 

Зиёдшавии сармояи оинномавӣ аз ҳисоби фоидаи 

тақсимнашуда 

10600 33090, 

33200 

Кам шудани сармояи оинномавӣ то андозаи дороиҳои соф 33000 10600 

Кам шудани сармояи оинномавӣ бо роҳи бозхариди сармояи 

худӣ 

33000 10110, 

10210 

Кам шудани сармояи оинномавӣ бо роҳи кам шудани 

арзиши номиналии саҳмия ё ба маблағи саҳм ҳангоми 

баромадани яке аз муассисон (иштирокчиён) 

10600 22010 

 

Сарчашма: таҳияи муаллиф. 

 

Мутобиқи як қатор қоидаи санадҳои меъёрии ҳуқуқӣ [61; 134; 138; 139; 

141; 144; 143] ҳангоми сармоягузорӣ ва дар ҷараёни фаъолияти корхона 

сармояи иловагӣ ташаккул меёбад, ки он ба низом дароварда мушаххас карда 

мешавад. 

Ҳамин тавр, андозаи сармояи оинномавии ҷамъияти саҳомӣ дар 

натиҷаи зиёдшавии арзиши номиналии саҳмияҳои интишоршуда, бо роҳи 

паҳн намудани саҳмияҳои иловагӣ ё кам намудани он метавонад тағйир ёбад. 

Натиҷаи чунин тағйирёбӣ метавонад ба натиҷаи фаъолияти корхона таъсири 

амиқ гузорад.  

Ҷузъиёти дигари калидии сармояи худии корхона сармояи иловагӣ ба 

ҳисоб меравад. Сармояи иловагии ҷамъияти саҳомӣ мутобиқи санадҳои 

ҳуқуқӣ молкияти ҳамаи муассисон ба ҳисоб меравад. Сармояи иловагӣ 

тағйиротро дар сармояи марбут ба далелҳои ҳаёти иқтисодӣ, ки ба натиҷаи 

молиявии корхона таъсир намерасонанд, инъикос мекунад. 

Тағйирёбии сармоя танҳо дар сурати ворид намудани тағйиру иловаҳо 

ба оиннома сурат мегирад. Он тағйиротҳое, ки дар натиҷаи тасҳеҳоти 

дороиҳо ва дигар далелҳои ҳаёти иқтисодӣ ба вуқуъ меояд, ҳамчун объекти 

алоҳидаи баҳисобгирӣ баромад мекунанд. Аз ин рӯ, ҳамаи сабтҳое, ки 

маблағи сармояи худиро тағйир медиҳанд, на дар зерҳисоби 33000 «Сармояи 

эълоншуда (оинномавӣ)», балки дар зерҳисоби иловагии он (ҳисоби 33100 

«Сармояи иловагӣ») инъикос карда мешаванд. 

Таркиби сармояи иловагӣ мутобиқи санадҳои меъёрии ҳуқуқии ҷорӣ 

оид ба баҳисобгирӣ дар ҷадвали 2.2.3 оварда шудааст. 

Ҷадвали 2.2.3. – Таркиби сармояи иловагӣ мутобиқи санадҳои меъёрӣ 

Санадҳои меъёрӣ ва дигар 

ҳуҷҷатҳо 
Таркиби сармояи иловашуда 

Низомнома оид ба пешбурди 

баҳисобгирии муҳосибӣ ва ҳисоботи 

муҳосибӣ дар Ҷумҳурии 

Тоҷикистон, банди 70 

 маблағи азнавбаҳодиҳии воситаҳои асосӣ, объектҳои 

сохтмони асосӣ ва дигар дороиҳои моддии корхона, ки 

мӯҳлати истифодабарии онҳо аз 12 моҳ зиёд аст; 

 даромади эмиссионнии ҷамъияти саҳомӣ (маблағи 

барзиёд бадастмомада нисбат ба арзиши номиналии 

саҳмияҳои баровардашуда) ва дигар маблагҳои ба ин 

монанд. 

Нишондоди методӣ оид ба 

татбиқи нақшаи ҳисобҳои 

баҳисобгирии муҳосибии 

фаъолияти молиявӣ - хоҷагии 

субъектҳои хоҷагидорӣ 

 зиёд шудани арзиши дороиҳои ғайригардон, ки аз рӯйи 

натиҷаҳои азнавбаҳодиҳии онҳо муайян карда шудаанд; 

 маблағи фарқияти байни арзиши саҳмияҳо аз рӯйи 

нархи бариловаи арзиши номиналии онҳо фурӯхта 

шуда бошанд, ба даст омадаанд. 

СБҲМ (IAS) 21 «Таъсири 

тағйироти қурби асъори хориҷӣ», 

банди 81; 

 фарқияти қурбӣ вобаста ба ҳисоббаробаркунӣ бо 

муассисон аз рӯйи саҳмашон, аз ҷумла ҳиссаи дар 

сармояи оинномавии ташкилот гузошташуда 

СББМ 16 «Воситаҳои асосӣ», 

банди 31 

 маблағи зиёдшавии арзиши воситаҳои асосӣ дар натиҷаи 

азнавбаҳодиҳӣ 

СББМ 36 «Беқурбшавии 

дороиҳо», банди 4 

 ба ҳолати ҳар як санаи ҳисоботӣ субъект 

эҳтимолияти коҳишёбии арзиши объектҳои 

дороиҳоро бояд баҳо диҳад. 

СББМ 38 «Дороиҳои 

ғайримоддӣ», банди 10 

 маблағи азнавбаҳодиҳии дороиҳои ғайримоддӣ дар 

натиҷаи азнавбаҳодиҳӣ 
 

Сарчашма: таҳияи муаллиф [30; 105; 132; 135; 40; 142]. 

Чунон ки дар ҷадвали 2.2.3 дида мешавад, дар низоми баҳисобгирии 

муҳосибӣ ба сармояи иловагӣ (ҷамъшуда) даромади эмиссионии ҷамъияти саҳомӣ, 

афзоиши арзиши воситаҳои асосӣ, азнавбаҳодиҳии дороиҳои ғайримоддӣ ва 

объектҳои сохтмони асосӣ дохил мешавад. Таҷрибаи корхонаҳои таҳқиқкардашуда 

нишон медиҳад, ки тартиби пешбурди баҳисобгирии муҳосибии сармояи иловагӣ 

дуруст ба роҳ монда нашуда, муқаррароти дар санадҳои меъёри пешбинишуда аз 

ҷониби кормандони муҳосиботи корхонаҳо сатҳи назар карда мешавад. 

Мо, моҳияти ин унсурҳоро аз рӯйи таркиби пешниҳодшудаи сармояи 

иловагӣ ва самтҳои истифодаи онҳо, бо асоснок кардани тағйирот ба санадҳои 

меъёрии ҳуқуқӣ оид ба баҳисобгирии муҳосибӣ оид ба таркиби сармояи иловагӣ, 

алоқамандии унсурҳои он ва тартиби ҳисобгирии онро муфассалтар ошкор хоҳем 

кард.  

Мутобиқи банди 15 НБМ 4/01 «Баҳисобгирии воситаҳои асосӣ», банди 21 

[101] НБМ 5/2001 «Баҳисобгирии дороиҳои ғайримоддӣ» [104] маблағи «дар 

натиҷаи азнавбаҳодиҳии воситаҳои асосӣ ва дороиҳои ғайримоддӣ гирифташуда ба 

ҳисоби фоидаи таксимнашуда, агар объект ихтиёрдорӣ карда шавад, ворид карда 

мешавад» [101]. Ба фикри мо, ин қисмати НБМ бо консепсияи сармоя тибқи СБҲМ 

ихтилофҳо дорад, зеро ворид намудани натиҷаи авнавбаҳодиҳӣ ба ҳисоби 33200 

«Фоидаи тақсимнашуда» маблағи фоидаи тақсимнашударо ба таври сунъӣ зиёд 

нишон медиҳад, аз дигар тараф, дар ҳисоботи молиявӣ маълумоти носаҳеҳ ва 

беэътимодро оид ба ҳисоби 33200 «Фоидаи тақсимнашуда» пешниҳод менамояд. 

Он ҳамчун сармояи иловагӣ бояд инъикос карда шавад. 

Ҳангоми аз ҳисоби сармояи иловагӣ аз ҳисоб баровардани воситаҳои асосӣ ё 

дороиҳои ғайримоддӣ, ба даромади дигар дохил кардани маблағи азнавбаҳодиҳӣ 

бештар мантиқӣ мебошад. Ин методологияи ягонаро ҳангоми ба инобат гирифтани 

натиҷаҳои ҳисобгирии ибтидоӣ ва азхудкунии дороиҳои ғайригардон таъмин 

менамояд. 

Дар вақти ташкил додани сармояи оинномавии ҷамъияти саҳомӣ ҳангоми 

ҷойгир кардани онҳо, миёни нархи (фурӯши) саҳмияҳо ва арзиши номиналиашон 

метавонад тахфиф ба миён ояд. Ин тахфиф мувофиқи қонунгузории амалкунанда ва 

СБҲМ ҳамчун даромади эмиссионӣ эътироф мегардад ва яке аз унсурҳои сармояи 

иловагӣ ба ҳисоб меравад. Дар ҷамъиятҳои саҳомӣ ҳангоми барориши саҳмияҳо 

вобаста ба саҳмияҳои паҳнкардашаванда, подоши миёнаравҳо дар паҳн кардани 

саҳмияҳо хароҷот ба миён меояд. Ба фикри муаллиф, баҳисобгирии хароҷоти 

барориши саҳмияҳо ва ҷойгиркунии саҳмияҳо бояд бо роҳи кам кардани сармояи 

гузошташуда бо дебети зерҳисоби 33161 «Мукофоти эмиссионӣ» инъикос карда 

шавад. Агар мукофоти эмиссия нокифоя бошад, маблағи хароҷот ба натиҷаи 

молиявии корхона ҳисоб карда мешавад. 

Сармояи иловагии гузошташуда, инчунин фарқиятҳои мусбати қурбиро дар 

ҳисоббаробаркунӣ бо муассисон барои саҳмҳо ба сармояи оинномавии корхона бо 

асъори хориҷӣ дар бар мегирад (банди 14 НБМ 2/99 «Баҳисобгирии дороиҳо ва 

уҳдадориҳо, арзиши онҳо дар асъори хориҷӣ») [100]. Дар рӯзи ба амонат гузоштани 

асъори хориҷӣ агар арзиши пасандоз аз арзиши номиналии он камтар бошад, дар ин 

сурат қарз дар ҳисоби ҳисоббаробаркунӣ бо муассисон инъикос карда мешавад, 

вале пасандоз пурра гузошташуда ҳисобида намешавад. Ба андешаи муаллиф, 

фарқияти манфии қурб бояд дар дебети ҳисоби 10600 «Қарздории муассисон 

(иштирокчиён) аз рӯйи саҳмҳо ба сармояи оинномавӣ» ва кредити зерҳисоби 33140 

«Фарқиятҳои қурбӣ аз рӯйи амалиёт бо ҷузъҳои хориҷӣ» бо усули «баргардонии 

сурх» инъикос карда шавад. Чунин равиш имкон медиҳад, ки ҳам фарқияти қурби 

мусбат ва ҳам манфӣ дар баҳисобгирӣ бо тартиби якхела инъикос карда шаванд. 

Ҳамин тариқ, дар санадҳои меъёрии ҳуқуқии амалкунандаи танзими 

баҳисобгирии муҳосибӣ таркиби якхелаи унсурҳои сармояи иловагӣ нишон дода 

нашудааст, инчунин номгӯи чунин унсурҳо кушода аст. 

Умумикунонӣ ва равшан кардани талаботи нобаробари санадҳои меъёрии 

дар боло зикршуда имкон дод, ки ба ҳуҷҷатҳои зерин ислоҳот пешниҳод карда 

шаванд. Ҳамин тавр, ба андешаи мо, бояд ба муҳтавои санадҳои меъёрии зерин [30; 

105] тағйиру иловаҳо ворид карда, номгӯи умумикардашудаи унсурҳои сармояи 

иловагӣ коркард карда шаванд (ҷадвали 2.2.4). Ворид намудани тағйиру иловаҳо ба 

санадҳои меъёрӣ тартиби пешбурди баҳисобгири сармояи иловагиро содда 

гардонида, методикаи баҳисобгириро ба талаботҳои СБҲМ мутобиқ мегардонад. 

Ҷадвали 2.2.4. – Тағйиру иловаҳо ба санадҳои меъёрӣ оид ба таркиби 

унсурҳои сармояи иловагӣ 

Номгӯи ҳуҷҷатҳо 

(санадҳои меъёрӣ) 

Меъёри ҳуҷҷате, ки таркиби 

сармояи иловагиро то ворид 

намудани тағйирот ифшо мекунад 

Меъёри ҳуҷҷате, ки таркиби 

сармояи иловагиро баъд аз 

ворид намудани тағйирот 

ифшо мекунад 

Низомнома оид ба 

пешбурди 

баҳисобгирии 

муҳосибӣ ва ҳисоботи 

муҳосибӣ дар 

Ҷумҳурии Тоҷикистон, 

банди 68 

- маблағи азнавбаҳодиҳии воситаҳои 

асосӣ, объектҳои сохтмони асосӣ ва 

дигар дороиҳои моддии ташкилот, ки 

муҳлати истифодабарии онҳо аз 12 

моҳ зиёд аст. 

- зиёдшавии арзиши дороиҳои 

ғайригардон, 

 - объектҳои сохтмони 

нотамом; 

- даромади эмиссионии ҷамъияти 

саҳомӣ (маблағи зиёда аз арзиши 

номиналии саҳмияҳои баровардашуда 

гирифташуда) ва дигар маблагҳои ба 

ин монанд. 

- даромади эмиссионии 

ҷамъияти саҳомӣ (маблағе, ки 

аз арзиши номиналии 

саҳмияҳои паҳнкардашуда 

зиёд гирифта шудааст); 

- - фарқияти қурби ҳангоми 

ташаккули сармояи 

оинномавӣ бо асъори хориҷӣ 

баамаломада; 

- - маблағи ААИ воситаҳои 

асосӣ, ки ҳамчун ҳисса ба 

сармояи оинномавӣ қабул 

карда шудаанд. 

Нишондоди методӣ 

оид ба татбиқи 

нақшаи ҳисобҳои 

баҳисобгирии 

муҳосибии 

фаъолияти молиявӣ-

хоҷагии субъектҳои 

хоҷагидорӣ 

- зиёдшавии арзиши дороиҳои 

ғайригардон, ки аз рӯйи натиҷаҳои 

азнавбаҳодиҳии онҳо муайян карда 
шудаанд. 

- зиёд шудани арзиши 

дороиҳои ғайригардон, 

объектҳои сохтмони 
нотамом. 

- маблағи фарқи байни арзиши 

фурӯш ва номиналии саҳмияҳое, ки 
дар раванди ташаккули сармояи 

оинномавии ҷамъияти саҳомӣ бо 

роҳи фурӯши саҳмияҳо бо нархи аз 

арзиши номиналӣ зиёд гирифта 
шудаанд. 

- даромади эмиссионии 

ҷамъияти саҳомӣ (маблағе, 
ки аз арзиши номиналии 

саҳмияҳои паҳнкардашуда 
зиёд гирифта шудааст). 

- - фарқияти қурбӣ ҳангоми 
ташаккули сармояи 

оинномавӣ бо асъори 

хориҷӣ баамаломада; 
- - маблағи ААИ воситаҳои 

асосӣ, ки ҳамчун ҳисса ба 

сармояи оинномавӣ қабул 
карда шудаанд. 

Сарчашма: таҳияи муаллиф дар асосӣ [30; 105]. 

 

Натиҷаи таҳқиқот собит месозад, ки унсури мураккаб ва масъалаи баҳсноки 

баҳисобгирии сармояи оинномавӣ, методикаи пешбурди баҳисобгирии сармояи 

иловагӣ ба шумор меравад. Ҳамзамон дар миёни олимон ва мутахассисон оид ба 

баҳисобгирии сармояи иловагӣ вобаста ба сохтор, таркиби сармояи иловагӣ ва 

самтҳои истифодаи он ягонагӣ мавҷуд нест. Аз нуқтаи назари амалия ва 

гурӯҳбандии дуюмдараҷаи унсурҳои сармояи худӣ, таркиб ва самтҳои истифодаи 

сармояи иловагӣ дар расми 2.2.2 оварда шудаанд.  

 

Расми 2.2.2. – Таркиб ва самтҳои истифодаи сармояи иловагӣ  
Сарчашма: таҳияи муаллиф. 

 

Ҳамин тариқ, барои баҳисобгирии сармояи иловагӣ ба ҳисоби 33100 

«Сармояи иловагӣ» кушодани зерҳисобҳо асоснок аст: 33170 «Мукофоти 

эмиссионӣ»; 33180 «Маблағи андоз аз арзиши иловашуда аз амволи ба сифати саҳм 

ба сармояи оинномавӣ воридшуда» [76]. Тартиби баҳисобгирии сармояи иловагӣ 

дар корхонаҳои саноатӣ бояд бо фармони роҳбари корхона оид ба сиёсати 

ҳисобдорӣ муқаррар карда шавад. 

Тадқиқоти гузаронидашуда имкон дод, ки системаи такмилёфтаи ҳисобҳои 

таҳлилӣ барои баҳисобгирии муфассали амалиёт бо сармоя (ҷадвали 2.2.5) таҳия 

карда шавад. 

Ҷадвали 2.2.5.- Низоми ҳисобҳои таҳлилӣ барои баҳисобгирии 

муфассали амалиёти сармоя 

Ҳисоб  Ном  Пешниҳод 

33170 Сармояи 

иловагӣ 

 

33171 Даромади эмиссионӣ - барои ба назар гирифтани фарқияти 

мусбӣ ҳангоми ҷойгиркунии саҳмияҳо; 

33172 Андоз аз арзиши иловашуда оид ба пасандозҳо ба сармояи 

оинномавӣ - барои инъикоси маблағҳои андоз аз пасандозҳои 

амволӣ 

33300 Сармояи 

захиравӣ 

33301 Захираҳои ҳатмӣ - барои баҳисобгирии захираҳое, ки тибқи 

талаботи қонунгузорӣ ташкил карда мешаванд; 

33302 Захираҳои ихтиёрӣ барои инъикоси захираҳое, ки бо қарори 

муассисон тибқи оиннома таъсис дода мешаванд 

Сарчашма: таҳияи муаллиф. 

Дар ҷадвали 2.2.6 нақшаи мукотибаи зерҳисобҳо бо истифода аз сатҳи 

пешниҳодшудаи тафсилоти маълумот оид ба ҳисоби кулии (синтетикии) 33100 - 

«Сармояи иловагӣ» оварда шудааст. 

Ҷадвали 2.2.6. - Тартиби инъикоси маълумот дар ҳисоби 33100 «Сармояи 

иловагӣ» 
 

Амалиёти хоҷагидорӣ 
Муросилоти ҳисобҳо 

(қайдҳои ислоҳӣ) 

Дебет Кредит 

Баландшавии арзиши воситаҳои асосӣ дар натиҷаи азнавбаҳодиҳии ибтидоӣ 11000 33100 

Баландшавии фарсудашавии ҳисобшудаи воситаҳои асосӣ дар натиҷаи 

азнавбаҳодиҳии ибтидоӣ 

33100 11100 

Баландшавии арзиши дороиҳои ғайримоддӣ дар натиҷаи азнавбаҳодиҳии ибтидоӣ 11300 33100 

Баландшавии истеҳлоки ҳисобшудаи дороиҳои ғайримоддӣ дар натиҷаи 

азнавбаҳодиҳии ибтидоӣ 

33100 11390 

Баландшавии арзиши объекти сохтмони нотамом дар натиҷаи  аз навбаҳодиҳии 

ибтидоӣ 

11090 33100 

Баҳодиҳии арзиши воситаҳои асосӣ дар натиҷаи азнавбаҳодиҳии такрорӣ 11090 33100 

Камшавии фарсудашавии ҳисобшудаи воситаҳои асосӣ дар натиҷаи 

азнавбаҳодиҳии такрорӣ 

11180 11100 

Баҳодиҳии дороиҳои ғайримоддӣ дар натиҷаи азнавбаҳодиҳии такрорӣ 11090 33100 

Камшавии истеҳлоки ҳисобшудаи дороиҳои ғайримоддӣ дар натиҷаи 

азнавбаҳодиҳии такрорӣ 

11180 11300 

Баҳодиҳии арзиши объекти сохтмони нотамом дар натиҷаи азнавбаҳодиҳии такрорӣ 11090 33100 

Аз ҳисоб баровардани маблағи азнавбаҳогузорӣ ҳангоми соқиткунии воситаҳои 

асосӣ, дороиҳои ғайримоддӣ ё сохтмони нотамом 

33100 33300 

Аз ҳисоб баровардани маблағи ислоҳи истеҳлоки воситаҳои асосӣ, дороиҳои 

ғайримоддӣ,  сохтмони нотамом 

33100 11180 

11090 

11180 

Ҳисоб кардани мукофоти эмиссионӣ ҳангоми баландшавии арзиши ҷойгиркунии 

саҳмияҳо аз арзиши номиналии онҳо ва эмиссияи иловагии саҳмияҳо 

33160 33100 

Ҳисоб кардани хароҷоти вобаста ба барориши саҳмияҳо аз ҳисоби мукофоти 

эмиссионӣ 

33030 33100 

Сарчашма: таҳияи муаллиф. 

Сармояи захиравӣ ҷузъи муҳимми сармояи саҳомӣ мебошад. Сармояи 

захиравӣ маблағҳоеро дар бар мегирад, ки корхона аз ҳисоби фоидаи 

тақсимнашуда барои мақсадҳои муайян ташкил медиҳад, масалан, ҳангоми 

мавҷуд набудани дигар маблағҳо, барои руйпӯш намудани талафот ва зарар, 

пардохтани арзиши вомбаргҳо, пардохти ҳаққусаҳм ба дорандагони 

саҳмияҳои имтиёзнок дар ҳолати норасоии фоида, аз нав харидани саҳмияҳои 

ҷамъияти саҳомӣ ва ғ. 

Ташаккули сармояи захиравӣ аз ҳисоби фоидаи тақсимнашуда сурат 

мегирад. Инчунин, тибқи оинномаи ҷамъияти саҳомӣ аз фоидаи соф 

метавонад фонди махсус ташкил кунад. 

Самтҳои истифодаи сармояи захиравӣ тибқи санадҳои меъёрӣ дар 

ҷадвали 2.2.7 оварда шудаанд. 

Ҷадвали 2.2.7. – Самтҳои истифодабарии сармояи захиравӣ 

Санадҳои меъёрӣ Самти истифодабарӣ 

Қонуни Ҷумҳурии Тоҷикистон «Дар бораи 

ҷамъиятҳои саҳомӣ» 

– рӯйпӯшкунии зарар; 

– пардохти вомбаргҳо; 

– хариди саҳмияҳо 

Низомнома оид ба пешбурди баҳисобгирии 

муҳосибӣ ва ҳисоботи муҳосибӣ дар 

Ҷумҳурии Тоҷикистон 

– рӯйпӯшкунии зарар; 

– пардохти вомбаргҳо; 

– хариди саҳмияҳои худӣ 

Нишондоди методӣ оид ба татбиқи нақшаи 

ҳисобҳои баҳисобгирии муҳосибии фаъолияти 

молиявӣ-хоҷагии субъектҳои хоҷагидорӣ 

– рӯйпӯшкунии зарар; 

– пардохти вомбаргҳо 

Сарчашма: таҳияи муаллиф дар асоси [61; 76; 105]. 
 

Тавре ки дар ҷадвал омадааст «Нишондоди методӣ оид ба татбиқи 

нақшаи ҳисобҳои баҳисобгирии муҳосибии фаъолияти молиявӣ-хоҷагии 

субъектҳои хоҷагидорӣ» [76] истифодаи сармояи захиравиро барои харидани 

вомбаргҳо пешбинӣ накардааст. 

Баҳисобгирии тартиби бозхаридани саҳмияҳои худӣ дар шарҳи 

зерҳисоби 33090 «Саҳмияҳои худии бозхаридшуда»-и нишондоди мазкур 

оварда шудааст. Зерҳисоби мазкур барои ҷамъоварии маълумот оид ба 

мавҷудият ва ҳаракати саҳмияҳои худӣ пешбинӣ шудааст, ки дар он 

ҷамъияти саҳомӣ амалиёти муҳосибии ҷараёни аз саҳмдорон саҳмияҳои 

худиро барои бозфурӯш ё бекоркунии минбаъда харидааст, инъикос 

менамояд. Дар ин ҳолат бозхаридани саҳмияҳо бо сабтҳои муҳосибӣ ҳамроҳ 

карда мешаванд: «кредити ҳисоби 33090 «Саҳмияҳои худии бозхаридшуда» 

дар мукотибот бо ҳисобҳои 33010 ва 33020 ба андозаи маблағе, ки ба арзиши 

номиналии саҳмияҳои барҳамдодашуда баробар аст, инъикос карда мешавад» 

[76]. 

Ба мақсад мувофиқ аст, ки баҳисобгирии таҳлилӣ аз рӯйи ҳисоби 33300 

«Сармояи захиравӣ» аз рӯйи намуди захираҳо гузаронида шавад. Ин 

ҳамзамон ба ғайр аз ба амал баровардани назорат аз болои истифодаи 

мақсадноки ҳар як захира имконият медиҳад, ки имкони ташаккули захираҳо 

дар ҳисоби 33200 «Фоидаи тақсимнашуда) истисно карда шавад. 

Корхонаҳои саноатӣ, ки ҷамъиятҳои саҳомии оммавӣ мебошанд, 

вазифадоранд, ки тибқи талаботи қонунгузории амалкунандаи ҶТ ва 

оинномаи ҷамъияти саҳомӣ сармояи захиравӣ таъсис диҳанд [61]. Аз ин рӯ, 

пешниҳод карда мешавад, ки дар ҳисоби 33300 «Сармояи захиравӣ» 

зерҳисобҳои зерин кушода шаванд (ин инчунин аз талаботи меъёрӣ оид ба 

ифшои маълумот дар ҳисоботи молиявӣ [133] бармеояд): 

 33310 «Сармояи захиравӣ, ки тибқи қонун ташкил карда шудааст»; 

 33320 «Сармояи захиравӣ, ки мутобиқи оинномаи корхона ташкил 

карда шудааст». 

Дар ҷадвали 2.2.8 тартиби баҳисобгирии сармояи захиравӣ 

(боҳамалоқамандии ҳисобҳои 33300 ва 33200) вобаста ба ҷудо кардани ду 

зерҳисобҳои дар боло зикргардидаи ҳисоби таркибии 33200 (ки аён аст) ва 

зарурати тартиб додани мукотибаи онҳо бо ҳисобҳои ҳисоби 33300 

пешниҳодкардаи муаллиф оварда шудааст. 

Ҷадвали 2.2.8. – Тартиби инъикоси маълумот дар ҳисоби 33300 

«Сармояи захиравӣ» 

Амалиёти хоҷагидорӣ Муросилоти ҳисобҳо 

Дебет Кредит 

Ташаккули сармояи захиравӣ барои пӯшонидани 

зарар аз ҳисоби фоидаи тақсимнашуда 
33310 33220 

Пӯшонидани зарар аз ҳисоби воситаҳои сармояи 

захиравӣ 
33220 33310 

Ташаккули сармояи захиравӣ бо мақсадҳои дигар 33210 33310 

Сарчашма: таҳияи муаллиф. 

 

Нишондодҳои нақшаи ҳисобҳо ба ҳисоби 33200 «Фоидаи 

тақсимнашуда» зерҳисобҳои алоҳидаро пешбинӣ намекунад, аммо Дастурамал оид 

ба он тавсия медиҳад, ки дар ҳисобгирӣ баҳисобгирии ҷудогонаи маблағҳои фоидаи 

тақсимнашуда, ки ба бунёд ва хариди амволи нав равона шудаанд, ба роҳ монда 

шавад. Тавре ки таҳқиқот нишон дод, ба ҳисоби 33210 «Фоидаи тақсимнашудаи 

солҳои гузашта» кушодани зерҳисобҳои 33211 «Даромади тақсимнашуда», 33212 

«Фоидҳои тақсимнашуда дар муомилот», инчунин кушодани ҳисобҳои 33230 

«Даромади тақсимнашудаи истифодашуда», 33240 «Зарари пӯшиданашудаи солҳои 

гузашта» ба мақсад мувофиқ мебошад. 

Мо тартиби зерини ташаккул ва истифодаи фоидаи тақсимнашуда 

(зарари пӯшонданашудаи) корхонаҳоро бо истифода аз зерҳисобҳои аз 

ҷониби мо дар ҳисоби 33200 кушодашуда пешниҳод мекунем. 

Ҳангоми гузаронидани ислоҳоти тавозун маблағи фоидаи соф ё зарари 

соли ҳисоботӣ, ки дар ҳисоби таркибии 33200 «Фоидаи тақсимнашуда» 

нишон дода шудааст, ба зерҳисоби 33210 «Фоидаи тақсимнашудаи давраи 

ҳисоботӣ» гузаронида мешавад. Соли оянда дар асоси карори маҷлиси 

саҳмдорон фоида тақсим карда мешавад ё зиён баргардонда мешавад. Аз 

дебети зерҳисоби 33210 «Фоидаи тақсимнашудаи давраи ҳисоботӣ» 

дивидендҳо ба муассисони (иштирокчиёни) корхона ҳисоб карда мешаванд, 

ба сармояи захиравӣ тарҳҳо гузаронида мешаванд, маблағ барои зиёд 

кардани сармояи оинномавӣ ва пӯшонидани талафоти солҳои гузашта ҷудо 

карда мешавад. Пас аз инъикоси ин муомилот, бақияи ҳисоби таркибии 

33210 маблағи фоидаи тақсимнашударо нишон медиҳад, ки то қарори 

навбатии корхона бетағйир мемонад.  

Дар ин ҳолат, фоидаи тақсимнашудаи соли ҳисоботӣ ба кредити 

зерҳисоби 33210 «Фоидаи тақсимнашуда давраи ҳисоботӣ» ворид карда 

мешавад. Маблағи зиён дар зерҳисоби 33210 «Фоидаи тақсимнашудаи давраи 

ҳисоботӣ», ки дар давраи ҳисоботӣ ташаккул ёфтааст, метавонад аз ҳисоби 

сармояи захиравӣ ва фоидаи тақсимнашудаи солҳои гузашта кам карда 

шавад. Зарари боқимонда дар дебети зерҳисоби 32240 «Зарари 

пӯшониданашудаи солҳои гузашта» ҳисоб карда мешавад. 

Дар кредити зерҳисоби 33210 «Фоидаи тақсимнашудаи давраи 

ҳисоботӣ» маблағи умумии даромади тақсимнашуда дар байни саҳмдорон 

ҷамъ карда мешавад. Аслан, бақияи ин зерҳисоб арзиши маблағеро, ки 

саҳмдорон барои рушди истеҳсолоти корхонаҳо ҷамъ кардаанд, тавсиф 

мекунад. Дар вақти истифодаи фоида маблағи дахлдор дар кредити ҳисоби 

таркибии 33230 «Даромади тақсимнашудаи истифодашуда» инъикос карда 

мешавад. Ҳангоми қабули объекти дороиҳои ғайримуқаррарӣ барои 

баҳисобгирии муҳосибӣ дар як вақт сабтҳо дар дебети суратҳисобҳои 11000 

«Воситаҳои асосӣ», 11300 «Дороиҳои ғайримоддӣ» ва кредити ҳисоби 

таркибии 11660 «Сармоягузорӣ ба дороиҳои ғайримоддӣ» тавсия дода 

мешавад, ки истифодаи фоида дар дебети ҳисоби 33212 «Фоидаи 

тақсимнашуда дар муомилот» ва кредити ҳисоби 33230 «Фоидаи 

тақсимнашудаи истифодашуда». Ин маълумотро дар бораи истифодаи 

фоидаи тақсимнашуда барои хариди амвол таъмин мекунад. Бақияи кредитӣ 

дар зерҳисоби 33212 «Фоидаи тақсимнашуда дар муомилот» маблағи бақияи 

озоди фоидаи тақсимнашуда ва бақияи кредитӣ дар ҳисоби таркибии 33230 

«Фоидаи тақсимнашудаи истифодашуда» маблағи фоидаи истифодашударо 

нишон медиҳад. Самтҳои истифодаи фоидаи тақсимнашуда тибқи 

муқаррароти пешбинишуда дар ҷадвали 2.2.9 нишон дода шудаанд. 

Ҷадвали 2.2.9. – Дастурҳо оид ба истифодаи фоидаи тақсимнашуда 

Санади меъёрӣ Самти истифодабарӣ 

Қонуни Ҷумҳурии Тоҷикистон «Дар бораи 

ҷамъиятҳои саҳомӣ» 

– пардохти дивидиентҳо; 

– бунёди фонди захиравӣ 

Нишондоди методӣ оид ба татбиқи нақшаи 

ҳисобҳои баҳисобгирии муҳосибии 

фаъолияти молиявӣ-хоҷагии субъектҳои 

хоҷагидорӣ 

– пардохти даромади саҳҳомони корхона; 

–  ҷудокунӣ ба сармояи захиравӣ 

Сарчашма: таҳияи муаллиф [61; 76]. 
 

Корхона, мувофиқи қонунгузорӣ ва санадҳои меъёрии танзимкунандаи 

баҳисобгирӣ метавонад фоидаи тақсимнашударо барои зиёд кардани андозаи 

сармояи оинномавӣ ва ё рӯйпӯш намудани зарари солҳои қаблӣ истифода барад. 

Тартиби пешниҳодшудаи баҳисобгирии муҳосибӣ бо истифода аз 

зерҳисобҳои пешниҳодшудаи барои ҳисоби таркибии 33200 кушодашуда, ки имкон 

медиҳад дар баҳисобгирии муҳосибӣ ҳамаи соҳаҳои истифодабарии фоидаи 

бадастовардаи корхона инъикос карда шаванд, дар ҷадвали 2.2.10 оварда шудааст. 

Ҷадвали 2.2.10. – Тартиби инъикоси маълумот дар баҳисобгирии муҳосибии 

33210 «Фоидаи тақсимнашуда дар давраи ҳисоботӣ» 

Амалиёти хоҷагидорӣ 
Муросилоти 

ҳисобҳо 

Дебет Кредит 

Аз ҳисоб баровардани фоидаи софи соли ҳисоботӣ   

Ташаккули сармояи захиравӣ барои пӯшонидани зарар аз ҳисоби фоидаи 

тақсимнашуда 

33300 33200 

Самти воситаҳои фоидаи тақсимнашуда барои зиёдкунии сармояи 

оинномавӣ 

33200 33300 

Самти воситаҳои фоидаи тақсимнашуда барои пӯшонидани зарари соли 

гузашта 

33200 33900 

Аз ҳисоб баровардани зарари софи соли ҳисоботӣ   

Ҷуброни зарар аз ҳисоби саҳми муассисон (иштирокчиёни) ташкилот 33200 10600 

Ҷуброни зарар аз ҳисоби воситаҳои сармояи захиравӣ 33200 33300 

Ҷуброни зарар аз ҳисоби воситаҳои сармояи иловагӣ 33200 33100 

Ҷуброни зарар аз ҳисоби воситаҳои сармояи оинномавӣ ҳангоми 

пастшавии он то сатҳи дороиҳои соф 

33200 33100 

Ҷуброни зарар аз ҳисоби воситаҳои фоидаи тақсимнашудаи соли гузашта 33200 33210 

Зарари рӯйпӯшнашуда дар тавозуни ташкилот нигоҳ дошта шудааст 33200 33220 

Истифодаи фоида аз маблағгузории сармоягузорӣ 33200 11600 

Фоидаи софро, ки аз ҷамъбасти соли ҳисоботӣ гирифта шудааст, барои 

истифода равона карда шудааст 

33200 33330 

Фоидаи софи соли ҳисоботӣ ба пардохти дивидендҳо равона карда 

мешавад 

33200 22240 

Фоидаи соф барои зиёд кардани сармояи оинномавӣ аз ҳисоби маблағҳои 

фоидаи истифодашуда равона карда мешавад 

33200 33000 

Сарчашма: таҳияи муаллиф. 



97 

Ҳамин тавр, таҳқиқоти гузаронида нишон дод, ки кушодани зерҳисобҳои 

тартиби дуюм ба ҳисобҳои 33010 «Саҳмияҳои оддӣ» ва 33020 «Саҳмияҳои 

имтиёзнок» ба мақсад мувофиқ мебошад. Барои баҳисобгирии сармояи 

гирифташуда пешниҳод карда шудааст, ки ҳисоби алоҳидаи 33080 «Сармояи 

гирифташуда» истифода шавад. Зеро, зерҳисобҳои тартиби дуюм имконият 

фароҳам меоранд, ки дар ҳисобгирӣ ташаккулёбӣ, ҳаракат ва тағйирёбии сармояи 

оинномавӣ дар давраи ҳисоботӣ мушаххас инъикос карда шуда, дар ҳолати зарурӣ 

дар тавзеҳот ба ҳисоботи молиявӣ пешниҳод карда шавад. 

Инчунин, ба санадҳои меъёриву ҳуқуқии танзимкунандаи таркиби сармояи 

иловагӣ бо нишон додани номгуйи ягонаи унсурҳои сармояи иловагӣ ворид 

нумудани тағйирот ба мақсад мувофиқ мебошад.  

 

2.3. Тавзеҳоти иттилоот оид ба сармояи худӣ дар ҳисоботи молиявии 

корхонаҳои саноатӣ 

Дар санадҳои меъёрию ҳуқуқӣ методикаи муайяни тартиб додани ҳисоботи 

молиявӣ вобаста ба иттилоот оид ба сармояи худӣ ташаккул ёфтааст. Вале, чӣ хеле 

ки таҳқиқоти гузаронидашудаи масъалаҳои баҳисобгирии сармояи худӣ (нисбати 

инъикоси сармояи захиравӣ, фоидаи тақсимнашуда ва ғайра) нишон дод, 

мукаммалгардонии қоидаҳои ташаккул ва тавзеҳоти иттилоот оид ба таркиб ва 

ҳаракати унсурҳои сармоя дар ҳисоботи молиявӣ дар давраи ниҳоии ҷараёни 

пешбурди баҳисобгирии муҳосибӣ пеш меояд. 

Заминаҳои танзими меъёрию ҳуқуқии баҳисобгирии муҳосибӣ ва пешниҳоди 

ҳисоботи молиявӣ ба таъминоти иттилооти идоракунии сармояи худии корхона 

таъсир мерасонад. Ҳамзамон, заминаҳои танзими меъёрию ҳуқуқии баҳисобгирии 

муҳосибӣ ва ташаккули ҳисоботи молиявиро дар қисмати тавзеҳоти иттилоот оид 

ба сармояи худӣ, дар доираи ду сатҳи ҳуҷҷатҳо ҷудо намудан мумкин аст. Номгуйи 

санадҳои меъёрию ҳуқуқии танзимкунандаи сатҳи ҷумҳуриявӣ ва дохилии 

субъекти иқтисодӣ, ки тартиб ва присипҳои ташаккул ва истифодабарии сармояи 

худиро танзим менамояд, дар ҷадвали 2.3.1 оварда шудааст.  

Маълумоти дар ҷадвал овардашуда нишон медиҳад, ки санадҳои меъёрию 

ҳуқуқии ҷумҳуриявӣ ҷанбаҳои ташаккул, ҳисобгирӣ, истифодабарии сармояи 

худиро аз ҷониби корхона новобаста аз шакли ташкилию ҳуқуқии он, тартиб 

додани ҳисоботи молиявӣ, хусусияти андозбандӣ, принсипҳо ва тартиби тазҳезоти 

унсурҳои сармояи худӣ, инчунин тартиби ифшои иттиллот дар бораи дорандагони 

саҳмияро барои истифодабарандагони манфиатҷуй ва ғайраро танзим менамояд. 

Ҷадвали 2.3.1. - Номгуйи санадҳои меъёрию ҳуқуқии 

танзимкунандаи сатҳи ҷумҳуриявӣ ва дохилии субъекти иқтисодӣ 

№ 

р/т 
Сатҳи санадҳои 

меъёрию ҳуқуқӣ 

Номгуйи санадҳои меъёрию ҳуқуқии сатҳи 

ҷумҳуриявӣ, дохилии субъекти иқтисодӣ 

I Санадҳои меъёрию 

ҳуқуқии ҷумҳуриявӣ 

Кодекси мадании Ҷумҳурии Тоҷикистон 

Кодекси андози Ҷумҳурии Тоҷикистон 

Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» 

Қонуни Ҷумҳурии Тоҷикистон «Дар бораи 

ҷамъиятҳои саҳомӣ» 

Қонуни Ҷумҳурии Тоҷикистон «Дар бораи ҷамъияти 

дорои масъулияти маҳдуд» 

Қарори Ҳукумати Ҷумҳурии Тоҷикистон аз 3 апрели 

соли 2012, № 154 «Дар бораи тадбирҳои иловагии 

танзими баҳисобгирии муҳосибӣ ва ҳисоботи 

молиявӣ» 

  СББМ 1; СБҲМ 2; СББМ7; СББМ 8; СББМ 16; СББМ 

32; СББМ 33; СББМ 37; СББМ 38; СББМ 39 

Нақшаи ҳисобҳои баҳисобгирии муҳосибии 

фаъолияти молиявӣ-хоҷагии субъектҳои хоҷагидорӣ 

ва Нишондоди методӣ оид ба татбиқи нақшаи 

ҳисобҳои баҳисобгирии муҳосибии фаъолияти 

молиявӣ-хоҷагии субъектҳои хоҷагидорӣ 

Дастурамал оид ба тартиби таҳия намудани шаклҳои 

ҳисоботи молиявие, ки мутобиқи Стандартҳои миллӣ 

ва байналмилалии ҳисоботи молиявӣ тартиб дода 

шудаанд  

II Санадҳои дохилии 

субъекти иқтисодӣ 

Ҳуҷҷатҳои таъсискунӣ 

Оинномаи корхона 

Суратмаҷлиси ҷаласаи умумии саҳомон (моликон) 

Низомномаи сиёсати корхона оид ба ҳаққусаҳм 

Сиёсати баҳисобгирии корхона 

Дастурамал дар бораи муҳосиботи корхона 

Сарчашма: таҳияи муаллиф. 

Санадҳои дохилии танзимкунанда аз ҷониби субъекти иқтисодӣ 

мустақилона таҳия карда шуда, тасдиқ карда шуда, номгуйи ҳуҷҷатҳои 

мазкур барои ҳар корхона инфиродӣ мебошад.  

Яке аз унсурҳои калидии сармоя дар корхонаҳо сармояи худӣ ба шумор 

меравад. Сохтори қисми «Сармояи худӣ», ки дар шакли ҳисобот оид ба 

ҳолати молиявӣ (тавозуни муҳосибӣ) дар Дастурамал [30] тавсия дода 

шудаанд, бо мақсади баланд бардоштани сифати иттилооти ба 

истифодабарандагони ҳисоботи молиявӣ пешниҳодшаванда, зарурати 

мукаммалгардонии онҳоро тақозо менамояд. 

Иттилоот оид ба сармояи худии корхона ҳатман дар ҳисоботи молиявӣ 

инъикос карда мешавад. Маълумоти ҳисоботи молиявӣ ба 

истифодабарандагони дохилӣ ва берунӣ имконият медиҳад, ки дар бораи 

ҳолати молиявии корхона ақидаи худро иброз кунанд. Бинобар ин, дар айни 

замон масъалаи эътимоднокии маълумот ва саҳеҳии ташаккули 

нишондиҳандаҳои ҳисоботи молиявӣ вобаста ба сармояи худӣ мубрам боқӣ 

мемонад. 

Маълумот оид ба сармояи худӣ ҳам дар Ҳисобот оид ба ҳолати 

молиявӣ ва ҳам Ҳисобот оид ба тағйирёбии сармояи худӣ [30] нишон дода 

мешавад. Дар Ҳисобот оид ба  ҳолати молиявии сармояи худӣ дар қисми III 

«Сармояи худӣ» инъикос карда мешавад. Расман муҳтавои қисми III Ҳисобот 

оид ба ҳолати молиявӣ «Сармояи худӣ» бо мазмуни СБҲМ мувофиқат 

мекунад. Бояд ёдовар шуд, ки дар қисми мазкури Ҳисобот оид ба ҳолати 

молиявӣ «Саҳмияҳои эълоншудаи паҳннашуда» инъикос карда намешаванд 

ва дар қисми I.А. Дороиҳои кӯтоҳмуддат (гардон) ҳамчун «Қарздории 

муассисон» инъикос карда мешавад, ки мантиқан нодуруст мебошад. 

Ҳоло аз тарафи корхонаҳо шаклҳои ҳисоботи молиявӣ «Дастурамал 

оид ба тартиби таҳия намудани шаклҳои ҳисоботи молиявие, ки 

мутобиқи Стандартҳои миллӣ ва байналмилалии ҳисоботи молиявӣ 

тартиб дода шудаанд» [30] истифода мешаванд, ки аз шакли пештар 

истифодашаванда вобаста ба инъикоси сармояи худӣ фарқ мекунанд ва бо 

СБҲМ хеле наздик мебошанд. Қайд кардан зарур аст, ки ин шакли ҳисоботҳо 

барои истифодабарандагон сарчашмаи ягонаи иттилоотӣ оид ба корхонаҳое, 

ки нисбати онҳо манфиатдор мебошанд, ба ҳисоб мераванд. Бинобар ин, 

нишондиҳандаҳои дар ҳисоботи молиявӣ инъикосшаванда бояд онҳоро бо 

иттилооти кофӣ ва зарурӣ оид ба ҳолати молиявӣ, ҳолати амволӣ ва 

самаранокии фаъолияти корхона таъмин намоянд. 

Дар «Дастурамал оид ба тартиби таҳия намудани шаклҳои 

ҳисоботи молиявие, ки мутобиқи Стандартҳои миллӣ ва байналмилалии 

ҳисоботи молиявӣ тартиб дода шудаанд» [30] қайд карда шудааст, ки дар 

қисми III Ҳисобот оид ба ҳолати молиявӣ унсурҳои зерини сармояи худӣ 

инъикос карда мешаванд: сармояи эълоншуда (оинномавӣ); сармояи иловагӣ; 

фоидаи тақсимнашуда; сармояи захиравӣ [30]. 

Сармояи эълоншуда (оинномавӣ) бо андозае, ки дар ҳуҷҷатҳои 

таъсисии корхона ба қайд гирифта шудааст, инъикос карда мешавад. Дар 

баробари ин, оё иштирокчиён саҳми худро пурра дар давраи ҳисоботӣ 

пардохт намудаанд, аҳаммият надорад. Яъне, агар саҳмияҳо пурра пардохт 

нашуда бошанд, он гоҳ истифодабарандагони ҳисоботи молиявӣ андозаи 

ҳақиқии сармояи худиро дида наметавонанд, зеро қарздории муассисон дар 

қисми I.А. Дороиҳои кӯтоҳмуддат (гардон) ҳамчун «Қарздории муассисон» 

дар таркиби қарздории дебиторӣ инъикос карда мешавад (алоҳида қарздории 

муассисон тавзеҳот карда намешавад). Ба ақидаи мо, дар таркиби пассиви 

Ҳисобот оид ба ҳолати молиявӣ моддаи иловагии «Саҳмияҳои эълоншудаи 

паҳннашуда» ворид карда шавад ва онро дар қисми III Ҳисобот оид ба ҳолати 

молиявӣ пас аз моддаи «Сармояи эълоншуда (оинномавӣ)» бо нишонаи 

«тарҳ» инъикос карда шавад. 

Чунин равиш имконият медиҳад, ки қоидаи баҳисобгирӣ ва дар 

ҳисобот пешниҳод намудани иттилоот оид ба сармоя ба амалияи 

байналмилалӣ ҳамоҳанг карда мешавад. Тавассути чунин амал тартиби 

мантиқии таҳияи ҳисобот оид ба ҳолати молиявӣ тасдиқ карда мешавад ва 

андозаи сармояи худии корхона бо маблағи дороиҳои софи корхона наздик 

мешавад, зеро мувофиқи санадҳои меъёрию ҳуқуқии амалкунанда, ҳангоми 

ҳисобкунии доороиҳои софи корхона қарздории муассисон аз рӯйи гузориши 

саҳмҳо ба сармояи оинномавӣ тарҳ карда мешавад. Пешбинӣ намудани 

моддаи алоҳидаи иловагии «Саҳмияҳои эълоншудаи паҳннашуда» дар 

таркиби қисми пассиви Ҳисобот оид ба ҳолати молиявӣ ба 

истифодабарандагони иттилооти ҳисоботи молиявӣ имконият медиҳад, ки 

оид ба ҳиссаи саҳмияҳои пардохтнашудаи ҷамъияти саҳомӣ хулоса барорад 

ва ҳангоми таҳлили ҳолати молиявӣ инро ба инобат гирад. Чунин амалро дар 

асоси маълумотҳои шакли ҳисобот оид ба ҳолати молиявӣ дар «Дастурамал 

оид ба тартиби таҳия намудани шаклҳои ҳисоботи молиявие, ки 

мутобиқи Стандартҳои миллӣ ва байналмилалии ҳисоботи молиявӣ 

тартиб дода шудаанд» [30] оварда шудаанд, умуман имконият надорад. 

Ҳамин тавр, равиши мазкур имконият медиҳад, ки дар ҳисоботи 

молиявӣ ҳам миқдори саҳмияҳои эълоншуда ва ҳам миқдори саҳмияҳои дар 

ҳақиқат пардохтшуда инъикос карда шаванд. Дар ин замина, талаботи 

принсипи пуррагии инъикоси унсурҳои сармоя дар ҳисобгирӣ риоя гардида, 

сифати нишондиҳандаи дар ҳисоботи молиявӣ пешниҳодшаванда оид ба 

сармояи худӣ беҳтар мегардад. 

Инчунин, пас аз моддаи «Сармояи эълоншуда (оинномавӣ)» дар сатри 

алоҳида мувофиқи шакли истифодашавандаи пешниҳоди нишондиҳандаҳо 

дар пассиви тавозун, арзиши саҳмияҳои худии бозхаридшуда нишон дода 

мешавад. Моддаи «Саҳмияҳои худи бозхаридшуда» барои моддаҳои 

«Саҳмияҳои оддӣ» ва «Саҳмияҳои имтиёзнок» моддаи мутақобила ба шумор 

рафта, бақияи он дар қисми «Сармояи худӣ»-и Ҳисобот оид ба ҳолати 

молиявӣ бо нишонаи «тарҳ» инъикос карда мешавад. Мутобиқи муқаррароти 

санадҳои меъёрӣ ҷамъиятҳои саҳомӣ метавонанд саҳмияҳои худиро барои 

фурӯши минбаъда ё барои кам кардани андозаи сармояи оинномавӣ бозхарид 

намоянд. Дар моддаи «Саҳмияҳои худии бозхаридшуда» саҳмияҳо барои аз 

эътибор соқит кардан нишон дода мешавад. Арзиши онҳо дар қавс нишон 

дода мешавад. Саҳмияҳои барои фурӯши минбаъда харидоришуда дар 

моддаи мазкур нишон дода намешавад. Арзиши онҳо дар қисми II.А. активи 

тавозун дар моддаи «Дигар ҳисобҳо барои пардохт» сатри 203 нишон дода 

мешавад.  

Қайд менамоем, ки дар «Дастурамал оид ба тартиби таҳия намудани 

шаклҳои ҳисоботи молиявие, ки мутобиқи Стандартҳои миллӣ ва 

байналмилалии ҳисоботи молиявӣ тартиб дода шудаанд» [30] тавзеҳоти 

дақиқ ва пурра оид ба пешниҳоди иттилоот дар ҳисоботи молиявӣ мувофиқи 

талаботи СБҲМ пешниҳод карда нашудааст ва ин сабаби нафаҳмо мондани 

баъзе иттилоот дар ҳисоботи молиявӣ мегардад, аз ҷумла оид ба унсурҳои 

алоҳидаи сармояи худӣ. 

Аз ҳисоботи молиявии соли 2012 сар карда, «дар ҳисобот оид ба ҳолати 

молиявӣ сармояи иловагӣ аз рӯйи чор модда тақсим карда шудааст:  

- грантҳо ва маблағгузории мақсаднок;  

- тасҳеҳот аз рӯйи азнавбаҳодиҳии воситаҳои асосӣ ва дороиҳои дигар;  

- фарқиятҳои қурбӣ аз рӯйи амалиёт бо ҷузъҳои хориҷӣ; 

- дигар сармояи иловагӣ» [30]. 

Дар алоҳидагӣ ҷудо намудани моддаҳо дар таркиби сармояи иловагӣ 

дар ҳисоботи молиявӣ ба мақсад мувофиқ мебошад, зеро моддаҳои мазкури 

сармояи иловагӣ аз нуқтаи назари иқтисодӣ объектҳои якхела нестанд. 

Дар методологияи тартибдиҳии ҳисоботи молиявӣ сармояи захиравӣ 

дар тавозун дар як сатр инъикос карда мешавад. Ҷамъияти саҳомӣ аз ҳисоби 

маблағҳои худӣ метавонад захираҳои гуногунро, ки ба қонунгузории 

амалкунанда мухолифат намекунад, ташаккул диҳад. Тартиби 

муқаррагардидаи пешниҳоди ҳисоботи молиявӣ ба корхонаҳо имконият 

намедиҳад, ки иттилоот оид ба ташаккули сармояи захиравӣ дақиқ инъикос 

карда шавад. Бинобар ин, барои қабули қарори идоракунӣ зарурати мушаххас 

инъикос намудани маълумот оид ба ҷузъиётҳои сармояи захиравӣ дар 

ҳисобот оид ба ҳолати молиявӣ ба миён меояд ва онҳо бояд дар сатрҳои 

алоҳида аз рӯйи ду модда нишон дода шавад:  

а) сармояи захиравӣ, ки мувофиқи қонунгузорӣ ташаккул дода 

шудааст;  

б) сармояи захиравӣ, ки тибқи ҳуҷҷатҳои таъсисӣ ташаккул дода 

шудааст.  

Чунин ҷудо намудани сармояи захиравӣ аз рӯйи моддаҳо, аз як тараф, 

ба таҳлил шудани ҳисобот оид ба ҳолати молиявӣ мусоидат менамояд, аз 

дигар тараф, ба пурзур шудани назорат ва идоракунии самараноки воситаҳои 

сармояи захиравӣ мусоидат мекунад. 

Фоидаи тақсимнашуда, инчунин дар ҳисобот оид ба ҳолати молиявӣ 

дар як сатр инъикос карда мешавад. Дар интиҳои давраи ҳисоботӣ 

нишондиҳандаи фоидаи тақсимнашуда ҳамчун бақияи ҳисоби 33200 «Фоидаи 

тақсимнашуда» инъикос карда мешавад. Бақияи дебетии ҳисоби 33229 

«Зарарҳои ҷамъшуда», бақияи дебети ҳисоби 33200 «Фоидаи 

тақсимнашуда»-ро ифода мекунад [76]. Чунин инъикос намудани фоидаи 

тақсимнашуда (зарарҳои ҷамъшуда) пурра ва дақиқ натиҷаҳои молиявиро аз 

рӯйи давраҳои ҳисоботӣ нишон дода наметавонад. Дар ҳолати дар як сатр 

инъикос намудани фоидаи тақсимнашуда (зарарҳои ҷамъшуда) дар ҳисобот 

оид ба ҳолати молиявӣ, истифодабарандагони оянда (потенсиалӣ) натиҷаи 

молиявии ниҳоии бадастовардаи корхонаро дақиқ аз рӯйи давраҳои алоҳида 

муайян карда наметавонанд, инчунин имкон надоранд, ки нисбати фоида ва 

зарар хулоса бароранд. Вале тартиби мазкур ба корхона шароит фароҳам 

меояд, ки зарари давраи ҳисоботиро аз ҳисоби миқдори зиёди фоидаи 

тақсимнашудаи солҳои гузашта рӯйпӯш намояд. Аз сабаби шаффоф 

набудани инъикоси нишондиҳандаҳои фоидаи тақсимнашуда дар ҳисобот 

оид ба ҳолати молиявӣ соҳибмулкон имконияти қабул намудани қарорро оид 

ба руйпуш намудани зарар аз ҳисоби дигар сарчашмаҳо, масалан, имконияти 

истифода намудани сармояи захиравиро аз даст медиҳанд.  

Бинобар ин, истифодабарнадагон барои қонеъ гардонидани талаботи 

худ, оид ба гирифтани маълумоти дақиқ дар бораи натиҷаҳои молиявии 

корхона маҷбур мешаванд аз дигар шаклҳои ҳисоботи молиявӣ, ба монанди 

ҳисобот оид ба маҷмуи даромадҳо (Шакли № 3) ё ки ҳисобот оид ба 

тағйирёбии сармояи худӣ (Шакли №4) истифода намоянд, ки на ҳама вақт 

қулай мебошад. 

Ҷамъиятҳои саҳомӣ мувофиқи банди 1 моддаи 36 Қонуни Ҷумҳурии 

Тоҷикистон «Дар бораи ҷамъиятҳои саҳомӣ» [61] чун қоида «соле на кам як 

маротиба (метавонад ҳар семоҳа ё нимсола) оид ба пардохти суди саҳмияҳо 

аз рӯйи саҳмияҳои паҳнкардашуда қарор қабул кунад» [61]. Гарчанде натиҷаи 

молиявии ҷамъбастии фаъолияти корхона ҳоло муайян карда нашудааст. 

Бинобар ин, шакли истифодашавандаи ҳисобот оид ба ҳолати молиявӣ 

иттилоотро оид ба суди пардохтшудаи давраи ҳисоботӣ тавзеҳот намедиҳад. 

Чунин иттилоот барои сармоягузорони потенсиалӣ ва ҳақиқӣ 

нишондиҳандаи муҳим ба ҳисоб меравад. Бинобар ин, ба ақидаи мо, сатри 

фоидаи тақсимнашуда дар ҳисобот оид ба ҳолати молиявӣ чунин навишта 

шавад; фоидаи тақсимнашуда (зарарҳои ҷамъшуда), зеро корхона на танҳо 

фоида, инчунин дар баъзе давраҳо метавонад дар натиҷаи фаъолияташ зарар 

бинад. Бар замми ин, сатри пешниҳодшудаи фоидаи тақсимнашуда (зарарҳои 

ҷамъшуда) бояд аз рӯйи чор модда дар ҳисобот оид ба ҳолати молиявӣ 

инъикос карда шавад: «Фоидаи тақсимнашуда (зарарҳои соқитношуда) 

солҳои гузашта», «Фоидаи тақсимнашуда (зарарҳои ҷамъшуда) соли 

ҳисоботӣ», «Пардохти суд аз фоидаи давраи ҳисоботӣ» ва «Фоидаи софӣ ба 

афзоиши сармоя равонгардида» (бо нишонаи «тарҳ» ҳамчун моддаи 

мутақобил ба моддаи «Фоидаи тақсимнашуда» нишон дода мешавад). 

Ҳамин тавр, ба чунин моддаҳо ҷудо намудани «Фоидаи тақсимнашуда 

(зарарҳои ҷамъшуда)» ба инъикоси ҳақиқии нишондиҳандаҳои 

ташаккулёфтаи натиҷаҳои молиявӣ имконият медиҳад, инчунин моликонро 

бо иттилоот дар бораи истифодабарии сарчашмаҳои худӣ барои руйпуш 

намудани зарари давраи ҳисоботӣ таъмин менамояд. 

Дар асоси гуфтаҳои боло, моддаҳои қисми III Ҳисобот оид ба ҳолати 

молиявӣ вобаста ба инъикоси объективӣ ва шафофии иттилоот дар ин қисм 

тасҳеҳи ҷиддиро талаб мекунад. Ҷудо намудани унсурҳои сармояи худии 

корхона дар ҳисобот оид ба ҳолати молиявӣ (тавозуни муҳосибӣ), пеш аз 

ҳама, манфиатҳои истифодабарандагони иттилооти муҳосибӣ муайян 

менамояд. Қисми III Ҳисобот оид ба ҳолати молиявӣ бо дарназардошти 

ҳамаи тағйиротҳои пешниҳодшуда дар ҷадвали 2.3.2 оварда шудаст. 

Аз таҳлили Қисми III ҳисобот оид ба ҳолати молиявӣ дида мешавад, ки: 

- аз ҷониби иштирокчиён (саҳмдорон) сармояи эълоншуда (оинномавӣ) 

пурра пардохт шудааст ё пардохт нашудааст; 

- оё муқаррароти санадҳои ҳуқуқию меъёрӣ дар вақти ташаккули 

сармояи захиравӣ пурра риоя карда шудааст; 

- андозаи натиҷаи молиявии корхона дар давраи ҳисоботӣ чӣ қадар аст 

ва чӣ қадар барои пардохти суди (дивиденди) саҳмия сарф шудааст. 

Ҷадвали 2.3.2. – Инъикоси иттилоот оид ба сармояи худӣ дар ҳисобот оид 

ба ҳолати молиявӣ 
 

Сарчашма: таҳияи муаллиф. 

Сохтори қисми III. «Сармояи худӣ» 
мувофиқи санадҳои амалкунанда [30]  

Пешниҳоди муаллиф оид ба Сохтори қисми 
III. «Сармояи худӣ» 

Сармояи эълоншуда (оинномавӣ) Сармояи эълоншуда (оинномавӣ) 
аз он ҷумла: аз он ҷумла: 

Саҳмияҳои оддӣ Саҳмияҳои оддӣ 
Саҳмияҳои имтиёзнок Саҳмияҳои имтиёзнок 
Сармояи барилова пардохтшуда Сармояи барилова пардохтшуда 

Саҳмияҳои худии бозхаридшуда Саҳмияҳои худии бозхаридшуда 
 Саҳмияҳои эълоншудаи паҳннашуда (-) 
Сармояи иловагӣ Сармояи иловагӣ  
аз он ҷумла: аз он ҷумла: 

Грантҳо ва маблағгузории мақсаднок Грантҳо ва маблағгузории мақсаднок 
Тасҳеҳот аз рӯйи азнавбаҳодиҳии воситаҳои 
асосӣ ва дороиҳои дигар 

Тасҳеҳот аз рӯйи азнавбаҳодиҳии воситаҳои 
асосӣ ва дороиҳои дигар 

Фарқиятҳои қурбӣ аз рӯйи амалиёт бо 
ҷузъҳои хориҷӣ 

Фарқиятҳои қурбӣ аз рӯйи амалиёт бо ҷузъҳои 
хориҷӣ 

Дигар сармояи иловагӣ Дигар сармояи иловагӣ 
 Фоида (зарар) аз ҳеҷиронии селаҳои пулӣ 
 Фоида (зарар) аз тағйирёбии арзиши одилонаи 

воситаҳои молиявӣ 
 Фоида (зарар)-и актуарӣ аз нақшаҳои 

нафақавӣ 
Фоидаи тақсимнашуда Фоидаи тақсимнашуда (зарарҳои 

ҷамъшуда) 
 Фоидаи тақсимнашудаи (зарарҳои ҷамъшуда) 

соли ҳисоботӣ 
 Фоидаи тақсимнашудаи (зарарҳои 

соқиднашуда) солҳои гузашта 
 Пардохти суд аз фоидаи давраи ҳисоботӣ (-) 

 Фоидаи софӣ ба афзоиши сармоя 
равонгардида (-) 

Сармояи захиравӣ Сармояи захиравӣ 

 Сармояи захиравӣ, ки мувофиқи қонунгузорӣ 
ташаккул дода шудааст 

 Сармояи захиравӣ, ки тибқи ҳуҷҷатҳои 
таъсисӣ ташаккул дода шудааст 

Чунин равиш мусоидат мекунад, ки ҳисоботи молиявӣ барои 

истифодабарндагон фаҳмо ва мувофиқ бошад. Ин ба онҳо имконият медиҳад, 

ки ҳолати молиявии корхонаро дар давраи ҳисоботӣ баҳо дода, қарорҳои 

асосноки идоракуниро қабул намоянд. 

Ҳамин тавр, аз ҳисоби васеъ намудани ҳаҷм ва нишондиҳандаҳои дар 

ҳисоботи молиявӣ тавзеҳшаванда баланд бардоштани сифати иттилоот 

таъмин карда мешавад ва ба ин васила иттилоотнокии шакли ҳисобот баланд 

гардида, хусусияти сифатии иттилоот «бамавридӣ» амалӣ карда мешавад, ки 

талаботи СБҲМ мебошад. 

Дар мисоли маълумоти ҶСК «Зуҳал» меъёри пешниҳодшудаи 

инъикоси сармояи худиро дар ҳисобот оид ба ҳолати молиявӣ дида 

мебароем. Дар сатрҳои 1 ва 2 ҷадвали 2.3.3 сохтори қисми III ҳисобот оид ба 

ҳолати молиявӣ, ки дар «Дастурамал оид ба тартиби таҳия намудани 

шаклҳои ҳисоботи молиявие, ки мутобиқи Стандартҳои миллӣ ва 

байналмилалии ҳисоботи молиявӣ тартиб дода шудаанд» [30] нишон дода 

шудааст. Дар сатрҳои 3 ва 4 ҷадвали мазкур сохтори сармояи худӣ мувофиқи 

пешниҳоди муаллиф инъикос карда шудааст.  

Аз маълумоти дар ҷадвали 2.3.2 овардашуда метавон як қатор 

хусусиятҳои мусбат ва манфии тавзеҳоти иттилоотро оид ба ҷузъиёти 

сармояи худии корхонаи саҳомии таҳқиқшаванда ҷудо кард, аз ҷумла: 

1. Чӣ тавре ки қисми III «Сармояи худӣ» аз ҳисобот оид ба ҳолати 

молиявӣ мувофиқи шакли амалкунанда дида мешавад, корхона дар ҳолати 

хуби молиявӣ қарор дорад, зеро фоидаи тақсимнашуда ҳиссаи зиёдро ташкил 

медиҳад (626488 ҳазор сомонӣ), яъне 83,0 %. Вале, ин ҳиссаи фоидаи 

тақсимнашуда маънои онро надорад, ки вазъи молиявии корхона мусбат 

арзёбишаванда аст, зеро маълумот дар бораи бузургии сармояи қарзӣ мавҷуд 

нест.  

2. Маълум нест, ки сармояи захиравӣ чӣ тавр ташаккул ёфтааст – тибқи 

қонунгузорӣ ё ҳуҷҷатҳои таъсисӣ.  

3. Инчунин, маълум нест, ки фоидаи тақсимнашуда ба соли ҳисоботӣ ё 

солҳои гузашта тааллуқ дорад.  

4. Илова бар ин, аз ҳисоботи таҳлилшаванда дида намешавад, ки  оё 

сармояи эълоншуда (оинномавӣ) аз ҷониби муассисон (саҳмдорон) пурра 

пардохт шудаст ва ё қарздории онҳо дар назди ҷамъият ҷой дорад.  

5. Бояд тазаккур дод, ки дар дар ҳисобот оид ба ҳолати молиявии ҶСК 

«Зуҳал» маълумот оид ба маблағи сармояи эълоншуда дида намешавад, 

гарчанде қонунгузорӣ пешбинӣ мекунад, ки кадом миқдори саҳмияҳо ба 

саҳмияҳои оддӣ ва саҳмияҳои имтиёзнок тааллуқ доранд, нишон дода 

нашудааст.  

6. Ҳамзамон талаботи қонунгузории амалкунанда ва тибқи СБҲМ доир 

ба миқдори саҳмияҳо ба саҳмияҳои оддӣ ва саҳмияҳои имтиёзнок тааллуқ 

доранд, дарҷ нагаштаанд.  

Ҷадвали 2.3.3. – Инъикоси иттилоот оид ба сармояи худӣ дар ҶСК 

«Зуҳал» ба санаи 01.01.2023 (ҳазор сомонӣ) 
 

 

Сохтори қисми III. 
«Сармояи худӣ» 
мувофиқи санадҳои 
амалкунанда [30]  

Дар аввали 
давраи 
ҳисоботӣ 
(01.01.2023) 

Сохтори қисми III. 
«Сармояи худӣ» дар 
асоси методикаи 
муаллиф 

Дар аввали 
давраи 
ҳисоботӣ 
(01.01.2023) 

1 2 3 4 
Сармояи эълоншуда 
(оинномавӣ) 

40920 Сармояи эълоншуда 
(оинномавӣ) 

40920 

аз он ҷумла:  аз он ҷумла:  
Саҳмияҳои оддӣ  Саҳмияҳои оддӣ 31082 
Саҳмияҳои имтиёзнок  Саҳмияҳои имтиёзнок 8593 
Сармояи барилова 
пардохтшуда 

 Сармояи барилова 
пардохтшуда 

 

Саҳмияҳои худи 
бозхаридшуда 

 Саҳмияҳои худи 
бозхаридшуда 

 

  Саҳмияҳои эълоншудаи 
паҳннашуда (-) 

1245 

Сармояи иловагӣ 78927 Сармояи иловагӣ 78927 
аз он ҷумла:  аз он ҷумла:  
Грантҳо ва 
маблағгузории мақсаднок 

 Грантҳо ва 
маблағгузории 
мақсаднок 

 

Тасҳеҳот аз рӯйи 
азнавбаҳодиҳии 
воситаҳои асосӣ ва 
дороиҳои дигар 

78927 

Тасҳеҳот аз рӯйи 
азнавбаҳодиҳии 
воситаҳои асосӣ ва 
дороиҳои дигар 

67927 

Фарқиятҳои қурбӣ аз 
рӯйи амалиёт бо ҷузъҳои 
хориҷӣ 

 
Фарқиятҳои қурбӣ аз 
рӯйи амалиёт бо ҷузъҳои 
хориҷӣ 

 

Дигар сармояи иловагӣ  Дигар сармояи иловагӣ 11000 
 

 
Фоида (зарар) аз 
ҳеҷиронии селаҳои пулӣ 

 



108 

Давоми ҷадвали 2.3.3 

 

Сарчашма: таҳияи муаллиф дар асоси ҳисобот оид ба ҳолати молиявӣ ва 

маълумоти баҳисобгирии ҶСК “Зуҳал” 

 

Чӣ хеле ки аз маълумоти Китоби асосӣ дида мешавад, маблағи ҳиссаи 

саҳмияҳои оддӣ ва саҳмияҳои имтиёзнок дар сармояи эълоншуда 

(оинномавӣ) мавҷуд аст. Ин аз он шаҳодат медиҳад, ки муҳосиботи ҶСК 

«Зуҳал», хубтараш сармуҳосиби корхона талаботи санадҳои маъёрию 

ҳуқуқиро ҳангоми таҳияи ҳисобот оид ба ҳолати молиявӣ сарфи назар 

кардааст. 

Дар асоси гуфтаҳои боло ба хулоса омадан мумкин аст, ки моддаҳои 

пешниҳодкардашуда дар сохтор ва шакли ҳисобот оид ба ҳолати молиявӣ 

иттилоотнокии ҳисоботро нисбат ба шакли истифодашаванда хеле баланд 

мебардорад ва қодир аст истифодабарандагони ҳисоботи молиявиро бо маълумоти 

саҳеҳ ва эътимоднок оид ба сармояи худӣ таъмин намояд. 

 

 

Фоида (зарар) аз 
тағйирёбии арзиши 
одилонаи воситаҳои 
молиявӣ 

 

 
 

Фоида (зарар)-и актуарӣ 
аз нақшаҳои нафақавӣ 

 

Фоидаи тақсимнашуда 
626488 

Фоидаи тақсимнашуда 
(зарарҳои ҷамъшуда) 

626488 

аз он ҷумла:  аз он ҷумла:  
  Фоидаи тақсимнашудаи 

(зарарҳои ҷамъшуда) 
соли ҳисоботӣ 

274194 

  Фоидаи тақсимнашудаи 
(зарарҳои соқиднашуда) 
солҳои гузашта 

352294 

  Пардохти суд аз фоидаи 
давраи ҳисоботӣ (-) 

 

  Фоидаи софӣ ба 
афзоиши сармоя 
равонгардида (-) 

 

Сармояи захиравӣ 8184 Сармояи захиравӣ 8184 
аз он ҷумла:  аз он ҷумла:  
  Сармояи захиравӣ, ки 

мувофқи қонунгузорӣ 
ташаккул дода шудааст 

 

  Сармояи захиравӣ, ки 
тибқи ҳуҷҷатҳои 
таъсисӣ ташаккул дода 
шудааст 

8184 

ҶАМЪ аз рӯйи қисми 
III. «Сармояи худӣ» 

754519 
ҶАМЪ аз рӯйи қисми 
III. «Сармояи худӣ» 

754519 

Сохтори сармояи эълоншудаи (оинномавӣ) ҶСК «Зуҳал» - ро дар асоси 

пешниҳоди муаллиф дида мебароем. Сараввал, ҳиссаи саҳмияҳои оддӣ ва 

саҳмияҳои имтиёзнокро дар таркиби сармояи эълоншуда (оинномавӣ) дида 

мебароем. Мувофиқи маълумоти Китоби асосӣ Саҳмияҳои оддӣ – 31082 ҳазор 

сомонӣ, саҳмияҳои имтиёзнок – 8593 ҳазор сомонӣ ва саҳмияҳои эълоншудаи 

паҳннашуда -1245 ҳазор сомониро ташкил медиҳанд, ки дар ҳисобот оид ба ҳолати 

молиявӣ бо маблағи умумӣ 40 920 ҳазор сомонӣ инъикос гардиданд. Инчунин, 

таҳлили шакли пешниҳоднамудаи муаллиф нишон медиҳад, ки 626 488 ҳазор 

сомонӣ фоидаи тақсимнашуда (зарарҳои ҷамъшуда)-и соли ҳисоботӣ набуда, танҳо 

274194 ҳазор сомонӣ фоидаи тақсимнашудаи (зарарҳои ҷамъшуда) соли ҳисоботӣ 

мебошад, ва 352294 ҳазор сомонӣ фоидаи тақсимнашудаи солҳои гузашта мебошад. 

Инчунин, дида мешавад, ки 11000 ҳазор сомонӣ маблағи амволи арзишноки 

бебозгашт қабулшуда мебошад, ки дар тавозун ҳамчун дигар сармояи иловагӣ 

нишон дода шудааст. Сармояи захиравӣ бошад, ба маблағи 8184 ҳазор сомонӣ 

тибқи ҳуҷҷатҳои таъсисӣ ташаккул дода шудааст. 

Ҳамин тавр, дар асоси таҳлили гузаронидашудаи ҳисоботи молиявии 

пешниҳодкардашуда дида мешавад, ки қарздории муассисон аз рӯйи ҳисса дар 

сармояи эълоншуда (оинномавӣ) 1 245 ҳазор сомониро ташкил медиҳад ва корхона 

талаботи моддаи 27 Қонуни Ҷумҳурии Тоҷикистон «Дар бораи ҷамъиятҳои 

саҳомӣ»-ро [61] риоя накардааст. Бинобар ин, дар ҳисобот оид ба ҳолати молиявӣ 

маблағи умумии сармояи эълоншуда (оинномавӣ) нишон дода шудааст. Мувофиқи 

банди 1 моддаи 27 қонуни мазкур «Саҳмияҳои ҷамъияти саҳомӣ, ки ҳангоми 

таъсиси он тақсим шудаанд, бояд дар давоми як сол аз лаҳзаи бақайдгирии давлатии 

ҷамъияти саҳомӣ пурра пардохта шаванд» [61]. Ва дар ҳолати пардохт нашудан 

«ҳуқуқи моликияти ба саҳмия, ки нархи паҳн кардани он ба маблағи пардохтнашуда 

баробар аст (арзиши молу мулке, ки барои пардохти саҳмия интиқол наёфтааст) ба 

ихтиёри ҷамъияти саҳомӣ мегузарад» [51]. Дар қисми сармояи иловагӣ маблағи 

амволи арзишноки бебозгашт қабулшуда нишон дода нашудааст. Инчунин, маблағи 

фоидаи тақсимнашудаи ҶСК «Зуҳал» аз рӯйи давраҳои ташаккулёбиашон нишон 

дода нашудааст. 

Ҳисобот оид ба тағйирёбии сармоя мутобиқи СББМ 1 қисми калидии 

ҳисоботи молиявии корхона ба шумор меравад. Дар ҳисоботи оид ба тағйирёбии 

сармоя вобаста ба динамикаи таъйирёбии ҳар як унсурҳои алоҳидаи сармояи худӣ 

дар соли ҷорӣ ва давраҳои солҳои гузашта дар алоҳидаги пешниҳод карда мешавад, 

инчунин маълумот оид ба дороиҳои софи корхона дар давраи баррасишанвада 

тавзеҳот дода мешавад. 

Мувофиқи талаботи СББМ 1 «Пешниҳоди ҳисоботи молиявӣ» [133] ва 

Дастурамал [30], ҳисобот оид ба тағйирёбии сармояи худӣ ҳатман «бояд 

маълумотҳои зеринро дошта бошад: 

- маблағи амалиёт бо соҳибони сармояи худии ба сифати дорандагони 

сармояи худӣ амалкунанда, бо ҷудокунии тақсимоти фоида ба манфиати соҳибони 

сармояи худӣ;   

- бақияи фоидаи тақсимотнашуда (яъне, фоидаи андухташуда ё зарари 

ҷамъшуда) дар аввали давра ва дар санаи ҳисоботӣ ва инчунин тағйироти мушаххас 

дар давоми давра; 

- қиёс байни арзиши балансии ҳар як намуди аъзоҳаққӣ ба сармояи худӣ ва 

ҳар як захираи сармоявӣ дар аввал ва охири давра, бо ошкоркунии алоҳидаи ҳар як 

тағйирот; 

- маблағи маҷмуи даромадҳо, ки дар шакли алоҳидаи ҷамъи маблағҳо нишон 

дода шуда, ба саҳомони корхонаи модарӣ ва ҳиссаи назоратнашавандаи соҳибият 

мансубанд; 

- аз рӯйи ҳар як ҷузъиёти сармояи худӣ; 

- таъсирбахшии истифодабарии усули ретроспективӣ ё ин ки 

азнавҳисобкунии ретроспективие, ки мутобиқи талаботи СББМ 8 «Сиёсати 

баҳисобгирӣ, тағйирот дар арзёбии муҳосибӣ ва хатогиҳо» эътироф карда 

шудаанд; 

- маблағи амалиёт бо соҳибмулконе, ки ба сифати соҳибмулк амал 

менамоянд, бо ҷудо намудани онҳо ба ҳаққи соҳибмулкон ва тақсимот ба 

соҳибмулкон дар алоҳидагӣ; 

- таҳқиқи (муқоисаи) байни арзиши тавозунии ҳар як ҷузъиёти сармояи худӣ 

ва ошкоркунии алоҳидаи ҳар як тағйирот ба аввал ва охири соли ҳисоботӣ» [30; 

133].  

Ҳисобот оид ба тағйирёбии сармояи худӣ дар шакли уфуқӣ таҳия карда 

мешавад. Ҳаракати сармояи худӣ дар сутунҳои ҳамчун унсурҳои сармоя ҷойгир 

шудаанд: сармояи оинномавӣ, сармояи иловагӣ, сармояи захиравӣ, фоидаи (зарари) 

тақсимнашуда ва ҳиссаи саҳомони корхонаи модарӣ. Дар сатрҳо омилҳои ба 

зиёдшавӣ ё камшавии унсурҳои сармояи худӣ таъсир мерасонанд, нишон дода 

шудааст. Дар сатри қисми «Тасҳеҳот барои аввали давраи ҳисоботӣ» мухтасар 

маълумот дар бораи тағйироти ворид намуда, дар сиёсати баҳисобгирӣ, тартиби 

ислоҳи хатоҳои ҷиддӣ ва андозаи бақияи ҳисобкардашуда барои аввали давраи 

ҳисоботӣ нишон дода шудааст. Дар сатри қисми «Маҷмуи даромади давраи 

ҳисоботӣ» андозаи фоидаи (зарари) холиси давраи ҳисоботӣ ва маҷмуи даромадҳои 

ғайриамалиётӣ нишон дода шуда, маҷмуи даромадҳои ғайрамалиётӣ бо нишон 

додани сарчашмаҳои зиёдшавӣ ё камшавиашон оварда шудааст, аз ҷумла камомад 

(афзоиш) аз рӯйи азнавбаҳогузории амвол, камомад (афзоиш) аз рӯйи 

азнавнархгузории сармоягузориҳо, ҳеҷироникунонии воридоти пулӣ ва фарқиятҳои 

қурбӣ ҳангоми интиқоли маблағҳо бо ҷузъҳои хориҷӣ. 

Маълумот дар бораи аъзоҳаққии соҳибмулкон, эмиссияи саҳмияҳо, 

бозпасгирии сармоя аз тарафи соҳибмулкон, ҳаққусаҳм, тағйирёбии сохтори 

захираҳо, бозхариди саҳмияҳои худӣ (воситаҳои ҳиссавӣ) ва маҳдудиятҳои 

пешбинишуда дар тақсимоти фоида дар сатри «Тағйиротҳои ба соҳибмулкон 

вобаста» оварда мешавад. 

Бояд қайд намуд, ки мувофиқи СББМ 1 «Тавзеҳот дорои иттилооте мебошад, 

ки маълумоти ҳисобот дар бораи ҳолати молиявӣ, ҳисобот (ҳисоботҳо) дар бораи 

фоида ё зарар ва дигар маҷмуи даромад, ҳисоботи марбут ба тағйирёбии сармояи 

хусусӣ ва ҳисобот дар бораи гардиши воситаҳои пулиро пурра месозад. Дар 

тавзеҳот маълумоти дорои хусусияти сифатӣ ва рамзкушоии моддаҳо, ки дар 

ҳисоботи ишорашуда нишон дода мешаванд, инчунин маълумот дар бораи 

моддаҳое, ки меъёрҳои эътирофро дар ҳисоботи ишорашуда қонеъ наменамояд, 

ифшо мегардад» [133]. Сохтори тавзеҳоти иттиллот оид ба сармояи худӣ дар 

ҳисоботи молиявӣ дар замимаи 2 нишон дода шудааст.  

Мувофиқи банди 106 СББМ 1 «Пешниҳоди ҳисоботи молиявӣ» «корхона 

бояд ҳисобот дар бораи тағйирот дар сармояи хусусиро, ки бевосита маълумоти 

зеринро дар бар мегирад, пешниҳод намояд:  

a) фоида ё зарар;  

б) дигар маҷмуи даромад;  

в) амалиёт бо соҳибмулконе, ки ба ин сифат амал менамоянд, бо пешниҳоди 

алоҳидаи амонатҳои соҳибмулкон ва тақсимот ба онҳо, инчунин тағйирот дар 

ҳиссаи моликият дар корхонаҳои фаръӣ, ки ба гум шудани назорат сабаб 

намегардад» [133]. 

Таҳқиқот нишон дод, ки корхонаҳои саҳомии омӯхташуда дар тавзеҳот 

маълумоти пурраро оид ба ҷузъиёти сармояи худӣ мувофиқи СБҲМ пешниҳод 

намекунанд. Пурра пешниҳод накардани маълумот дар бораи ҷузъиёти сармояи 

худӣ раванди қабули қарорҳои идоракуниро вобаста ба идоракунии сармояи худӣ аз 

тарафи истифодабарандагони манфиатҷӯ, махсусан самҳдорон ва соҳибмулкон 

мушкил гардонида, вақти иловагиро барои гирифтани тавзеҳот талаб мекунад. Дар 

баробари ин, ҳангоми гузаронидани санҷиши аудиторӣ бар аудитор сарбории 

иловагӣ пеш меояд. Маълумот оид ба тавзеҳоти ҷузъиёти сармояи худӣ дар ҷадвали 

2.3.4 пешниҳод карда шудааст. 

Маълумоти дар ҷадвал овардашуда нишон медиҳад, ки на ҳамаи корхонаҳои 

таҳқиқкардашуда дар тавзеҳот оид ба ҳисоботи молиявӣ маълумоти пурраро оид ба 

ҷузъиёти сармояи худӣ мувофиқи СБҲМ пешниҳод мекунанд. Танҳо ҶСК «Зуҳал», 

ҶСК «Комбинати маъдантозакунии Адрасмон», ҶСК «Комбинати фузулоти нодири 

Ленинобод» миқдор, намуд ва арзиши номиналии саҳмияҳо, тағйирёбии сармояи 

худиро дар тавзеҳот пешниҳод намудаанд. Инчунин, ин корхонаҳо маълумотро оид 

ба суди (дивиденди) саҳмия, фоида ба як саҳмия, суди саҳмия аз рӯйи категорияи 

саҳмдорон дар тавзеҳот пешниҳод кардаанд. Қайд кардан ба маврид аст, ки дар 

ҶСК «Комбинати маъдантозакунии Адрасмон» тақсимоти фоидаи тақсимнашуда 

(зарари рӯйпӯшношуда) аз рӯйи солҳо, суди (дивиденди) саҳмия аз рӯйи категорияи 

саҳмдорон, фоида ба як саҳмия дар тавзеҳот пурра нишон дода шудааст. 



113 

Ҷадвали 2.3.4. – Таҳлили вазъи ифшои маълумот оид ба ҷузъиёти сармояи худӣ дар ҷамъиятҳои саҳомӣ 

Ҷамъияти 

саҳомӣ 

Маълумот дар бораи ҷузъиёти сармояи худӣ  

Сармояи оинномавӣ Сармояи иловагӣ 
Сармояи 

захиравӣ 

Фоидаи 

тақсимнашуда/зарари 

руйпушнагардида 

Эзоҳ 

ҶСК «Зуҳал» Миқдор, намуд ва арзиши 

номиналии саҳмияҳо 

Таркиби сармояи 

иловагӣ аз рӯйи 

унсурҳо 

- суди (дивиденди) саҳмия, 

фоида ба як саҳмия 

Маълумот нопурра 

аст. Миқдори 

миёнабаркашидаи 

саҳмияҳо, сиёсати 

судӣ мавҷуд нест 

ҶСК «Комбинати 

маъдантозакунии 

Адрасмон» 

Миқдор, намуд ва арзиши 

номиналии саҳмияҳо, 

тағйирёбии сармояи худӣ 

Таркиби сармояи 

иловагӣ аз рӯйи 

унсурҳо 

Андозаи захира бо 

% аз саромояи 

оинномавӣ 

Тақсимоти фоидаи 

тақсимнашуда (зарари 

рӯйпӯшношуда) аз руйи 

солҳо, суди саҳмия аз 

рӯйи намуд ва 

категорияи саҳмияҳо, 

фоида ба як саҳмия 

- 

ҶСК «Комбинати 

фузулоти нодири 

Ленинобод» 

Миқдор, намуд ва арзиши 

номиналии саҳмияҳо, 

тағйирёбии сармояи 

оинномавӣ, пардохти сармояи 

оинномавӣ, миқдори саҳмияҳои 

паҳнкардашуда 

Таркиби сармояи 

иловагӣ аз рӯйи 

унсурҳо 

Сармояи захиравӣ 

бо % аз саромояи 

оинномавӣ 

суди (дивиденди) саҳмия, 

фоида ба як саҳмия, суди 

саҳмия аз рӯйи 

категорияи саҳмдорон 

 

ҶСК «Қолинҳои 

Гулистон» 

Маълумот нест Маълумот оид ба 

ҷузъиёт ва манбаҳо 

мавҷуд нест 

- - Маълумоти ҳисоботи 

молиявӣ нопурра 

ҶСК «Комбинати 

консервабарории 

Хуҷанд» 

Маълумот нест Маълумот оид ба 

ҷузъиёт ва манбаҳо 

мавҷуд нест 

- - Маълумоти ҳисоботи 

молиявӣ нопурра 

 

Сарчашма: таҳияи муаллиф.  

Дигар корхонаҳо (ҶСК «Қолинҳои Гулистон», ҶСК «Комбинати 

консервабарории Хуҷанд»), умуман, тавзеҳотро на дар ҳисоботи молиявӣ ва 

дар алоҳидагӣ омода накардаанд. Чунин хулоса баровардан мумкин аст, ки 

дар ҷамъиятҳои саҳомии таҳқиқшуда ҳангоми пешниҳоди ҳисоботи молиявӣ 

талаботи Дастурамал ва СБҲМ-ро ба инобат намегиранд. Сабаби асосӣ 

набудани тавсияҳои методӣ оид ба дар бастаи ҳисоботи молиявии 

пешниҳодшаванда овардани шарҳу тавзеҳоти иловагӣ мебошад. Зеро 

пешниҳод намудани тавзеҳоти иловагӣ ба моддаҳои алоҳидаи ҳисоботи 

молиявӣ иттилоотнокии маълумоти пешниҳодшавандаро на танҳо барои 

саҳомон, инчунин барои истифодабарандагони манфиатҷӯй зиёд менамояд. 

Аз тарафи дигар, худи моликон ва менеҷерони ҷамъиятҳои саҳомӣ ба 

тавзеҳоти моддаҳои алоҳидаи ҳисоботи молиявӣ таваҷҷуҳ зоҳир намекунанд. 

Дар баробари ин, сатҳи касбӣ ва салоҳияти муҳосибони корхонаҳо беҳбудиро 

талаб мекунад. 

Бинобар ин, агар дар бастаи ҳисоботи молиявӣ номгӯйи иттилооти 

тавзеҳшаванда дар бораи унсурҳои алоҳидаи сармояи худӣ дар шакли 

ягонакарда пешниҳод карда шавад, иттилоотнокии маълумоти 

пешниҳодшаванда баланд гардида, ба манфиати кор мебошад. 

Мукаммалгардонии номгӯйи маълумоти тавзеҳшаванда дар ҳисобот оид ба 

ҳолати молиявӣ ва ҳисобот оид ба тағйирёбии сармояи худӣ аз рӯйи шакли 

пешниҳоднамудаи муаллиф дар ҷадвали 2.3.5 оварда шудааст. 

Бояд қайд намуд, ки шакли пешниҳоднамуда доираи зиёди маълумотро 

дар бораи сармояи худӣ аз ҷумла, миқдор, намуд ва нархи саҳмияҳо, 

азнавбаҳодиҳии дороиҳо, подоши эмиссионӣ, афзоиш ё камшавии сармояи 

худӣ, тағйирёбии сохтори сармояи саҳомӣ, арзиши номиналии саҳмияҳои 

барои барориш иҷозатдошта ва ғайраро фаро мегирад. 

Дар баробари ин, бояд ҳар як ҷамъияти саҳомӣ вобаста ба хусусияти 

фаъолияташ низоми нишондиҳандаҳо ва маълумотҳои асосноккардашударо 

дар бораи унсурҳои сармояи худӣ, ки дар дар ҳисоботи молиявӣ тавзеҳот 

дода мешаванд, ташаккул диҳад.  

Ҷадвали 2.3.5. – Тавзеҳоти иттилоот дар ҳисобот оид ба ҳолати молиявӣ ва тағйирёбии сармояи худӣ 

Сармояи 

оинномавӣ 

Номгӯйи муассисон, аз 

ҷумла таъсир ба 

таркиби онҳо (афзоиш ё 
камшавии сармояи 

худӣ) 

Динамикаи сохтори 

саҳмияи худӣ дар 

андозаи сармояи худӣ 

Маълумот дар бораи 

тағйирёбии сохтори 

сармояи саҳомӣ аз руйи 

ҳар як намуди 

саҳмияҳои паҳншуда 

Миқдор ва арзиши 

номиналии саҳмияҳои 
барои барориш 

иҷозатдошта 

Муқоисаи 
сармояи 

оинномавӣ бо 
бузургии 

дороиҳои соф 

Саҳмияи худии 
бозхаридшуда аз 

саҳомон 

Миқдор, намуд ва 

нархи саҳмияи худии 
бозхаридшуда аз 

саҳомон 

Мақсади бозхариди 

саҳмияи худии аз 

саҳомон 

- - - 

Азнавбаҳодиҳии 

дороиҳои 

ғайригардон 

Сабаби азнавбаҳодиҳӣ 

Давравии 
гузаронидани 

азнавбаҳодиҳӣ 

Усулҳои давравии 
гузаронидани 

азнавбаҳодиҳӣ 

Вазни қиёсии 

азнавбаҳодиҳии дороиҳои 

ғайригардон дар андозаи 

умумии сармояи иловагӣ 

ва сармояи худӣ дар умум 

- 

Сармояи 

иловагӣ 
Маълумот оид ба 

подоши эмиссионӣ 

Таносуби подоши 

эмиссионӣ нисбат ба 
андозаи номиналии 

сармояи худӣ бо % 

Андозаи фарқяти 

қурбӣ ҳангоми 

пардохти сармояи худӣ 

бо асъори хориҷӣ 

Андозаи маблағи ААИ аз 
рӯйи дороиҳои ба сифати 

гузориш ба сармояи 

оинномавӣ 

Вазни ққиёсии 

ҳар як унсури 
сармояи 

иловагӣ ба 
андозаи 

умумии он 

Сармояи 

захиравӣ 

Ҳисаи фоидаи софӣ ба 
ташкили сармояи 

захиравӣ равонгардида 

Сохтории динамикаи 

сармояи захиравӣ дар 
ба андозаии умумии 

сармояи худӣ 

Таносуди сармояи 

захиравӣ дар охири сол 
бо андозаи сармояи 

оинномавӣ дар 

ҳуҷҷатҳои таъсисӣ 

Иттилоот оид ба намуд, 

мақсади ташаккули 

сармояи захиравӣ 

Самти 
истифодабарии 

сармояи 

захиравӣ 

Фоидаи 

тақсимно-
шуда/зарари 

руйпуш-
нагардида 

Сиёсати судӣ (андоза, 
динамика, пардохти 
судӣ аз рӯйи намуди 

саҳмияҳо, давравияти 
пардохти суд) 

Таносуби маблағи 

сармояи оинномавӣ ва 

захиравӣ нисбат ба 

андозаи дороиҳои соф 

Самти истифодабарии 

фоидаи тақсимнашуда 

Сохтори фоидаи 

тақсимнашуда (зарари 
рӯйпушнагардида) дар 

андозаи умумии сармояи 

худӣ 

Сарчашмаи 
рӯйпушкунии 

зарар (агар 

мавҷуд бошад) 

 

Сарчашма: таҳияи муаллиф.  

Ҳамин тавр, тавзеҳоти иттилоот оид ба ҷузъҳои сармояи худӣ дар 

ҳисоботи молиявӣ ба муассисони (саҳмдорони) ҷамъиятҳои саҳомӣ имконият 

фароҳам меорад, ки қарорҳои асосноки идоракунӣ оид ба идоракунии 

сармояи худӣ қабул карда шавад. Вобаста ба ин, истифодабарандагони 

дохилӣ ва берунаи ҳисоботи молиявӣ имконият пайдо мекунанд, ки 

маълумоти пурра ва эътимоднокро оид ба ҷузъҳои сармояи худӣ ба даст 

оранд. 

БОБИ 3. РУШДИ МЕТОДИКАИ САНҶИШИ АУДИТОРИИ 

САРМОЯИ ХУДӢ 

3.1. Ташаккули сарчашмаҳои иттилоотии аудити сармояи худӣ 
 

Санҷиши аудиторӣ, одатан, муттасил гузаронида мешавад, ки дар 

доираи ин давраҳои санҷиш аудит иҷроиши расмиёти муайянро пешбинӣ 

менамояд. Дар баробари ин, тартиби иҷроиши давраҳо ва муҳтавои онҳо 

фарқ мекунад ва аз тафаккури касбии аудитор вобастагӣ дорад. Аммо, 

эҳтиёҷи иттилоотии аудит барои гирифтани маълумоти эътимоднок, дақиқ ва 

саривақтӣ аз ҷониби аудитор барои анҷом додани супориши гирифташуда 

маъмулан зиёд аст. Маълумоти ба дастовардаи аудитор барои хулосабарорӣ 

бояд кофӣ бошад. Аудитор бояд миқдори далелҳои кофӣ, ки худи ӯ 

мустақилона муайян мекунад, бигирад. Дар ҷараёни аудит танҳо иттилооти 

муфид, ки дар асоси он хулоса оид ба ибрози эътимоди ҳисоботи молиявӣ 

бароварда мешавад, истифода карда мешавад. Иттилооти бадастовардаи 

аудитор танҳо дар ҳамон ҳолат муҳим ва саривақтӣ мебошад, ки агар он 

муносиб ва моддӣ бошад, яъне муҳим ва ба талаботҳои муайян ҷавобгӯ 

бошад (ҷадвали 3.1.1).  

Ҷадвали 3.1.1. – Муҳиммияти иттилоот ҳангоми аудит 

Талабот Муҳтавои талабот 

Эътимоднокӣ Саҳеҳӣ, ҳақиқӣ ва дақиқии иттилоот, ки бо пуррагӣ ва 

сифати ҳуҷҷати дар аососи он таҳияшуда, тамин карда 

шудааст 

Возеҳӣ Фаҳмо ва дастрас будани иттилоот ба шахсон ва 

корхонаҳое, ки метавонад ба онҳо муфид бошад 

Саривақтӣ Бамавқеии иттилоот дар давраи муайяни вақт 

Далелнокӣ Мавҷудияти сарчашмаи иттилоот, ки имконият 

медиҳад, маълумотро боварибахш ҳисоб намоянд 

Ҳақоният Мувофиқити иттиллот ба воқеият 

Муқоисашавандагӣ Имконияти муқоиса намудани маълумоти мувофиқи 

корхонаҳои гуногун, инчунин корхона дар давраҳои 

гуногуни вақт 
Сарчашма: таҳияи муаллиф. 

Аудитор маълумоти дар шакли гуногун (хаттӣ ва шифоҳӣ) 

бадастовардаашро истифода намуда, онро ҳамчун далели шайъӣ ҳангоми 

таҳияи хулоса истифода мекунад. Одатан маълумоти ғункардаи аудитор 

нусхаи хуҷҷатҳои хаттӣ ва барасмият даровардашуда мувофиқи талаботи 

қонунгузорӣ мебошад, ки бо имзо ва муҳр тасдиқ шудааст. Аудитор 

метавонад иттилооте, ки тибқи санадҳои меъёрию ҳуқуқӣ барасмият 

дароварда нашудаанд, ҳангоми хулосабарорӣ ба онҳо пурра такя намояд. 

Дар вақти гузаронидаи санҷиш аудитор маълумотро дар бораи сармояи 

худӣ аз сарчашмаҳои дохилӣ, одатан маълумоти дар сабткунакҳои 

баҳисобгирӣ ва ҳуҷҷатҳои аввала дарҷгардида, истофода менамояд. Вобаста 

ба васеъ истифода бурдани шакли журнал-ордерии баҳисобгирии муҳосибӣ 

ва фарқияти гуногун дар таъминоти барномавӣ ҳангоми автоматикунонии 

баҳисобгирӣ муайян намудани сарчашмаи далелҳои аудитории сармояи худӣ 

бевосита барои расидан ба ҳадафҳои аудит ва ибрози эътимод оид ба 

нишондиҳандаҳои объекти аудит нақши калидиро иҷро мекунад. 

Таъиноти гуногуни унсурҳои сармояи худӣ, коркарди методикаи 

мувофиқи баҳисобгирии ташаккул ва истифодабарии ҳар як унсури алоҳидаи 

сармояи худӣ талаб мекунад. Пешбурди баҳисобгирии алоҳидаи унсурҳои 

сармояи худӣ зарурати дида баромадани заминаи иттилоотии ин унсурҳоро 

пешбинӣ мекунад. Сармояи худӣ яке аз унсурҳои сармояи оинномавӣ ба 

ҳисоб рафта, андозаи он танҳо дар доираи қонунгузории амалкунанда тағйир 

дода мешавад. Мутобиқи моддаи 17 Қонуни Ҷумҳурии Тоҷикистон «Дар 

бораи ҷамъиятҳои саҳомӣ» [61] «сармояи оинномавии ҷамъияти саҳомӣ аз 

арзиши номиналии саҳмияҳои паҳнкардае, ки саҳмдорон ба даст овардаанд, 

мураттаб мегардад» [61]. 

Тибқи нақшаи ҳисобҳои амалкунанда барои гирд овардани маълумот 

дар бораи сармояи оинномавӣ ҳисоби пассивии 33000 «Сармояи эълоншуда 

(оинномавӣ)» пешбинӣ шудааст. Ҷамъиятҳои саҳомӣ ба ҳисоби мазкур 

зерҳисобҳои тартиби дуюми зеринро мекушоянд: 33010 «Саҳмияҳои оддӣ», 

33020 «Саҳмияҳои имтиёзнок», 33030 «Сармояи барилова пардохтшуда» ва 

33090 «Саҳмияҳои худии бозхаридшуда» [76]. Ҳамин тавр, ташаккули 

сармояи оинномавӣ ва тағйирёбии андозаи он мувофиқи тартиби 

муқаррашуда дар ҳисобгирӣ бо навишти муҳосибӣ аз рӯйи ҳисоби 33000 

«Сармояи эълоншуда (оинномавӣ)» дар доираи зерҳисобҳои пешбинишуда 

ба роҳ монда мешавад. Амалиёт оид ба ҳаракати иттилоот аз руйи ҳисоби 

33000 «Сармояи эълоншуда (оинномавӣ)» дар журнал-ордерии №12 ва 

маълумотҳои таҳлилӣ (машинограммаҳо) мешаванд. 

Дар оинномаи ҷамъияти саҳомӣ ба ғайр аз маълумотҳои дигар, муҳлат 

ва шакли пардохти сармояи оинномавӣ аз ҷониби муассисон дарҷ карда 

мешавад. Дар ҷараёни гузаронидани санҷиш аудитор дар бораи бақайдгирии 

давлатӣ, санаи интишор ва паҳн кардани сармояи иловагӣ, ҷой доштани 

қарздории муассисон дар назди ҷамъият оид ба харидани саҳмия, муҳлати 

пардохти қарздории муассисон маълумот ҷамъ намуда, таҳқиқ менамояд. 

Аудитор дар вақти санҷиш маълумоти мазкурро аз шаҳодатномаи 

бақайдгирии давлатӣ, шакли ҳисобот оид ба ҳолати молиявӣ (тавозуни 

муҳосибӣ), ҳисобот оид ба тағйирёбии сармояи худӣ, Китоби асосӣ ва 

Китоби хазинавӣ, ведомостҳои №1, ва №2 гирифта метавонад. Аз муассисон 

ва иштирокчиён воридшавии воситаҳои пулӣ ва амвол барои гузориш ба 

сармояи оинномавӣ дар қисми кредити ҳисоби 10600 «Қарздории муассисон 

(иштирокчиён) аз рӯйи саҳмҳо ба сармояи оинномавӣ» дар алоқамандӣ бо 

дебети ҳисобҳои воситаҳои пулӣ ва дигар дороиҳо нишон дода мешавад. Аз 

ин хотир аудитор омӯзиши маълумоти журнал-ордери рақами 8-ро низ сарфи 

назар намекунад. Ба аудитор лозим аст, ки ҷиҳати муътамад гардонидани 

маълумоти бархе аз регистрҳои ҳисобгирӣ ҳуҷҷатҳои тасдиқкунандаи 

барасмиятдарории даромадшавии воситаҳои пулӣ ва дигар моликиятро, ба 

монанди, ҳуҷҷатҳои барасмиятдарории амалиёти хазинавӣ, санади 

даромадкунии захираҳои моддӣ ва дороиҳои ғайригардон, нусхаи 

воридшавии воситаҳои пулӣ ба ҳисобҳои бонкӣ ва ғайраро санҷида барояд. 

Дар бархе маврид баҳодиҳии амволи ба сифати гузориш ба сармояи 

оинномавӣ воридшуда аз ҷониби коршиносони махсус амалӣ намуда шуда, аз 

рӯйи натиҷаи он санад тартиб дода мешавад, ин ҳам бояд мавриди омӯзиши 

аудитор қарор бигирад. 

Дар моддаи 18 Қонуни Ҷумҳурии Тоҷикистон «Дар бораи ҷамъиятҳои 

саҳомӣ» [61] ҳуқуқи шахсони ҳуқуқӣ нисбати зиёд кардани андозаи сармояи 

оинномавӣ дарҷ карда шудааст. Ҳангоми тасмими гирифтан оид ба зиёд 

кардани ҳаҷми сармояи оинномавӣ дар ҷамъияти саҳомӣ ин қарор танҳо аз 

тарафи Маҷлиси умумии саҳомон қабул карда мешавад, ки зарурати таҳқиқи 

суратмаҷлиси умумии саҳмдорон, инчунин нусхаи қарори Шурои саҳмдорон 

пеш меояд. Ҳангоми гузаронидани аудити сармояи оинномавӣ иттилооти дар 

журнал-ордери №13 инъикосгардида ва маълумотҳои таҳлилии он метавонад 

муфид бошад, зеро дар баъзе ҳолатҳо барои гирифтани далелҳои аудиторӣ 

санҷиши фуруши саҳмияҳои аз саҳмдорон бозхаридашуда муҳим мебошад, 

ки бо роҳи санҷиши навиштҳои ҳисоби 66070 «Дигар даромадҳои 

ғайриамалиётӣ» муайян кардан мумкин аст. Ҳангоми санҷиши аудитории 

сармояи оинномавӣ бо назардошти мавҷудияти намуди гуногуни миқдори 

саҳмияҳо аз Феҳристи саҳмдорони ҷамъияти саҳомӣ ва эъломияҳои эмиссия 

истифода кардан ба мақсад мувофиқ аст.  

Дар вақти ташаккули пояи иттилоотии аудит ба ташкили баҳисобгирии 

амалкунандаи сармояи оинномавӣ диққат додан зарур аст. Мувофиқи 

«Нишондоди методӣ оид ба татбиқи нақшаи ҳисобҳои баҳисобгирии 

муҳосибии фаъолияти молиявӣ - хоҷагии субъектҳои хоҷагидорӣ» [76] пас аз 

қайди давлатии ҷамъияти саҳомӣ маблағи гузориши муассисон (саҳмдорон), 

мувофиқи ҳуҷҷатҳои таъсисӣ дар кредити ҳисобҳои 33010 ва 33020 дар 

мукотибот бо ҳисоби 10600 «Қарздории муассисон (иштирокчиён) аз рӯйи 

саҳмҳо ба сармояи оинномавӣ» [76] инъикос карда мешавад. 

Пардохти маблағи ҳақиқии саҳмияҳо аз ҷониби муассисон дар кредити 

ҳисоби 10600 «Қарздории муассисон (иштирокчиён) аз рӯйи саҳмҳо ба 

сармояи оинномавӣ» дар мукотибот бо ҳисобҳои воситаҳои пулӣ, захираҳо ва 

дороиҳои ғайригардон инъикос карда мешавад. Мувофиқи нақшаи ҳисобҳо 

ва нишондоди методии амалкунанда маблағи сармояи оинномавӣ пас аз 

қайди давлатии ҷамъияти саҳомӣ бояд аз дебети ҳисоби 10600 «Қарздории 

муассисон (иштирокчиён) аз рӯйи саҳмҳо ба сармояи оинномавӣ» ва кредити 

ҳисоби 33000 «Сармояи эълоншуда (оинномавӣ)» инъикос карда шавад. 

Ҳамин тавр, дар дебети ҳисоби 10600 «Қарздории муассисон (иштирокчиён) 

аз рӯйи саҳмҳо ба сармояи оинномавӣ» маблағе нишон дода мешавад, ки дар 

асл қарздории муассисон аз рӯйи гузориш ба сармояи оинномавӣ ба ҳисоб 

меравад. Чунин тарзи баҳисобгирии сармояи оинномавӣ аз лиҳози мазмуни 

иқтисодӣ ва гурӯҳбандии воситаҳои хоҷагӣ дар ҳисобгирӣ мантиқан 

нодуруст мебошад.  

Ба ақидаи мо, тартиби инъикоси маблағи ҳақиқии сармояи 

пардохтшуда пас аз бақайдгирии давлатӣ дар дебети ҳисобҳои воситаҳои 

пулӣ ва дигар дороиҳои ғайригардон ва кредити ҳисобҳои 33010 «Саҳмияҳои 

оддӣ» ва 33020 «Саҳмияҳои имтиёзнок» ба мақсад мувофиқ аст. Дар ин 

сурат, дар дебети ҳисоби 10600 «Қарздории муассисон (иштирокчиён) аз 

рӯйи саҳмҳо ба сармояи оинномавӣ» дар алоқаманди бо ҳисоби 33000 

«Сармояи эълоншуда (оинномавӣ)» маблағи қарздории муассисон 

(иштирокчиён) аз рӯйи саҳмияҳои паҳнкардашуда ва эълоншудаи ҷамъияти 

саҳомӣ инъикос карда мешавад. 

Унсури дигари сармояи худӣ сармояи иловагӣ мебошад. Барои 

ҷамъбасти иттилоот оид ба сармояи иловагӣ ҳисоби пассивии 33100 

«Сармояи иловагӣ» пешбинӣ шудааст. Дар ҳисоби мазкур ҷамъияти саҳомӣ 

метавонад ҳисобҳои тартиби дуюм кушояд, ба монанди, 33110 «Грантҳо ва 

маблағгузории мақсаднок», 33120 «Тасҳеҳот аз рӯйи азнавбаҳодиҳии 

воситаҳои асосӣ», 33130 «Тасҳеҳот аз рӯйи азнавбаҳодиҳии дороиҳои дигар», 

33140 «Фарқиятҳои қурбӣ аз рӯйи амалиёт бо ҷузъҳои хориҷӣ», 33150 

«Амволи арзишноки бебозгашт қабулшуда» ва 33160 «Дигар сармояи 

иловагӣ» [76]. Баҳисобгирии иттилоот оид ба сармояи иловагӣ аз рӯйи 

зерҳисобҳои номбаркардашуда дар журнал-ордери №12 ва маълумотҳои 

таҳлилӣ (машинограммаҳо) ба он ба роҳ монда мешавад. Ҳангоми пешбурди 

баҳисобгирии автоматикунонидашудаи ҳисоби 33100 «Сармояи иловагӣ» 

модули таҳлили ҳисобҳоро аз рӯйи ҳисоби мазкур ба мақсад мувофиқ аст. 

Инчунин дар вақти санҷиши эътимоднокии маълумот оид ба сармояи 

иловагӣ аз рӯйи Ҳисобот оид ба ҳолати молиявӣ (шакли 1) ва Ҳисобот оид ба 

тағйирёбии сармоя (Шакли № 4) муқоиса намудани маълумотҳои китоби 

асосӣ, дигар сабткунакҳои баҳисобгирӣ ва ҳуҷҷатҳои аввала  ба маврид 

мебошад. 

Мувофиқи Нишондоди методӣ ҳолат ва ҳаракати сармояи оинномавӣ 

«дар натиҷаи азнавбаҳодиҳии воситаҳои асосӣ дар ҳисоби 33120 «Тасҳеҳот 

аз рӯйи азнавбаҳодиҳии воситаҳои асосӣ» инъикос карда мешавад» [76]. 

Аудитор бо роҳи муқоиса намудани маблағи арзиши ибтидоии воситаи 

асосии аз нав баҳододашуда ва маблағи фарсудашавии ҷамъшуда дақиқӣ ва 

дурустии тартиби ҳисобкунии азнавбаҳодиҳиро муайян мекунад. Дар бораи 

воситаҳои асосие, ки аз нав баҳо дода шудаанд, аудитор маълумотро аз 

варақаҳои инвентарӣ, ведомости муқоисавӣ ва санади барӯйхатгирӣ, санади 

қабули воситаҳои асосӣ, санади таъмири ҷорӣ ва асосии воситаҳои асосӣ ба 

даст меорад. Чӣ хеле ки маълум аст, азнавбаҳодиҳии воситаҳои асосӣ 

мувофиқи банди 29 СББМ 16 «Воситаҳои асосӣ» [135] корхона бояд модели 

баҳисобгирӣ аз рӯйи хароҷоти ҳақиқӣ, ё модели баҳисобгирӣ аз рӯйи арзиши 

азнавбаҳододашударо қабул намояд ва ин сиёсатро нисбати ҳамаи синфҳои 

воситаҳои асосӣ татбиқ намояд.  

Мувофиқи модели баҳисобгирӣ аз рӯйи хароҷоти ҳақиқӣ, пас аз 

эътироф шудани воситаи асосӣ ба сифати дороӣ объект аз рӯйи арзиши аслӣ 

бо тарҳ кардани хӯрдашавии андӯхташудаи воситаҳои асосӣ ва зарарҳои 

андӯхташуда аз беқурбшавӣ ба ҳисоб гирифта мешавад. Агар корхона дар 

сиёсати ҳисобгирии худ модели баҳисобгирӣ аз рӯйи хароҷоти ҳақиқӣ барои 

синфҳои алоҳидаи (ё ҳамаи синфҳои) воситаҳои асосӣ интихоб намояд, ягон 

хел азнавбаҳодиҳӣ гузаронида намешавад. Объекти воситаҳои асосӣ аз рӯйи 

арзиши аслӣ (ҳақиқӣ) баҳисоб гирифта шуда, хӯрдашавӣ ҳисоб карда 

мешавад. Дар ҳолати ҷой доштани аломати беқурбшавӣ тест гузаронида 

мешавад. 

Модели баҳисобгирӣ аз рӯйи арзиши азнавбаҳододашуда, пас аз 

эътироф шудани воситаи асосӣ ба сифати дороӣ бо арзиши азнавбаҳодиҳӣ, 

ки арзиши одилонаи ин объектро дар санаи азнавбаҳодиҳӣ бо тарҳ кардани 

хӯрдашавии андӯхташуда ва зарарҳо аз беқурбшавӣ ба ҳисоб гирифта 

мешавад, инъикос менамояд. Одатан, азнавбаҳодиҳии арзиши одилонаи 

объекти воситаҳои асосӣ аз ҷониби баҳогузорони касбӣ иҷро карда мешавад. 

Бояд қайд кард, ки модели баҳисобгирии воситаҳои асосии 

азнавбаҳододашуда, ки дар СБҲМ нишон дода шудааст, тартиби эътирофи 

арзиши азнавбаҳододашудаи дороиҳои ғайригардонро таъмин менамояд. 

Маъмулан раванди азнавбаҳодиҳии объектҳои воситаҳои асосӣ бо 

истифодаи усулҳои индекси нархҳо ё азнавҳисобкунии ростхатта амалӣ 

карда мешавад. Бинобар ин, дар мавриди истифодашавии индекси нархҳо ба 

аудитор лозим аст, ки бо коэффитсенти азнавбаҳодиҳӣ ва дар мавриди 

истифодашавии усули ростхатта бо ҳуҷҷатҳои расмии тасдиқкунандаи 

арзиши одилонаи объекти дороиҳои ғайригардон шиносоӣ пайдо кунад. 

Бузургии тасҳеҳ, ки дар натиҷаи азнавҳисобкунӣ ё аз ҳисоб соқит кардани 

истеҳлоки андӯхташудаи воситаҳои асосӣ пайдо шудааст, як қисми маблағи 

умумии афзоиш ва ё камшавии арзиши тавозуниро ташкил медиҳад. 

Тағйирёбии арзиши тавозунии дороиҳо дар натиҷаи азнавбаҳодиҳӣ дар расми 

3.1.1 нишон дода шудааст. 

Пас аз азнавбаҳодиҳӣ дар санаи анҷом додани амалиёти мазкур дар 

асоси арзиши бадастомадаи воситаҳои асосӣ ва фарсудашавии ҷамъшуда аз 

нав ҳисоб карда шуда, дар дебети ҳисоби 33120 «Тасҳеҳот аз рӯйи 

азнавбаҳодиҳии воситаҳои асосӣ» ва кредити ҳисоби 11100 «Фарсудашавии 

ҷамъшудаи воситаҳои асосӣ» [76] инъикос карда мешавад. Дар вақти санҷиш 

ба аудитор зарур аст, ки барои баҳодиҳии ҳолати мазкур маълумотҳои 

Китоби асосӣ, журнал-ордерҳои № 10 ва 12, маълумотҳои таҳлилиро аз руйи 

журнал-ордери №13 таҳқиқ намояд. Камшавии арзиши воситаҳои асосӣ дар 

натиҷаи азнавбаҳодиҳӣ аз рӯйи дебети ҳисоби 66170 «Дигар хароҷотҳои 

ғайриамалиётӣ» дар мукотибот бо ҳисоби кредити 11000 «Воситаҳои асосӣ» 

инъикос карда мешавад.  

Маъмулан, натиҷаи азнавбаҳодиҳии воситаҳои асосӣ дар дебети ҳисоби 

11000 «Воситаҳои асосӣ» дар мукотибот бо кредити ҳисоби 33120 «Тасҳеҳот 

аз рӯйи азнавбаҳодиҳии воситаҳои асосӣ» инъикос карда мешавад.  

 

 

 

 

 

 

 

 

 

 

 

 

 

 

 

 

 

 

 

Расми 3.1.1. - Тағйирёбии арзиши тавозунии дороиҳо дар натиҷаи 

азнавбаҳодиҳӣ 
Сарчашма: таҳияи муаллиф. 
 

Қисми зиёди сармояи худии корхонаро сармояи фарсудашавӣ ташкил 

мекунад, ки андозаи он аз ҳиссаҷудокуниҳои фарсудашавӣ аз рӯйи воситаҳои 

асосӣ ва дороиҳои ғайримоддӣ ташкил мекунанд. Дар баробари ин, воситаҳои 

асосӣ ҳиссаи бештари сармояи фарсудашударо ифода мекунанд, зеро ҳиссаи 

дороиҳои ғайримоддӣ хеле ночиз мебошад. Барои баҳисобгирии иттилоот оид ба 

фарсудашавии воситаҳои асосӣ, ки ба моликияти корхона мебошанд, инчунин ба 

иҷрои амалиётӣ дода шудаанд, ҳисоби 11100 «Фарсудашавии ҷамъшудаи 

воситаҳои асосӣ» пешбинӣ шудааст. Дар нақшаи ҳисобҳо нишон дода шудааст, ки 

корхона метавонад вобаста гурӯҳбандии воситаҳои асосӣ зерҳисобҳои алоҳидаро 

пеш барад. Маблағи ҷамъшудаи фарсудашавии воситаҳои асосӣ дар кредити 

ҳисоби 11100 «Фарсудашавии ҷамъшудаи воситаҳои асосӣ» дар алоқаманди бо 

ҳисоби 10730 «Истеҳсолоти нотамом», дар ҳолати таъиноти истеҳсолӣ доштани 

воситаи асосӣ ба хароҷотӣ ба истеҳсоли маҳсулот дохил карда шавад. 

Ҳиссаҷудокуниҳои фарсудашавии воситаҳои асосии таъиноти маъмурӣ–хоҷагӣ 

дошта, дар дебети ҳисоби 55321 «Хароҷоти фарсудашавии воситаҳои асосӣ» ва 

кредити ҳисоби 11100 «Фарсудашавии ҷамъшудаи воситаҳои асосӣ» бурда 

мешавад. Баъдан маблағи дар дебети ҳисоби 55321 «Хароҷоти фарсудашавии 

воситаҳои асосӣ» ҳар моҳ ба дебети ҳисоби 55000 «Арзиши аслии захираҳои 

фурӯхташуда, кор ва хизматҳо» [76] соқит карда мешавад. Аз рӯйи воситаҳои 

асосии ба иҷора додашуда корхонаи иҷорадиҳанда ҳиссаҷудокунии 

фарсудашавиро вобаста аз инъикоси воридшавии маблағ аз рӯйи кредити ҳисоби 

11100 «Фарсудашавии ҷамъшудаи воситаҳои асосӣ» ба дебети ҳисоби 66170 

«Дигар хароҷотҳои ғайриамалиётӣ» инъикос карда мешавад. Чунин тартиби 

баҳисобгирии фарсудашавӣ аз тарафи аудитор ба сифати сарчашмаи асосии 

иттилоот истифода намудани китоби асосӣ, журнал-ордерҳои №10 ва 13, инчунин 

маълумотҳои таҳлилиро ба онҳо пешбинӣ менамояд.  

Инчунин, аудитор маълумотро оид ба муҳлати истифодабарии фоиданокӣ 

объект, арзиши ибтидоӣ ва бақиявии востаҳои асосӣ, вақти боқимондаи муҳлати 

истифодабарии объект дар рафти санҷиши фарсудашавӣ санҷида барояд. Барои ин 

аудитор маълумотҳои ведомости баҳисобгирии синфии (гурӯҳии) ҳаракати 

воситаҳои асосиро аз рӯйи ҳар як зерсохтори истеҳсолӣ ва ғайриистеҳсолӣ, 

ҳуҷҷатҳои техникӣ, варақаи инвентарӣ, ҳауҷҷатҳои ибтидоӣ (санади қабулу 

супоридани воситаҳои асосӣ, санади ба истифода додани объектҳо, санади 

таъмири асосӣ ва муҷаҳҳазгардонии воситаҳои асосӣ, маълумотномаи бонкӣ ва 

нусхаи супоришномаҳои пулгузаронӣ ва ғ.) ва дигар иттилоот вобаста ба ҳаракати 

воситаҳои асосиро мавриди таҳқиқ қарор медиҳад. 

Инчунин, объекти диққати махсуси аудитор натиҷаи азнавбаҳодиҳии 

воситаҳои асосӣ, ки пояи ҳисобкунии фарсудашавиро комилан тағйир медиҳад, ба 

ҳисоб меравад. Тартиби гузаронидани азнавбаҳодиҳӣ истифодабарии иттилооти 

ҳисоби 33120 «Тасҳеҳот аз рӯйи азнавбаҳодиҳии воситаҳои асосӣ» пешбинӣ 

мекунад, ки дар боло ба таври кофӣ дида шудааст. 

Яке аз масъалаҳои ҳалталаби объектҳои баҳисобгирӣ ва аудити сармояи 

худӣ истеҳлоки дороиҳои ғайримоддӣ ба ҳисоб меравад. Тартиби баҳисобгирӣ ва 

пешниҳоди иттилоот оид ба ин намуди дороиҳо дар СББМ 38 «Дороиҳои 

ғайримоддӣ» оварда шудааст. Инчунин, дар стандарти мазкур омадааст, ки 

«муҳлати хизмати муфиди дороии ғайримоддӣ набояд аз бист сол аз лаҳзае, ки 

дорои барои истифодабарӣ омодааст ё давраи амалӣ субъект» [142] зиёд бошад. 

Истеҳлоки дороиҳои ғайримоддӣ дар зерҳисоби пассивии 11390 «Истеҳлоки 

ҷамъшудаи дороиҳои ғайримоддӣ» ба ҳисоб гирифта мешавад. Зеро истеҳлоки 

ҳисобкардашуда дар кредити зерҳисоби 11390 «Истеҳлоки ҷамъшудаи дороиҳои 

ғайримоддӣ» дар алоқамандӣ бо дебети ҳисоби 10730 «Истеҳсолоти нотамом», 

агар фарсудашавии дороиҳои ғайримоддӣ ба хароҷоти истеҳсоли маҳсулот соқит 

карда шавад.  

Ҳиссаҷудокуниҳои фарсудашавии дороиҳои ғайримоддӣ, ки бо ҷараёни 

фурӯши маҳсулот (корҳо, хизматрасонӣ) алоқаманд  дар дебети ҳисоби 55270 

«Хароҷот оид ба фарсудашавӣ ва истеҳлок» ва агар бо мақсадҳои маъмурӣ 

истифода бурда шаванд дар дебети ҳисоби 55322 «Хароҷоти истеҳлоки дороиҳои 

ғайримоддӣ» ва кредити ҳисоби 11390 Истеҳлоки ҷамъшудаи дороиҳои 

ғайримоддӣ баҳисоб гирифта мешавад. Баъдан, маблағи дар дебети ҳисобҳои 

55270 «Хароҷот оид ба фарсудашавӣ ва истеҳлок» ва 11390 «Истеҳлоки 

ҷамъшудаи дороиҳои ғайримоддӣ» ҳар моҳ ба дебети ҳисоби 55000 «Арзиши 

аслии захираҳои фурӯхташуда, кор ва хизматҳо» [76] аз эътибор соқит карда 

мешавад.  

Бинобар ин, сарчашмаи асосии иттилоот журнал-ордерҳои № 10 ва 10/1 ба 

шумор меравад. Агар дар давраи санҷидашаванда воридшавӣ ё хориҷшавии 

дороиҳои ғайримоддӣ ҷой дошта бошад ва он ба андозаи истеҳлоки 

ҳисобкардашуда таъсир расонад, он гоҳ ба аудитор маълумоти иловагӣ зарур аст. 

Сарчашмаҳои иттилоотии ҳангоми санҷиши аудиторӣ истифодашаванда аз роҳҳои 

воридшавии дороиҳои ғайримоддӣ алоқаманд мебошад. Агар дороиҳои 

ғайримоддӣ аз дигар корхонаҳо ё шахсони воқеӣ харидорӣ шуда бошад, аудитор 

маълумотҳои дар журнал-ордероҳои №1, 2, 2/1, 7, 8, ведомостҳои № 7 ва 18/1, 

санади воридшавии дороиҳо, варақаи баҳисобгирии таҳлилии 

ҳисоббаробаркуниҳо бо дебиторон ва кредиторон инъикосгардидаро меомӯзад.  

Дар ҳолати гузоштани дороиҳои ғайримоддӣ ба сифати ҳисса ба сармояи 

оинномавӣ аудитор ҳуҷҷатҳои таъсисӣ ва журнал-ордерои № 8-ро санҷида 

мебарояд. Агар дар давраи гузаронидани санҷиши аудиторӣ дороиҳои ғайримоддӣ 

хориҷ шуда бошанд, он гоҳ аудитор маълумотҳои дар журнал-ордерҳои №8, 12, 13 

ва маълумоти таҳлилӣ ба журнал-ордерҳои №12 ва 13, ведомостҳои № 1, 2, 2/1, 16, 

инчунин санади қабули дороиҳои ғайримоддӣ, шартномаи фурӯш, санади 

хориҷшавии дороиҳои ғайримоддӣ, маълумотномаи бонкӣ ва нусхаи талабномаи 

пулгузаронӣ, ордери даромади хазинавӣ, ҳуҷҷатҳои тасдиқкунандаи хориҷшавии 

дороиҳои ғайримоддиро истифода менамояд. Инчунин, ҳагоми санҷиши аудиторӣ 

ҳисобот оид ба ҳолати молиявӣ истифода карда мешавад. 

Масъалаи дигари баҳисобгирии сармояи иловагӣ тағйирёбии сармояи 

иловагӣ дар натиҷаи эмиссияи саҳмия мебошад. Дар ин маврид ба аудитор лозим 

аст, ки ба маълумоти ҳуҷҷатҳои ибтидоии барасмиятдорорӣ мисли ордерҳои 

даромади хазина, маълумотномаи бонкӣ, нусхаҳо аз ҳисобҳои бонкӣ ва асъорӣ, 

санади даромадкунии захираҳои моддӣ ва дороиҳои ғайригардон, ҳамчунин 

ҳисобгирӣ фактҳои бадастории даромад аз интишор ва паҳнкунии саҳмияҳо, ба 

таври эътимоднок баҳо додани ҳаҷми он, асоснокии сабтҳо дар регистрҳои 

ҳисобгирӣ, ба монанди Китоби асосӣ, Китоби хазина, журнал-ордери № 8-ро 

омӯзад. Дар вақти санҷиш иттилооти дар феҳристи саҳмдорони ҷамъияти саҳомӣ 

ва эъломияи эмиссионӣ барои аудитор муҳим мебошад.  

Ба ғайр аз даромади эмиссионӣ, ки дар ҳисоби 33300 «Сармояи иловагӣ» 

нишон дода мешавад, дар зерҳисоби «Фарқиятҳои қурбӣ аз рӯйи амалиёт бо 

ҷузъҳои хориҷӣ» фарқияти қурбӣ низ инъикос карда мешавад. Фарқияти қурби 

асъор мувофиқи СББМ 21 «Таъсири тағйироти қурби асъори хориҷӣ» ба ҳисоб 

гирифта мешавад. Мувофиқи банди 8-и СББМ 21 агар амалиёт бо сармоягузориҳо 

ба мафҳуми «амалиёт бо асъори хориҷӣ» ҷавобгӯ бошанд, дар вақти эътироф 

намудан бо қурби расмии асъори хориҷии ҳисобии БМТ бо сомонӣ ба ҳисоб 

гирифта мешаванд. Дар санаи ҳисоботӣ бақияи дороиҳои бо асъори хориҷӣ 

баҳисобгирифташуда дар асоси қурби расмии БМТ аз нав ҳисоб карда мешавад. 

Ҳамин тавр, аудитор ҳуҷҷатҳои таъсисёбии корхонаро санҷида мебарояд. Агар, 

дар ҳақиқат, ҳисса аз ҷониби муассисон бо асъори хориҷӣ гузошта шуда бошад, он 

гоҳ аудитор бо ҳуҷҷатҳои аввала шинос мешавад (китоби асосӣ, журнал-ордери № 

8 аз рӯйи кредити ҳисоби 10600 «Қарздории муассисон (иштирокчиён) аз рӯйи 

саҳмҳо ба сармояи оинномавӣ»). Аудитор воришавии маблағи ҳиссаи 

муассисонро дар асоси маълумоти ордери даромади хазинавӣ, воришавии маблағ 

ба ҳисоби бонкии асъорӣ, маълумотномаи бонкӣ, инчунин қайди китоби хазинавӣ 

таҳқиқ менамояд. Дар вақти санҷиш маълумотномаи Бонки миллии Тоҷикистон 

оид ба қурби расмии асъори хориҷӣ нисбат ба сомонӣ дар санаи воридшавии 

ҳисса ва имзо намудани ҳуҷҷатҳои таъсисӣ аз руйи намуди асъорӣ муайян омӯхта 

мешавад. Барои санҷиш аз тарафи аудитор маълумоти китоби хазаинавӣ, китоби 

асосӣ, журнал-ордерҳои №8 ва 12, маълумотҳои таҳлилӣ (машинограммаҳо) ба 

журнал-ордери №12 истифода бурда мешавад. 

Ҳамин тавр, дар бораи ҳисоби 33100 «Сармояи иловагӣ» ва ба зерҳисобҳои 

ба он кушодашуда ҳаминро қайд кардан зарур аст, ки он барои баҳисобгирии 

маблағҳо, ки корхона ба даст меорад (ё аз даст медиҳад) ва аз натиҷаи фаъолияти 

амалиётии он вобаста нест, пешбинӣ шудааст. 

Сарчашмаи асосии маблағгузории рушди самтҳои гуногуни фаъолияти 

корхона сармояи захиравӣ ба ҳисоб меравад. Номгӯйи захираҳое, ки корхона 

ташкил мекунад, бояд дар ҳуҷҷатҳои таъсисии корхона ва сиёсати ҳисобдорӣ 

нишон дода шавад. Сармояи захиравӣ мутобиқи қонунгузорӣ ё ки бо қарори 

саҳҳомон ва иштирокчиён, аз ҳисоби фоидаи тақсимнашуда соли гузашта ё соли 

ҳисоботӣ ташкил карда мешавад. Дар вақти гузаронидани санҷиш аудитор ба 

асоснокии сабтҳои ҳисоби 33200 «Фоидаи тақсимнашуда» диққат медиҳад ва 

маълумотҳои журнал-ордерҳои №12 ва 15, маълумотҳои таҳлилӣ 

(машинограммаҳо) ба журнал-ордери №12, сметаи хароҷот аз ҳисоби фоидаи соф 

анҷомдода, суратҷаласаи маҷлиси саҳомон (моликон)-ро ба таври васеъ таҳлил 

намуда, далелҳои аудиторӣ ҷамъ менамояд. 

Маълумотро дар бораи андозаи фоидаи софи корхона ва захираҳое, ки 

мувофиқи оиннома ё қонунгузории амалкунанда ташкил карда шудаанд аудитор 

аз ҳисобот оид ба ҳолати молиявӣ (Шакли № 1), ҳисобот оид ба Маҷмуи 

даромадҳо (Шакли № 3), ҳисобот оид ба тағйирёбии сармояи худӣ (Шакли № 4) ва 

эзоҳот ба ҳисоботи молиявӣ ба даст меорад. Андозаи сармояи худӣ дар қисмати 

фоидаи соф ва захираҳои ташаккулёфта аз маблағи фоидаи соли ҳисоботӣ 

вобастаги дорад, ки онро корхона дар ҳисобот оид ба Маҷмуи даромадҳо инъикос 

менамояд. Вобаста аз унсурҳои таҳқиқкардашудаи сармояи оинномавӣ дар 

ҷадвали 3.1.2 сарчашмаи иттилоотии аудити сармояи худӣ аз руйи унсурҳои 

асосии он оварда шудааст. Дар баробари ин, сарчашмаи иттилоотии аудити 

сармояи худӣ санаҳои меъёрию ҳуқуқӣ, сабткунакҳои баҳисобгирии таҳлилӣ ва 

таркибии сармояи худӣ, инчунин иттилооти ғайриҳисобгирӣ ва маълумоти 

иловагиро вобаста ба сармояи ҷамъият фаро мегирад. 

Бояд қайд намуд, ки сохтори сармояи худӣ воситае мебошад, ки ба ҳолати 

молиявии корхона таъсир мерасонад. Аудити сармояи худӣ таҳқиқи ҳисоботи 

молиявиро вобаста ба қонунӣ будани тағйирёбии андозаи он дар назар дорад. 

Қобилияти овардани даромад хусусияти асосии сармояи корхона мебошад. 

Аудити сармояи худӣ санҷиши амалиётро вобаста ба ташаккул, 

истифодабарӣ ва тағйирёбии унсурҳои сармояи корхона пешбинӣ мекунад. Пай 

дар пайии ҷараёни гузаронидани аудити сармояи худӣ аз санҷиши мувофиқати 

оиннома бо қонунгузорӣ ва санадҳои меъёрӣ, сохтор ва шакли ташкилию ҳуқуқии 

ҷамъият, соҳаи фаъолият, доштани иҷозатномаи пешбурди фаъолият, тартиби 

ташаккул ва тағйирёбии сармояи худӣ, омӯзиши сохтор ва таркиби он, самти 

истифодабарии сармояи захиравиро дар бар мегирад. Андозаи сармояи худии 

корхона ва мувофиқати он ба дороиҳои софи корхона муайян карда мешавад. 

Ҷадвали 3.1.2. – Сарчашмаи иттилоотии аудити сармояи худӣ аз рӯйи унсурҳои асосии он 
 

Объектҳои 

аудит 

Сарчашмаҳои иттилоотии аудит 

Санадҳои меъёрӣ-ҳуқуқӣ, 

ҳуҷҷатҳои таъсисӣ 

Сабткунакҳои баҳисобгирӣ Иттилооти 

ғайриҳисобгирӣ, 

ҳуҷҷатҳои аввала 

Маълумо

ти 

иловагӣ 
Ҳисобот Сабткуна

кҳои 

баҳисобг

ирии 

таркибӣ 

Сабткунакҳои 

баҳисобгирии 

таҳлилӣ 

1 2 3 4 5 6 7 

Сармояи 

оинномавӣ 

Кодекси мадании Ҷумҳурии 

Тоҷикистон аз 24 декабри 

соли 2022, №1918; Қонуни 

Ҷумҳурии Тоҷикистон «Дар 

бораи ҷамъиятҳои саҳомӣ» 

[61]; Нишондоди методӣ оид 

ба татбиқи нақшаи ҳисобҳои 

баҳисобгирии муҳосибии 

фаъолияти молиявӣ–хоҷагии 

субъектҳои хоҷагидорӣ; 

Оинномаи ҷамъият ва 

тағйирот ва иловаҳо ба он, ки 

ба қайд гирифта шудааст; 

Шаҳодатномаи қайди 

давлатӣ; Феҳристи 

саҳмдорони ҷамъияти 

саҳомӣ; Эъломияҳои 

эмиссия; Сиёсати 

баҳисобгирӣ 

Ҳисобот оид 

ба ҳолати 

молиявӣ 

(Шакли №1); 

Ҳисобот оид 

ба тағйирёбии 

сармояи худӣ 

(Шакли №4) 

Китоби 

асосӣ, 

журнал- 

ордерҳои 

№ 8,12,13 

Маълумотҳои 

таҳлилӣ 

(машинограммаҳо) 

ба журнал- 

ордерҳои №12 ва 

13; ведомости №1, 

2, 2/1; Китоби 

хазинавӣ 

Суратмаҷлиси ҷаласаи 

умумии саҳмдорон ё 

нусхаи он; нусхаи 

қарори Шурои 

директорон; санади 

баҳодиҳии моликият, ки 

ҳамчун саҳм ба сармояи 

оинномавӣ 

гузошташуда; 

ҳуҷҷатҳои аввала 

(нусхаи маълумотномаи 

бонкӣ, ордери даромади 

хазинавӣ, санади ворид 

намудани моликият, 

маълумотрномаи бонкӣ 

оид ба воридшавии 

воситаҳои пулӣ ба 

ҳисоби 

ҳисоббаробаркунӣ ё 

асъорӣ) 

Ҳисобкун

ии 

дороиҳои 

софӣ 

ҷамъият 

Сармояи 

иловагӣ 

Қонуни Ҷумҳурии 

Тоҷикистон «Дар бораи 

ҷамъиятҳои саҳомӣ» [61]; 

СББМ 1  «Пешниҳоди 

Ҳисобот оид 

ба ҳолати 

молиявӣ 

(Шакли № 1); 

Китоби 

асосӣ, 

журнал- 

ордерҳои 

Маълумоти 

таҳлилӣ ба журнал-

ордерҳои №12 ва 

13; ведомости № 

Қарордоҳо, 

шартномаҳо; қурби 

асъор дар санаи муайян 

ки Бонки миллии 

- 

ҳисоботи молиявӣ»; СББМ 7 

«Ҳисобот дар бораи ҳаракати 

воситаҳои пулӣ»; СББМ 8 

«Сиёсати ҳисобдорӣ, 

тағйирот дар баҳодиҳии 

муҳосибӣ ва хатоиҳо»; 

СББМ 16 «Воситаҳои асосӣ»; 

СББМ 32 «Воситаҳои 

молиявӣ: пешниҳод»); СББМ 

37 «Уҳдадориҳои 

арзёбишаванда, уҳдадориҳои 

шартӣ ва дороиҳои шартӣ»; 

СББМ 38 «Дороиҳои 

ғайримоддӣмоддӣ»; СББМ 

39 «Воситаҳои молиявӣ: 

эътироф ва арзёбӣ»; 

Низомнома оид ба пешбурди 

баҳисобгирии муҳосибӣ ва 

ҳисоботи молиявӣ дар 

Ҷумҳурии Тоҷикистон; 

Дастурамал оид ба тартиби 

таҳияи намудани шаклҳои 

ҳисоботи молиявие, ки 

мутобиқи Стандартҳои 

байналмилалии ҳисоботи 

молиявӣ; Нишондоди методӣ 

оид ба татбиқи нақшаи 

ҳисобҳои баҳисобгирии 

муҳосибии фаъолияти 

молиявӣ-хоҷагии субъектҳои 

хоҷагидорӣ; Оинномаи 

ҷамъият ва тағйирот ва 

иловаҳо ба он, ки ба қайд 

гирифта шудааст 

Ҳисобот оид 

ба тағйирёбии 

сармояи худӣ 

(Шакли № 4) 

№8, 10, 

12, 13 

 

1,2, 2/1, 18, 18/1; 

китоби хазинавӣ (аз 

он ҷумла бо асъори 

хориҷӣ); китоби 

баҳисобгирии 

анбории захираҳо; 

варақаи инвентарӣ 

Тоҷикистон муқаррар 

кардааст; ҳуҷҷатҳои 

тасдиқкунандаи арзиши 

бозории воситаҳои 

асосӣ; индекси 

тағйирёбии арзиши 

фондҳои асосӣ; ордери 

даромади хазинавӣ, 

маълумотномаи бонкӣ; 

санади қабули 

моликият; санади 

баруйхатгирии 

сохтмони нотамом; 

санади қабули воитаҳои 

асосӣ ва дороиҳои 

ғайримолиявӣ; борхати 

қабули захираҳо 

Давоми ҷадвали 3.1.2 

Фарсудашав

ии 

воситаҳои 

асосӣ 

Қонуни Ҷумҳурии 

Тоҷикистон «Дар бораи 

баҳисобгирии муҳосибӣ ва 

ҳисоботи молиявӣ», 

Меъёрҳои ягонаи ҳисоб 

намудани истеҳлоки 

(хурдашавии) воситаҳои 

асосӣ дар Ҷумҳурии 

Тоҷикистон ва Нақшаи 

воситаҳои асосие, ки ба 

гурӯҳҳои истеҳлоки дохил 

мегарданд; СББМ 16 

«Воситаҳои асосӣ»; СББМ 36 

«Беқуршавии дороиҳо»; 

Низомнома оид ба пешбурди 

баҳисобгирии муҳосибӣ ва 

ҳисоботи молиявӣ дар 

Ҷумҳурии Тоҷикистон; 

Нишондоди методӣ оид ба 

татбиқи нақшаи ҳисобҳои 

баҳисобгирии муҳосибии 

фаъолияти молиявӣ-хоҷагии 

субъектҳои хоҷагидорӣ; 

Дастурамал оид ба тартиби 

таҳияи намудани шаклҳои 

ҳисоботи молиявие, ки 

мутобиқи Стандартҳои 

байналмилалии ҳисоботи 

молиявӣ; Оинномаи ҷамъият 

ва тағйирот ва иловаҳо ба он, 

ки ба қайд гирифта шудааст 

Ҳисобот оид 

ба ҳолати 

молиявӣ 

(Шакли № 1); 

Ҳисобот оид 

ба тағйирёбии 

сармояи худӣ 

(Шакли № 4) 

Китоби 

асосӣ, 

журнал- 

ордерҳои 

№ 1, 2, 6, 

7, 8, 10, 

10/1, 11, 

12, 13, 16 

Маълумотҳои 

таҳлилӣ 

(машинограммаҳо) 

ба журнал-

ордерҳои №12 ва 

13; ведомости №7. 

12, 15. 18. 18/1; 

ведомости 

баҳисобгирии 

гурӯҳии ҳаракати 

воситаҳои асосӣ; 

ведомости 

ҳисобкунии 

истеҳлок аз руйи 

ҳар як зерсохтор; 

варақаи инвентарии 

баҳисобгирии 

воситаҳои асосӣ; 

варақаи 

баҳисобгирии 

таҳлилии 

ҳисоббаробаркуниҳ

о бо дебиторон ва 

кредиторон; 

Китоби хазинавӣ; 

ҳангоми истифодаи 

барномаи “1С: 

Корхона” гардиши 

ҳисоби 11100; 

маълумотнома-

ҳисобкунии 

фарсудашавӣ 

Шартномаи иҷораи 

воситаҳои асосӣ; 

Шартномаи хариди 

воситаҳои асосӣ; 

сиёсати ҳисобдорӣ; 

коээфисиенти миёнаи 

соҳавии азнавбаҳодиҳӣ; 

ҳуҷҷатҳои 

тасдиқкунандаи арзиши 

бозории воситаҳои 

асосӣ; санади қабулу 

пешниҳоди воситаҳои 

асосӣ; санади ба кор 

андохтани воситаҳои 

асосӣ; санади хориҷ 

кардани воситаҳои 

асосӣ; санади 

баруйхатгирии 

сохтмони нотамом; 

маълумотномаи бонкӣ; 

нусхаи супоришномаи 

пулгузаронӣ; ордери 

хароҷоти хазинавӣ; 

расид ба ордери 

даромади хазинавӣ 

Ҳисоби 

маблағи 

ҳақиқии 

андоз аз 

фоида; 

Ҷадвали 

коркарди 

РТ-6 

 

Давоми ҷадвали 3.1.2 

Истеҳлоки 

дороиҳои 

ғайримодд

ӣ 

Қонуни ҶТ «Дар бораи 

баҳисобгирии муҳосибӣ ва 

ҳисоботи молиявӣ»; СББМ 38 

«Дороиҳои ғайримоддӣ»; 

СББМ 36 «Беқуршавии 

дороиҳо»; Низомнома оид ба 

пешбурди баҳисобгирии 

муҳосибӣ ва ҳисоботи молиявӣ 

дар ҶТ; Нишондоди методӣ 

оид ба татбиқи нақшаи 

ҳисобҳои баҳисобгирии 

муҳосибии фаъолияти 

молиявӣ–хоҷагии субъектҳои 

хоҷагидорӣ; Дастурамал оид ба 

тартиби таҳияи намудани 

шаклҳои ҳисоботи молиявие, 

ки мутобиқи Стандартҳои 

байналмилалии ҳисоботи 

молиявӣ; Оинномаи ҷамъият ва 

тағйирот ва иловаҳо ба он, ки 

ба қайд гирифта шудааст; 

Кодекси андози Ҷумҳурии 

Тоҷикистон 

Ҳисобот оид 

ба ҳолати 

молиявӣ 

(Шакли № 1) 

Китоби 

асосӣ; 

Журнал-

ордерҳои 

№ 1. 2, 2/1, 

7, 8. 10, 

10/1, 12. 

13, варақаи 

баҳисобгир

ии 

дороиҳои 

ғайримодд

ӣ 

Маълумоти 

таҳлили ба журнал-

ордерҳои №12 ва 

13; ведомости № 1, 

2, 2/1, 7, 16, 17, 

18/1; варақаи 

баҳисобгирии 

таҳлилии 

ҳисоббаробаркуниҳ

о бо дебиторон ва 

кредиторон; 

Китоби хазинавӣ 

Шартномаи таъсисёбӣ; 

шартномаи истифода 

намудани таълифот; 

шартномаи 

иҷозатномадиҳӣ; 

Шарнома оид ба 

таҳвили «ноу-хау»; 

шартномаи хариду 

фуруш; санади қабули 

дороиҳои ғайригардон; 

маълумотномаи бонкӣ; 

нусхаи супоришномаи 

пулгузаронӣ; ордери 

хароҷоти хазинавӣ; 

расид ба ордери 

даромади хазинавӣ 

Ҷадвали 

коркарди 

РТ-6 

Сармояи 

захиравӣ 

Қонуни ҶТ «Дар бораи 

ҷамъиятҳои саҳомӣ» [61]; 

СББМ 37 «Уҳдадориҳои 

арзёбишаванда, уҳдадориҳои 

шартӣ ва дороиҳои шартӣ»; 

Низомнома оид ба пешбурди 

баҳисобгирии муҳосибӣ ва 

ҳисоботи молиявӣ дар ҶТ; 

Дастурамал оид ба тартиби 

таҳияи намудани шаклҳои 

ҳисоботи молиявие, ки 

Ҳисобот оид 

ба ҳолати 

молиявӣ 

(Шакли № 

1); Ҳисобот 

оид ба 

ҳаракати 

сармояи 

худӣ 

(Шакли № 4) 

Китоби 

асосӣ; 

Журнал-

ордери 

№12, 

варақаи 

баҳисобгир

ии 

дороиҳои 

ғайримодд

ӣ 

Маълумоти 

таҳлили ба журнал-

ордери №12, 

ҳангоми ташкили 

баҳисобгирии 

автоматикунонида

шудаи бо истифода 

аз барномаи “1С; 

Корхона” гардиши 

ҳисоби 33300 

(китоби асосӣ), 

Суратмаҷлиси ҷаласаи 

умумии саҳмдорон ё 

нусхаи он; нусхаи 

қарори Шурои 

директорон 

- 

Давоми ҷадвали 3.1.2 

мутобиқи Стандартҳои 

байналмилалии ҳисоботи 

молиявӣ; Нишондоди методӣ 

оид ба татбиқи нақшаи 

ҳисобҳои баҳисобгирии 

муҳосибии фаъолияти 

молиявӣ–хоҷагии субъектҳои 

хоҷагидорӣ; Оинномаи 

ҷамъият, суратҷаласаи маҷлиси 

саҳҳомон (муассисон) 

таҳлили ҳисоби 

33300, ведомости 

гардишӣ-бақиявӣ 

Фоидаи 

тақсимна

шуда 

Қонуни Ҷумҳурии Тоҷикистон 

«Дар бораи ҷамъиятҳои 

саҳомӣ»; СББМ 1 «Пешниҳоди 

ҳисоботи молиявӣ», СБҲМ 12 

«Андозҳо аз фоида»; 

Низомнома оид ба пешбурди 

баҳисобгирии муҳосибӣ ва 

ҳисоботи молиявӣ дар ҶТ; 

Дастурамал оид ба тартиби 

таҳияи намудани шаклҳои 

ҳисоботи молиявие, ки 

мутобиқи Стандартҳои 

байналмилалии ҳисоботи 

молиявӣ; Нишондоди методӣ 

оид ба татбиқи нақшаи 

ҳисобҳои баҳисобгирии 

муҳосибии фаъолияти 

молиявӣ–хоҷагии субъектҳои 

хоҷагидорӣ; Оинномаи 

ҷамъият, суратҷаласаи маҷлиси 

саҳҳомон (муассисон) 

Ҳисобот оид 

ба ҳолати 

молиявӣ 

(Шакли №1), 

ҳисобот оид 

ба Маҷмуи 

даромадҳо 

(Шакли №3), 

ҳисобот оид 

ба 

тағйирёбии 

сармояи 

худӣ 

(Шакли №4), 

Шакли № 5 

Ҳисобот оид 

ба гардиши 

воситаҳои 

пулӣ 

журнал-

ордерҳои 

№ 1, 2, 6, 7, 

8, 10, 10/1, 

11, 12, 13, 

16 

маълумотҳои 

таҳлилӣ 

(машинограммаҳо) 

ба журнал-ордери 

№12, сметаи 

хароҷот аз ҳисоби 

фоидаи соф, китоби 

хазинавӣ 

суратҷаласаи маҷлиси 

саҳомон (моликон), 

сиёсати ҳисобдорӣ 

- 

Сарсашма: таҳияи муаллиф. 

Давоми ҷадвали 3.1.2 



135 

Ҳамин тавр, ҳисоботи молиявии аудитшуда барои истифодабарандагон 

(моликон, саҳомон, ҳаридорон, молтаъминкунандагон, қарздиҳандагон ва ғ.) 

сарчашмаи асосӣ ва ягонаи маълумот барои қабули қарорҳо баромад намуда, 

ҳамчун низоми иттилоотии пурра баромад мекунад. Дар ин шароит барои 

амалияи аудит гурӯҳбандии дурустии унсурҳои сармояи худӣ ва 

сарчашмаҳоии иттилоотии он аҳаммияти калон дорад. Дар таҳқиқот, 

муаллиф гурӯҳбандии умумии сармояро пешниҳод намудааст, ки оид ба 

таркиби унсурии сармояи худӣ, ташаккули сарчашмаи иттилоотӣ ва 

мукаммалгардонии баҳисобгирӣ ва аудити сармоя асос шуда метавонад. Бо 

мақсади таҳқиқоти маҷмуъии равишҳои методии сармояи худӣ сарчашмаи 

таъминноти иттилоотии он вобаста аз унсурҳои асосиаш тафриқабандӣ 

шудааст. 

 

3.2. Мукаммалгардонии методикаи гузаронидани санҷиши аудитории 

сармояи худӣ 
 

Раванди ташаккулёбии иқтисоди рақамӣ ва васеъ истифодашудани 

фановарӣ дар ҳисобгирӣ ва аудит такмили заминаҳои методии гузаронидани 

аудити сармояи худӣ ва унсурҳои алоҳидаи онро ба миён мегузорад. Мақсади 

аудити сармояи худӣ ибрози ақидаи мустақил оид ба саҳеҳии иттилооти дар 

ҳисоботи молиявӣ инъикосгардида вобаста ба ташаккул, ҳаракат ва 

тағйирёбии сармояи худӣ, инчунин мувофиқати он ба талаботи қонунгузории 

амалкунанда ва асосҳои консептуалии ҳисоботи молиявӣ ба шумор меравад. 

Таҳқиқоти анҷомдода нишон медиҳад, ки масъалаҳои таъминоти 

ташкилӣ ва методии аудити сармояи худӣ дар заминаҳои таъминоти 

иттилоотию иртиботӣ бо фановариҳои рақамӣ пурра ҳал карда нашудааст. 

Бар замми ин, муттасилии гузаронидани санҷиши ташаккул ва тағйирёбии 

сармояи онномавӣ дар доираи давраҳо ва марҳилаҳои гуногун методикаи 

умумикардашудаи санҷишро фаро намегиранд. 

Қайд кардан ба маврид аст, ки пеш аз гузаронидани санҷиши сармояи 

худӣ ҳар як давраи ҳаракати унсурҳои сармояи худиро таҳлил намудан ба 

мақсад мувофиқ мебошад. Бо ин мақсад методикаи объектии аудити ҳар як 

унсури сармояи худӣ, ки байни ҳам алоқаманд мебошанд, дар намуди умумӣ 

таҳия карда шудааст (расми 3.2.1). 

 
 
 
Сарчашма: таҳияи муаллиф 
Расми 3.2.2. – Схема аз рӯйи объекти аудити унсурҳои сармояи худӣ 
 
 
 
 
 
 
 
 
 
 
 
 
 
 
 
 

 

 

 

 

 

 

 

 

Расми 3.2.1. – Схемаи методикаи объектии аудити унсурҳои 

сармояи худӣ 
Сарчашма: таҳияи муаллиф. 

 

Мутаасилии иҷроиши расмиёти аудиторӣ аз рӯйи объектҳои 

пешниҳоднамудаи аудити сармояи худӣ вобаста ба пайдарпайии амалиномии 

он ба мақсад мувофиқ мебошад, зеро санҷиши аудитории ҳар як унсури 

сармояи худӣ барои мақсади мушаххас ва бадастории маълумоти боэътимод 

оиди ҳар як унсури алоҳида анҷом дода мешавад. Аз тарафи дигар, 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Т А К М И Л И  Н И З О М И  А У Д И Т И  С А Р М О Я И  Х У Д Ӣ  

ОБЪЕКТҲОИ АУДИТИ САРМОЯИ ХУДӢ 

Сармояи 

оиномавӣ 

Сармояи 

иловагӣ 

Сармояи 

захиравӣ 

Фоидаи 

тақсимношуда 

 - аудити андозаи 

сармояи 

оинномавӣ; 
- аудити сохтори 

сармояи 

оинномавӣ; 

- аудити пардохти 

қарздориҳои 

муассисон аз 

рӯйи саҳм ба СО. 
 

- аудити 

аъзоҳақии 

иловагии 

муассисон зиёда 

аз андозаи 

сармояи 

бақайдгирифташ

уда; 

- аудити 

азнавбаҳодиҳии 

дороиҳо. 

- аудити 

сармояи 

захиравӣ; 

- аудити 

фоидаи 

тақсимношудаи 

соли ҳисоботӣ; 

- аудити 

фоидаи 

тақсимношудаи 

солҳои гузашта. 

ТАЪМИНИ СИФАТИ БАЛАНДИ ҲИСОБОТИ АУДИТОРӢ ОИД БА НАТИҶАҲОИ 

САНҶИШИ САРМОЯИ ХУДӢ 

Таъминоти ташкилӣ ва 

методии аудити сармояи 

худӣ  

Таъминоти иттилоотию 

иртиботӣ бо фановариҳои 

рақамӣ 

гузаронидани санҷиши аудитори аз руйи объектҳои пешниҳоднамудаи 

аудити сармояи худӣ сифати баланди ҳисоботи аудиториро оид ба натиҷаҳои 

санҷиши сармояи худӣ таъмин менамояд. Масалан, мақсади аудити сармояи 

захиравӣ қонунӣ ташкил кардани он, ташаккул ва истифодабарии сармояи 

захиравӣ, риояи дуруст инъикос намудан дар ҳисобгирӣ ва ҳисоботи молиявӣ 

ба ҳисоб меравад. Ҳамзамон аудитор мувофиқати маълумоти ҳисоботи 

молиявӣ, Китоби асосӣ ва сабткунакҳои таҳлилӣ ва таркибии баҳисобгириро 

аз рӯйи ҳисоби 33300 «Сармояи захиравӣ» санҷида мебарояд. Бинобар ин, 

дар вақти гузаронидани санҷиши сармояи оинномавӣ объекти аудит дар 

ҳисобгирӣ инъикос намудани ҳодисаҳое, ки бо ташаккулёбӣ ва тағйирёбии 

унсурҳои сармояи худӣ алоқаманд, баромад мекунанд. 

Дар таҳқиқотҳои илмӣ ва таҷрибаи амалии ширкатҳои аудиторӣ 

вобаста ба моҳият, марҳилаҳо ва давраҳои гузаронидани санҷиши аудитории 

сармояи худӣ ва унсурҳои алоҳидаи он ақидаҳои гуногун дида мешавад. Дар 

баробари ин, амалия ташкилотҳои аудиторӣ нишон медиҳад, ки барои 

самаранок гузаронидани аудити сармояи худӣ, фанованиҳои рақамӣ ба таври 

зарурӣ татбиқ карда намешавад. На дар ҳама ҳолатҳо давраҳои 

пешниҳодшуда иттиллоти пурраю саҳеҳро оид ба вазъи молиявӣ, ки 

имконияти ақидаи мустақили эътимоднок изҳор карданро фароҳам меорад, 

дар бар мегирад. Бархе аз олимони ватаниву ҳам хориҷӣ давраҳои зиёди 

аудитро тавсия кардаанд, ки ин харҷи маблағи зиёдатиро талаб мекунад ва, 

дар баробари ин, ба сифати аудити сармояи худӣ таъсири назаррас 

намерасонанд.  

Вобаста ба натиҷаҳои таҳқиқоти анҷомдодашуда мувофиқи талаботҳои 

СБА ҷараёни гузаронидани аудити сармояи худиро ба чунин давраҳои ҷудо 

намудан мумкин аст: мувофиқа намудани шарти супориши аудиторӣ; 

банақшагирии аудит; гузаронидани аудит; ҷамъбаст ва баҳодиҳии натиҷаҳои 

аудит; ҳамкории минбаъда бо мизоҷ пас аз пешниҳоди ҳисоботи аудиторӣ 

(расми 3.2.2). Чунин тартиб ва пайдарпайии тақсимоти дурусти корҳо, ки дар 

интиҳо барои ташаккули ақидаи аудиторӣ заурур мебошад, таъмин 



138 

менамояд. Инчунин, иҷроиши корҳоро байни давраҳои пешбинишуда тақсим 

намуда, аудитор истифодабрии расмиётҳои таҳлилиро ҳангоми гузаронидани 

санҷиши сармояи худӣ ва ҷамъбасти натиҷаҳои аудит муайян месозад. 

 

 

 

 

 

 

 

 

 

 

 

 

Расми 3.1.2. - Давраҳои асосии санҷиши аудитории сармояи худӣ 
Сарчашма: таҳия муаллиф. 

 

Давраи якум, мувофиқа намудани шарти супориши аудиторӣ. Аудит бо 

муроҷиати хаттии мизоҷ ба ташкилоти аудиторӣ (аудитори мустақил) оид ба 

гузаронидани аудити ҳисоботи молиявӣ вобаста ба ибрози ақидаи мустақил 

нисбати эътимоднокии нишондиҳандаҳои ҳисоботи молиявӣ оғоз меёбад. 

Ташкилоти аудиторӣ барои гузаронидани аудит ба мизоҷ посух дода, барои 

гузаронидани аудити мустақил қарор қабуд мекунад. Мувофиқи талаботи 

СБА аудитор бояд бовари ҳосил кунад, ки «барои гузаронидани санҷиши 

аудиторӣ замина мавҷуд аст, аз ҷумла: 

● мувофиқати принсипи омодасозии ҳисоботи молиявии мизоҷ ба 

асосҳои консепсияи ҳисоботи молиявӣ; 

● розигии роҳбарияти субъекти санҷидашавандаро вобаста ба ҳуқуқ ва 

уҳдадориҳояш мегирад, аз он ҷумла: 

ДАВРАҲОИ САНҶИШИ АУДИТОРИИ САРМОЯИ ХУДӢ 

Мувофиқа намудани шарти супориши аудиторӣ 

Банақшагирии аудит 

Гузаронидани аудит 

Ҷамъбаст ва баҳодиҳии натиҷаҳои аудит 

Ҳамкории минбаъда бо мизоҷ пас аз пешниҳоди 

ҳисоботи аудиторӣ 

Давраи 1 

Давраи 4 
 

Давраи 3 
 

Давраи 2 
 

Давраи 5 

а) омодасозии ҳисоботи молиявӣ тибқи принсипҳои истифодашавандаи 

ташаккули ҳисоботи молиявӣ, дар ҳолати зарурӣ, пешниҳоди одилонаи он; 

б) ташкили чунин низоми назорати дохилӣ, ки ба ақидаи роҳбарияти 

субъекти санҷидашаванда, барои омодасозии ҳисоботи молиявии таҳрифоти 

муҳим надошта зарур аст, ҳатто дар натиҷаи қаллобӣ ё хатогӣ; 

в) ба аудитор додани имконият: 

● дастрасӣ ба тамоми иттилооти ба роҳбарият маълум, ки он ба 

омодасозии ҳисоботи молиявӣ алоқаманд аст (ҳисобгирӣ ва баъзе ҳуҷҷатҳо 

ва дигар маълумот); 

● маълумоти иловагӣ, ки аудитор метавонад аз роҳбарият бо мақсади 

гузаронидани аудит талаб намояд; 

● дастрасии бемаҳдуд ба кормандони корхона, ки аз онҳо аудитор 

мехоҳад далелҳои аудитории заруриро гирад» [117]. 

Бо мақсади аз байн бурдани нофаҳмӣ вобаста ба гузаронидани санҷиш 

аудитор ба мизоҷ то оғози санҷиш мактуб-уҳдадорӣ равон мекунад. Шакл ва 

талаботи итиилоотии ҳуҷҷати мазкур гуногун мебошад ва аз намуди корҳои 

аудиторӣ ва шарти санҷиши аудиторӣ вобастагӣ дорад. Аудитор мактуб-

уҳдадориро омода намуда, розигии худро вобаста ба мақсад, объекти аудит 

ва ҳаҷми он, уҳдадориҳои менеҷмети корхона вобаста ба ҳисоботи 

пешниҳодшаванда, уҳдадориҳои ташкилоти аудиторӣ, ҷавобгарии тарафайн 

оид ба саҳеҳии ва эътимоднокии изҳорот ва шакли пешниҳоди ҳисоботи 

аудиторӣ ба мизоҷ пешниҳод мекунад.   

Давраи дуюм, банақшагирии ҷараёни санҷиши аудиторӣ ба ҳисоб 

меравад. Маҳаки асосии гузаронидани ҳамагуна аудит банақшагирии 

санҷиши аудиторӣ ба ҳисоб меравад, зеро аз мушаххас ва дақиқ тартиб 

додани он сифати натиҷаи иҷроиши санҷиш вобастагӣ дорад. Ҳамзамон, дар 

доираи он стратегия ва тактикаи санҷиши аудитории саармояи худӣ муқаррар 

карда мешавад. Стратегияи санҷиши аудторӣ дар нақшаи умумии аудит 

оварда мешавад ва онҳо байни ҳам алоқаманд мебошанд. 

Дар нақшаи умумии аудит расмиёти аудиторӣ барои расидан ба 

мақсади ниҳоии аудит мушаххас оварда мешаванд, ки иҷроиши саривақтӣ ва 

босифати вазифаҳои аудити сармояи худӣ ва ибрози эътимод оид ба 

ҳисоботи молиявии аудитшаванда равона шудааст. Аудитор дар нақшаи 

аудит намуд, мазмун ва вақти иҷроиши расмиётҳои аудитории аудити 

сармояи худиро ба таври мушаххас нишон медиҳад. Нақшаи санҷиши 

аудторӣ то оғози санҷиш таҳия шуда, миқдор ва ҳаҷми расмиётҳои 

пешбинишуда метавонад бо мақсади баланд бардоштани самаранокии 

иҷроиши шарти санҷиши аудиторӣ тағйир дода шаванд. Новобаста аз оғози 

санҷиши аудиторӣ агар дар корхона аудити мувофиқатӣ гузаронида шавад, 

аудитор метавонад бо натиҷаи санҷиши қалбӣ шинос шавад. Ҷанбаҳои 

назариявӣ - методологии таҳияи барномаи аудитро таҳқиқ намуда, 

Сахартсева И.И. қайд мекунад, ки: «Дар вақти гузаронидани аудит, ки ба 

маълумоти санҷиши пешакӣ асос ёфтааст, бодиққат омӯхтани хуҷҷатҳои 

кории аудитори қаблиро аз рӯйи ҳисоби сармоя дар давраи муайян зарур 

мебошад ва муайян кардани кифоягии он ки оё равиши аудитори қаблӣ аз 

рӯйи чунин масъалаҳо, ба монанди зиёдшавии муҳим ва хориҷшавии муҳими 

сармоя, санҷиши ҳуқуқи моликият ба сармоя ва суратмаҷлисҳои 

тасдиқкунандаи харид, санҷиши кифоягии тавзеҳоти (шарҳи) иттилоот дар 

замимаҳо ба ҳисоботи молиявӣ; санҷиши мавҷудияти уҳдадориҳо ва ҳуқуқ 

барои мусодираи сармояи асосӣ ва гардон барои қарзҳо, гарав ва ғ. зарур 

мебошад» [115, c. 282]. Дар баробари ин, ба аудитор зарур аст, ки дар давраи 

аудити пешакӣ амалиёти муҳимро ба ҳуҷҷат барасмиятдароварда, расмиёти 

санҷиши аудиториро татбиқ намояд, ба кифоягии далелҳои гирифтааш 

боварӣ ҳосил намояд. 

Дар ҷараёни ташаккули барномаи аудит интихоби расмиёти аудит 

мавқеи хосаро касб мекунад, зеро он самаранокии санҷиши аудиториро 

таъмин менамояд. Дар ин давра, диққати махсус ба муайян кадани таркиби 

расмиёти аудит аз рӯйи муҳиммият равона мегардад, ки он барои гирифтани 

далелҳои аудиторӣ оид ба мавҷудият ё ҷой надоштани таҳрифоти муҳим ё 

хатогӣ дар ҳисоботи молиявии санҷидашаванда иҷро карда мешавад. 

Яке аз ҷабҳаи муҳим дар давраи банақшагирии сармояи худии корхона 

муайян кардани сатҳи мақбули муҳиммият мебошад. Муайян кардани сатҳи 

муҳиммият аз тарафи аудитор ҳангоми ташаккул ва пешниҳоди хулоса аз натиҷаи 

санҷиш, ки ибрози эътимодро оид ба нишондиҳандаҳои ҳисоботи молиявии 

корхона зарурат аст. Тибқи СБА 320 [70] ҳангоми банақшагирии аудит ба аудитор 

зарур аст, ки ӯ чунин тартиботҳои аудиториеро интихоб намояд, ки пастшавии 

хавфт аудиториро то сатҳи мақбул таъмин карда тавонанд. Дар баробари ин, дар 

нақшаи умумии аудит бояд андозаи хавфи аудиторӣ ва сатҳи муҳимият дарҷ карда 

шаванд. 

Давраи сеюм, ин худ ҷараёни гузаронидани санҷиши аудиториро дар бар 

мегирад. Дар ин давра, аудитор саҳеҳӣ ва дақиқии иттилооти ҳисоботи молиявӣ ва 

маълумоти баҳисобгириро оид ба ташаккул ва ҳаракати сармояи худиро таҳқиқ 

намуда, бо роҳи тестикунонӣ дурустии инъикоси маълумотро оид ба ташаккул ва 

истифодабарии сармояи худиро дар низоми амалкунандаи баҳисобгирӣ ва низоми 

назорати дохилиро баҳо медиҳад.  

Вобаста ба натиҷаи тестикунонӣ аудитор самт, марҳила, усул ва расмиёти 

аудитории истифодашавандаро муайян менамояд, хусусияти фаъолияти корхона ва 

ҳаҷми аудити сармояи худиро баҳогузорӣ мекунад. Самти асосӣ, объект ва методи 

аудит, инчунин расмиёти аудитории дар рафти гузаронидани аудити сармояи худӣ 

пешниҳодшуда дар ҷадвали 3.2.1 оварда шудааст. 

Маълумоти ҷадвали 3.2.1. нишон медиҳад, ки расмиёти аудитории санҷиши 

сармояи худӣ метавонад вобаста аз усулҳои ташкил ва самти гузаронидани аудит 

дигаргун карда шавад. Вале гузаронидани аудит аз рӯйи ин самтҳо ба аудитор барои 

ибрози ақида оид ба дурустии бақайдгирӣ, ворид намудани тағйирот ба ҳуҷҷатҳои 

таъсисӣ, тағйирёбии сохтори сармояи худӣ, ташаккули сармояи захиравӣ, самти 

истифодабарии фоидаи тақсимнашуда шароит фароҳам меорад. Инчунин, аудитор 

инъикоси иттилоотро оид ба ташаккул ва тағйирёбии андозаи сармояи оинномавӣ 

дар низоми ҳисобҳои баҳисобгирии муҳосибии мизоҷ баҳо дода, дар ҳисоботи 

аудиторӣ эътимоднокии ҳисоботи молиявиро инъикос менамояд. 

Ҷадвали 3.2.1. – Расмиёти аудитории тавсияшаванда дар рафти аудити сармояи худӣ 

Унсурҳои 

сармояи 

худӣ 

Самтҳои асоси 

аудит 

Усули 

тестикун

онӣ  

Объекти аудит Методи аудит Номгуи масъалаҳое, ки дар рафти аудити 

сармояи худӣ омухта мешаванд 

С
ар

м
о
я
и

 о
й

и
н

н
о
м

ав
ӣ

 

Аудити сохтори 

сармояи 

оинномавӣ 

Тестикун

онии 

пурра 

Ҳиссаи муассисон дар 

сармояи оинномавӣ 

Санҷиши санадҳои 

меъёрӣ-ҳуқуқӣ; 

Санҷиши мувоиқати 

фаъолияти амалиётӣ 

бо маълумоти 

баҳисобгирӣ ва 

қоидаҳои 

муқарраршуда; 

Санҷиши 

арифметикӣ; 

Санҷиши таҳлилӣ ва 

мантиқӣ 

Санҷиши тартиби бақайдгирии ҳуҷҷатҳои 

таъсисии ҷамъият дар мақомоти ваколатдори 

давлатӣ; 

Санҷиши риояи қонунгузории амалкунанда оид 

ба ворид намудани воситаҳо ба ивази ҳуқуқи 

корпоративӣ; 

Санҷиши кифоягии ҷалби захираҳо барои 

маблағгузории фаъолият аз ҷониби эмитентҳои 

ҳуқуқи корпоративӣ 

Аудити андозаи 

сармояи 

оинномавӣ 

Тестикун

онии 

пурра 

Андозаи сармояи 

оинномавӣ, ки дар 

ҳуҷҷатҳои таъсисӣ 

дарҷ гардидааст 

Санҷиши мувофиқати андозаи сармояи худӣ, ки 

дар ҳуҷҷатҳои таъсисӣ нишондодашуда ба 

маълумоти баҳисобгирӣ ва ҳисоботи мизоҷ 

Ташаккули андозаи 

эълоншудаи сармояи 

оинномавӣ 

Санҷиши ҳақиқии вориднамудани дороиҳо бар 

ивази ҳуқуқи корпоративӣ; 

Санҷиши дурустии муайянкунии арзиши 

одилонаи дороиҳои ғайримолиявӣ, ки аз тарафи 

муассисон барои пардохти саҳм ба сармояи 

оинномавӣ ворид шудаанд 

Зиёд кардани сармояи 

оинномавӣ 

Санҷиши тартиби азнавбақадгирии ҳуҷҷатҳои 

таъсисӣ дар мақомоти ваколатдорӣ давлатӣ; 

Санҷиши сарчашмаи зиёд кардани андозаи 

сармояи ойинномавӣ; 

Санҷиши суратмаҷлиси Маҷлиси умумии 

саҳмдорон оид ба қабули чунин қарор бо додани 

беш аз 25 фоизи овозҳо;  

Санҷиши ҳуҷҷатҳое, ки қарздории муассисонро 

аз рӯйи саҳми пешакӣ тасдиқ мекунад 

Кам кардани сармояи 

оинномавӣ 

Санҷиши тартиби азнавбақайдгирии ҳуҷҷатҳои 

таъсисӣ; 

Санҷиши суратмаҷлиси умумии саҳмдорон;  

Санҷиши мувофиқи мақсад будани кам кардани 

андозаи сармояи оинномавӣ тибқи талаботи 

қонунгузории амалкунанда; 

Санҷиши мавҷудияти огоҳии хаттии кредиторон 

дар хусуси кам кардани ҳаҷми сармояи 

оинномавӣ; 

Санҷиши дурустӣ ва саривақтии пардохти саҳми 

ба муассис тааллуқлошта, ҳангоми баромадни ӯ 

аз ҳайати интирокчиёни ҷамъият 

Аудити пардохти 

қарздориҳои 

муассисон аз рӯйи 

саҳм ба сармояи 

оинномавӣ 

Тестикун

онии 

интихобӣ 

Шакли саҳм ба 

сармояи оинномавӣ 

Санҷиши ҳуҷҷатҳое, ки ҳақиқати ворид 

намудани дороиҳоро бар ивази ҳуқуқи 

корпоративӣ тасдиқ мекнанд 

Муҳлати пардохти 

қарздории муассисон 

аз рӯйи саҳм ба 

сармояи оинномавӣ 

Санҷиши саривақтии ворид намудани 

дороиҳоро бар ивази ҳуқуқи корпоративӣ;  

Санҷиши тартиби дар низоми ҳисобдории мизоҷ 

амалиётҳо, ки пардохт намудани қарздории 

муассисон аз рӯйи саҳм дар сармояи оинномавӣ 

С
ар

м
о
я
и

 и
л
о
в
аг

ӣ
 

Аудити 

аъзоҳақиии 

иловагии 

муассисон зиёда 

аз андозаи 

сармояи 

бақайдгирифташу

да 

Тестикун

онии 

пурра 

Андозбандии ҳиссаи 

иловагӣ 

Санҷиши хусусияти ҳиссаи иловагӣ 

гузошташуда ба фаъолияти хоҷагии мизоҷ; 

Санҷиши дурустии андозбандии ҳиссаи 

иловагии муассисон ва маблағи фоизҳои 

ҳисобкардашуда аз рӯйи кумаки молиявӣ 

баргарданда 

Аудити 

азнавбаҳодиҳии 

дороиҳо 

Тестикун

онии 

интихобӣ 

Азнавбаҳодиҳӣ 

(тахфифи) дороиҳои 

гайригардон 

Санҷиши дурустии ҳисобкунии азнавбаҳодиҳӣ 

(тахфифи) дороиҳои ғайригардон ва тағйирёбии 

андозаи истеҳлоки онҳо; 

Санҷиши асоснокии инъикоси натиҷаи 

азнавбаҳодиҳӣ (тахфифи) дороиҳои ғайригардон 

Давоми ҷадвали 3. 2.1. 

дар баҳисобгирӣ 

С
ар

м
о
я
и

 з
ах

и
р
ав

ӣ
 Аудити сармояи 

захиравӣ 

Тестикун

онии 

интихобӣ 

Истифодабарии 

сармояи захиравӣ 

Санҷиши риояи андозаи сармояи захиравӣ дар 

оиннома пешбинишуда, қонунӣ будани 

истифода бурдани он; 

Санҷиши дурустии ҳиссаҷудокунии ҳарсола 

тибқи қонунгузорӣ ба сармояи захиравӣ; 

Санҷиши асоснокии инъикоси амалиётҳо аз 

рӯйи сармояи захиравӣ дар ҳисобгирӣ ва 

ҳисобот 

Ф
о
и

д
аи

 т
ақ

си
м

н
аш

у
д

а 

Аудити фоидаи 

тақсимнашудаи 

соли ҳисоботӣ 

Тестикун

онии 

пурра 

Фоидаи 

тақсимнашудаи соли 

ҳисоботӣ 

Санҷиши асоснокии ҳаҷми фоида то 

андозбандӣ, андозаи хароҷоти шартӣ ба андоз аз 

фоида ва муҷозотҳои андозӣ; 

Санҷиши дурустии инъикости фоида 

тақсимнашудаи соли ҳисоботӣ дар баҳисобгирӣ 

ва ҳисобот 

Аудити фоидаи 

тақсимнашудаи 

солҳои гузашта 

Истифодабарии 

фоидаи 

тақсимнашудаи 

солҳои гузашта 

Санҷиши асоснокии истифодабарии фоидаи 

тақсимнашудаи солҳои гузашта; 

Санҷиши дурустии инъикости фоидаи 

тақсимнашудаи солҳои гузашта дар 

баҳисобгирӣ ва ҳисобот 

Сарчашма: таҳияи муаллиф дар асоси омӯзиши адабиёт 

 

Давоми ҷадвали 3.2.1. 

Пеш аз ҳама, сохтори сармояи худии корхона аз рӯйи сарчашмаи 

ташаккулёбии он бо аудит фаро гирифта мешавад. Ҳангоми аудити сармояи 

худӣ инро ба инобат мегиранд, ки андозаи сармояи худӣ мувофиқи 

шартномаи таъсисӣ моликони (саҳмдорон) корхона бо роҳи гузориши 

воситаҳои пулӣ, моликият, ҳуқуқ, дороиҳои ғайримолиявӣ дар асоси 

ҳуҷҷатҳои таъсисӣ ташаккул меёбад. 

Мувофиқи маълумоти ҳуҷҷатҳои аввала ва маълумоти кредити ҳисоби 

10600 «Қарздории муассисон (иштирокчиён) аз рӯйи саҳмҳо ба сармояи 

оинномавӣ» ва маълумоти дебети ҳисобҳои 10200 «Воситаҳои пулӣ дар 

бонк», 10100 «Воситаҳои пулӣ дар хазина», 10700 «Захираҳои молию 

моддӣ», 11000 «Воситаҳои асосӣ», 11300 «Дороиҳои ғайримоддӣ» [76] ва ғ. 

воридшавии гузориши муассисонро санҷидан зарур мебошад. 

Санҷиши аудитории пуррагӣ ва саривақтии воридшавии воситаҳои 

пулӣ дар асоси ордери даромади хазинавӣ, нусхаи маълумотномаи бонкӣ ва 

ҳуҷҷатҳои ба онҳо замимашуда гузаронида мешавад. Дар рафти санҷиш 

аудитор гузориши муассисонро дар асоси санади қабули воситаҳои асосӣ ва 

дороиҳои ғайримоддӣ, шиносномаи техникӣ, ҳуҷҷатҳои аввала, сабткунакҳо 

ва китоби асосӣ, ки онҳо воришавии дороиҳоро ба корхона тасдиқ мекунанд, 

таҳқиқ менамояд. Инчунин, ба аудитор маълумот аз рӯйи гардиши дебетии 

ҳисобҳои 11000 «Воситаҳои асосӣ» ва 11300 «Дороиҳои ғайримоддӣ» зарур 

аст, то ӯ санҷиши арзиши таҷҳизот, бино, иншоот, ҳуқуқи моликият ба 

сармояи зеҳниро анҷом диҳад. Санҷиши аудитории арзиши зихираҳои 

воридшуда ҳамчун гузориш ба сармояи оинномавӣ дар асоси санади қабули 

масолеҳҳо, борхати молию нақлиётӣ ва гардиши дебетии гурӯҳи ҳисобҳои 

10700 «Захираҳои молию моддӣ» гузаронида мешавад. 

Ҳар як намуди гузориши муассисон бояд бо ҳуҷҷат барасмият 

дароварда шуда бошад ва ба онҳо ҳатман таъиноти сармояи оинномавӣ 

ишора шуда бошад. Бинобар ин, ба аудитор зарур аст, ки ба қайди техникии 

дороиҳои ғайримоддӣ, ки ҳамчун гузориши муассисон ба сармояи оинномавӣ 

ворид шудаанд, диққат диҳад. Ин ҳуқуқи моликӣ ба ихтироот, захираҳои 

табиӣ, гудвилл, патент, иҷозатнома, франшиза, нишони молӣ, ҳукуқи 

муаллифӣ, ҳуқуқи истифодабарии замин, таъминоти барномавӣ мебошад.  

Ҳангоми таъсиси ҷамъияти саҳомӣ дороиҳои ғайримоддӣ дар 

баҳисобгирӣ бо нархи шартномавӣ баҳо дода мешаванд. Санади қабулу 

супоридани дар ҳақиқат ворид шудани дороиҳои ғайримоддӣ ба корхона 

тартиб дода мешавад. Дар ин ҳолат ба аудитор санҷиши воридшавӣ ва 

хориҷшавии дороиҳои ғайримоддӣ дар асоси маълумоти баҳисобгирии 

ибтидоӣ ва ҷамъбастӣ зарур мебошад. 

Яке аз қисми таркибии аудити сармояи худӣ таҳқиқи ҳуҷҷатҳои 

таъсисӣ ба ҳисоб меравад. Ҷараёни аудити ҳуҷҷатҳои таъсисиро Стютсяк 

И.Л. таҳқиқ намуда, қайд кардааст, ки: «Муайян намудани мувофиқати 

асосҳои ҳуқуқии фаъолияти корхона, ки дар оиннома ва дигар ҳуҷҷатҳо, 

санадҳои меъёрӣ-ҳуқуқӣ нишон дода шуда, ташкил ва фаъолияти молиявӣ-

хоҷагидории корхонаро танзим менамояд, ба шумор меравад» [159, c. 60]. 

Бояд қайд намуд, ки аудитор ҳуҷҷатҳои таъсисиро омӯхта мувофиқати 

иттилллоти дар ҳисоботи молиявӣ ва сабткунакҳои ҳисобгирӣ инъикос 

шударо бо санадҳои таъсисёбии ҷамъият баҳо медиҳад. В.Н. Лемеш бар он 

ақида аст, ки: «Мақсади санҷиши ҳуҷҷатҳои таъсисӣ тасдиқи асосҳои 

ҳуқуқии фаъолияти ташкилот; дурустӣ ва пуррагии ҳисоббаробаркуниҳо бо 

муассисон аз рӯйи а) ташаккули фонди асосӣ; б) ҳисоббаробаркуниҳои 

мобайнӣ бо муассисон оид ба ҳисобкунӣ ва пардохти ҳаққусаҳм; в) 

ҳисоббаробаркунии ниҳоӣ бо муассисон ҳангоми фурӯши (баромадан) ҳисса» 

[64, c. 72].  

Ҳамзамон, аудитор иттилооти баҳисобгирӣ ва ҳисоботи молиявиро 

таҳқиқ намуда, оиди пуррагӣ ва дақиқии ташкили сармояи оинномавӣ, зиёд 

(кам) шудани андозаи онро дар доираи санадҳои меъёрию ҳуқуқии 

амалкунанда хулоса бароварда, ҳуҷҷатҳои таъсисӣ ва сиёсати ҳисобдории 

корхонаро вобаста ба ташаккули сармояи оинномавӣ мавриди сарҷиш қарор 

медиҳад. Инчунин, баҳодиҳии воситаҳои ғайримолиявии аз тарафи 

муассисон (саҳҳомон) ба сифтати пардохти аъзоҳақӣ гузошташуда ва дар 

ҳисоботи молиявӣ инъикосшуда низ яке аз ҳадафҳои аудити сармояи 

оинномавӣ ба шумор меравад. 

Вақте аудитор тамоилҳои муҳимро дар ҳуҷҷатҳои таъсисёбӣ маълум 

мекунад, ки ташкилёбӣ ва қонунии ҷамъиятро зери суол мегузорад ё 

фаъолияти он ба давлат, моликон ё саҳҳомон зиён мерасонад, дар ин маврид 

аудитор бояд барои бартараф кардани ин камбудиҳо ба роҳбарияти субъект 

вақти муайян диҳад [8, c. 321]. 

Давраи чорум, ҷамъбаст ва баҳодиҳии натиҷаҳои аудит. Бо истифода аз 

расмиёти истифодашуда, аудитор далелҳои аудитории ба даст овардаашро ба 

низом дароварда, ҳолати воқеии пешбурди баҳисобгирии сармояи 

оинномавиро мувофиқи санадҳои меъёрии амалкунанда таҳлил намуда, 

эътимоди худро иброз менамояд. Доир ба майлкуниҳои бо воситаи 

расмиётҳои аудиторӣ ошкоркардашуда ба мизоҷ ҷиҳати бартараф намудани 

онҳо тавсияҳо таҳия намуда, пас аз ислоҳи онҳо ҳисоботи аудиторӣ 

пешниҳод мекунад. 

Аз рӯйи натиҷаи ҳар як ҷараён оид ба эътимоднокии иттилооти дар 

низоми баҳисобгирии муҳосибӣ ва ҳисоботи молявии мизоҷ инъикосшуда, 

аудитор аз рӯйи унсурҳои алоҳидаи сармояи худӣ ақидаи худро ташаккул 

медиҳад. Аудитор ҷараёни аудитро пас аз санаи таҳияи ҳисоботи аудиторӣ бо 

роҳи ташаккули файли ниҳоии аудиторӣ хотима мебахшад [120, с. 31]. 

Давраи панҷум, ҳамкории минбаъда бо мизоҷ пас аз пешниҳоди 

ҳисоботи аудиторӣ. Ташкилоти аудиторӣ бо такя ба талаботҳои СБА робитаи 

ҳакориро бо мизоҷ интихоб намояд. Интихоби сиёсати робита бо мизоҷ ба 

ташкилоти аудиторӣ, аз як тараф, барои расонидани хизмати босифати 

аудиторӣ зарур буда, аз тарафи дигар, барои коҳиш додани хавфи аудиторӣ 

дар вақти расонидани хизмати аудиторӣ имконият фароҳам меорад. Дар 

вақти татбиқи сиёсати робитаи дутарафа ҳуҷҷатҳое, ки ташкилоти аудиторӣ 

ташаккул медиҳад, дар файли алоҳида нигоҳ дошта мешавад. 

Дар вақти амалӣ намудани сиёсати робитаи дутарафаи ташкилоти 

аудиторӣ бо мизоҷ дар баробари иҷроиши супориши аудитории 

мувофиқашуда, ташкилоти аудиторӣ барои давом додани ҳамкории минбаъда 

номгӯйи хизматрасониҳои бо аудит алоқамандро пешкаш намояд, аз ҷумла 

расонидани машварат оид ба ташкили баҳисобгирии сармояи оинномавӣ ва ғ. 

Дар доираи хизматрасониҳои ҳамгирокунандаи аудит ташкилоти аудиторӣ ба 

мизоҷ тавсияҳои методӣ оид ба пешбурди баҳисобгирии сармояи оинномавӣ 

ва таҳияи ҳисоботи молиявӣ, ислоҳ намудани таҳрифоти дар вақти санҷиш 

ошкоршуда коркард ва пешниҳод менамояд. Инчунин, таҳлили молиявии 

сохтори унсурҳои сармояи худӣ, ҳисобкунии дороиҳои софи корхона, 

самтҳои истифодабарии фоида ва кумаки машваратӣ мерасонад. 

Ҳамин тавр, расмиётҳои аудитории пешниҳодшуда ташкили 

сарфакоронаи ҷараёни аудити унсурҳои сармояи худиро таъмин намуда, ба 

аудитор имконият медиҳад, ки самтҳои асосӣ, объектҳо ва методҳои ташкили 

гузаронидани санҷиши аудиториро муайян кунад.[120,с. 32] Методикаи 

таҳиякардашудаи аудити сармояи худӣ ба баланд бардоштани сифати 

иҷроиши супориши аудиторӣ, бартараф кардани хатогиҳои ошкоршуда дар 

пешбурди баҳисобгирии муҳосибӣ ва таҳияи ҳисоботи молиявӣ оид ба 

сармояи худӣ, барасмиятдарории ҳуҷҷати ҳаракат ва тағйирёбии унсурҳои 

сармояи худӣ муосидат намуда, эътимоднокӣ ва шаффофияти иттилоотро 

оид ба сармояи худии ҷамъияти саҳомӣ таъмин менамояд. 



149 

Хулоса ва тавсияҳо 

А) Натиҷаҳои асосии илмии таҳқиқот 

Дар асоси таҳқиқоти диссертатсионӣ бо мақсади такмил додани 

ҷанбаҳои ташкилӣ-методии баҳисобгирии муҳосибӣ ва аудити СХ чунин 

хулоса ва тавсияҳоро пешниҳод менамоем: 

1. Дар рафти таҳқиқот консепсияҳои молиявӣ ва ҷисмонии сармоя 

омӯхта шуда, мафҳуми саҳеҳи СХ пешниҳод гардидааст. СХ ҳамчун 

фарқияти байни маҷмуи дороиҳо ва уҳдадориҳои корхонаро ифода намуда, 

ба моликияти корхона мансуб буда, дар оянда барои он манфиати иқтисодӣ 

меорад, фаҳмида мешавад. Сохтор ва динамикаи СХ нишондиҳандаи 

муҳимест, ки вазъи молиявии субъекти хоҷагидориро муайян мекунад ва дар 

шароити бозор барои баҳодиҳии ҳолати молиявии субъект ва ҷалби 

маблағгузории дохилӣ ва берунӣ лозим аст [1-М, 3-М, 10-М]. 

2. Натиҷаи омӯзиши санадҳои танзимкунандаи баҳисобгирӣ собит 

месозад, ки заминаи таъминоти меъёрӣ-ҳуқуқии баҳисобгирии СХ, аз ҷумла, 

масъалаи эъътироф, методикаи дар ҳисобгирӣ инъикос намудани СХ ва 

унсурҳои алоҳидаи он, ҷузъиёти сармояи иловагӣ, истифодаи фоидаи 

тақсимнашуда, пешнҳоди маълумотро дар ҳисоботи молиявӣ ҳаматарафа 

танзим намекунад. Дар баробари ин, санадҳои меъёрӣ-ҳуқуқии амалкунанда 

бо принсипҳо ва муқаррароти СБҲМ мухолифат дошта, асосан барои 

барасмиятдарории муносибатҳои муассисон ва моликон равона гаштааст. 

Масъалаи тартиби эътирофи таркиби СХ дар ҳисоботи молиявӣ то ҳол ҳалли 

худро наёфтааст [6-М, 13-М]. 

3. Татбиқи муқаррароти СБҲМ дар корхонаҳои ватании сохтори 

ташкилию ҳуқуқӣ ва шаклҳои гуногуни моликият имконият медиҳад, ки 

методикаи баҳисобгирии муҳосибии СХ оиди ташкилёбӣ, фаъолият, 

азнавташкилшавӣ ва барҳамхурӣ рушд ёфта, истифодабарандагони дохилӣ ва 

берунаи манфиатдори ҳисоботи молиявиро бо иттилооти зарурӣ ва 

эътимоднок таъмин намояд. Ин барои ҳамоҳангсозии низоми мавҷудаи 

баҳисобгири муҳосибии ватанӣ бо СБҲМ мусоидат менамояд ва ба баланд 

бардоштани самаранокии сиёсати сармоягузории онҳо мусоидат менамояд 

[5-М, 10-М]. 

4. Барои таъмини методологӣ-иттилоотии баҳисобгирии таҳлили 

таркиби СХ, дуруст ташкил кардани баҳисобгирии ҷузъиёти СХ муҳим 

шуморида мешавад. Ташкили баҳисобгирии таркиби СХ аз шакли моликият, 

шакли ташкилӣ-ҳуқуқии ҷамъияти саҳомӣ вобаста буда, ба сохтори ҳисобҳои 

истифодашавандаи баҳисобгирии СХ ворид намудани тағйиру иловаҳоро 

тақозо менамояд. Ин имкон фароҳам меорад, ки истифодабарандагони 

ҳисоботи молиявӣ бо иттилооти зарурӣ оид ба ҷузъиёти таркибии СХ ва 

дастраси ба онҳо таъмин карда шаванд [7-М]. 

5. Дар натиҷаи тадқиқоти гузаронидашуда маълум шуд, ки моддаҳои 

ҳисоботи номбаршуда наметавонанд унсурҳои сохтории СХ-ро пурра 

инъикос кунанд. Аз ин рӯ, бо мақсади такмили методология ва ташкили 

баҳисобгирии СХ, барои гирифтани маълумоти боэътимод ва саривақтӣ дар 

бораи ҳар як ҷузъи СХ, инчунин таъмини эътимоднокии нишондиҳандаҳо ва 

ҳисоботи молиявӣ, ворид намудани тағйиру иловаҳо ба нақшаи 

амалкунандаи ҳисобҳо муҳим ҳисобида мешавад [15-М]. 

6. Ҳисоботи молиявии аудитшуда барои истифодабарандагони 

манфиатдор сарчашмаи асосӣ ва ягонаи маълумот барои қабули қарорҳо ба 

ҳисоб рафта, ҳамчун низоми мукаммали иттилоотӣ оид ба фаъолияти 

корхона баромад мекунад. Дар ин шароит барои амалияи аудит гурӯҳбандии 

дурусти унсурҳои СХ ва сарчашмаҳои иттилоотии он аҳаммияти калон 

дорад. Дар таҳқиқот муаллиф гурӯҳбандии умумии сармояро пешниҳод 

намудааст, ки оид ба таркиби унсурии СХ, ташаккули сарчашмаи иттилоотӣ 

ва мукаммалгардонии баҳисобгирӣ ва аудити сармоя асос шуда метавонад [5-

М, 14-М]. 

7. Аудити гузаронидашудаи СХ аз рӯйи объектҳои пешниҳоднамудаи он 

бо назардошти иҷрои пайдарпайиаш ба мақсад мувофиқ мебошад, зеро ҳар як 

унсури алоҳидаи СХ бо мақсади мушаххас ва бадастории маълумоти 

боэътимод оиди унсурҳои алоҳидаи СХ санҷида мешавад. Аз тарафи дигар, 

гузаронидани санҷиши аудиторӣ аз рӯйи объектҳои пешниҳоднамудаи 

аудити СХ, сифати баланди ҳисоботи аудиториро оид ба натиҷаҳои санҷиши 

СХ таъмин менамояд [2-М, 12-М]. 

Б) Тавсияҳо оид ба истифодаи амалии натиҷаҳои таҳқиқот 

 

Аз натиҷаҳои таҳқиқоти диссертатсионӣ чунин тавсия ва пешниҳодҳо 

карда мешаванд: 

1. Дар асоси омӯзиши асарҳои интишоршудаи олимони ватанӣ ва 

хориҷӣ мафҳуми дақиқкардашудаи СХ пешниҳод карда шудааст, ки 

мувофиқи он СХ ҳамчун фарқияти байни маҷмуи дороиҳо ва уҳдадориҳои 

корхонаро ифода намуда, ба моликияти корхона мансуб буда, дар оянда 

барои он манфиати иқтисодӣ меорад, фаҳмида мешавад. Таърифи мазкур 

имконият фароҳам меорад, ки дар баҳисобгирии муҳосибӣ ҷараёни гузориши 

сармоя, таркиб, сохтор ва тағйирёбии он ба таври системавӣ инъикос карда 

шуда, хусусияти иқтисодӣ ва иҷтимоию ҳуқуқии СХ ифода карда шавад. 

2. Маҷмуи васеи шаклҳои ташкилию ҳуқуқии корхонаҳо, ки 

муносибатҳои моликӣ ҷой дорад, дар танзими масъалаҳои моликият тафовут 

мавҷуд буда, хусусиятҳои танзими ҳуқуқии баҳисобгирии сармояи худиро ба 

миён мегузорад. Маҳз нишонаи ташкилӣ - ҳуқуқии корхонаи саҳҳомӣ ё 

ғайрисаҳомӣ таъсири ҳалкунандаро ба ташаккули намудҳои алоҳидаи СХ 

мерасонад. Дар амалияи ҷамъиятҳои саҳомӣ корбурди СБҲМ инъикоси 

муносиби сармояи худиро дар ҳисобгирӣ ва ҳисобот таъмин менамояд ва 

талаботи иттилоотии истифодабарандагони сатҳи гуногунро ба маълумоти 

эътимоднок ва саривақтӣ қонеъ мегардонад, инчунин низомномаҳои 

амалкунандаи миллиро бо талаботҳои СБҲМ ҳамоҳанг менамояд.  

3. Таҳлили равишҳои байналмилалӣ ба ташкили баҳисобгирии СХ 

тасдиқ кард, ки модели ба талаботи СБҲМ асосёфта ошкорнамоии маълумот 

дар бораи сармоя дар ҳисоботи молиявӣ, аз ҷумла тавзеҳоти муфассал дар 

бораи сохтор ва динамикаи онро дар бар мегирад. Дар асоси ин хулоса, 

модели методии ташкили баҳисобгирӣ таҳия шудааст, ки: стандартҳои 

миллии баҳисобгириро бо СБҲМ ҳамоҳанг месозад, мутобиқати талаботи 

меъёрию ҳуқуқиро тавассути алгоритми дақиқи ҳуҷҷатгузории амалиёт бо 

сармоя таъмин менамояд. Пешниҳоди асосии тадқиқот модели 

оптимизатсияи баҳисобгирӣ мебошад. Чунин системасозӣ барои 

ҳамоҳангсозии равандҳои баҳисобгирӣ бо стандартҳои ҷаҳонӣ замина 

фароҳам оварда, ҷолибияти сармоягузории корхонаҳоро тақвият медиҳад. 

4. Барои эътимоднокии баҳисобгирии таҳлилии СХ ба ҳисобҳои 33010 

«Саҳмияҳои оддӣ» ва 33020 «Саҳмияҳои имтиёзнок», ҳисобҳои тартиби 

сеюм аз рӯйи намуди саҳмияҳои паҳнкардашудаи барориши муайян ва 

ҳисоби баҳисобгирии таҳлилӣ аз рӯйи соҳибмулкони саҳмияҳои 

паҳнкардашуда тибқи феҳристи саҳмдорон кушода мешавад. Ба ақидаи мо, 

чунин маълумот дар ҳисоботи молиявии ҷамъияти саҳомӣ бояд нишон дода 

шавад. Бинобар ин, андозаи саҳмияҳои эълоншуда, вале паҳннашударо дар 

ҳисоби контрпассивии тартиби дуюм 33091 «Саҳмияҳои эълоншудаи 

паҳннашуда» ба ҳисоби 33090 «Саҳмияҳои худии бозхаридшуда», бо арзиши 

номиналиаш инъикос карда шавад. Ба ҳисоби контрпассивии тартиби дуюми 

33091 «Саҳмияҳои эълоншудаи паҳннашуда» пешниҳод карда мешавад. 

5. Барои пурра ва саҳеҳ инъикос намудани иттилоот дар бораи СХ дар 

ҳисоботи молиявӣ тавсия дода мешавад, ки дар таркиби пассиви «Ҳисобот 

оиди ҳолати молиявӣ» моддаи иловагии «Саҳмияҳои эълоншудаи 

паҳннашуда» ворид карда шавад ва онро дар қисми III пассиви «Ҳисобот 

оиди ҳолати молиявӣ» пас аз моддаи «Сармояи эълоншуда (оинномавӣ)» бо 

нишонаи «тарҳ» инъикос намоянд. Ҳамзамон, пешниҳод карда шудааст, ки 

дар ҳисоботи молиявӣ дар алоҳидагӣ ҷудо намудани моддаҳо дар таркиби 

сармояи иловагӣ ба мақсад мувофиқ мебошад, зеро моддаҳои мазкури 

сармояи иловагӣ аз нуқтаи назари иқтисодӣ объектҳои якхела нестанд. Бар 

замми ин, фоидаи тақсимношуда (зарарҳои ҷамъшуда) бояд аз рӯйи чор 

модда дар «Ҳисобот оиди ҳолати молиявӣ» инъикос карда шавад: «Фоидаи 

тақсимношуда (зарарҳои соқидношуда) солҳои гузашта», «Фоидаи 

тақсимношуда (зарарҳои ҷамъшуда) соли ҳисоботӣ», «Пардохти суд аз 

фоидаи давраи ҳисоботӣ» ва «Фоидаи софи ба афзоиши сармоя 

равонгардида» (бо нишонаи «тарҳ» ҳамчун моддаи мутақобил ба моддаи 

«Фоидаи тақсимношуда» нишон дода мешавад). 

6. Барои мукаммалгардонии ташкили аудити СХ коркарди методика ва 

модели ҷараёни иттилоотии ташкил ва гузаронидани санҷиши аудиторӣ бо 

истифодабарии санҷишҳои аудиторӣ, ҳуҷҷатҳои аввалия ва сабткунакҳои 

баҳисобгирии таркибӣ ва таҳлилӣ, ҳисоботи молиявӣ ва «Ҳисобот оиди 

тағйирёбии СХ», тавзеҳот ба ҳисоботи молиявӣ пешниҳод карда шудааст. 

7. Тадқиқоти гузаронидашуда нишон дод, ки мушкилоти таъмини 

ташкилию методии аудити СХ дар асоси таъмини иттилоотӣ-

коммуникатсионӣ бо технологияҳои рақамӣ пурра ҳал нашудаанд. Аудити 

амиқ ва низомнокии ҷузъҳои асосии сармоя (СО, СИ, СЗ, ФТ) бо усули 

пешниҳодшуда барои хулосаҳои аудитор заминаи мустаҳкамтарро ташкил 

медиҳад ва дар натиҷа сифати хулосаи ҷамъбастиро баланд мебардорад. 

Замимаи 1 

 

Ҷарвал - Сохтори сармояи худии корхонаҳо ва инъикоси он дар ҳисоботи молиявии мамлакатҳои хориҷӣ ва 

Ҷумҳурии Тоҷикистон 

 

Моделҳои 

баҳисобгирии 

муҳосибӣ 

Мамлакат Сохтори сармояи худӣ Инъикос дар ҳисоботи молиявӣ 

1 2 3 4 

Англо-саксонӣ 

Америка* 

Сармояи худии корхонаҳои ИМА аз ду қисм иборат 

мебошад: 

Сармояи пешпардохтшуда (гузошташуда) – андозаи 

маблағузории саҳомон, ин асосан ба саҳмияҳои оддӣ 

ва имтиёзнок бо арзиши номиналӣ ва сармоя, ки 

барзиёд аз номиналӣ пардохт шудааст;  

- сармояи барилова маблағгузоришуда (ба даст 

овардашуда) – қисми фоидаи андухташуда, ки аз 

фаъолияти тиҷорати ба даст овардашуда ва ба корхона 

сармоягузорӣ шуда 

Таркиби сармоя: 

- Сармояи саҳомӣ; 

- Сармояи иловагӣ; 

- фоидаи софи тақсимнашуда; 

- зарар аз арзиши саҳмияҳои харидашуда; 

- ҳамагӣ сармояи саҳомӣ 

Британияи 

Кабир* 

Сармояи худӣ дар бар мегиард:  

- сармояи саҳомӣ;  

- сармояи иловагӣ; 

- Фоидаи тақсимнашуда; 

-захираҳо, ба монанди захираи азнавбаҳодиҳӣ; 

- дигар захираҳо (захираи саҳмияҳои худӣ, захираи 

хариди сармоя, захираҳои тибқи оиннома 

ташкилкардашуда ва ғайра). 

Сармоя ва захираҳо: 

- Сармояи саҳомии ҷалбкардашуда; 

- Сармояи иловагӣ; 

- Захираи азнавбаҳодиҳӣ; 

- Дигар захираҳо; 

- Захира барои хариди саҳмияҳои имтиёзнок; 

- Захира барои саҳмияҳои худӣ; 

- Захираҳое, ки дар оиннномаи корхона тасдиқ 

шудааст; 

- Дигар захираҳо; 



180 

- Фоидаи тақсимнашуда. 

Континенталӣ 

Олмон* 

Сармояи худӣ пешниҳод шудааст: 

- сармояи оинномавӣ; 

- сармояи захиравӣ; 

- захирае, ки бо қонун тасдиқ шудааст; 

- захираи иштироки ҳиссавӣ; 

- захираҳои дар оиннома пешбинишуда; 

- дигар захираҳо; 

- фоидаи (зарар) ба соли ояндаи ҷорӣ гузаронидашуда; 

- фоидаи солона (зарар). 

Сармояи худӣ ва ҳиссаҷудокунӣ ба фонди 

захиравӣ: 

- сармояи гаравӣ; 

- сармояи захиравӣ; 

- ҳиссаҷудокунӣ аз фоида ба захира; 

- захираҳое, ки қонунгузорӣ муқаррар кардааст; 

- захираҳое, ки дар оинномаи ҷамъият тасдиқ 

шудааст; 

- дигар ҳиссаҷудокуниҳо ба захира; 

- натиҷаи солонаи соли гузашта; 

- натиҷаи давраи гузашта; 

- ҳиссаҷудокунӣ фоида ба захира то натиҷаи 

тавозунӣ. 

Фаронса* 

Сармояи худӣ тақсим мешавад ба: 

- сармояи саҳомӣ; 

- даромади эмиссионӣ; 

- фоида тақсимнашуда; 

- захираҳо (захираи азнавбаҳодиҳӣ; захирае, ки 

қонунгузорӣ иҷозат додааст; захирае, ки дар оиннома 

пешбинӣ шудааст ва дигар захираҳо); 

- фоида ва зарар дар давра. 

Ҳисоби сармоя: 

- Сармоя; 

- натиҷаи соли гузашта; 

- натиҷаи соли ҳисоботӣ; 

- Субсидияҳои маблағгузориҳои асосӣ; 

- захираҳои баҳододашуда; 

- захираҳои баҳододашудаи хароҷоти 

имконпазир. 

Полша* 

Сармояи худӣ иборат аст: 

- сармояи оинномавӣ, обунашудаи (пардохтношуда) 

иловагӣ; 

-захира барои азнавбаҳодиҳии дороиҳо; 

- дигар сармояи захиравӣ; 

- фоидаи тақсимнашуда; 

- фоидаи соф ё зарари соли молиявӣ. 

Сармояи худӣ ва фондҳои махсус: 

- Сармояи оинномавӣ; 

- дигар сармояи худӣ; 

- Сармояи эҳтиётӣ; 

- Сармояи захиравӣ; 

- Сармояи азнавбаҳодиҳӣ; 

- Захираҳо; 

- Ҳисоббаробаркуниҳои байналмилалии 

даромадҳои байнидавравӣ; 

- Фондҳои махсус. 

 Россия* 

Сармояи худӣ дар бар мегирад: 

- сармояи оинномавӣ; 

- сармояи захиравӣ; 

- сармояи иловагӣ; 

- фоидаи тақсимнашуда (зарари руйпушношуда); 

- ҳиссаи саҳмияҳои худии аз саҳомон харидашуда; 

- молиякунонии мақсаднок 

Сармоя ва захираҳо: 

- сармояи оинномавӣ; 

- сармояи захиравӣ;  

- саҳмияҳои худии аз саҳҳомон харидашуда; 

- азнавбаҳодиҳии дороиҳои ғайригардон; 

- сармояи иловагӣ; 

- захираҳое, ки тибқи қонунгузорӣ ташкил 

карда шудааст; 

- захираҳое, ки тибқи ҳуҷҷатҳои таъсисӣ 

ташкил карда шудааст; 

- фоидаи тақсимнашуда (зарари 

руйпушношуда) 

 Белоруссия* 

Сармояи худӣ: 

 - Сармояи оинномавӣ; 

- Сармояи захиравӣ; 

- Сармояи иловагӣ; 

- Молиякунонии мақсаднок; 

- фоидаи тақсимнашудаи (зарар) солҳои гузашта; 

- фоидаи софи (зарар) соли ҳисоботӣ 

Сармояи худӣ: 

- Сармояи оинномавӣ; 

- Саҳмияҳои худӣ (ҳисса); 

- Сармояи захиравӣ; 

- Сармояи иловагӣ; 

- Фоидаи тақсимнашуда (зарари 

руйпушношуда); 

- Молиякунонии мақсаднок 

 Украина* 

Сармояи худӣ дар бар мегирад: 

- сармояи оинномавӣ; 

- сармояи саҳмӣ; 

- сармояи иловагӣ; 

- - сармояи захиравӣ; 

- фоидаи тақсимнашуда; 

- гирифтани сармоя; 

- сармояи пардохтношуда; 

- захираҳои суғуртавӣ. 

Сармояи худӣ ва таъминоти уҳдадорӣ: 

- сармояи оинномавӣ; 

- сармояи саҳмӣ; 

- сармояи иловагӣ; 

- - сармояи захиравӣ; 

- фоидаи тақсимнашуда; 

- гирифтани сармоя; 

- сармояи пардохтношуда; 

- таъминоти хароҷот ва пардохтҳои оянда; 

- маблағгузории мақсаднок; 

- захираҳои суғуртавӣ. 

Америкаи Лотинӣ  
Дар им мамлакатҳо US GAAP ва аксар ҳолат IFRS 

истифода мешавад  

 

Исломӣ Эрон1 

Сармоя: 

- сармояи пардохтшуда; 

- сармояи иловагӣ; 

- сармояи захиравӣ; 

- дигар захираҳои ҳатмӣ; 

- баҳодиҳии иловагӣ; 

- фарқияти қурбии мубодилаи асъор; 

- фоидаи умумии тақсимнашуда; 

- ҳиссаи хазина. 

Сармоя: 

- сармояи пардохтшуда; 

- сармояи иловагӣ; 

- сармояи захиравӣ; 

- дигар захираҳои ҳатмӣ; 

- баҳодиҳии иловагӣ; 

- фарқияти қурбии мубодилаи асъор; 

- фоидаи умумии тақсимнашуда; 

- ҳиссаи хазина. 

Интернатсионалӣ 

(Байналмилалӣ) 

Қазоқистон 

Сармоя ва захираҳо2: 

- сармояи оинномавӣ; 

- сармояи пардохтношуда; 

- ҳиссаи воситаҳои худии бозхаридшуда; 

- даромади эмиссионӣ; 

- сармояи илова пардохтшуда; 

-захираҳо; 

- фоидаи тақсимнашуда (зарари руйпушнашуда); 

- фоидаи ҷамъбастӣ (зарари ҷамъбастӣ) 

Сармоя3: 

- сармояи оинномавӣ (саҳомӣ); 

- даромади эмиссионӣ; 

- ҳиссаи воситаҳои худии бозхаридшуда; 

- компоненти дигар даромади маҷмуӣ; 

- фоидаи тақсимнашуда (зарари 

руйпушнашуда); 

- дигар сармоя; 

- ҳиссаи моликони назоратнашаванда 

Тоҷикистон4 

Сармояи худӣ: 

- сармояи эълоншуда (оинномавӣ); 

- саҳмияҳои оддӣ: 

- саҳмияҳои имтиёзнок; 

- сармояи барилова пардохтшуда; 

Сармояи худӣ: 

- сармояи эълоншуда (оинномавӣ); 

- сармояи иловагӣ; 

- сармояи захиравӣ; 

- фоидаи (зарари) тақсимнашуда; 

                                              
1 https:// hesabjam.ir 
2 https://adilet.zan.kz/rus/docs/V070004771_ (санаи муроҷиат 24.03.2023) 
3 https://adilet.zan.kz/rus/docs/V2200027025 (санаи муроҷиат 04.04.2023) 
4 http://minfin.tj/downloads/farmoish%20ykum.pdf (санаи муроҷиат 08.04.2023) 

https://adilet.zan.kz/rus/docs/V070004771_
https://adilet.zan.kz/rus/docs/V2200027025
http://minfin.tj/downloads/farmoish%20ykum.pdf

- саҳмияҳои худии бозхаридшуда; 

- сармояи иловагӣ; 

- грантҳо ва маблағгузории мақсаднок; 

- тасҳеҳот аз рӯйи азнавбаҳодиҳии воситаҳои асосӣ; 

- тасҳеҳот аз рӯйи азнавбаҳодиҳии дороиҳои дигар; 

- фарқиятҳои қурбӣ аз рӯйи амалиёт бо асъори хориҷӣ;  

- амволи арзишноки бебозгашт қабулшуда; 

- дигар сармояи иловагӣ; 

- фоидаи тақсимнашуда; 

- сармояи захиравӣ; 

- ҳадди ақалият. 

-ҳаққи ақалият 

Қирғизистон1 

Сармояи худӣ: 

- сармоя худӣ; 

- Саҳмияҳои оддӣ; 

-саҳмияҳои имтиёзнок; 

- саҳмияҳои худии бозхаридшуда; 

- дигар сармояи оинномавӣ; 

- сармояи барилова пардохтшуда; 

- тасҳеҳот аз рӯйи азнавбаҳодиҳии дороиҳо; 

- фарқиятҳои қурбӣ аз рӯйи амалиёт бо ҷузъҳои 

хориҷӣ ба ширкатҳои хориҷӣ; 

- сармояе, ки моликон пешпардохт кардаанд 

(моликон); 

- фоидаи тақсимнашуда; 

- сармояи захиравӣ 

Сармояи худӣ: 

- сармояи оинномавӣ; 

- Саҳмияҳои оддӣ; 

-саҳмияҳои имтиёзнок; 

- саҳмияҳои худии бозхаридшуда; 

- сармояи барилова пардохтшуда; 

- фоидаи тақсимнашуда; 

- сармояи захиравӣ; 

- сармояи иловагӣ 

Узбекистон Сармояи худӣ дар бар мегирад: 

- сармояи оинномавӣ;  

- Саҳмияҳои оддӣ; 

-саҳмияҳои имтиёзнок; 

Сарчашмаи воситаҳои худӣ: 

- сармояи оинномавӣ;  

- сармояи иловагӣ; 

- сармояи захиравӣ; 

                                              
1 Исраилов Т.М., Курманбекова А.А. Финансовый учет: Учебник. Ош: Издательство ЧП «Тойчубаев А.», 2015. –628 с. С. 28-44 

-саҳм ва ҳисса; 

- сармояи иловагӣ; 

- даромади эмиссионӣ; 

- фарқиятҳои қурбӣ ҳангоми ташаккули сармояи 

оинномавӣ; 

- сармояи захиравӣ; 

- сармояи захиравӣ, ки қонунгузорӣ муқаррар 

кардааст; 

- сармояи захиравӣ аз азнавбаҳодиҳии дороиҳо; 

- саҳмияҳои худии бозхаридшуда; 

- саҳмияҳои одии худии бозхаридшуда; 

- саҳмияҳои имтиёзноки худии бозхаридшуда; 

- фоидаи тақсимнашуда; 

- фоидаи тақсимнашудаи давраи ҳисоботӣ; 

- фоидаи тақсимнашудаи солҳои гузашта; 

- маблағгузории мақсаднок; 

- грантҳо; 

- субсидҳо; 

- аъзоҳақӣ; 

- имтиёзҳои андозӣ; 

- дигар маблағгузориҳои мақсаднок; 

- захираи хароҷоти оянда ва пардохтҳо; 

- ташаккули захираҳо; 

- соқит кардани захираҳо 

- саҳмияҳои худии бозхаридшуда; 

- фоидаи тақсимнашуда; 

- маблағгузории мақсаднок; 

- захираи хароҷоти оянда ва пардохтҳо. 

Сарчашма: таълифи муаллиф ва *Соколов Я.В., Бутынец Ф.Ф., Горецкая Л.Л., Панков Д.А. Бухгалтерский учет в зарубежных 

странах: учебное пособие. [Отв. ред. Ф.Ф. Бутынец]. - М.: ТК «Велиби», Издательство «Проспект», 2007. - С. 30-65. 

Замимаи 2 

 

 

 

 

 

 

 

 

 

 

 

 

 

 

 

Тартиби тавзеҳоти иттиллот оид ба сармояи худӣ дар ҳисоботи 

молиявӣ 

Сарчашма: таҳияи муаллиф  

 

Тавзеҳоти иттиллот оиди сармояи худӣ 

Ҳисобот оиди ҳолати молиявӣ 

 
Ҳисобот оид ба тағйирёбии 

сармояи худӣ 

Сармояи оиномавӣ: 
- ҳиссаи оддӣ 

- ҳиссаи имтиёзнок 

 

Фоидаи тақсимношуда: 
- 
 
 

Сармояи иловагӣ: 
- 
 

Сармояи захиравӣ: 
- 
 

Зиёдшавии ё камшавии 

сармояи худӣ 


